'ISOMUDDIN BIN SAIYYID ABDUL
'ROBBUNI AL-SOOBAATHI




-l Sesungguhnya buku ini ialah terjemahan

dari kitab asal yang berbahasa Arab
. w l|u susunan 'Isomuddin bin Sayyid Abdul
MIVIL3 TVl Robunabi al-Sobaabithi yang bertajuk
AL-QUDSI SAHIH "Sahih al-Abaadis al-Qudsiah" terbitan
M Darul Hadis Kaherah, Mesir, iaitu
himpunan Hadis-Hadis Qudsi yang sahih.
Misheieet csungguhnya_hadis al-Qudsi ialah hadi
yang diriwayatkan Rasulullah s.a.w. daripada Allah s.w.t
Ada pun ibarat dan lafaz hadis ini terpulanglah kepada
‘Rasulullah s.a.w. untuk mengucapkannya. Tiada perbezaan
atau pencangghan antara hadis al-Qudsi dengan hadis an
‘Nabawi melainkan isnad, di mana hadis al -Qudsi isnadnya
kepada Allah s.w.t..
‘Hadis al-Qudsi tidak berperanan untuk memper;elaskan
‘hukum-hakam fekah dan tidak juga untuk menerangkan '
Ejisyariat-syariat ta'abuddiah, seperti hadis an-Nabawi
‘namun ia tertumpu ke arah pembinaan dan pembentukan
jiwa insani yang lurus. Hadis-hadis Qudsi berperanan
mentarbiah jiwa insan agar mencapai maksud-maksud
syariat dan rabbaniah.

BERILMU, BERAMAL, BERAKHLAK

ISBN 983-099-367-1

e-mail:ahidayah@tm.net.my "

97789830"993676

laman web:www.hidayah.com.m



-~
%

wJ

\)/\),






Dengan Nama Allah Yang Maha
Pemurah Lagi Maha Penyayang

Kami adalah penerbit dan pengedar
buku-buku Islam kontemporari dinihari.

Bergerak bersama mendokong| kebenaran

AI—Qurarﬂ dan As-sunnah sebagai teras

pengabdian. Menyebarkan ilmu|di mana dan
ke mana saja demi| merealisasikan cita-cita
dan harapan membina generasi |di masa
depan.| Pastinya usaha kami bukan meraih

keuntungan yang sedikit di dunia|ini tetapi

mahu melihat|generasi dan negara ini
mencapai mercu kecemerlangan di dunia dan
di akhirat. Untuk itu kami sedia| memberi
perkhidmatan yang terbaik untuk keperluan

masa depan anda. |

KATA PENGANTAR
PENERBIT

Segala puji bagi Allah Ta’ala, Tuhan sekalian alam.
Salawat dan salam disampaikan kepada junjungan, Nabi
Muhammad Shallallahu ‘alaihi wasallam, keluarga serta
sahabat-sahabat baginda.

Dalam usaha untuk menambahkan buku-buku bacaan
di kalangan masyarakat sekarang maka dengan rasa syukur
dipanjatkan kepada Allah Subhanahu wa Ta’ala kerana
"dengan limpahan rahmatNya kami dapat menerbitkan
sebuah lagi buku yang bertajuk; MUSTIKA HADIS-HADIS
AL-QUDSI SAHIH.

Sebagai penerbit, besar harapan kami semoga buku ini
akan memberi manfaat dan bimbingan kepada pembaca
sekalian. Segala amalan yang baik ini semoga mendapat

keredhaan Allah Subhanahu wa Ta'ala.

Segala kesilapan dan kekurangan adalah kelemahan
kami, oleh itu jika terdapat sebarang kesilapan harap
mohon maaf. Teguran membina amatlah dialu-alukan
untuk membetulkan kesilapan pada cetakan yang akan

datang.

Sekain. Wabillahi Taufiq Wassalamu‘alaikum
Warahmatullahi Wabarakatuh.

Penerbit
AL-HIDAYAH PUBLISHER

MUQADDIMAH

DENGAN NAMA ALLAH YANG MAHA
PENGASIH DAN PENYAYANG

“Segala pujian bagi Allah swt, sesungguhnya
perkataanNya adalah sebenar-benar perkataan,
Maha Pencipta, Maha Berkata-kata dan tiada
sesuatupun yang menyerupaiNya. Selawat dan

salam kepada Rasulullah sallallahu ‘alaihe wasallam,
Nabi petunjuk dan rahmat seluruh Allah, kepada ahli
keluarganya, para sahabatnya dan mereka yang
mengikuti mereka dengan ikhlas hinggalah ke hari
kiamat.”

Takrif Hadis Al-Qudsi

Hadis Al-Qudsi adalah hadis yang diriwayatkan oleh
Rasulullah sallallahu ‘alaihe wasallam daripada Tuhannya
Azza wa Jalla kadangkala dengan perantaraan Jibrail
‘alaihe salam, kadangkala dengan perantaraan wahyu atau
ilham atau mimpi. Adapun ibarat atau lafaz hadis ini
terpulanglah kepada Rasulullah sallallahu ‘alaihe
wasallam untuk mengucapkannya. Tiada perbezaan atau
percanggahan antara hadis Al-Qudsi dengan hadis An-

Nabawi melainkan pada isnad di mana Al-Qudsi isnadnya
kepada Allah swt. Justeru itu ianya disandarkan kepada
Allah swt pada kebanyakan waktu dan dinisbahkan
kepada Rasulullah sallallahu ‘alaihe wasallam satu nisbah
insaa’ei lantaran Allah swt yang berfirman dengan hadis
itu kemudian disandarkan kepada Rasulullah sallallahu
‘alaihe wasallam justeru baginda sallallahu ‘alaihe
wasallam yang memberitahunya dari Tuhannya.

Dari takrif hadis Al-Qudsi maka jelaslah perbezaan-
nya dengannya Al-Quran:

i. Al-Quran makna dan lafaznya secara ringkas (mu’jaz)
dan hadis Al-Qudsi sebaliknya.

ii. Sah solat dengan membaca al-Quran manakala dengan
hadis Al-Qudsi di sebaliknya, solat terbatal.

iii. Engkar terhadap Al-Quran menjadi kafir dan engkar
terhadap hadis Al-Qudsi fasik.

iv. Lafaz dan makna Al-Quran dari Allah swt dan lafaz
hadis Al-Qudsi dari perkataan Rasulullah sallallahu
‘alaihe wasallam dan maknanya adalah wahyu dari
Allah swt.

v. Tidak boleh meriwayatkan Al-Quran dengan makna,
sebaliknya hadis Al-Qudsi boleh diriwayatkan dengan
makna.

vi. Orang yang berjunub.tidak boleh membaca Al-Quran
atau memegangnya manakala sebaliknya ia boleh
memegang, membawa atau membaca hadis Al-Qudsi.

vii.Tidak boleh menyentuh Al-Quran manakala orang
yang dalam keadaan bersuci (tanpa berhadas kecil atau

iv

besar); manakala tidak disyaratkan thaharah ke atas
seseorang itu untuk menyentuh hadis Al-Qudsi.

viii.Barangsiapa membaca satu huruf dari kitab Allah swt
maka ia memperolehi sepuluh kebaikan dan tiada
ganjaran bagi orang yang membaca hadis Al-Qudsi
dengan maksud semata-mata membaca.

ix. Di dalam satu riwayat Ahmad tidak boleh menjual
Al-Quran, makruh pada pendapat ulamak mazhab
Syafie. Bertentangan dengan Al-Quran; hadis Al-Qudsi
tidak dilarang menjualnya atau tidak dihukumkan
makruh.

x. Hadis-hadis Al-Qudsi dinamakan hadis-hadis Ilahiah.
Jumlahnya lebih dari seratus buah hadis. Alim ulamak
telah mengumpulkan hadis-hadis ini, di antara mereka
ialah Ali bin Balban di dalam kitabnya yang bernama
“Al-Magqosid As-Sunniah fi Al-Hadis Al-Ilahiah”,
terkumpulnya di dalamnya seratus hadis.

Hadis Qudsi tergolong ke dalam sunnah an-nabawi,
justeru perawinya ialah Nabi sallallahu ‘alaihe wasallam
sendiri. Hadis Qudsi mempunyai sighah (susunan kata-
kata) yang berbagai-bagai yang boleh dikenali. Ulama telah
berselisih pendapat mengenai nisbah hadis ini kepada
Allah swt dengan lafaz dan maknanya ataupun dengan
makna tanpa lafaznya. Akan datang penjelasan perkara
ini pada akhir mukaddimah ini.

Sighah

Kebanyakan sighah, dengannya hadis qudsi boleh
dikenali di mana yang termasyhur ialah sebagaimana yang
dinyatakan dengan terus terang dalam menjelaskan nisbah

v

ini ialah seperti kata-kata Nabi sallallahu ‘alaihe

wasallam; “...... Allah telah berfirman....” atau “Allah
berfirman........ ” ataupun “......Tuhan kamu berkata....” atau
“....Allah telah mewahyu kan....bahawa....” dan lain-lain
yang menyamai sedemikian itu yang mengisbatkan
perkataan itu kepada Allah swt dengan sandaran yang
jelas kepadaNya.

Terdapat juga lain sighah di mana hadis qudsi boleh
dikenali dengan jalan petunjuk, antaranya adalah hadis
nombor 337 di dalam juzuk ke dua, kitab Mustika Hadis-
hadis Qudsi ini daripada riwayat Ibnu Hibban di dalam
kitab sahihnya daripada Abu Hurairah radhiallahu anhu
katanya; “Rasulullah sallallahu ‘alaihe wasallam telah
bersabda:

Maksudnya: “Kematian akan didatangkan pada hari
kiamat dan diletakkan di atas sirat. Maka dikatakan;
“Wahai penghuni-penghuni syurga!” Lalu penghuni-
penghuni syurgapun pergi dalam keadaan takut dan
menggigil sekiranya mereka akan keluar dari tempat
mereka sedang berada (sywurga). Kemudian dikatakan;
“Wahai penghuni-penghuni neraka!” Maka mereka pun
pergi dalam keadaan gembira sekiranya mereka akan
keluar dari tempat mereka sedang berada (neraka).” Maka
dikatakan kepada mereka; “Adakah kamu mengetahui
ini?” Merekapun berkata; “Ya, wahai Tuhan kami. Ini
adalah maut.” Lalu diperintah kan agar maut itu
disembelih di atas sirat. Kemudian dikatakan kepada
kedua-dua kumpulan itu (penghuni-penghuni syurga dan
neraka): “Kekallah kamu selama-lamanya dan tidak ada
kematian lagi untuk selama-lamanya.”

vi

Di dalam hadis ini, Nabi allallahu ‘alaihe wasallam
telah bersabda: “Maka dikatakan......” Tanpa disebutkan
siapakah si pelakunya dan Nabi allallahu ‘alaihe wasallam
tidak menentukan siapakah yang menyeru penghuni-
penghuni syurga dan penghuni-penghuni neraka. Kesemua
mereka ditanya tentang kematian (maut): “Adakah kamu
mengetahui ini?” Dan kita tidak mengetahui adakah yang
bertanya itu Allah swt? Ataupun malaikat? Hinggalah
datang di dalam hadis, jawaban penghuni syurga dan
penghuni neraka: “Ya, wahai Tuhan kami........ ” Maka
jawaban mereka itu merupakan dalil bahawa yang berkata
kepada mereka adalah Allah swt. Dengan demikian itu,
kita mengetahui bahawa ini adalah hadis qudsi
berdasarkan dalil ini.

Jalan periwayatan hadis qudsi

Hadis ini diriwayatkan (dinukilkan) dengan jalan
khabar Al-Ahaad seperti lain-lain hadis nabawi. Oleh yang
demikian, tertimpa atasnya apa yang tertimpa atas lain-
lain hadis an-nabawi dari sudut kesahihan, hassan, dhaif
dan palsu bahkan disebabkan kecenderungan orang ramai
terhadap hadis ini, maka lapangan hadis qudsi ini menjadi
sasaran kepada pendusta-pendusta hadis. Oleh yang
demikian, adalah penting untuk menyelidiki dan
memerhatikan sanad-sanad dan matan-matan hadis ini
agar diketahui yang sahih dan yang sebaliknya.

Kedudukan hadis qudsi

Hadis qudsi tidak mempunyai kekuatan i’jaz yang
khusus sebagai Al-Quran, namun disebabkan ianya
dinisbahkan kepada Allah swt maka ia mempunyai

vii

kedudukan yang mulia pada pendengaran dan penerimaan
yang berbeza di dalam jiwa serta kesan yang nyata di dalam
perasaan dan jiwa.

Peranan hadis qudsi

Hadis qudsi tidak berperanan untuk memperjelaskan
hukum-hakam fekah dan tidak juga untuk menerangkan
syariat-syariat ta’abuddiah seperti hadis an-nabawi, namun
ianya tertumpu ke arah pembinaan dan pembentukan jiwa
insani yang lurus. Hadis-hadis. qudsi berperanan
mentarbiah jiwa insan agar mencapai maksud-maksud
syariat dan robbaniah. Maka kita dapati hadis qudsi yang
diriwayatkan mengenai dorongan agar melakukan
ketaatan dan segala amalan yang dimandubkan dan
ancaman yang diberikannya terhadap segala perlakuan
maksiat dan kemungkaran. Begitu juga dengan menyeru
kepada kebaikan, kelebihan dan akhlak-akhlak mulia,
memandu nafsu agar mencintai Allah swt dan berusaha
memperolehi keredhaanNya.

Kitab ini telah diterjemahkan dari kitab asal berbahasa
Arab susunan ‘Isomuddin bin Saiyyid Abdul Robunabi
Al-Sobaabithi yang bertajuk Sahih Al-Ahaadis Al-
Qudsiah terbitan Darul Hadis, Kaherah, Mesir. Kami
telah berusaha menterjemah kannya sebaik yang mungkin,
di samping membuat penambahan sedikit sebanyak
kepada penjelasan hadis. Semoga usaha yang terlalu dhaif
ini diberkati Allah swt dan semoga sidang pembaca
memperolehi manfaatnya, insya-Allah. Wasallam.

Abu Khairi Al-Latifi.
DAMASCUS, SYRIA. MUSIM PANAS 2001

Bab. 1

Amaran Terhadap Perbuatan Syirik dan
Kelebihan Tauhid

Hadis-hadis mengenai firman Allah swt tentang orang yang
paling ringan azabnya pada hari kiamat

Daripada Anas radhiallahu anhu daripada Nabi sallallahu
‘alaihe wasallam di mana baginda telah bersabda;

Maksudnya: “Allah Ta’ala berfirman kepada orang
yang menerima azab yang paling ringan pada hari
kiamat; “Jikalau kamu mempunyai sesuatu di atas
permukaan bumi sebagai tebusan adakah kamu
menebus azab ini dengannya?” Orang itupun
menjawab; ‘“Ya.” Allah Ta’ala pun berfirman; “Aku
menghendaki darimu agar melakukan sesuatu yang
lebih mudah dari ini sewaktu kamu berada di dalam
tulang sulbi Adam (iaitu) agar kamu tidak memperse-
kutukan sesuatu denganKu, namun kamu telah engkar
(enggan) melakukannya, melainkan kamu telah
mempersekutukan Daku.”

[Hadis sahih. Dikeluarkan oleh Al-Bukhari dan seumpamanya
oleh Imam Ahmad]

Nota:
Sesuatu yang dikehendaki oleh Allah swt yang lebih mudah itu

adalah mentauhidkan ataupun mengEsakan Allah swt. Iaitu
melafazkan kalimah Tauhid dengan lidah, meyakininya dengan

hati dan beramal dengan segala tuntutannya dengan anggota
badan.

Syirik bermakna mempersekutukan Allah swt dengan sesuatu
yang lain. Contohnya perbuatan menyembah berhala dan
mengangap Nabi Isa ‘alaihe salam sebagai anak Tuhan. Begitu
juga syirik dalam ertikata menyakini bahawa terdapat kuasa lain
yang lebih berkuasa dari Allah swt. Ulama tauhid telah
membahagikan syirik kepada syirik besar dan syirik kecil.

Daripada Anas radhiallahu anhu juga daripada Nabi
sallallahu ‘alaihe wasallam di mana baginda telah bersabda:

Maksudnya: “Allah Tabaraka Ta’ala berfirman kepada
orang yang paling ringan azabnya pada hari kiamat;

“Sekiranya kamu memiliki dunia dan apa yang
dikandunginya, adakah kamu menjadikannya sebagai
tebusan (bagi menggantikan azab yang kamu tang-
gungi)?” “Ya,” jawab si ahli neraka tersebut. Allah
swt berfirman kepadanya: “Sesungguhnya Aku telah
menghendaki daripadamu sesuatu yang lebih ringan
dari itu sewaktu kamu berada di dalam tulang sulbi
Adam (iaitu); agar kamu tidak mempersekutukan Daku
(sebagaimana yang aku kirakan baginda bersabda -
kata Anas) - dengannya Aku tidak memasukkan kamu
ke dalam neraka, namun kamu enggan melainkan
untuk terus mempersekutukan Daku.”

[Hadis sahih dikeluarkan oleh Muslim juga seumpama itu kecuali
lafaz “dengannya Aku tidak memasukkan kamu ke dalam
neraka” di mana beliau tidak menukilkannya. Beliau juga
mempunyai riwayat yang lain yang bermaksud: “Dikatakan
kepadanya ahli neraka itu); “Kamu berdusta. Sesungguhnya
Aku telah meminta sesuatu yang lebih mudah dari sedemikian
itu.” ]

Daripada Anas radhiallahu anhu juga bahawa Nabi Allah
sallallahu ‘alaihe wasallam telah bersabda:

Maksudnya: “Seorang kafir akan ditampilkan ke muka
pada hari kiamat, lalu dikatakan kepadanya; “Apa
pandangan kamu sekiranya kamu mempunyai emas
sepenuh bumi adakah kamu akan menggunakannya
sebagai tebusan (untuk menggantikan azab yang kamu
rasai)?” Si kafir itupun berkata: “Ya.” Sabdo
Rasulullah sallallahu ‘alaihe wasallam: “Maka
dikatakan kepada si kafir itu; “Sesungguhnya Aku
telah meminta dari kamu suatu yang lebih mudah dari
sedemikian itu.” Yang sedemikian itu adalah firman
Allah Azza wa Jalla (maksudnya): “Sesungguhnya

orang-orang yang kafir dan mati sedangkan mereka
tetap dalam kekafirannya, maka tidaklah akan diterima
dari seseorang dari mereka emas sepenuh bumi,
walaupun dia menebus diri dengan emas (yang
sebanyak) itu......... »” (Ali Imran: 91)

[Hadis sahih, dikeluarkan oleh Imam Ahmad. Hadis terdapat di
dalam kitab Kanzul Ummal - Al-Hindi]

Nota:

Wahai saudara dan saudari pembaca yang mulia, tidakkah anda
melihat bagaimanakah iman dan tauhid itu menjadi tempat ber-
lindung dari azab Allah swt di alam akhirat? Tidakkah dengan
iman serta tauhid itu seseorang itu akan, terselamat dari azab
Allah swt! Orang yang mati tanpa iman (kafir) akan kekal di
dalam neraka untuk selama-lamanya, beliau sama sekali tidak
akan keluar dari neraka itu selama-lamanya. Tempoh berdiamnya
beliau di dalam neraka itu tanpa titik noktah, tanpa penghujung
dan tanpa tanda “Berhenti”. Azab yang mereka deritai semakin
bertambah bukannya berkurang. Kekalnya mereka di dalam
neraka sebagaimana kekalNya Allah swt.

Tiada azab yang paling pedih dan dahsyat melainkan azab
“Khulud” iaitu diam kekal di dalam neraka untuk selama-
lamanya. Justeru itu, ahli neraka akan mengajukan permintaan
kepada ketua malaikat penjaga neraka yang bernama “Malik”
agar memohon kepada Allah swt supaya mereka dibinasakan
sahaja. Selepas setiap seribu tahun barulah permintaan mereka
dijawab apabila Allah swt berfirman kepada mereka (yang
bermaksud): “Tinggallah kamu di dalamnya untuk selama-

lamanya.” Tidaklah mereka itu mati dan tidaklah pula boleh
dikatakan mereka itu hidup di dalam neraka; sebagaimana yang
diceritakan keadaan mereka oleh Allah swt di dalam Al-Quran
lewat ayat ke 11 - 13 di dalam surah Al-’Agla:

Maksudnya: “......orang-orang yang celaka (kafir)
akan menjauhinya (peringatan tentang iman dan
tauhid kepada Allah swt). (laitu) orang yang akan
memasuki api yang besar (neraka). Kemudian dia tidak
mati di dalamnya dan tidak (pula) hidup.”

Adakah malapetaka yang lebih besar dari itu? Adakah kerugian
yang lebih besar dari itu? Di dalam hadis, tidakkah kita melihat
bagaimana ahli neraka yang paling ringan azabnya sekalipun
ingin menebus dirinya dari azab Allah swt dengan dunia dan
apa yang ada di dalam dunia itu sekiranya beliau mempunyai
dunia dan segala kekayaannya. Bagaimana mungkin. Sedangkan
dunia itu tiada nilai di sisi Allah swt. Allah swt berfirman:

Maksudnya: “........ sekiranya mereka (orang-orang
kafir) mempunyai kesemua (kekayaan) yang ada di
bumi dan (ditambah) sebanyak isi bumi itu lagi
bersertanya, nescaya mereka akan menebus dirinya
dengan kekayaan itu. Orang-orang itu disediakan
baginya hisab yang buruk dan tempat kediaman
mereka ialah Jahannam dan itulah seburuk-buruk
tempat kediaman.” (Ar-Ra’d: 18)

Namun demikian, angan-angan dan cita-cita itu hanyalah tipu
dan dusta belaka serta keinginan sedemikian itu hanyalah
kekecewaan sahaja, justeru sekiranya mereka dikembalikan ke

dunia nescaya mereka kembali melakukan apa yang telah
dilarang ke atas mereka melakukannya iaitu kufur kepada Allah
swt. Oleh itu Allah swt berfirman:

Maksudnya: “.....sekiranya mereka dikembalikan ke
dunia, tentulah mereka kembali kepada apa yang
mereka telah dilarang mengerjakannya. Dan
sesungguhnya mereka itu adalah pendusta-pendusta
belaka.”’ (Al-An’am: 28)

Yang demikian disebabkan Allah swt telah meminta dari mereka
sesuatu yang lebih mudah dari itu, iaitu iman dan tauhid ketika
mereka masih berada di dalam tulang sulbi Adam. Allah swt
telah berfirman:

Maksudnya: “Dan (ingatlah) ketika Tuhanmu
mengeluarkan keturunan anak-anak Adam dari sulbi
mereka dan Allah mengambil kesaksian terhadap jiwa
mereka (seraya berfirman): “Bukankah Aku ini
Tuhanmu?” Mereka menjawab: “Betul (Engkau
Tuhan kami), kami menjadi saksi.” (Kami lakukan
yang demikian itu) agar di hari kiamat kamu tidak
mengatakan: “Sesungguhnya Kami (anak-anak Adam)
adalah orang-orang yang lengah terhadap ini
(mengesakan Tuhan/Tauhid)...” (Al-A’raaf: 172)

Dan tidaklah ketika mereka dikeluarkan ke dalam kehidupan
dunia melainkan mereka mempersekutukan Allah swt! Wahai
saudara-saudari yang mulia seandainya orang-orang kafir
bertanya padamu ataupun orang-orang yang tidak percayakan
agama bertanya: “Adilkah Allah swt untuk mengazab orang-

orang kafir di dalam neraka untuk selama-lamanya sedangkan
mereka kufur hanya untuk beberapa tahun selama mereka hidup
di alam dunia?” Jawablah: “Sekiranya mereka diberi kehidupan
seribu tahunpun mereka tetap tidak berniat untuk beriman kepada
Allah swt, lantaran hati dan mata mereka buta kepada kebenaran.
Lalu mereka enggan mencari kebenaran tersebut. Justeru itu
Allah swt mengazab mereka di atas pilihan mereka berdasarkan
niat mereka untuk kekal kufur selama-lamanya.”

Tidakkah Allah swt memberi peringatan lewat firmanNya:

Maksudnya: “........janganlah kamu mati kecuali dalam
memeluk agama Islam.” (Al-Baqarah: 132)

Taitu, janganlah seseorang itu mati melainkan dalam keadaan
memeluk agama Islam. Barangsiapa memilih agama selain
agama Islam tidak akan diterima sama sekali darinya. Agama
Islam yang dibawa oleh Rasulullah sallallahu ‘alaihe wasallam
adalah agama yang terakhir, syariat yang dibawa baginda
membatalkan syariat-syariat yang dibawa oleh Rasul-rasul yang
terdahulu.

Allah swt berfirman:

Maksudnya: “Sesungguhnya agama (yang diredhai) di
sisi Allah hanyalah Islam.......” (Ali Imran: 19)

Bukannya kristian, buddha, hindu dan lain-lain. Justeru kesemua
itu bukannya agama, hanyalah kepercayaan yang tiada asasnya
dan kesesatan yang nyata. Tidakkah ahli-ahli kitab (Yahudi dan
Nasrani/kristian) sebelum kedatangan Muhammad sallallahu

‘alaihe wasallam meyakini sebagaimana yang terdapat di dalam
Taurat dan Injil bahawa akan datang Nabi akhir zaman yang
bernama Ahmad atau Muhammad membawa risalah tauhid
terakhir dari Allah swt dan sebagai penutup semua Nabi-nabi.

Allah swt berfirman:

Maksudnya: “Dan (ingatlah) ketika Isa putera Maryam
berkata: “Wahai Bani Israil (orang-orang Yahudi),
sesungguhnya Aku adalah utusan Allah kepadamu,
membenarkan kitab (yang diturunkan) sebelumku iaitu
Taurat dan memberi khabar gembira dengan
(datangnya) seorang Rasul yang akan datang
selepasku, yang namanya Ahmad (Muhammad).”
Maka tatkala Rasul itu datang kepada mereka dengan
membawa bukti-bukti yang nyata, mereka berkata, “Ini
adalah sihir yang nyata.” Dan siapakah yang lebih
zalim daripada orang yang mengada-adakan dusta
terhadap Allah sedangkan dia diajak kepada agama
Islam? Dan Allah tiada memberi petunjuk kepada o-
rang yang zalim.” (As-Saft: 6-7)

Mereka mengakui kebenaran Muhammad dan berjanji untuk
beriman dengannya tetapi apabila baginda diutuskan sebagai
Rasul lalu mereka mendustakannya. Allah swt berfirman;

Maksudnya: “........ Tiada berselisih orang-orang yang
telah diberi Al-Kitab kecuali sesudah datang
pengetahuan kepada mereka, kerana kedengkian (yang
ada) di antara mereka. Barangsiapa yang kafir
terhadap ayat-ayat Allah maka sesungguhnya Allah

sangat cepat hisabNya.......” (Ali Imran: 19)

Allah swt berfirman:

Maksudnya: “Barangsiapa mencari agama selain
agama Islam, maka sekali-kali tidaklah akan diterima
(agama itu) daripadanya dan dia di akhirat kelak
termasuk orang-orang yang rugi..” (Ali Imran: 85)

Allah swt telah meredhai Islam itu sebagai agama sebagaimana
firmanNya:

Maksudnya: “Pada hari ini telah Aku sempurnakan
untuk kamu agama kamu dan telah Ku cukupkan
kepadamu nikmatKu dan telah Aku redhai Islam itu
Jjadi agama bagimu........ ” (Al-Maidah: 3)

Nabi Ibrahim ‘alaihe salam Menemui Bapanya “Aazar”
Pada Hari Kiamat

Daripada Abu Hurairah radhiallahu anhu daripada Nabi

sallallahu ‘alaihe wasallam, baginda telah bersabda:

Maksudnya: ‘Ibrahim bertemu dengan bapanya Aazar
pada hari kiamat. Pada muka Aazar terdapat tanda-
tanda legam bagaikan terkena asap (akibat ketakutan
terhadap kedahsyatan hari kiamat tersebut) dan
dicemari dengan debu. Lalu Ibrahim berkata
kepadanya: “Tidakkah aku telah memberitahumu agar
jangan mengengkari daku (seruan dakwahku)?”
Bapanya pun menjawab: “Maka pada hari ini aku
tidak akan mengengkari kamu.” Ibrahim pun berkata
padanya: “Wahai Tuhanku, sesungguhnya Engkau

telah berjanji denganku agar tidak menghinakan daku
pada hari di mana semua manusia dibangkitkan (dari
kubur masing-masing), maka apakah kehinaan yang
lebih dahsyat dari kehinaan yang menimpa bapaku
yang terjauh dari rahmat (syurga)Mu?”’ Allah Azza wa
Jalla pun berfirman: “Sesungguhnya Aku
mengharamkan syurga itu ke atas orang-orang kafir.”
Kemudian dikatakan kepada Ibrahim: “Wahai
Ibrahim, apakah yang berada di bawah kedua
kakimu?”’ Lalu Ibrahim pun melihat ke bawah kedua-
dua kakinya dan beliau mendapati seekor serigala
hutan yang diseliputi oleh tanah berlumpur. Kemudian
serigala itu ditangkap dengan dipegang akan kaki-
kakinya lalu dicampakkan ke dalam api neraka.”

[Hadis sahih. Dikeluarkan oleh Al-Bukhari dan seumpamanya
dikeluarkan oleh Al-Hakim di dalam Al-Mustadrak. Dan
diringkaskan oleh Al-Bukhari. Dikeluarkan oleh An-Nasaai di
dalam kitab sunannya (As-Sunnan Al-Kubra), seperti yang
dikatakan oleh Al-Mazzi di dalam kitab Tuhfatul Asyraf.]

Di dalam Al-Quran, Allah swt telah berfirman;

Maksudnya: “dan banyak (pula) muka hari itu tertutup
debu dan ditutup lagi oleh kegelapan. Mereka itu
adalah orang-orang kafir lagiderhaka..” (‘Abasa: 40-
42)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Seorang lelaki bertemu dengan bapanya
pada hari kiamat seraya berkata padanya: “Wahai
bapaku, anak yang bagaimanakah aku ini di sisimu?”
Berkatalah si bapa: “Sebaik-baik anak.” Beliau pun

bertanya padanya: “Adakah engkau mentaati daku
pada hariini?” “Ya,” jawab si bapa. Lalu si anak itupun
berkata pada bapanya: “Peganglah pakaianku.” Lalu
si bapa itupun memegang pakaian anak, kemudian si
anak itupun pergi sehingga bertemu dengan Allah
Tabaraka wa Ta’ala yang sedang membuat tawaran
kepada makhluk-makhukNya: “Wahai hambaKu,
masuklah ke dalam syurga melalui mana-mana pintu
yang kamu ingini.” Si anak itupun berkata: “Wahai
Tuhanku, bapaku ada bersama-samaku. Sesungguh
nya Engkau telah berjanji denganku agar tidak
menghinakan daku.” Rasulullah sallallahu ‘alaihe
wasallam bersabda: “Allah swt pun menukarkan
bapanya kepada seekor serigala lalu dipalingkan
serigala itu dari si anak dan dicampakkan serigala itu
ke dalam api neraka. Si anak pun memegang
hidungnya (justeru bau busuk yang keluar dari serigala
tersebut) dan Allah swt berfirman kepadanya: “Wahai
hambaku, itukah bapa kamu?” Jawab si anak; “Demi
kemuliaanMu, bukan.”

[Sahih 1il Ghairihi. Dikeluarkan oleh Al-Hakim. Dikeluarkan

oleh Al-Bazzar seumpama itu]

Nota:

Hadis-hadis ini memberi ancaman terhadap perbuatan syirik iaitu
mempersekutukan sesuatu dengan Allah swt dan menjelaskan
akibat buruk dari perbuatan syirik tersebut. Syirik adalah suat
perbuatan orang-orang yang tidak beriman kepada Allah swt.
Hadis menjelaskan secara mendalam tentang sifat orang-orang

yang engkar kepada Allah swt dan keadaan mereka pada hari
kiamat. Ini adalah gambaran yang terdapat pada hari kiamat.
Pemandangan-pemandangan dan kejadian-kejadian ajaib ini
digambarkan oleh hadis-hadis ini serta dipaparkan seolah-
olahnya ia wujud sekarang di hadapan mata.

Itulah keadaan Nabi Ibrahim ‘alaihe salam, dalam keadaan
amannya dari kedahsyatan hari kiamat itu dan ketenangannya
di tengah-tengah ketakutan yang kelihatan di setiap wajah pada
hari itu. Beliau telah bertemu dengan bapanya Aazar yang sedang
berada di dalam keadaan yang amat sempit dan hina sekali.
Beliau telah berkata kepada bapanya bagi memperjelaskan
kepada bapanya itu tentang kebenaran yang telah ditawarkan
kepada bapanya semasa di alam dunia.

Kata-kata Ibrahim kepada bapanya bukannya dengan tujuan
mencerca tetapi soalan yang berisi kasih sayang seolah-olah
menyesali sikap bapanya yang enggan menerima dakwahnya
agar beriman dengan Allah swt. Beliau bertanya: “Tidakkah aku
telah berkata padamu agar jangan mengengkari daku?” Lalu
bapanya menjawab pertanyaannya tanpa sebarang keraguan dan
berbelah bagi untuk mentaati dan menyerah diri kepadanya:
“Aku tidak akan mengengkarimu pada hari ini.”

Maka di saat itu, bangkitlah perasaan kasih sayang si anak di
dalam hatinya kepada bapanya lalu beliau berdoa kepada
Tuhannya dengan penuh harapan agar tidak memperhinakan
beliau dengan jalan menyelamatkan bapanya. Namun demikian,
sama sekali tidak, keimanan yang wujud pada hari itu tidak
akan memberi manfaat walaupun sedikit justeru hati itu tidak
beriman di alam dunia apabila keimanan itu dituntut. Satu jiwa

tidak akan memberi manfaat pada jiwa yang lain. Seseorang itu
tidak akan memberi manfaat kepada seseorang yang lain. Bapa
tidak memberi manfaat kepada anaknya. Si anak tidak akan
memberi manfaat pada bapanya. Begitulah seterusnya.
Semuanya membawa diri masing-masing. Janji Allah swt pasti
terlaksana.

Di hari itu, ikatan persaudaraan dan kekeluargaan tidak akan
memberi apa-apa erti dan harga di sisi Allah swt. Ancaman telah
pun diberikan oleh Allah swt. Seruan beriman telah pun diberikan
oleh Allah swt berserta dengan ganjaran yang bakal diberi
olehNya sekiranya mereka beriman. Begitu jugalah akan amaran
terhadap siksa yang bakal dideritai sekiranya engkar. Ketetapan
Allah swt tidak akan berubah bahawa Allah swt mengharamkan
syurga itu kepada orang-orang kafir.

Di sini, akal manusia terhenti justeru takut dan gentar di hadapan
kerahiman dan keadilan Allah swt Yang Maha Pengasih dan
Penyayang bahawa Dia menghukum semua manusia dengan
hanya satu undang-undang tanpa sebarang perbezaan. Walaupun
yang kafir itu bapa seorang Nabi seperti bapa Nabi Ibrahim
‘alaihe salam. Walaupun beliau seorang isteri Nabi seperti yang
berlaku pada isteri Nabi Luth, walaupun seorang anak kepada
Nabi seperti yang berlaku kepada anak Nabi Nuh ‘alaihe salam.
Semua manusia di sisi Allah swt sama darjatnya. Yang paling
mulia adalah yang beriman dan paling bertakwa. Orang kafir
tidak mempunyai sebarang nilai di sisi Allah swt walaupun
seberat zarrah.

Antara pemandangan yang ajaib di hari akhirat ini diwakili oleh
pertukaran Aazar kepada seekor anjing hutan, yang dilakukan

oleh Allah swt sehingga beliau tidak dikenali oleh Ibrahirn ‘alaihe
salam, justeru rupa wajah manusia yang menjadi penigenalan
kepada perhubungan darah telah pun dihapuskan. Beginilah
iktikad seorang mukmin dalam memahami bahawa semua
perhubungan (samada anak beranak, persaudaraan dan
persahabatan) tidak mempunyai erti apa-apa. Tidaklah yang
tinggal kecuali ikatan keimanan. Kita berlindung dengan Allah
swt dari perbuatan syirik samada yang kita ketahui atau tidak
ketahui.

Firman Allah swt (maksudnya): “Aku adalah yang paling
layak untuk diberikan ketakwaan......... »

Daripada Anas bin Malik radhiallahu anhu, mengenai firman
Allah swt:

Maksudnya: “...Dia (Allah) adalah Tuhan Yang patut
(kita) bertakwa kepadaNya dan berhak memberi
ampun....” (Al-Muddatsir: 56)

Allah Azza wa Jalla berfirman:

Maksudnya: “Aku adalah Tuhan Yang patut diberikan
sifat takwa, maka barangsiapa bertakwa kepadaKu
dengan tidak menjadikan (mempersekutukan) Tuhan
lain bersama Daku, Aku adalah Yang berhak untuk
mengampuninya.....”’

-[Hassan lil ghoirihi. Dikeluarkan oleh At-Tirmidzi, sebagaimana
yang telah dikeluarkan oleh Ahmad, Ad-Daarimi, Ibnu Majah,
Al-Hakim dan Ibnu Abi ‘Asim dan selain mereka]

Bertakwa kepada Allah swt bermaksud, takutkan azabNya dan
menjauhkan diri dari apa yang tidak disukaiNya. Takwa
dihasilkan dengan mentaati perintahNya dan menjauhi
laranganNya.

Sebesar-besar takwa adalah menjauhkan perbuatan syirik; agar
tidak mempersekutukan sesuatu yang lain dengan Allah swt
dengan menganggapnya sebagai Tuhan. Hadis di atas
menjelaskan kelebihan tauhid (mengEsakan Allah swt)
sebagaimana di dalam firman Allah swt;

Maksudnya: “Sesungguhnya Allah sekali-kali tidak

mengampunkan orang yang mempersekutukan
sesuatu yang lain denganNya dan mengampuni selain
yang sedemikian itu bagi siapa yang dikehendakiNya.”
(An-Nisaa: 48)

Dosa syirik tidak akan diampuni oleh Allah swt sekiranya si
pelakunya tidak bertaubat kepada Allah swt sebelum mati.
Sesiapa yang mempersekutukan Allah swt tanpa bertaubat
sebelum kematiannya maka ia tidak akan termasuk di dalam
kehendak (masyia’ah) Allah swt untuk mengampuninya.
Berbeza dengan dosa-dosa lain seperti zina, meninggalkan solat
dan sebagainya. Sekiranya orang yang berzina itu tidak bertaubat
lalu mati, maka nasib beliau termasuklah ke dalam kehendak
Allah swt. Jika Allah swt menghendaki, Allah swt akan
mengampuninya. Jika tidak, buruklah bahagiannya.

Lihatlah kepada keluasan rahmat Allah swt, kemurahan dan
besarnya kurniaanNya justeru Dia telah berfirman di dalam hadis
(yang bermaksud): “Aku adalah Yang berhak untuk
mengampuninya.....”’

Kemudian lihatlah kepada kemuliaan yang dikurniakanNya
kepada orang-orang yang beriman yang mengEsakan Allah swt
apabila Dia berfirman di dalam beberapa riwayat hadis
(maksudnya): “Bahawa Dia yang berhak untuk
mengampuninya.”’

Keberhakan Allah swt di dalam hadis ini adalah keberhakan
(kelayakan) pada kudrat, rahmat dan keampunanNya. Manakala
kelayakan ataupun keberhakan orang-orang yang beriman adalah
keberhakan mereka untuk memperolehi kurniaan dan rahmat

Allah swt.
Ancaman Terhadap Sifat Riya’

Hadis (yang bermaksud): “[Firman Allah swt] Aku adalah Yang
paling tidak berhajat kepada sekutu....”

Daripada Abu Hurairah radhiallahu anhu katanya: Rasulullah
sallallahu ‘alaihe wasallam telah bersabda:

Maksudnya: “Allah Tabaaraka wa Ta’ala berfirman:
“Aku adalah Yang paling tidak berhajat kepada sekutu.
Barangsiapa mengerjakan amalan dengan
mempersekutukan Daku di dalam amalan itu dengan
selain Daku, maka Aku tinggalkan beliau dan
sekutunya itu.”

[Sahih. Dikeluarkan oleh Muslim]

Mengerjakan amalan dengan mempersekutukan Allah swt adalah
melakukan amalan yang semestinya dikerjakan semata-mata
untuk memperolehi keredhaan Allah swt. Namun demikian,
sekiranya si pelakunya mengerjakan amalan tersebut demi
memperolehi keredhaan orang lain ataupun untuk
menggembirakan orang lain, ataupun untuk dianggap sebagai
orang yang baik, ataupun untuk memperolehi pujian dan
penghargaan serta lain-lain maksud keduniaan, di hari akhirat
orang ini akan diperintahkan oleh Allah swt agar menuntut
ganjaran bagi amalannya itu dari orang yang dipersekutukannya
1tu.

Daripada Abu Hurairah radhiallahu anhu juga bahawa
Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman: “Aku
adalah Yang paling tidak berhajat kepada sekutu.
Barangsiapa mengerjakan amalan dengan
mempersekutukan Daku di dalam amalan itu dengan

selain Daku, maka Aku bebas darinya dan beliau
adalah kepunyaan orang yang dipersekutukannya....”

[Sahih. Dikeluarkan oleh Ibnu Majah]

Allah swt bebas dari orang itu bermaksud orang yang
mempersekutukan sesuatu yang lain dengan Allah swt dalam
amalannya tidak akan diberi ganjaran oleh Allah swt. Justeru
itu terjauhlah dia dari rahmat Allah swt dan keampunanNya.
Sebab itulah, Allah swt berfirman bahawa Dia tidak memerlukan
sebarang sekutupun.

Daripada Abu Hurairah radhiallahu anhu juga katanya:
Rasulullah sallallahu ‘alaihe wasallam bersabda:

Maksudnya: “Allah Azza wa Jalla berfirman: “Aku
adalah sebaik-baik sekutu. Barangsiapa mengerjakan
satu amalan dengan mempersekutukan daku dengan

sesuatu yang lain dariKu maka Aku bebas darinya dan
beliau adalah kepunyaan sekutunya itu.......”

[Hadis sahih, dikeluarkan oleh Imam Ahmad]

Daripada Abu Hurairah radhiallahu anhu daripada Nabi
sallallahu ‘alaihe wasallam yang bersabda:

Maksudnya: “Allah Tabaaraka wa Ta’ala berfirman:
“Aku adalah Yang paling tidak berhajat kepada sekutu.
Barangsiapa mempersekutukan Daku, maka sikit atau
banyak sekutunya maka ia adalah untuk dirinya
sendiri.”

[Hadis sahih, dikeluarkan oleh Ath-Thayalisi]
Nota:
Allah swt tidaklah mempunyai sebarang sekutupun. Sekiranya

Allah swt menerima amalan yang dikerjakan oleh seseorang itu
dengan mempersekutukanNya dengan sesuatu yang lain di dalam

amalan tersebut maka ini bermakna Allah menerima sekutu
bagiNya. Maha Suci Allah dari yang sedemikian itu, justeru
Allah swt tidak berhajat kepada sekutu. Allah swt tidak menerima
sebarang amalan kecuali amalan yang dilakukan semata-mata
tkhlas untukNya dan semata-mata untuk memperolehi
keredhaanNya.

Allah swt berfirman:

Maksudnya: “....barangsiapa mengharap perjumpaan
dengan Tuhannya maka hendaklah ia mengerjakan
amalan soleh dan janganlah ia mempersekutukan
seorangpun dalam beribadat kepada Tuhannya.” (Al-
Kahfi: 110)

Amalan yang diterima hanyalah yang ikhlas kerana Allah
swt - Golongan manusia yang awal-awal akan dihisab pada
hari penghisaban

Daripada Abu Hurairah radhiallahu anhu katanya: “Aku telah
mendengar Rasulullah sallallahu ‘alaihe wasallam bersabda:

Maksudnya: “Manusia yang awal-awal akan diadili
pada hari kiamat adalah seorang lelaki yang telah mati
syahid. Lalu lelaki itu dibawa ke muka. Allah swt
memperingatkan kepadanya segala nikmat yang telah
dikurniakanNya kepadanya, lantaran itu lelaki itupun
mengakui akan segala nikmat kurniaan Allah swt
tersebut. Allah swt bertanya kepadanya (sedangkan Dia
Maha Mengetahui): “Maka apakah yang telah dikau
lakukan dengan nikmat-nikmat itu?” Lelaki itupun
menjawab: “Aku berperang keranaMu sehinggalah
aku mati syahid.” Allah swt berfirman: “Kamu
berdusta. Akan tetapi kamu telah berperang supaya
kamu dipanggil seorang yang berani. Oleh yang
demikian, sesungguhnya kamu telahpun dipanggil
sedemikian.” Kemudian Allah swt memerintahkan agar
lelaki itu dicampakkan ke dalam api neraka, lalu
beliaupun ditarik dengan mukanya ke bawah
hinggalah dicampakkan ke dalam api neraka.

Dan seorang lelaki yang mempelajari ilmu (agama)
dan mengajarkannya. Beliau juga membaca Al-Quran
[ataupun seorang yang mahir dalam pembacaan Al-
Quran]. Lelaki itupun di bawa mengadap Allah swt.
Allah swt memperingatkan segala nikmat yang
diberikan kepadanya. Lelaki itu mengakui akan
penerimaan semua nikmat tersebut. Allah swt
berfirman kepadanya: “Oleh itu, apakah yang telah
kamu lakukan dengannya?” Lelaki itupun menjawab:

“Aku telah mempelajari ilmu dan mengajarkannya
(kepada orang lain). Aku telah membaca Al-Quran
semata-mata keranaMu.” Allah swt berfirman
kepadanya: “Kamu berdusta. Akan tetapi kamu telah
mempelajari ilmu supaya dipanggil sebagai seorang
‘alim dan kamu telah membaca Al-Quran supaya
dipanggil seorang qari. Sesungguhnya kamu telahpun
dipanggil sedemikian. Kemudian Allah swt telah
memerintahkan kepada para malaikat agar lelaki itu
dibawa pergi dan diheret dengan mukanya ke bawah
hinggalah beliau dicampakkan ke dalam api neraka.

Begitu juga seorang lelaki yang telah diperluaskan oleh
Allah untuknya segala jenis harta kesemuanya. Lelaki
itupun dihadapkan ke muka. Allah swt memperingat -
kan segala nikmat yang telah dikurniakanNya kepada
lelaki tersebut lalu lelaki itu mengakuinya. Allah
berfirman kepada lelaki itu: “Maka apakah yang telah
kamu lakukan dengan kesemua harta itu?” Lelaki itu
menjawab: “Tidaklah aku tinggalkan walaupun satu
Jalan yang disukai agar dibelanjakan harta untuknya
melainkan aku telah membelanjakan hartaku semata-
mata keranaMu.” Allah berfirman: “Kamu berdusta.
Akan tetapi kamu telah melakukan semuanya itu agar
kamu dipanggil seorang dermawan. Sesungguhnya
kamu telahpun dipanggil sedemikian.”

Kemudian telah diperintahkan dgar lelaki itu dibawa

pergi lalu beliau ditarik dengan mukanya ke bawah
dan kemudian dicampakkan ke dalam api neraka.

[Hadis sahih. Telah dikeluarkan oleh Muslim, Ahmad, An-Nasaai
dan Al-Hakim]

Daripada Abu Hurairah radhiallahu anhu juga katanya: “Aku
telah mendengar Rasulullah sallallahu ‘alaihe wasallam
bersabda:

Maksudnya: “Orang yang pertama-tama akan masuk
ke dalam neraka pada hari kiamat adalah tiga jenis
lelaki. Akan dihadapkan ke muka seorang lelaki
ataupun (baginda bersabda): “Salah seorang dari
mereka.” Lalu lelaki itupun berkata: “Ya Tuhanku,
Dikau telah mengajarkan daku Al-Kitab (Al-Quran)
dan aku telah membacanya pada kedua tepi waktu
malam (solat fajar) dan siang (solat maghrib) dengan
mengharapkan ganjaran pahalaMu.” Dikatakan
kepadanya: “Kamu telah berdusta. Adapun
sesungguhnya kamu telah bersolat agar dipanggil akan
dikau sebagai seorang qari yang mengerjakan solat.
Maka sesungguhnya engkau telahpun dipanggil
dengan panggilan sedemikian. Bawalah dia pergi ke
dalam api neraka.”

Kemudian seorang lelaki lain ditampilkan ke muka.
Lelaki itu berkata: “Ya Tuhanku, Engkau telah
mengurniakan harta kepadaku, lalu dengan harta itu
aku telah memperhubungkan silaturrahim (tali
persaudaraan) dan aku telah bersedekah dengan harta
tersebut kepada orang-orang miskin serta aku telah

memberi bantuan kepada orang-orang yang terputus
bekalan di dalam perjalanan semata-mata
mengharapkan ganjaran pahala dan syurgaMu.” Lalu
dikatakan kepada lelaki tersebut: “Kamu telah
berdusta. Adapun kamu telah bersedekah dan
menghubungkan silaturrahim supaya dipanggil akan
dikau sebagai seorang yang pemurah dan dermawan.
Sesungguhnya kamu telahpun dipanggil sedemikian.
Bawalah beliau pergi ke dalam api neraka.”

Kemudian lelaki yang ketiga dibawa datang. Lelaki itu
berkata: “Tuhanku, aku telah keluar di jalanMu. Aku
telah berjuang semata-mata keranaMu hinggalah aku
dibunuh sebagai orang yang maju di dalam
peperangan bukannya sebagai seorang yang mundur
ke belakang (lari dari medan peperangan). Aku
melakukan semuanya itu semata-mata mengharapkan
ganjaran pahala dan syurgaMu.”

Kemudian dikatakan kepada lelaki tersebut: “Kamu
berdusta. Adapun sesungguhnya kamu telah berperang
agar dipanggil sebagai seorang yang berani dan
perwira, kamu telahpun dipanggil sedemikian.
Bawalah beliau pergi ke dalam api neraka (perintah
Allah swt kepada para malaikat).”

[Hadis sahih, dikeluarkan oleh Al-Hakim]

Daripada Abu Hurairah radhiallahu anhu juga katanya:

“Rasulullah sallallahii ‘alaihe wasallam telah menceritakan
kepadaku:

Maksudnya: “Sesungguhnya Allah Tabaaraka wa
Ta’ala pada hari kiamat nanti turun kepada para
hambaNya bagi menjalankan pengadilan ke atas
mereka. Dan setiap umat dalam keadaan berlutut.
Maka orang yang pertama-tama akan dipanggil adalah
seorang lelaki yang menghafali (membaca) Al-Quran,
seorang lelaki yang berperang di jalan Allah dan
seorang lelaki yang mempunyai banyak harta.

Allah berfirman kepada si Qari (si pembaca yang mahir
dalam membaca Al-Quran): “Tidakkah Aku telah
mengajari kamu apa yang telah Aku turunkan (Al-
Quran) kepada RasulKu?” Lelaki itu menjawab:
“Benar. Ya Tuhanku.” Allah berfirman: “Jadi apakah
yang telah kamu lakukan dengan ilmu yang telah Daku
ajari kepadamu?” Lelaki itu menjawab: “Aku telah
bangun (bersolat) dengan membacanya pada kedua
tepi siang dan malam.” Allah berfirman kepadanya:
“Kamu berdusta.” Para malaikat juga berkata
kepadanya: “Kamu telah berdusta.” Allah berfirman
padanya: “Bahkan, sebaliknya kamu ingin agar
dipanggil akan dirimu: Si fulan itu seorang Qari,
sesungguhnya kamu telahpun dipanggil sedemikian.”

Seorang lelaki yang mempunyai hartapun dihadapkan
ke muka. Allah pun berfirman kepadanya: “Tidakkah
Aku telah melapangkan bagimu sehingga Aku tidak
meninggalkanmu berhajat kepada seorangpun?’ Lelaki
itu menjawab: “Benar, ya Tuhanku.” Allah bertanya
padanya: “Jadi apakah yang telah kamu lakukan
dengan apa yang telah aku kurniakan kepadamu?”’

“Aku telah menjalinkan silaturrahim dan
mengeluarkan sedekah,” jawab lelaki tersebut. Allah
berfirman kepadanya: “Kamu telah berdusta.”’ Para
malaikatpun berkata padanya: “Kamu telah berdusta.”
Allah berfirman padanya: “Bahkan kamu ingin agar
dipanggil: Fulan seorang dermawan, sesungguhnya
kamu telahpun dipanggil sedemikian.”

Dan kemudian seorang lelaki yang berperang di jalan
Allah dihadapkan ke muka. Allah berfirman
kepadanya: “Untuk apakah kamu berperang?” Lalu
lelaki itu menjawab: “Aku telah diperintahkan agar
berjihad di jalanMu. Maka aku telah berperang
sehingga aku terbunuh.” Allah pun berfirman
padanya: “Kamu berdusta.” Para malaikat turut
berkata padanya: “Kamu berdusta.” Allah berfirman
padanya: “Bahkan kamu ingin agar dipanggil: Si fulan
seorang yang berani. Sesungguhnya kamu telahpun
dipanggil sedemikian.”

Kemudian Rasulullah sallallahu ‘alaihe wasallam
memukul kedua-dua lututku seraya bersabda: “Wahai
Abu Hurairah! Ketiga-tiga mereka adalah makhluk
Allah yang pertama-tama akan dibakar oleh api neraka
yang menyala-nyala pada hari kiamat.”

[Hadis Sahih, dikeluarkan oleh At-Tirmidzi. Dikeluarkan
seumpama itu oleh Al-Hakim di dalam Al-Mustadrak, Ibnu
Hibban dan Al-Baghawi di dalam syarhul As-Sunnah]

Hadis yang pertama di sisi mereka adalah pemberitaan oleh Abu

Hurairah di mana mereka telah meriwayatkan daripada Syaffi
Al-Asbahi bahawa beliau telah datang ke Madinah. Sejurus
sahaja beliau masuk ke Madinah beliau telah mendapati seorang
lelaki sedang dikerumuni oleh orang ramai. Beliaupun bertanya:
“Siapakah lelaki ini?” Orang ramaipun menjawab: “Abu
Hurairah.” Akupun mendekatinya hinggalah aku duduk di
hadapannya. Beliau sedang meriwayatkan hadis kepada orang
ramai. Apabila beliau diam dan duduk bersendirian, akupun
berkata padanya: “Aku bersumpah kepadamu demi kebenaran
dan dengan kebenaran juga agar memberitakan hadis yang telah
dikau dengari dari Rasulullah sallallahu ‘alaihe wasallam yang
telahpun engkau fahami dan mengetahuinya.” Abu Hurairah pun
berkata: “Aku akan meriwayatkan padamu satu hadis yang telah
aku dengari dari Rasulullah sallallahu ‘alaihe wasallam yang
telah aku fahami dan ketahui.” Kemudian Abu Hurairah bernafas
dengan sesak sekali. Lalu beliau tidak sedarkan diri seketika
kemudian kembali pulih. Beliaupun berkata: “Sesungguhnya aku
memberitahu kamu satu hadis yang telah diberitakan kepadaku
oleh Rasulullah sallallahu ‘alaihe wasallam di dalam rumah ini,
di mana tiada seorangpun ketika itu bersama-sama kami
melainkan aku dan baginda.” Kemudian Abu Hurairah bernafas
dengan sesak sekali. Lalu beliau tidak sedarkan diri seketika
kemudian kembali pulih. Beliaupun mengusap wajahnya seraya
berkata: “Aku akan memberitahu padamu satu hadis yang telah
diberitahu oleh Rasulullah sallallahu ‘alaihe wasallam kepadaku
di mana baginda dan aku berada di dalam rumah ini, tiada
seorangpun bersama-sama kami kecuali baginda dan aku sahaja
di ketika itu.” Kemudian sekali lagi Abu Hurairah tersesak nafas
lalu tidak sedarkan diri dan kemudian pulih kembali. Beliaupun
mengusap wajahnya kembali dan kemudiannya berkata: “Aku
akan memberitahumu satu hadis yang telah diberitahu kepadaku

oleh Rasulullah sallallahu ‘alaihe wasallam ketika baginda dan
aku berada di dalam rumabh ini. Tidak ada seorangpun bersama-
sama kami kecuali baginda dan aku.” Kemudian sekali lagi Abu
Hurairah bernafas dengan amat sesak sekali sehingga tidak
sedarkan diri. Kemudian beliau tersungkur ke bumi lalu aku
menyandarkannya padaku dalam masa yang lama. Tidak lama
selepas itu beliaupun tersedar kembali. Beliaupun berkata:
“Rasulullah sallallahu ‘alaihe wasallam telah memberitahu
daku......... ” Maka dinyatakan hadis.

At-Tirmidzi dan Ibnu Hibban telah menukilkan hadis kedua-
dua mereka bahawa Syaffi Al-Asbahi adalah orang yang telah
masuk menemui Mu’awiyyah dan lalu memberitahu hadis ini
kepadanya.

At-Tirmidzi dan Ibnu Hibban telah meriwayatkan daripada Al-
Walid bin Abu Al-Walid Abu Usman - salah seorang perawi di
dalam sanad hadis kedua-dua mereka - bahawa beliau berkata:
“Al-’Alaa bin Abi Hakim memberitahunya bahawa beliau
merupakan seorang pakar main pedang untuk Mu’awiyyah dan
seorang lelaki telah masuk menemui Mu’awiyyah seraya
memberitahunya hadis ini yang telah beliau dengari dari Abu
Hurairah radhiallahu anhu. Mu’awiyyah radhiallahu anhupun
berkata: “Mereka itu (ketiga-tiga lelaki sebagaimana di dalam
hadis) telah diperlakukan sedemikian, maka bagaimanakah
keadaannya dengan lain-lain manusia?”’ Kemudian Mu’awiyyah
pun menangis teresak-esak sehingga kami menyangka beliau
telahpun meninggal dunia. Kamipun berkata: “Sesungguhnya
lelaki ini telah datang kepada kita dengan berita buruk (atau
dengan kejahatan).” Kemudian Mu’awiyyah kembali sedarkan
diri dan mengusap wajahnya seraya berkata: “Benarlah Allah

dan RasulNya (lalu membacakan ayat Al-Quran, yang
bermaksud): “Barangsiapa yang menghendaki kehidupan
dunia dan perhiasannya, nescaya Kami berikan kepada
mereka balasan pekerjaan mereka di dunia dengan sempurna
dan mereka di dunia itu tidak akan dirugikan. Itulah orang-
orang yang tidak memperolehi apa-apa di akhirat kecuali
neraka dan lenyaplah di akhirat itu apa yang telah mereka
usahakan di dunia dan sia-sialah apa yang telah mereka
kerjakan.”(Huud: 15-16)

Dalam hadis diperjelaskan tentang balasan orang-orang yang
mengerjakan amalan bukannya untuk memperolehi keredhaan
Allah swt. Di mana dalam mengerjakan amalan-amalan tersebut
tidak kira kecil atau besar, mereka tidak mengikhlaskan niat
semata-mata untuk memperolehi keredhaan Allah swt. Dalam
ertikata lain, amalan-amalan tersebut telah dilakukan demi
memperolehi pujian orang ramai, kebendaan duniawi dan apa
sahaja tujuan yang mengandungi objektif memenuhi kepentingan
diri sendiri. Lebih-lebih lagi sekiranya amalan-amalan tersebut
dilakukan semata-mata untuk mengabui mata orang lain agar
orang lain menyangka bahawa beliau adalah seorang yang soleh
sedangkan dalam masa yang sama beliau mempergunakan
sangkaan baik orang lain terhadapnya bagi memenuhi tujuan
atau keperluannya. Yang terlebih buruk lagi, adalah seorang yang
menjual agamanya untuk secebis keuntungan dunia terutamanya
para ilmuan Islam yang berfatwa demi memenuhi tuntutan
semasa orang yang meminta fatwa dan dalam masa yang sama
beliau memperolehi keuntungan sebagai balasan kepada fatwa
yang telah diberikannya itu.

Begitu juga, sekiranya amalan tersebut dicampuradukkan



MUSTIKA HADIS-HADIS AL-QUDSI SAHIH

niatnya; antara niat untuk memperolehi keredhaan Allah swt
dan niat untuk memperolehi kepentingan duniawi. Amalan ini
juga tidak akan diterima oleh Allah swit.

Ini adalah balasan yang telah ditetapkan oleh Allah swt untuk
orang yang mengerjakan amalan dengan niat-niat sedemikian.
Namun demikian, Allah swt Maha Bijaksana dan Adil.
Sesungguhnya Allah swt telah memfardhukan atas hamba-
hambaNya amalan soleh yang dikerjakan untukNya dan agar si
hamba bertawajuh kepadaNya. Sehubungan dengan itu,
barangsiapa melakukan amalan dengan niat selain memperolehi
keredhaan Allah swt, maka bagaimana beliau boleh menunggu
agar dikurniakan pahala oleh Allah swt?

Antara kesempurnaan keadilan Allah swt jalah di mana Allah
swt menyempurnakan ganjaran bagi setiap orang yang
melakukan amalan yang diniatkan semata-mata untuk
memperolehi keredhaanNya. Sesungguhnya Allah swt tidak
mempersia-siakan amalan-amalan soleh yang telah dikerjakan
oleh para hambaNya. Amalan soleh walaupun sedikit tetap akan
diganjari oleh Allah swt. Satu kebaikan akan diganjari dengan
sepuluh kebajikan/ganjaran bahkan akan dilipatgandakan
mengikut kadar keikhlasannya. Lebih ikhlas ia maka lebih
lagilah akan dilipatgandakan.

Sebaliknya, mereka yang menjadikan maksud amalan-amalan
mereka untuk memperolehi pujian manusia, maka Allah swt akan
menyempurnakan maksud mereka itu demi mengharamkannya
dari memperolehi pahala dariNya pada hari kiamat dan dari
memperolehi kemurahanNya. Beliau akan dibakar oleh api
neraka sebagai balasan bagi amalan yang telah dilakukan




MUSTIKA HADIS-HADIS AL-QUDSI SAHIH

bukannya untuk memperolehi keredhaanNya. Sekiranya niat
mereka untuk memperolehi pujian manusia, maka mereka akan
memperolehi pujian itu di mana Allah swt akan menjadikan
semua manusia memuji-mujanya. Jika beliau ingin harta maka
Allah swt akan mengurniakan harta kepadanya dan begitulah
seterusnya.

Syirik Adalah Perkara Yang Paling Ditakuti Oleh Rasulullah
Sallallahu ‘Alaihe Wa Sallam Atas Umatnya

Daripada Mahmud bin Labid radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Sesungguhnya perkara yang paling aku
takuti atas kamu adalah syirik asghar (syirik kecil).”
Para sahabat bertanya; “Ya Rasulullah, apakah syirik
asghar itu?” Baginda sallallahu ‘alaihe wasallam
menjawab: “Riya’. Sesungguhnya Allah Tabaaraka wa
Ta’ala berfirman pada hari semua amalan-amalan
hamba akan diganjari: “Pergilah kamu kepada orang-
orang yang telah kamu perlihatkan amalan-amalan
kamu kepada mereka dan lihatlah samada ada balasan
di sisi mereka itu (untuk kamu).”

[Hadis Sahih. Dikeluarkan oleh Ahmad. Dikeluarkan oleh Al-
Baghawi di dalam syarhul As-Sunnah. Kanzul Ummal dan At-
Targhib wa Tarhib lil Al-Hafidz Al-Mundziri)

Nota:

Hadis ini mengandungi amaran terhadap perbuatan riya’ dan
bagaimana akibat buruk yang bakal diperolehi oleh orang yang
suka menunjuk-nunjukkan amalannya kepada orang lain demi
memperolehi maksud-maksud yang tertentu. Sikap begini telah
disifatkan oleh Rasulullah sallallahu ‘alaihe wasallam sebagai
syirik asghar (kecil). Rasulullah sallallahu ‘alaihe wasallam
menamakannya sebagai syirik kecil bukanlah dengan maksud
untuk meringan-ringankan perkara ini atau sambil lewa terhadap

keburukan sikap ini ataupun memperkecil-kecilkan kerosakan
yang bakal ditimpakannya kepada si pelakunya tetapi
mencukupilah dosa yang bakal diperolehi oleh si pelakunya
apabila perbuatan sedemikian dicop sebagai syirik. Syirik adalah
perkara yang amat ditakuti oleh Rasulullah sallallahu ‘alaihe
wasallam ke atas umatnya.

Tidakkah kita lihat bagaimana penghinaan yang bakal dihadapi
oleh orang-orang yang mengerjakan amalan bukan untuk
memperolehi keredhaan Allah swt di hari di mana Allah swt
akan membukakan segala rahsia yang tersembunyi di dalam hati-
hati mereka 1aitu rahsia yang mengandungi segala niat buruk
mereka yang mengerjakan amalan semata-mata untuk
memperlihatkan kepada manusia demi memperolehi pujian
mereka dan memperolehi secebis keuntungan’duniawi.

Hari di mana rahsia ini terbongkar dalam keadaan di mana o-
rang itu itu amat sengsara dan menyesal sekali apabila Allah
swt memerintahkan agar mereka pergi kepada orang yang telah
diperlihatkan amalan kepada mereka itu agar mereka diberikan
ganjaran atas amalan-amalan yang telah dikerjakan justeru Al-
lah swt bebas dari mereka dan tidak bertanggungjawab untuk
mengurniakan ganjaran pahala kepada mereka. Adakah mereka
akan memperolehi ganjaran itu? Tidak sama sekali.

Pembetulan Beberapa Perkara Yang Menyentuh Akidah

Pertanyaan Yang Mendekatkan Ke Jurang Kekufuran

Daripada Anas bin Malik radhiallahu anhu daripada Rasulullah

sallallahu “alaihe wasallam, baginda sallallahu ‘alaihe wasallam
telah bersabda:

Maksudnya: “Allah Azza wa Jalla berfirman;
“Sesungguhnya umatmu akan berterusan berkata:
“Apa dia? Apa dia? Sehinggalah mereka bertanya:
“Allah menciptakan makhluk, maka siapakah yang
menciptakan Allah?”

[Hadis Sahih. Dikeluarkan oleh Imam Muslim, Imam Ahmad dan
Abu ‘Awanah]

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman;
“HambaKu akan berterusan bertanya tentang Daku:-
“Allah ini menciptakan aku, maka siapakah pula yang
menciptakan Allah?”’

[Hadis Sahih. Dikeluarkan oleh Ibnu Abi ‘Asim di dalam As-
Sunnah sebagaimana yang telah dikeluarkan oleh Imam Al-
Bukhari dan Imam Muslim]

Penjelasan:

Benarlah apa yang telah disabdakan oleh Rasulullah sallallahu
‘alaihe wasallam - baginda sallallahu ‘alaihe wasallam adalah
seorang yang benar dan amanah - di mana tidaklah zaman ini
berlalu dalam waktu yang panjang melainkan apa yang telah
diberitahu oleh baginda sallallahu ‘alaihe wasallam sudahpun
berlaku. Imam Ahmad telah meriwayatkan hadis ini di dalam
kitabnya “Musnad Imam Ahmad”, daripada Abu Hurairah
radhiallahu anhu, di mana Abu Hurairah telah berkata: “Demi
Allah! Sesungguhnya aku sedang duduk pada suatu hari apabila
seorang lelaki dari penduduk Iraq telah berkata padaku; “Allah

ini telah menciptakan kita maka siapa pula yang telah
menciptakan Allah Azza wa Jalla?” Abu Hurairah pun berkata:
“Akupun meletakkan jariku ke telingaku dan kemudian aku
berteriak seraya berkata: “Benarlah Allah dan RasulNya. Allah
Maha Esa, Tempat pergantungan segala sesuatu, tidaklah Dia
mempunyai anak dan tidaklah Dia diperanakkan dan tidak ada
sesuatu yang menyerupaiNya.”

Kata-kata Abu Hurairah radhiallahu anhu iaitu, “......benarlah
Allah....” bermaksud bahawa Abu Hurairah faham sesungguhnya
itu adalah dari firman Allah Azza wa Jalla.

Masapun berlalu dan terus berlalu di mana seiringan dengan
berlalunya masa ini terdapat di kalangan manusia orang-orang
yang mengajukan pertanyaan sedemikian rupa sehingga di
zaman ini muncul orang-orang yang bodoh yang amat berani
sekali mengengkari kewujudan Maha Pencipta dan tidak beriman
denganNya. Sesungguhnya Allah swt Maha Suci dan Maha
Tinggi dari apa yang mereka sifatkan.

Bacalah firman Allah swt:

Maksudnya: “Katakanlah: “Dialah Allah, Yang Maha
Esa. Allah Adalah Tuhan yang bergantung kepadaNya
segala sesuatu. Dia tiada beranak dan tiada pula
diperanakkan dan tidak ada seorangpun yang setara
dengan Dia.” (Al-Ikhlas)

Berpagi-pagi Hamba Allah itu Sebagai Seorang Mukmin dan
Berpetang-petang Sebagai Seorang Kafir

Daripada Zaid bin Kholid Al-Juhni radhiallahu anhu bahawa
beliau telah berkata:

Maksudnya: “Rasulullah sallallahu ‘alaihe wasallam
telah bersolat subuh dengan kami di Hudaibiyyah di
penghujung malam. Apabila selesai bersolat, baginda
berpaling mengadap ke arah orang ramai (para
sahabatnya) seraya bersabda: “Adakah kamu sekelian
mengetahui apakah yang difirmankan oleh Tuhan
kamu?” Mereka menjawab: “Allah dan RasulNya lebih
mengetahui.” Rasulullah sallallahu ‘alaihe wasallam
pun bersabda: “Allah berfirman; “Berpagi-pagi
hamba-hambaKu beriman denganKu dan kufur
denganKu. Maka adapun orang yang berkata; “Kami
diberi hujan justeru dengan kurniaan Allah swt dan
rahmatNya, orang yang berkata sedemikian itu adalah
orang yang beriman denganKu dan kufur dengan
bintang-bintang. Dan adapun orang yang berkata;
“Kami diberi hujan disebabkan bintang yang condong
ke arah barat ini dan itu; maka orang yang berkata
sedemikian adalah orang yang kufur denganKu dan
beriman dengan bintang.”

[Hadis Sahih. Dikeluarkan oleh Imam Malik, Imam Syafi’e di
dalam musnadnya, Imam Al-Bukhari dan Imam Muslim, Abu
‘Awanah dan Al-Baihaqi]

Mereka berkata bahawa kami diberikan air hujan oleh bintang
yang condong ke arah barat ini bermaksud air hujan itu turun
pada waktu bintang itu condong ke arah barat. Iaitu iktikad
mereka disebabkan ketika waktu bintang itu condong ke arah

barat itulah air hujan tersebut turun. Ini adalah iktikad yang batil,
justeru waktu itu adalah makhluk ciptaan Allah swt dan makhluk
tidak mempunyai kuasa apa-apa lebih-lebih lagi untuk
menurunkan air hujan. Sesungguhnya yang menurunkan air

hujan itu adalah Allah swt. Tidakkah kita membaca firman Al-
lah swt:

Maksudnya: “....dan Kami turunkan dari awan itu air
yang banyak tercurah, supaya Kami tumbuhkan
dengan air itu biji-bijian dan tumbuh-tumbuhan dan
kebun-kebun yang lebat?”> (An-Naba’ : 14-16)

Firman Allah swt;

Maksudnya: “Sesungguhnya Kami benar-benar telah
mencurahkan air (dari langit), kemudian Kami belah
bumi dengan sebaik-baiknya......” (‘Abasa: 25-26)

Daripada Zaid bin Kholid Al-Juhni juga katanya: “Hujan
telah turun ke atas orang ramai di zaman Nabi sallallahu

‘alaihe wasallam. Rasulullah sallallahu ‘alaihe wasallam
telah bersabda kepada mereka:

Maksudnya: “Adakah kamu mendengar apakah yang
difirmankan oleh Tuhan kamu pada waktu malam
tadi?” Allah berfirman: “Tidaklah Aku mengurniakan
satupun nikmatpun kepada hamba-hambaKu
melainkan di waktu pagi terdapat segolongan mereka
yang kufur denganKu dengan berkata; “Hujan itu
turun ke atas kita disebabkan bintang yang condong
ke arah barat ini. Adapun orang yang beriman
denganKu dan memujiKu atas kurniaan air yang telah
Daku kurniakan kepada mereka adalah orang yang
beriman denganKu dan kufur dengan bintang. Dan
orang yang berkata bahawa kami diberi hujan
disebabkan bintang sekian dan sekian maka beliau
adalah orang yang kufur denganKu dan beriman
dengan bintang.”

[Hadis Sahih. Dikeluarkan oleh An-Nasaai, Abu ‘Awanah,

Ahmad dan Al-Bukhari secara ringkas]

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Tidakkah kamu semua melihat kepada
apa yang telah difirmankan oleh Tuhan kamu?” Dia
berfirman: “Tidaklah Aku mengurniakan satu nikmat
kepada hamba-hambaKu melainkan di waktu pagi
kedapatan satu kumpulan dari mereka yang kufur
dengan nikmat tersebut apabila mereka berkata;
“Bintang-bintang dan disebabkan bintang-bintang

(itulah yang menyebabkan kita memperolehi ini dan

[Hadis Sahih. Dikeluarkan oleh Imam Muslim. Sebagaimana
dikeluarkan oleh An-Nasaai, Al-Baihaqi, Imam Ahmad
seumpama itu melainkan mereka berkata: “Bintang disebabkan

Apa yang telah dinukilkan oleh Imam Al-Baihagqi di dalam kitab
Sunnannya (Sunnan Al-Baihaqgi) dengan isnadnya kepada Imam
As-Syafi’e bahawa beliau berkata tentang hadis Zaid bin Kholid
Al-Juhni ini: “Aku berpendapat bahawa makna sabda Rasulullah
sallallahu ‘alaihe wasallam - Allahu ‘alam - bahawa siapa yang
berkata kami telah dikurniakan air hujan dengan kurniaan dan
kelebihan Allah swt dan rahmatNya, maka yang sedemikian itu
adalah tanda keimanan kepada Allah swt justeru keimanan dan
pengetahuannya bahawa tiada yang menurunkan hujan dan tiada
yang berkuasa memberi melainkan Allah Azza wa Jalla.
Sebaliknya orang yang berkata bahawa hujan itu telah turun
disebabkan bintang yang tertentu sebagaimana. kepercayaan
orang-orang musyrikin, iktikad mereka ialah air hujan tersebut
diturunkan oleh waktu apabila bintang yang tertentu itu condong
ke arah barat.

Oleh yang demikian, iktikad yang sedemikian adalah kufur
sebagaimana sabda Rasulullah sallallahu ‘alaihe wasallam
justeru bintang itu yang condong ke arah barat itu merupakan
waktu dan waktu adalah makhluk. Makhluk tidak memiliki
sesuatu untuk dirinya dan untuk selainnya. Makhluk tidak

menurunkan air hujan dan tidak berkuasa untuk melakukan
sesuatu. Ini adalah orang yang mempercayai bahawa air hujan
itu turun ketika bintang tertentu itu condong ke arah barat

Firman Allah swt: “Anak Adam Mendustakan Daku.....”’

Daripada Abu Hurairah radhiallahu anhu katanya:

“Rasulullah sallallahu ‘alaihe wasallam telah bersabda:

Maksudnya: “(Allah swt berfirman); “Anak Adam

mendustakan Daku dan tidaklah beliau berhak
melakukan sedemikian. Beliau telah mencerca Daku
sedangkan tidaklah beliau berhak atas yang
sedemikian itu. Adapun pendustaannya terhadapKu
adalah dengan berkata bahawa sesungguhnya Daku
tidak membangkitkannya sebagaimana Daku telah
menciptakannya pada awalnya dan adapun
cercaannya terhadapKu apabila beliau berkata: “Al-
lah mempunyai anak. Sedangkan Aku adalah tempat
pergantungan segala sesuatu (As-Somad), Aku tidak
mempunyai anak dan tidaklah Aku diperanakkan dan
tidaklah ada seorangpun yang menyerupai Daku.”

[Hadis Sahih. Dikeluarkan oleh Al-Bukhari di dalam kitab
sahihnya. Dikeluarkan oleh Imam Ahmad seumpama itu dan
Al-Baghawi di dalam Syarh As-Sunnah]

Daripada Abu Hurairah radhiallahu anhu juga daripada Nabi
sallallahu ‘alaihe wasallam yang telah bersabda:

Maksudnya: “Allah berfirman; “Anak Adam
mendustakan Daku dan tidaklah beliau layak berbuat
sedemikian. Dan beliau telah mencerca Daku
sedangkan beliau tidak berhak melakukan sedemikian
rupa. Maka adapun pendustaannya terhadapKu maka
kata-katanya adalah: “Dia (Allah) tidak akan
membangkitkan aku kembali sebagaimana Dia telah
menciptakan aku pada mula-mulanya.” Tidaklah
menciptakan manusia itu pada permulaannya lebih
mudah dari membangkitkannya semula (selepas
kematiannya). Dan adapun cercaannya ke atasKu
adalah dengan berkata; “Allah mempunyai anak dan
(sedangkan) Aku Maha Esa. Aku adalah tempat
bergantungnya segala sesuatu. Aku tidak mempunyai
anak dan aku tidak diperanakkan. Dan tiada
Sesuatupun yang menyerupai Daku.”

[Hadis Sahih. Dikeluarkan oleh Al-Bukhari di dalam kitab

sahihnya. Dikeluarkan juga oleh An-Nasaai seumpama itu dan
Ibnu Abi ‘Awanah di dalam As-Sunnah]

Penjelasan:

Firman Allah swt yang bermaksud: “Tidaklah menciptakan
manusia itu pada permulaannya lebih mudah dari
membangkitkannya semula (selepas kematiannya),” tidak
bermakna bahawa membangkitkan manusia itu kembali selepas
mereka dimatikan oleh Allah swt adalah lebih mudah di sisiNya
dari menciptakan mereka seawal-awal di alam rahim ibu lagi.
Kekuasaan (kudrat) Allah swt sama sahaja, tiada perbezaan di
dalam kudratNya dalam menciptakan makhlukNya samada kecil
atau besar. Allah swt menciptakan seekor nyamuk adalah dengan
kudrat yang sama sebagaimana Dia menciptakan langit dan bumi
dan apa yang ada di antaranya. Kudrat Allah swt adalah “qadim”
sebagai “qadim” nya zatNya. Sebagaimana Allah swt mendengar
kepada bunyi yang sedikit itu adalah dengan pendengaranNya
yang sama sebagaimana Dia mendengar kepada bunyi yang kuat,
justeru pendengaran Allah swt tidaklah sama dengan
pendengaran makhlukNya. Begitulah seterusnya dalam semua
sifat yang dirujukkan kepada “wahdaniatul sifat” bagi Allah swt.
Allahu ‘alam.

Daripada Abu Hurairah radhiallahu anhu juga katanya: “Nabi
sallallahu ‘alaihe wasallam telah bersabda;

Maksudnya: “Allah berfirman: “Anak Adam mencerca
Daku. Dan tidaklah patut beliau mencera Daku dan
dia mendustakan Daku sedangkan tidaklah patut
beliau berbuat sedemikian. Adapun cercaannya ke
atasKu adalah dengan kata-katanya: “Bahawa Aku
mempunyai anak!! Manakala pendustaannya ke
atasKu adalah dengan kata-katanya: “Dia tidak
membangkitkan Daku sebagaimana Dia telah
menciptakan Daku pada mula-mulanya.”

[Hadis Sahih. Sebagaimana yang telah dikeluarkan oleh Al-
Bukhari]

Daripada Ibnu Abbas radhiallahu anhuma daripada Nabi
sallallahu ‘alaihe wasallam di mana baginda telah bersabda:

Maksudnya: “Allah berfirman: “Anak Adam telah
mendustakan Daku dan tidaklah layak beliau berbuat
sedemikian. Dan dia telah mencerca Daku sedangkan
beliau tidak layak berbuat sedemikian. Maka adapun
pendustaannya terhadapKu adalah dengan mendakwa
bahawa Aku tidak berkuasa untuk membangkitkannya
sebagaimana yang lalu. Dan adapun cercaannya ke
atasKu adalah dengan kata-katanya: “Aku mempunyai

anak. Maha Suci Daku dari mempunyai teman atau
anak.”

[Hadis Sahih, dikeluarkan oleh Al-Bukhari]
Nota:

Kami berlindung denganMu ya Allah dari menjadi orang-orang
yang kafir terhadapMu. laitu orang-orang yang mendustakanMu
dan mengengkari kudratMu untuk membangkitkan semula
semua manusia dan menghidupkan mereka kembali selepas
mereka mati. Mereka membuat perumpamaan untukMu dengan
kata-kata dusta mereka sebagaimana firmanMu mengenai
mereka:




MUSTIKA HADIS-HADIS AL-QUDSI SAHIH

Maksudnya: “Dan dia membuat perumpamaan bagi
Kami dan dia lupa kepada kejadiannya; ia berkata:
“Siapakah yang dapat menghidupkan tulang belulang,
yang telah hancur luluh?”’ (Yaasin: 78)

Dan ini hujahMu yang kukuh ke atas mereka, lewat firmanMu:

Maksudnya: “Katakanlah: “Ia akan dihidupkan oleh
Tuhan yang menciptakannya kali yang pertama. Dan
Dia Maha Mengetahui tentang segala makhluk...”
(Yaasin: 79)

Kami berlindung denganMu ya Allah dari menjadi seperti
penganut agama Kristian yang sesat dan mencercaMu dengan
mendakwa bahawa Engkau mempunyai anak dan mereka
menjadikan hamba dan RasulMu Isa ‘alaihe salam sebagai tuhan.
Sedangkan Engkau Maha Esa, Tempat pergantungan segala
sesuatu (As-Somad), Engkau tidak diperanakkan dan tidak
mempunyai anak dan tiada sesuatupun yang menyerupaiMu.

Firman Allah swt (yang bermaksud): “....Anak Adam
menyakiti Daku Dengan Mengutuk Zaman (Masa)...”

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman; “Anak
Adam menyakiti Daku dengan mengutuk zaman
(masa) dan Aku adalah zaman. Segala urusan di
tanganKu dan Aku membolak-balikkan malam dan
siang.”

[Hadis Sahih. Dikeluarkan oleh Al-Humaidi (guru/sheikh kepada
Imam Al-Bukhari) di dalam musnadnya. Dikeluarkan oleh Al-
Bukhari seumpama itu, Al-Baihaqi dan Imam Muslim dan Abu
Daud]

Daripada Abu Hurairah radhiallahu anhu juga bahawa
Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman: “Anak
Adam menyakiti Daku dengan mengutuk zaman
(masa) dan Aku adalah zaman, Aku membolak-
balikkan malam dan siang. Maka jika Aku
menghendaki Aku akan menggenggam kedua-duanya
(malam dan siang).”

[Hadis Sahih. Dikeluarkan oleh Al-Hakim, Al-Baihaqi. Al-
Hakim telah memulakan hadisnya dengan kata-kata perawinya
Sufyan bin ‘Uyainah: “Orang-orang Jahiliyah telah berkata:
“Sesungguhnya zaman (masa) itulah yang membinasakan kita
semua. Dialah yang mematikan dan menghidupkan kita.” Maka
Allah swt menangkis kata-kata mereka lalu diriwayatkan hadis.]

Daripada Abu Hurairah radhiallahu anhu juga, sabda
Rasulullah sallallahu ‘alaihe wasallam:

Maksudnya: “Allah Azza wa Jalla berfirman; “Anak
Adam menyakiti Daku dengan berkata: “Wahai zaman
yang merugikan.” Dan janganlah seseorang dari
kalangan kamu mengatakan; “Wahai zaman yang
merugikan,” justeru Aku adalah zaman itu. Aku
membolak-balikkan malam dan siangnya. Maka
apabila Aku kehendaki Aku akan menggenggamNya.”

[Hadis Sahih. Dikeluarkan oleh Muslim dan Ahmad seumpama
dengannya melainkan firman Allah swt maksudnya; “Dan
janganlah seseorang dari kalangan kamu mengatakan;
“Wahai zaman yang merugikan........ 7]

27.

Daripada Abu Hurairah radhiallahu anhu juga katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman: “Aku
meminta pinjaman dari hambaKu namun dia enggan
memberi pinjam kepadaKu. Dan hambaKu mengutuk
Daku sedangkan dia tidak mengetahui (jahil): “Ah apa
zaman ini...ah apa zaman ni!”’ Sedangkan aku adalah
zaman.”

[Hadis Sahih. Dikeluarkan oleh Al-Hakim]
Nota:

Firman Allah swt yang bermaksud: “Aku meminta pinjaman
dari hambaKu namun dia enggan memberi pinjam kepadaKu...”
adalah sebagaimana firman Allah swt:

Maksudnya: “Siapakah yang mahu memberi pinjaman
kepada Allah, pinjaman yang baik (menafkah hartanya
di jalan Allah), maka Allah akan memperlipat
gandakan pembayaran kepadanya dengan lipat ganda
yang banyak. Dan Allah menyempitkan dan
melapangkan (rezeki) dan kepadaNyalah kamu
dikembalikan).” (Al-Bagarah: 245)

Pinjaman yang diberikan kepada Allah swt adalah dengan

menafkahkan harta di jalanNya sedangkan Allah swt tidak
memerlukan pinjaman mereka. Perintah Allah swt agar mereka
memberi pinjaman kepada Allah swt dengan menafkahkan harta
di jalanNya ialah amalan soleh yang dilakukan sebagai bekalan
di alam akhirat, dengannya Allah swt mengurniakan ganjaran
pahala yang berlipatganda. Tidak akan berkurang harta justeru
belanja yang dikeluarkan di jalan Allah swt, justeru itu di akhir
ayat Allah swt memberitahu bahawa Dialah yang berkuasa untuk
melapangkan dan menyempitkan rezeki kepada siapa sahaja
yang dikehendakiNya.

FirmanNya lagi:

Maksudnya ialah menafkahkan harta untuk menunaikan
kewajiban dengan hati yang ikhlas.

Firman Allah swt:

Maksudnya: “Siapakah yang mahu meminjamkan
kepada Allah pinjaman yang baik, maka Allah akan
melipatgandakan (balasan) pinjaman itu untuknya dan
Dia akan memperolehi pahala yang banyak...” (Hadid:
11)

Firman Allah swt:

Maksudnya: “Sesungguhnya orang-orang yang
bersedekah baik laki-laki mahupun perempuan dan

meminjamkan kepada Allah pinjaman yang baik,
nescaya akan dilipatgandakan (pembayaran) kepada
mereka dan bagi mereka pahala yang banyak...”
(Hadid: 18)

Firman Allah swt:

Maksudnya: “Jika kamu meminjamkan kepada Allah
pinjaman yang baik, nescaya Allah melipatgandakan
(pembalasannya) kepadamu dan mengampuni kamu.
Dan Allah Maha Pembalas jasa lagi Maha Penyantun.”
(At-Taghaabun: 17)

Dan firman Allah swt:

Maksudnya: “.....dan berikanlah pinjaman kepada
Allah pinjaman yang baik.......” (Al-Muzammil: 20)

Justeru itu sifat bakhil adalah amat tercela di sisi Allah swt.

28. ,° >, o 4 “NE Thek Gress e
A.U\GLAA.U‘J ) J@ JDBJ:JA‘;JUG -YA
go\ cﬁ.U\ e iy (s' 'rl;f) A;L'G

Gglad i Cad 138 ‘)‘-’63‘1 Jr‘-“ J-")
.(/\YO\/\'\ —) .\3“4’-)?‘— (c,,w)

Daripada Abu Hurairah radhiallahu anhu juga katanya:

“Rasulullah sallallahu ‘alaihe wasallam telah bersabda:

Maksudnya: “Janganlah anak Adam berkata: “Wahai
zaman yang merugikan. Sesungguhnya Aku adalah
zaman. Aku melepaskan malam dan siang. Maka

apabila Aku kehendaki, Aku akan menggenggam
kedua-duanya.”

[Hadis Sahih. Dikeluarkan oleh Ahmad]

Daripada Abu Hurairah radhiallahu juga katanya:
“Rasulullah sallallahu ‘alaihe wasallam bersabda:

Maksudnya: “Allah berfirman; “Anak-anak Adam
mengutuk zaman dan Aku adalah zaman. Di dalam
tanganKu malam dan siang...”

[Hadis Sahih. Dikeluarkan oleh Al-Bukhari. Dikeluarkan oleh
Muslim seumpama itu dan Al-Baihaqi]

Daripada Abu Hurairah radhiallahu anhu juga bahawa
Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman; “Anak
Adam mencerca Daku dengan berkata; “Ah apa zaman
ini.” Sedangkan Aku adalah zaman dan Aku adalah
zaman.”

{Hadis Hasan. Dikeluarkan oleh Ibnu Abi ‘Asim]

Daripada Abu Hurairah radhiallahu anhu juga, Rasulullah
sallallahu ‘alaihe wasallam telah bersabda:

Maksudnya: “Janganlah kamu mencerca zaman
kerana sesungguhnya Allah Azza wa Jalla berfirman:
“Aku adalah zaman. Hari-hari dan malam-malam
adalah milikKu. Aku memperbaharuinya dan
melenyapkannya dan Aku mendatangkan raja-raja dan
selepas raja-raja yang lain menggantikannya......”’

[Hadis Sahih dikeluarkan oleh Imam Ahmad]

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Janganlah seseorang dari kalangan
kamu berkata; “Wahai zaman yang merugikan.”

Allah Azza wa Jalla berfirman: “Aku adalah zaman.
Aku melepaskan malam dan siang. Maka apabila Aku
kehendaki Aku akan menggenggam kedua-duanya.
Janganlah ia berkata kepada anggur itu ‘Al-Karam”
(yang mulia/pemurah) kerana sesungguhnya “Al-
Karam” itu adalah seorang lelaki muslim.”

[Hadis Hasan Lil Ghoirihi. Dikeluarkan oleh Al-Bukhari di
dalam Al-Adab Al-Mufrad]

Penjelasan:

Imam As-Syafi’e telah berkata dalam mentafsirkan hadis ini iaitu
daripada riwayat Harmalah daripada Ibnu Wahab; “Adapun
takwil (tasfirnya) adalah - Allah Yang lebih mengetahui - bahawa
antara perangai dan kebiasaan orang-orang Arab (Badwi) adalah
mengutuk dan mencerca zaman atau masa. Mereka mengutuk
zaman itu apabila mereka ditimpa oleh berbagai-bagai musibah,
tidak kiralah musibah ini dalam bentuk kematian, kekalahan
dalam peperangan, kebinasaan jiwa serta harta dan sebagainya.
Lalu dalam keadaan sedemikian itu mereka berkata;
“Sesungguhnya yang membinasakan kita adalah zaman (masa)
iaitu malam dan siang dan kedua-dua malam dan siang ini sering
beredar dan bertukar - malam kepada siang dan siang kepada
malam di waktu terbenam atau terbitnya matahari - mereka
berkata apabila ditimpa musibah di sepanjang zaman dan
memusnahkan mereka, lalu mereka mengatakan malam dan
sianglah yang menyebabkan sedemikian berlaku kepada mereka.
Lantas mereka mengutuk zaman dengan mengatakan zaman
itulah yang membinasakan kami.

Sehubungan dengan itu, Rasulullah sallallahu ‘alaihe wasallam
bersabda (maksudnya: “Janganlah kamu mengutuk masa
dengan mendakwa zaman itulah yang membinasakan kamu
dan melakukan perkara-perkara sedemikian atas kamu,
kerana sekiranya kamu mengutuk si pelaku yang melakukan
kesemuanya ini maka sesungguhnya kamu telah mengutuk
dan mencerca Allah swt justeru Allah swt Yang melakukan
kesemuanya ini.” [Hadis ini daripada As-Sunnan Al-Kubra oleh
Al-Baihagqi. Al-Baihagi berkata; “Sanad-sanad hadis ini dan yang
telah dihafali oleh beberapa perawinya adalah tambahan kepada
sanad yang ada, ini menunjukkan kesahihan takwil ini (oleh Al-
Imam As-Syafi’e)]

Zaman itu adalah makhluk Allah swt. Allah swt yang telah
menciptakan zaman. Zaman adalah rangkuman peredaran atau
pertukaran malam dan siang. Dalam pertukaran malam dan siang
itu mengandungi hikmah dan manfaat yang banyak sekali, di
mana tidaklah diketahui mengenainya melainkan orang yang
mempergunakan pancaindera dan akalnya untuk memikirkan
akan kebesaran dan kekuasaan Allah swt.

Mengenai firman Allah swt di dalam hadis di atas yang
bermaksud, “Aku melepaskan malam dan siang. Maka apabila
Aku kehendaki Aku akan menggenggam kedua-duanya,”
maknanya Allah swt yang menjadikan perselisihan malam dan
siang itu agar manusia dapat meneruskan kehidupan mereka
sesuai dengan fitrah kejadian mereka sebagaimana yang telah
ditetapkan oleh Allah swt. Jika Allah swt kehendaki, Dia akan
menggenggam kedua-duanya yang kemungkinan bermaksud
Allah menukar tertibNya ke atas malam dan siang tersebut
sebagaimana firmanNya di dalam ayat ke 71 dan 72 surah Al-

Qasas yang berikut ini di mana Allah swt telah bertanya kepada
manusia lewat firmanNya:

Maksudnya: “Katakanlah: “Terangkanlah kepadaku,
Jjika Allah menjadikan untukmu siang itu terus
menerus sampai hari kiamat, siapakahTuhan selain
Allah yang akan mendatangkan malam kepadamu
yang kamu beristirehat kepadanya? Maka apakah
kamu tidak memperhatikan?” (Al-Qasas: 72)

Firman Allah swt:

Maksudnya: “Katakanlah: “Terangkanlah kepadaku,
Jjika Allah menjadikan untukmu malam itu terus
menerus sampai hari kiamat, siapakah Tuhan selain
Allah yang akan mendatangkan sinar terang
kepadamu? Maka apakah kamu tidak mendengar?”’
(Al-Qasas: 71)

Ataupun yang dimaksudkan ialah ketika berlakunya hari kiamat
di mana langit-langit digulung, malampun berhenti dan tiada
lagi malam selepas itu.

Firman Allah swt tentang hikmah Dia menjadikan malam dan
siang itu silih berganti adalah sebagai tanda kebesaranNya bagi
orang yang ingin memikirkannya dengan perantaraan akal dan
pancaindera yang telah dikurniakanNya kepada mereka:

Maksudnya: “Sesungguhnya pada pertukaran malam
dan siang itu dan pada apa yang diciptakan Allah di
langit dan di bumi, benar-benar terdapat tanda-tanda

(kekuasaanNya) bagi orang-orang yang bertakwa...”
(Yunus: 6)

Firman Allah swt:

Maksudnya: “Dan Dialah yang menghidupkan dan
mematikan dan Dialah yang (mengatur) pertukaran
malam dan siang. Maka apakah kamu tidak
memahaminya?”’ (Al-Mu’minun: 80)

Oleh yang demikian, apa yang terjadi hasil perselisihan malam
dan siang itu adalah dalam ketentuan Allah swt dan di dalam
pentadbiran Allah swt Yang Maha Bijaksana.

Tidakkah Allah swt berfirman:

Maksudnya: “......dan Kami jadikan malam sebagai
pakaian dan Kami jadikan siang untuk mencari
penghidupan......” (An-Naba’ : 10-11)

Malam dijadikan untuk merehatkan tubuh badan, firman Allah
swt:

Maksudnya: “....... dan Kami jadikan tidurmu untuk
istirehat...” (An-Naba’ : 9)

Dan malam untuk bangun beribadat dan bermunajat kepada
Allah swt, sebagaimana firmanNya:

Maksudnya:“Wahai orang yang berselimut...bangun
lah(untuk beribadat/bersolat) kecuali sedikit

Allah swt memuji hamba-hambaNya yang bangun beribadat di

(daripadanya).......”" (Al-Muzammil: 1-2)

waktu malam lewat firmanNya:

Maksudnya: “Sesungguhnya orang-orang yang
beriman dengan ayat-ayat Kami, adalah orang-orang
yang apabila diperingatkan dengan ayat-ayat (Kami),
mereka menyungkur sujud dan bertasbih serta memuji
Tuhannya sedang mereka tidak menyombongkan diri.
Lambung mereka jauh dari tempat tidurnya (maksud
nya mereka tidak tidur di waktu biasanya orang tiduy,
untuk mengerjakan solat malam), sedang mereka
berdoa kepada Tuhannya dengan rasa takut dan harap
dan mereka menafkahkan sebahagian dari rezeki yang
Kami berikan kepada mereka...”” (As-Sajdah: 15-16)

Beriman Dengan Qadar (Takdir) Allah SWT

Sesungguhnya Allah swt Menciptakan Adam Dan

Mengeluarkan Zuriatnya Dari Tulang Sulbinya

33.

Daripada Abdul Rahman bin Qatadah Al-Salma radhiallahu

anhu bahawa beliau telah berkata: “Aku telah mendengar
Rasulullah sallallahu ‘alaihe wasallam bersabda:

Maksudnya: “Sesungguhnya Allah Azza wa Jalla telah
menciptakan Adam dan kemudian mengeluarkan
semua makhluk (zuriatnya) dari tulang sulbinya. Dan
Allah berfirman: “Mereka itu di dalam syurga dan
tidaklah Aku peduli dan mereka itu pula di dalam
neraka dan tidaklah Aku peduli.” Seseorang telah
bertanya kepada Rasulullah sallallahu ‘alaihe
wasallam: “Ya Rasulullah, atas apakah kami
beramal?” Jawab Rasulullah sallallahu ‘alaihe
wasallam: “Atas apa yang telah ditetapkan oleh Al-
Qadar (takdir).”

[Hadis Sahih. Dikeluarkan oleh Ahmad. Dikeluarkan seumpama
itu oleh Al-Hakim dan Ibnu Hibban]

Daripada Umar bin Al-Khattab radhiallahu anhu, tatkala
beliau telah ditanya mengenai ayat ini (firman Allah swt):

Maksudnya: “Dan (ingatlah) ketika Tuhanmu
mengeluarkan keturunan anak-anak Adam dari tulang
sulbi mereka dan Allah mengambil kesaksian terhadap
Jjiwa mereka (seraya berfirman): “Bukankah Aku ini
Tuhanmu?” Mereka menjawab: “Betul (Engkau
Tuhan kami), kami menjadi saksi.” (Kami lakukan
yang demikian itu) agar di hari kiamat kamu tidak
mengatakan: “Sesungguhnya kami (anak-anak Adam)
adalah orang-orang yang lengah (lalai) terhadap ini
(keEsaan Tuhan).” (Al-A’raaf: 172)

Umar bin Al-Khattab radhiallahu anhu berkata: “Aku telah
mendengar Rasulullah sallallahu ‘alaihe wasallam ketika

baginda ditanya mengenai ayat tersebut di mana baginda
telah bersabda:

Maksudnya: “Sesungguhnya Allah telah menciptakan
Adam, kemudian mengusap tulang sulbinya dengan
tangan kananNya lalu mengeluarkan zuriatnya dari
tulang itu. Allah berfirman: “Aku telah menciptakan
mereka itu untuk syurga dan mereka beramal dengan
amalan ahli syurga.”” Kemudian dengan tangan kirinya
Allah mengusap tulang sulbi Adam dan mengeluarkan
zuriatnya dari tulang itu. Allah berfirman: “Aku telah
menciptakan mereka itu untuk neraka dan mereka
beramal dengan amalan ahli neraka.” Seorang
lelakipun berkata: “Ya Rasulullah, lalu bagaimanakah
amalan itu?” Jawab Rasulullah; “Sesungguhnya
apabila Allah menciptakan hamba untuk syurga Dia
akan mempergunakannya untuk melakukan amalan
ahli syurga sehingga beliau mati dalam keadaan
melakukan amalan ahli syurga, lalu dengannya iapun
masuk ke dalam syurga. Dan apabila Allah
menciptakan seorang hamba untuk neraka, Allah
mempergunakannya untuk melakukan amalan ahli
neraka sehingga beliau mati dalam keadaan
melakukan amalan ahli neraka, lalu iapun masuk ke
dalam neraka.”

[Hadis Sahih Lil Ghoirihi. Dikeluarkan oleh At-Tirmidzi. Dan
dikeluarkan serupa itu oleh Abu Daud, Imam Malik di dalam
Al-Muwatta’, Ahmad, Al-Hakim dan Al-Baghowi di dalam
syarhAs-Sunnah]

Daripada Umar bin Al-Khattab radhiallahu anhu juga bahawa
beliau telah berkhutbah di Al-Jaabiah (tempat bermukimnya
tentera muslimin di bumi Syam). Beliau telah memuji Allah
dan memujaNya kemudian berkata:

Maksudnya: “Barangsiapa diberi petunjuk oleh Allah
maka tiada orang yang dapat menyesatkannya dan
barangsiapa disesatkan oleh Allah maka tiada yang
dapat memberi petunjuk kepadanya.” Qis telah berkata
dengan suatu perkataan Parsi di hadapan Umar. Umar
pun berkata kepada penterjemahnya: “Apakah yang
dikatakannya?” Berkatalah si penterjemah: “Beliau
mendakwa bahawa Allah tidak menyesatkan sesiapa
pun.” Umar pun berkata: “Wahai musuh Allah,
bahkan sesungguhnya Allah telah menciptakan kamu
dan Dia juga yang menyesatkan kamu dan Dia yang
memasukkan kamu ke dalam neraka insyaAllah
(jikalau tidak ada perjanjian) sudah pasti aku
memancung lehermu.”

Kemudian beliau pun berkata: “Sesungguhnya ketika

Allah menciptakan Adam, Dia menebarkan zuriatnya.
Maka Allah menulis ahli syurga dan amalan yang
mereka lakukan. Dan menulis ahli neraka serta
amalan yang mereka lakukan. Kemudian Allah
berfirman: “Mereka itu untuk ini (Syurga) dan mereka
itu untuk ini (Neraka).”

Manusiapun berpisah sedangkan mereka berbeza-beza
dalam takdir.

[Hadis Sahih Lil Ghoirihi. Dikeluarkan oleh Abu Daud di dalam
kitab Al-Qadariah, Ibnu Jarir, Ibnu Abi Hatim, Abu As-Sheikh,
Abu Al-Qaasim bin Basyran di dalam kitab Amalinya, Usman
bin Sa’ed Ad-Daarimi di dalam kitab “Bantahan terhadap Al-
Jamhiah”, Ibnu Mundah di dalam Qheraaib Sab’ah, Khosis
dalam Al-Istigamah, Al-Lalakaaie di dalam As-Sunnah, Al-
Asbahaani di dalam Al-Hujjah dan Ibnu Khosru di dalam
musnad Abu Hanifah. Lihat Kanzul Ummal]

Daripada seorang sahabat radhiallahu anhu dari kalangan
sahabat-sahabat Nabi sallallahu ‘alaihe wasallam yang
sedang sakit. Para sahabatnya masuk menziarahinya, lalu
beliau menangis. Maka dikatakan kepadanya: “Apakah yang
menyebabkan kamu menangis wahai Abdullah? Tidakkah
Rasulullah sallallahu ‘alaihe wasallam bersabda kepadamu:

Maksudnya: “Potonglah sebahagian tepian misaimu
dan biarkanlah bahagian yang lain sehingga kamu
berjumpa denganku.”

Beliau berkata: “Sesungguhnya Allah Tabaaraka wa
Ta’ala telah menggenggam satu genggaman dengan
tangan kananNya dan berfirman: “Ini untuk ini
(zuriat-zuriat Adam ini untuk syurga) dan tidaklah Aku
peduli.” Dan kemudian Dia menggenggam dengan
genggaman yang lain - yakni dengan tanganNya yang
lain - dan berfirman: “Ini untuk ini (zuriat-zuriat Adam
ini untuk neraka) dan tidaklah Aku peduli.”’

Justeru itu, aku tidak tahu di dalam genggaman yang
mana satukah aku berada.”

[Hadis Sahih dikeluarkan oleh Ahmad]
Nota:

Maksud sabda Rasulullah sallallahu ‘alaihe wasallam kepada
sahabat tersebut mengandungi erti bahawa beliau akan
memperolehi kejayaan di akhirat justeru janji Rasulullah
sallallahu ‘alaihe wasallam bahawa beliau akan bertemu dengan
baginda sallallahu ‘alaihe wasallam.

Daripada Anas radhiallahu anhu katanya:

Maksudnya: “Sesungguhnya Allah Azza wa Jalla
menggenggam dengan satu genggaman dan
berfirman: “Di dalam syurga dengan rahmatKu.” Dan
menggenggam dengan genggaman yang lain dan

berfirman: “Di dalam neraka dan tidaklah Aku peduli.”

[Hadis Sahih Lil Ghoirihi. Dikeluarkan oleh Abu Ya’la, Al-
"Uqaili, Ibnu ‘Adi dan Ad-Daulabi]

Daripada Abu Ad-Darda’ radhiallahu anhu daripada Nabi
sallallahu ‘alaihe wasallam, baginda telah bersabda:

Maksudnya: “Allah telah menciptakan Adam dan ketika
Dia menciptakan Adam Allah telah menepuk bahunya
sebelah kanan lalu mengeluarkan zuriat yang
berwarna putih seolah-olah mereka debu (yang
berterbangan di udara) dan Allah menepuk bahunya
yang kiri lalu mengeluarkan zuriat yang berwarna
hitam seolah-olah mereka itu abu yang hitam (arang).
Allah berfirman kepada mereka yang berada di sebelah

kananNya: “Ke syurga dan tidaklah Aku peduli.”” Dan
Dia berkata kepada mereka yang berada di sebelah
kirinya: “Ke neraka dan tidaklah Aku peduli.”

[Hadis Sahih, dikeluarkan oleh Ahmad]
Penjelasan:

Beriman dengan qada’ dan qadar; baik dan buruknya.
Maksudnya ialah dengan beriktikad dan membenarkan (tasdiq)
bahawa Allah swt telah menetapkan kebaikan dan keburukan
sebelum Allah swt mencipta semua makhlukNya. Bahawa
kesemua yang telah berlaku dan yang akan bakal berlaku wujud
semata-mata dengan qada’ (keputusan) Allah swt, qadarNya dan
kehendakNya (iradah).

Apabila ditanya mengenai qada’ dan qadar; para ulama salaf
telah menjawab dengan kata-kata mereka: “Hendaklah kamu
mengetahui bahawa apa yang ditentukan bagi kamu pasti kamu
tidak akan terlepas darinya dan apa yang tidak ditentukan bagi
kamu pasti kamu tidak akan memperolehinya.” [Al-Jawahir Al-
Lu’Lu’ fi sharh al-Arba’in al-Nawawiyya.]

Mengenai ketetapan ahli syurga dan ahli neraka, semuanya
adalah di dalam ilmu Allah swt yang qadim. Bahawa ahli syurga
akan melakukan amalan-amalan ahli syurga dan ahli neraka akan
melakukan amalan-amalan ahli neraka, semuanya diketahui oleh
Allah swt sejak azali lagi dengan ilmuNya yang qadim. Di sini
tidak timbul persoalan tentang keadilan Allah swt justeru Allah
swt Maha Adil dan Maha Bijaksana. Allah swt telah
mengutuskan para RasulNya untuk membimbing manusia ke

jalan mentauhidkanNya dan setiap manusia telah ditentukan oleh
Allah swt samada beliau akan beriman atau tidak. Mengapa Allah
swt mengazab Abu Jahal dan mengapa Rasulullah sallallahu
‘alaihe wasallam begitu giat sekali mendakwahkan Abu Jahal
supaya beriman dengan Allah swt sedangkan Allah swt telah
menentukannya bahawa beliau akan mati dalam kekafiran dan
akan dimasukkan ke dalam api neraka? Ini adalah menegakkan
hujjah ke atasnya pada hari kiamat.

Adapun mengenai penciptaan amal perbuatan (af’al) makhluk
oleh Allah swt maka kita beriktikad bahawa si pelaku yang
sebenar-benarnya bagi setiap sesuatu adalah Allah swt. Maka
Allah swt -lah Yang membakar bukannya api ataupun bukannya
orang yang menyalakan api tersebut. Allah Yang memotong
bukannya pisau dan bukan juga orang yang memegang pisau
tersebut. Allah swt juga Yang menenggelamkan bukannya air
dan bukan juga orang yang mencampakkan sesuatu atau
seseorang itu ke dalam air, dan begitulah seterusnya.

Di sini wujud soalan yang dikemukakan oleh sesetengah manusia
dan soalan ini sentiasa wujud sepanjang zaman selagi mana
matahari itu terbit iaitu:

“Sekiranya Allah swt adalah si pelaku yang sebenar-
benarnya (Al-Faa’il Al-Hagqiqi’) maka mengapa Allah
swt menghisab hamba-hambaNya?”

Jawabnya: Sesungguhnya Allah swt tidak menghisab (di mana
manusia dipertanggungjawabkan dan disoal) akan perbuatan
yang dicipta ataupun dilakukan itu atau dalam ertikata lain
mereka tidak akan dihisab atas mengapa mereka melakukan

perbuatan itu tetapi mereka akan dihisab atas mengapa mereka
memilih untuk melakukan perbuatan tersebut. Penghisaban

bukan atas penciptaan perbuatan tersebut tetapi atas pilihan untuk
melakukan perbuatan itu.

Dalil untuk sedemikian itu adalah; barangsiapa yang tidak
mempunyai pilihan ataupun tidak mampu memilih maka beliau
tidak akan dihisab. Contohnya, seperti orang yang sedang tidur,
orang gila, kanak-kanak, orang yang dipaksa (mukrah), orang
yang lupa ataupun orang yang membuat kesilapan secara jujur
(seperti para mujtahid yang tidak tepat ijtihadnya, begitujuga
seperti orang yang berijtihad tentang arah kiblat, jika beliau
tersilap beliau tidak akan dihisab atas kesilapan itu).

Golongan-golongan seperti yang telah disebutkan tadi tidak
mempunyai pilihan sukarela dan sempurna lalu
penanggungjawaban syariah (at-taklif al-syar’ie) digugurkan dari
mereka. Dalilnya adalah: Seperti Namrud laknatullah ‘alaihe
telah memilih untuk membakar Nabi Ibrahim alaihe as-salam
walaupun Nabi Ibrahim alaihe as-salam tidak terbakar.
Begitujuga Nabi Ibrahim alaihe as-salam telah menjadi khalil
ar-Rahman (teman Allah swt) justeru baginda telah memilih
untuk mentaati perintah Allah swt di mana Allah swt telah
memerintahkan baginda supaya menyembelih anaknya Nabi
Ismail alaihe as-salam, walaupun pisau itu tidak memotong dan
Nabi Ismail alaihe as-salam tidak dikorbankan. Kesemua dalil
ini menunjukkan bahawa hamba itu dihisab atas pilihan atau
pemilihan perbuatan yang dilakukannya, inilah yang dinamakan
oleh ulama Tauhid sebagai “Al-Kasb” (perbuatan yang didorong
oleh dayausaha si hamba itu sendiri hasil dari pilihannya).

Dan adapun ilmu Allah swt adalah Qadim. Maka kita beriktikad
bahawa Allah swt Maha Mengetahui tiap sesuatu sebelum ianya
terjadi, ketika ianya terjadi, selepas ianya terjadi, bagaimana
ianya terjadi dan bila ianya terjadi. Akan tetapi adakah s1 hamba
itu mengetahui akan ilmu Allah swt ini? Tidak sama sekali. Oleh
yang demikian, maka si hamba itu memilih melakukan per-
buatan-perbuatan berdasarkan hawa yang wujud di dalam dirinya
bukannya disebabkan pengetahuannya tentang ilmu Allah swt
itu, oleh sebab itu beliau dihisab atas pilihannya dan pilihannya
itu menepati apa yang ada di dalam ilmu Allah swt yang Qadim
tersebut.

Jelaslah bahawa keimanan dengan qada’ dan qadar itu
maksudnya ialah seorang muslim itu beriktikad bahawa Allah
swt sesungguhnya telah menetapkan setiap urusan dan
menentukan qadarnya sejak azali lagi dan bahawasanya Allah
swt tidak terkeluar dari iradahNya atas setiap yang wujud
(maksudnya apa yang dikehendaki oleh Allah swt itulah yang
terjadi dan apa sahaja yang tidak dikehendaki oleh Allah swt
akan terjadinya sesuatu itu maka itu pasti-tidak akan terjadi,
semuanya di dalam iradah Allah swt belaka). Allah swt Pencipta
segala sesuatu dan sesungguhnya seorang hamba itu dihisab atas
pilihannya sahaja. [Muzakarah fi al-Tawhid — Nuh Ali Salman.
Mudiriah Ifta’ul Lil- Quwaat Al- Musallahah Al-Urduniah ]

Dua Kitab Tertulis Di Dalam Setiap Satu Nama-nama Ahli
Syurga dan Nama-nama Ahli Neraka

Daripada Abdullah bin ‘Amru daripada Rasulullah sallallahu
‘alaihe wasallam di mana baginda telah keluar menemui kami
sedangkan di dalam tangannya terdapat dua buah kitab seraya
bersabda:

Maksudnya: “Tahukah kamu apakah kedua-dua kitab
ini?” Kata Abdullah, kamipun berkata: “Tidak,
kecualilah tuan memberitahu kami ya Rasulullah.”
Baginda bersabda mengenai kitab yang berada di
dalam tangan kanannya: “Ini adalah kitab dari Tuhan
sekalian alam Tabaaraka wa Ta’ala yang mengandungi
nama-nama ahli syurga dan nama-nama nenek
moyang dan kabilah-kabilah mereka kemudian
dikumpulkan dari yang awal hinggalah yang terakhir
di kalangan mereka, tidak bertambah bilangan mereka
dan tidak berkurang sedikitpun selama-lamanya.”

Kemudian baginda bersabda mengenai kitab yang
berada di dalam tangan kirinya; “Ini adalah kitab
catatan nama-nama ahli neraka, nama-nama nenek
moyang dan kabilah-kabilah mereka kemudian
dikumpulkan dari yang awal hinggalah yang terakhir
di kalangan mereka, tidak bertambah bilangan mereka
dan tidak berkurang sedikitpun selama-lamanya.” Para
sahabat Rasulullah sallallahu ‘alaihe wasallam pun
berkata: “Maka untuk apakah kami beramal sekiranya
semuanya telah ditentukan?” Rasulullah sallallahu
‘alaihe wasallam pun bersabda dengan menggenggam
kitab itu dengan tangannya: “Beristigamahlah (dengan
mengerjakan amalan secara berterusan dan ikhlas)
dan bersederhanalah (tanpa melakukan perbuatan
berlebih-lebihan dan tanpa mencuaikan amalan
tersebut) kerana ahli syurga akan dimatikan dengan
amalan ahli syurga walaupun beliau beramal dengan
apa sahaja amalan. Dan sesungguhnya ahli neraka
akan dimatikan dengan amalan ahli neraka walaupun
beliau beramal dengan apa sahaja amalanpun.”
Kemudian beliuu menggenggam dengan tangan seraya
bersabda: “Sesungguhnya Tuhan kamu Azza wa Jalla
telah selesai menetapkan ketentuan para hamba.”

Kemudian baginda bersabda kepada kitab (yang
mengandungi nama-nama zuriat Adam, nama-nama
nenek moyang dan kabilah-kabilah mereka) yang
berada di tangan kananNya lalu mencampakkannya
seraya bersabda: “Satu golongan di dalam syurga.”
Dan kemudian mencampakkan dengan tangan kirinya
seraya bersabda: “Satu golongan dalam api neraka.”

[Hadis Sahih. Dikeluarkan oleh Ahmad. Dikeluarkan oleh At-
Tirmidzi seuampama itu dan Abu Nu’aim]

Penjelasan:

Al-’ Allamah Ali Al-Qari rahimahullahi ‘alaihe berkata di dalam
kitab Al-Mirqat; Yang zahir di dalam hadis dari isyarat yang
diberikan dua kitab itu boleh dilihat oleh pancaindera. Dikatakan
juga perbuatan Rasulullah sallallahu ‘alaihe wasallam tersebut
cumalah sebagai perumpamaan dan menghadirkan makna yang
mendalam dan tersembunyi agar ia dapat dilihat oleh orang
mendengar dengan pancaindera sehingga seolah-olah beliau
melihat kepadanya dengan mata kepalanya sendiri. Maka Nabi
sallallahu ‘alaihe wasallam, apabila telah dibukakan hakikat itu
kepadanya; Allah swt telah memperlihatkan kepadanya hakikat
sebenarnya bagaimana urusan itu telah berlaku sehingga tidak
tinggal gambaran-gambaran yang tersembunyi yang terhasil di
dalam hatinya melalui penghasilan gambaran-gambaran tersebut
di tangannya dengan memperlihatkan kepada sahabat-
sahabatnya sehingga perkara tersebut boleh dilihat dan dialami
oleh mereka dengan pancaindera zahir mereka.

Namun demikian, takwil seperti di atas merupakan beban yang
terpaksa dipikul oleh orang yang memikirkannya. Pemerhatian
dan pemahaman ini dibatalkan oleh kata-kata yang awal yang
keluar dari mulut sahabat yang meriwayatkan hadis ini iaitu
Abdullah (dengan kata-katanya): “....... di mana baginda telah
keluar menemui kami sedangkan di dalam tangannya terdapat
dua buah kitab......;” di mana sahabat ini menceritakan tentang
sifat sesuatu yang telah dilihat oleh diri beliau sendiri dan para
sahabat yang lain kemudian beliau memberitakan bahawa Nabi

sallallahu ‘alaihe wasallam telah bertanya kepada mereka:
“Tahukah kamu apakah kedua-dua kitab ini?”” Maka ini adalah
isyarat kepada sesuatu yang telah dilihat oleh mereka sebelum
pertanyaan tersebut diajukan oleh Rasulullah sallallahu ‘alaihe
sallam sebagaimana yang diriwayatkan oleh sahabat perawi
hadis ini. Dan tidaklah kedua-dua buah kitab itu melainkan
sesuatu dari alam ghaib yang luar dari alam kebendaan yang
telah diperintahkan oleh Rasulullah sallallahu ‘alaihe wasallam
agar kita beriman dengannya dengan sebenar-benar penyerahan
tanpa sebarang takwil ataupun keraguan dan tanpa dikiaskan
kepada keadaan-keadaan kebendaan yang mengurung roh-roh
kita di dalam kehidupan dunia ini.

Oleh yang demikian, kita tidak dapat melihat di sebalik alam
kebendaan itu (alam ghaib yang tidak dapat dikesan oleh
pancaindera) melainkan dalam hal-hal yang jarang berlaku
ataupun kita melihatnya apabila roh berjalan di dalam mimpi
yang baik (soleh). Oleh yang demikian, wajiblah kita
mengamalkan hadis tersebut pada makna zahirnya, bahawa
sesungguhnya kedua-dua kitab yang berada di dalam tangan
Rasulullah sallallahu ‘alaihe wasallam itu tidak boleh dikiaskan
kepada apa yang kita lihat. Dan kita dapat fahami bahawa kedua-
dua kitab itu adalah dua benda yang berada di dalam tangan
baginda sallallahu ‘alaihe wasallam di mana orang-orang yang
hadir tidak berkemampuan untuk memahami duduk perkara
sebenar kedua-dua benda itu melainkan hanyalah gambar dua
buah kitab. Kemudian Rasulullah sallallahu ‘alaihe wasallam
memberitahu mereka tentang isi kandungan kedua-dua kitab
tersebut tanpa mereka berkesempatan untuk membaca sesuatu
yang tertulis di dalamnya justeru kedua-duanya adalah dari alam
ghaib yang boleh dilihat oleh manusia apabila Allah mengizinkan

mereka untuk melihatnya semasa ia berada di dalam tangan
Rasulullah sallallahu ‘alaihe wasallam. Kemudian kedua-duanya
hilang dan tidak lagi boleh dilihat ketika izin yang diberikan
oleh Allah swt itu berakhir tempohnya sebagaimana ketika
baginda mencampakkannya dari kedua-dua tangannya -
sebagaimana di dalam hadis - lalu kedua-dua kitab itu tidak
kelihatan lagi dan tanpa meninggalkan sebararig kesan.

Ini berlaku sebagaimana di dalam majlis Rasulullah sallallahu
‘alaihe wasallam bersama-sama sahabatnya di mana Jibrail
‘alaihe salam telah mengajukan soalan-soalan kepada Rasulullah
sallallahu ‘alaihe wasallam, ketika di mana Umar bin Al-Khattab
dan sahabat-sahabat yang hadir melihat Jibrail itu (dalam
rupabentuk seorang lelaki). Kemudian Jibrail pergi. Kemudian
para sahabat pergi mengekorinya untuk memintanya kembali
menemui Rasulullah sallallahu ‘alaihe wasallam, namun mereka
tidak melihat apa-apa selepas dari itu. Oleh yang demikian,
kisah dua buah kitab itu dan kisah Jibrail tersebut adalah dari
alam ghaib, perkara yang sama dari jenis serupa. Namun, dua
buah kitab itu tidak seperti kitab-kitab yang wujud di alam
kebendaan iaitu di dunia yang diciptakan oleh manusia
bersesuaian dengan ilham Allah swt kepada mereka dan ilmu
pembuatan yang diajarkan kepada mereka oleh Allah swt. Jika
tidak, berapa saiz kedua-dua kitab tersebut yang memuatkan
kesemua nama-nama ahli syurga, nama-nama bapa dan nenek
moyang mereka serta kabilah-kabilah mereka serta nama-nama
ahli neraka? Oleh yang demikian bagaimana sebelah tangan
boleh memegangnya? Firman Allah swit:

Maksudnya: “Katakanlah! “Kalau sekiranya lautan
menjadi tinta untuk (menulis) kalimah-kalimah

Tuhanku, sungguh habis lautan itu sebelum habis
(ditulis) kalimah-kalimah Tuhanku, meskipun Kami
datangkan tambahan sebanyak itu (pula).”

Penciptaan Makhluk Di Dalam Rahim Ibunya

Daripada Abdullah bin Mas’ud katanya: “Rasulullah
sallallahu ‘alaihe wasallam telah memberitahu kami dan
baginda adalah orang yang benar perkataannya dan
dibenarkan sabdanya bahawa:

Maksudnya: “Penciptaan salah seorang kamu
disempurnakan dalam rahim ibunya sepanjang tempoh
beberapa kali empat puluh hari, empat puluh hari yang
kedua dalam bentuk segumpal darah kemudian dalam
empat puluh hari yang ketiga (empat bulan) dalam
bentuk segumpal daging. Kemudian Allah
mengutuskan malaikat kepadanya lalu diperintahkan

agar menulis untuknya empat kalimah dengan
firmanNya: “Tulislah baginya amalannya, ajalnya,
rezekinya dan samada celaka atau berbahagia.” Maka
demi Dia yang memegang jiwaku di dalam
genggamanNya, sesungguhnya seseorang dari
kalangan kamu beramal dengan amalan ahli syurga
hinggalah jarak beliau dengan syurga itu hanyalah
satu hasta, maka sebagaimana telah dituliskan
ketentuannya (sebagai ahli neraka) lalu beramallah
beliau dengan amalan ahli neraka, justeru itu
beliaupun masuk ke dalam neraka. Dan sesungguhnya
seseorang dari kamu beramal dengan amalan ahli
neraka hinggalah jarak beliau dengan neraka itu
hanyalah sehasta, namun telah ditetapkan ketentuan
(qada’) untuknya (bahawa beliau adalah ahli syurga)
lalu beliaupun beramal dengan amalan ahli syurga,
Justeru itu beliaupun masuk ke dalam syurga.”

[Hadis Sahih. Dikeluarkan oleh Ibnu Majah, Imam Ahmad
dengan lafaz yang lebih jelas jika dinisbahkan kepada hadis qudsi
di mana Rasulullah sallallahu ‘alaihe wasallam bersabda
(maksudnya): “... kemudian Allah menghantar seorang malaikat
dari kalangan malaikat-malaikatNya, Allah berfirman
kepadanya: “Tulislah oleh kamu amalan, ajal dan rezekinya dan
tuliskanlah (samada) beliau orang yang celaka atau berbahagia...”
Sebagaimana yang telah dikeluarkan oleh Al-Bukhari dan Mus-

lim, Abu Daud, At-Tirmidzi dan Imam Ahmad]

Penjelasan:

Allah swt telah berfirman di dalam Al-Quran:

Maksudnya: “Wahai manusia, jika kamu dalam
keraguan tentang kebangkitan (dari kubur), maka
(ketahuilah) Kami telah menjadikan kamu dari tanah,
kemudian dari setitis air mani, kemudian dari segumpal
darah, kemudian dari segumpal daging yang sempurna
kejadiannya dan yang tidak sempurna, agar Kami
Jjelaskan kepada kamu dan Kami tetapkan dalam rahim
apa yang Kami kehendaki sampai waktu yang sudah
ditentukan.......” (Al-Hajj: 5)

Hadis ini mengandungi faedah yang banyak sebagaimana yang
dinukilkan oleh Al-Hafiz Ibnu Hajar di dalam syarahnya atas
hadis ini sebagaimana di dalam kitab syarahnya atas sahih Al-
Bukhari iaitu “Fathul Bari.”

Antara faedah yang telah dinukilkan oleh Al-Hafiz Ibnu Hajar
ialah sesungguhnya amalan-amalan itu samada yang baik atau
yang jahat hanyalah tanda-tanda (alamat-alamat) bukanlah faktor
penentu ( di mana orang yang berbuat baik pasti akan masuk
syurga dan orang yang melakukan amalan jahat pasti akan
memasuki neraka; ataupun tidak semestinya seorang yang
melakukan amalan baik akan berterusan melakukan amalan baik
dan begitulah seterusnya, justeru taufik hanyalah dari Allah swt
dan nasib seseorang itu adalah diperkirakan dengan amalan-
amalan yang telah dilakukannya ketika beliau mengakhiri
kehidupan duniawinya).

Hadis juga mengandungi isyarat bahawa kesudahan amalan-
amalan ataupun sesuatu urusan itu adalah telah ditetapkan di
dalam ilmu Allah swt sejak azali lagi dan takdir telah ditentukan
untuk setiap orang dari permulaan lagi. Manusia diberi kuasa

oleh Allah swt untuk memilih antara kebaikan dan kejahatan.
Namun demikian, Allah swt Maha Mengetahui sejak azali lagi
bahawa si fulan itu akan memilih untuk melakukan kejahatan
walaupun Allah swt telah memberi peluang kepadanya untuk
memilih kebaikan dan Allah swt telah menyediakan alat-alat
yang mencukupi untuknya bagi memilih untuk melakukan
kebaikan. Alat-alat itu adalah seperti kesejahteraan pancaindera
yang merupakan asbab makrifat. Apabila wujud keinginannya
untuk melakukan kebaikan dan wujud keselamatan alat-alat ini
pada diri beliau maka Allah mengurniakan taufik untuknya
melakukan kebaikan. Apabila seseorang itu membuat pilihan
untuk melakukan kejahatan, maka beliau mempersia-siakan
pilihan yang telah diberi Allah swt untuk melakukan kebaikan.
Justeru beliau akan diazab atas pilihannya untuk melakukan
kejahatan.

Hadis mengandungi isyarat tentang ilmu penciptaan manusia
pada awal kejadiannya dan tempat beliau akan dikembalikan
samada di dalam syurga atau neraka serta perkara-perkara yang
berkaitan dengan tubuh badan manusia dan keadaannya samada
beliau seorang yang berbahagia ataupun seorang yang celaka.
Orang yang berbahagia mungkin akan jadi orang yang celaka
dan orang yang celaka mungkin akan jadi orang yang berbahagia
jika dinisbahkan kepada amalan-amalan zahirnya.

Manakala, adapun yang terkandung di dalam ilmu Allah swt
maka ia tidak berubah. Di dalam hadis mengandungi makna
bahawa keadaan seseorang itu samada beliau akan menjadi o-
rang yang celaka atau orang yang berbahagia diiktibarkan kepada
penutup amalannya, iaitu bagaimanakah keadaan amalannya
sebelum ia meninggal dunia. Terdapat orang yang melakukan

amalan-amalan ahli syurga tetapi akhirnya ia menyudahkan
kehidupannya dengan melakukan amalan-amalan jahat ahli
neraka. Begitu juga terdapat orang yang melakukan amalan ahli
neraka tetapi di akhir-akhir kehidupannya beliau bertaubat dan
melakukan amalan-amalan ahli syurga. Berkatalah ulama
bahawa keadaan ini berlaku hasil dari niatnya.

Hadis mengandungi dorongan yang kuat agar berpuas hati
dengan rezeki yang dikurniakan Allah swt dan amaran yang keras
terhadap sifat tamak, justeru rezeki itu telah ditentukan
kadarnya.Apa yang diusahakan oleh seseorang itu tidak
mempunyai kesan di dalam penambahan rezekinya. Contohnya,
jika seseorang itu berkerja lapan jam sehari beliau memperolehi
sekian jumlah wang dan beliau berkata jika aku berusaha lebih
sedikit iaitu selama sepuluh jam tentu pendapatanku akan
bertambah. Andainya pendapatannya bertambah justeru
pertambahan dalam masa bekerjanya, maka pertambahan ini
bukanlah disebabkan usahanya itu tetapi ianya rezeki yang telah
ditetapkan untuknya oleh Allah swt.

Usahanya hanyalah sekadar asbab yang merupakan sunnatullah
dan hikmah yang ditentukan Allah swt di dalam kehidupan dunia.
Dengan asbab ini, Allah mengurniakan rezeki kepadanya. Al-
lah swt berkuasa memberi rezeki kepada Maryam ‘alaihas saJam
tanpa memerintahkan kepada beliau mengoncangkan pokok
tamar tetapi perintah ini adalah untuk menetapkan adanya asbab
(dari tertib Allah swt) yang melaluinya Allah swt mengurniakan
rezeki, sebagaimana firman Allah swt:

Maksudnya: “Maka rasa sakit akan melahirkan anak
memaksa ia (Maryam) bersandar pada pangkal pohon

kurma, ia berkata: “Aduhai, alangkah baiknya aku
mati sebelum ini dan aku menjadi sesuatu yang tidak
bererti lagi dilupakan. Maka Jibrail menyerunya dari
tempat yang rendah: “Janganlah kamu bersedih hati,
sesungguhnya Tuhanmu telah menjadikan anak
sungai di bawahmu. Dan goyanglah pangkal pohon
kurma itu ke arahmu, nescaya pohon itu akan
mengugurkan buah kurma yang masak kepadamu.....”’
(Maryam: 23-25)

Di dalam usaha atas asbab juga, manusia itu tidak bebas dari
hukum Allah swt justeru di dalam asbab pencarian rezeki itu
Allah swt meletakkan hukum-hakamNya, halal atau haramnya
dan seterusnya. Di sini sekali lagi manusia itu diuji keimanannya
oleh Allah swt samada berusaha atas asbab dengan mentaati
perintah Allah swt di dalam asbab itu ataupun sebaliknya.

Tetapi kurniaan rezeki ini tidak bergantung kepada usaha yang
dilakukan oleh insan itu justeru Allah swt berkuasa
mengurniakan rezeki tanpa asbab seperti rezeki yang dikurniakan
kepada Maryam ‘alaihas salam, sebagaimana firmanNya:

Maksudnya: “Setiap kali Zakariya masuk untuk
menemui Maryam di mihrab, ia dapati makanan di
sisinya. Zakariya berkata: “Wahai Maryam dari mana
kamu memperolehi (makanan) ini?” Maryam
menjawab: “Makanan ini dari sisi Allah......” (Ali
Imran: 37)

Hadis menunjukkan bahawa amalan-amalan itu adalah sebab
kemasukan ke dalam syurga atau neraka. Hadis ini juga

mengandungi dorongan agar seseorang itu meminta
perlindungan Allah swt dari mati dengan kesudahan yang buruk
(su’ul khotimah).

Yang Pertama-tama Diciptakan oleh Allah swt Adalah Pena
(Al-Qalam)

Daripada Ubadah bin As-Somit radhiallahu anhu katanya:
“Sesungguhnya aku telah mendengar Rasulullah sallallahu
‘alathe wasallam bersabda:

Maksudnya: “Sesungguhnya yang pertama-tama
diciptakan oleh Allah adalah “Al-Qalam”. Allah
berfirman kepadanya: “Tulislah.” Al-Qalam pun
berkata: “Apakah yang aku akan tulis?” Allah

berfirman: “Tulislah akan qadar dan apa yang terjadi
dan akan terjadi untuk selama-lamanya.”

[Hadis Sahih. Dikeluarkan oleh At-Tirmidzi dan Abu Daud At-
Tayaalisi. Dalam periwayatan hadis terdapat kisah di mana
perawinya Abdul Wahid bin Salim berkata: “Aku telah tiba di
Mekah. Aku telah menemui Atha bin Abi Ribah. Aku telah
berkata padanya: “Wahai Abu Muhammad (bapa kepada
Muhammad) sesungguhnya penduduk Basrah telah berkata
mengenai qadar.” Beliau berkata padaku; “Wahai anakku, adakah
engkau membaca Al-Quran?” Aku menjawab; “Ya.” Beliaupun
berkata: “Bacalah surah Adz-Zukhruf” Kata Abdul Wahid:
“Akupun membacanya:

Maksudnya: “Haa Miim. Demi kitab (Al-Quran) yang
menerangkan. Sesungguhnya Kami menjadikan Al-
Quran dalam bahasa Arab supaya kamu memahami
(nya). Dan sesungguhnya Al-Quran itu dalam induk
Al-Kitab (Lauh Mahfuzh) di sisi Kami, adalah benar-
benar tinggi (nilainya) dan amat banyak mengandungi
hikmah...” (Adz-Zukhruf: 1-4)

Beliau bertanya: “Adakah kamu mengetahui apakah ummul kitab
itu (kitab induk)?” Aku menjawab: “Allah dan RasulNya lebih
mengetahui.” Beliaupun berkata: “Sesungguhnya ia adalah kitab
yang telah ditulis oleh Allah sebelum Dia menciptakan langit-
langit dan sebelum Dia menciptakan bumi, di dalamnya (tertulis
bahawa): Fir’aun adalah ahli neraka. Dan di dalamnya tertulis:
“Binasalah kedua tangan Abu Lahab dan sesungguhnya dia akan
binasa..”

Atha berkata: “Akupun bertemu Al-Walid bin Ubadah bin As-
Somit sahabat Rasulullah sallallahu ‘alaihe wasallam lalu aku
bertanya padanya: “Apakah wasiat bapamu kepadamu sebelum
beliau meninggal dunia?”

Beliau menjawab: “Bapaku telah memanggilku seraya berkata
padaku: “Wahai anakku, takutilah Allah dan ketahuilah bahawa
engkau tidak akan bertakwa kepada Allah hinggalah engkau
beriman dengan Allah dan beriman dengan qadar kesemuanya;
baik dan buruknya. Jika engkau mati bukanlah dalam keadaan
ini engkau akan masuk ke dalam api neraka. Sesungguhnya
aku telah mendengar Rasulullah sallallahu ‘alaihe wasallam
bersabda: Lalu diriwayatkan hadis.]

Maksud, “...... jikalau engkau mati bukan dalam keadaan ini....,”
ialah mati tanpa berkeyakinan bahawa segala yang berlaku itu
adalah dalam ketetapan dan takdir Allah swt. Oleh yang
demikian, sebagai seorang hamba hendaklah menyerah diri
kepada Allah swt dengan mensyukuri segala nikmat yang telah
dikurniakanNya dan meredhai segala bentuk musibah yang
diterima sebagai ujian dari Allah swt bagi menguji keimanannya.

Daripada Ubadah bin As-Somit bahawa beliau telah berkata
pada anaknya: “Wahai anakku, sesungguhnya engkau tidak
akan merasa hakikat keimanan hinggalah engkau mengetahui
bahawa apa yang telah ditentukan untuk kamu maka itulah
yang akan kamu perolehi dan apa yang telah ditentukan
bahawa sesuatu itu tidak akan menimpa kamu, maka kamu
tidak akan memperolehinya...”

Aku telah mendengar Rasulullah sallallahu ‘alaihe wasallam
bersabda:

Maksudnya: “Yang pertama-tama telah diciptakan oleh
Allah adalah Al-Qalam lalu Dia berfirman padanya:
“Tulislah.” Al-Qalampun bertanya: “Ya Tuhanku,
apakah yang akan aku tulis?” Allah berfirman:
“Tulislah semua perkara yang telah digadarkan
hinggalah berlakunya kiamat.”

Wahai anakku, sesungguhnya aku telah mendengar
Rasulullah sallallahu ‘alaihe wasallam bersabda:

Maksudnya: “Barangsiapa mati tidak dalam keadaan
ini (keyakinan dengan qadha’ dan qadar Allah swt)
maka beliau bukanlah dari kalanganku.”

[Hadis Sahih dikeluarkan oleh Abu Daud di dalam kitab
sunnannyaj

Daripada Ubadah bin As-Somit juga di mana beliau telah
berwasiat kepada anaknya: “Wahai anakku, aku berwasiat
kepadamu agar beriman dengan gadar; baik dan buruknya
kerana sesungguhnya sekiranya engkau tidak beriman maka
Allah Tabaaraka wa Ta’ala akan memasukkan kamu ke dalam
api neraka.” Beliau berkata: “Aku telah mendengar Nabi
sallallahu ‘alaihe wasallam bersabda:

Maksudnya: “Yang pertama-tama yang telah diciptakan
oleh Allah Tabaaraka wa Ta’ala ialah Al-Qalam
kemudian Dia berkata padanya: “Tulislah.” Iapun
bertanya: “Dan apakah yang aku tulis?” Allah
berfirman: “Justeru itu tulislah apa yang berlaku dan
pasti berlaku hinggalah berlakunya kiamat.”

[Hadis Sahih Lil Ghoirihi, dikeluarkan oleh Ahmad]
Penjelasan:

Hadis-hadis ini di dalam bab ini menunjukkan pengisbatan Al-
Qadar (Takdir) iaitu semuanya telah ditetapkan oleh Allah swt
di dalam takdirNya. Allah swt telah menulis (menetapkan) semua
takdir makhlukNya apa yang telah berlaku dan apa yang akan
berlaku untuk selama-lamanya.

Oleh yang demikian, keimanan seorang hamba itu tidak akan
sempurna hinggalah beliau beriman dengan gadar; baik atau
buruknya, manis atau pahitnya. Kemudian beliau bertawakal
kepada Allah dan tidak takut kepada sesiapapun selainNya.
Namun tawakal itu tidak bererti seseorang itu mesti
meninggalkan usaha dan meninggalkan asbab dengan sangkaan
bahawa insan itu dipaksa untuk melakukan amalannya samada
maksiat atau taat. laitu dalam ertikata yang lain, apabila beliau
melakukan kebaikan maka beliau mengatakan kebaikan ini
adalah kebaikan yang telah dipaksa oleh Allah swt atasnya agar
melakukannya maka dalam keadaan sedemikian beliau adalah
dipaksa (majbur) untuk melakukannya dan begitulah dengan
amalan kejahatan di mana beliau tidak mempunyai pilihan dan
kehendak sendiri dan daya usaha sendiri tidak bererti apa-apa

baginya. Lalu wujudlah iktikad menyalahkan takdir sebagaimana
ianya berleluasa di kalangan orang-orang jahil dewasa ini.

Kefahaman sebegini adalah salah justeru ia menisbahkan
kezaliman kepada Allah swt dan begitu juga ia mengemukakan
dakwaan bahawa apa-apa yang diciptakan oleh Allah swt adalah
sia-sia belaka serta tidak mempunyai hikmah. Sesungguhnya
Allah swt tidak membebankan hamba-hambaNya melainkan apa
yang mampu dipikul oleh mereka dan Allah swt tidak menghisab
mereka melainkan atas apa yang mereka berupaya
melaksanakannya.

Adapun sesungguhnya apa yang telah ditulis oleh Allah swt dan
apa yang telah ditakdirkan oleh Allah swt adalah justeru ilmuNya
yang gqadim dan meliputi segala sesuatu; bahawa Allah swt Maha
Mengetahui sejak azali lagi bahawa si fulan akan melakukan
kebaikan atau kejahatan setelah mereka diberi hak untuk
membuat pilihan. Seterusnya, Allah swt Maha Mengetahui
dengan ilmuNya yang qadim bahawa si fulan itu akan memilih
perbuatan tertentu sebagaimana yang telah diperjelaskan di
muka. Allahu ‘A’lam.

Allah swt Memfitrahkan Manusia Di Atas Tauhid dan Dia
Telah Mengambil Perjanjian Dari Mereka

Mengenai makna firman Allah swt (maksudnya): “Dan
(ingatlah) ketika Tuhanmu mengeluarkan keturunan anak-
anak Adam dari sulbi mereka dan Allah mengambil kesaksian
terhadap jiwa mereka (seraya berfirman): “Bukankah Aku
ini Tuhanmu?” Mereka menjawab: “Betul (Engkau Tuhan
kami), kami menjadi saksi.” (Kami lakukan yang demikian

itu) agar di hari kiamat kamu tidak mengatakan:
“Sesungguhnya kami (anak-anak Adam) adalah orang-orang
yang lengah (lalai) terhadap ini (keEsaan Tuhan). Atau agar
kamu tidak mengatakan: “Sesungguhnya orang-orang tua
kami telah mempersekutukan Tuhan sejak dahulu, sedang
kami ini adalah anak-anak keturunan mereka. Maka apakah
Engkau akan membinasakan kami kerana sesungguhnya
perbuatan orang-orang yang sesat dahulu.” (Al-A’raaf: 172-
173)

Daripada Ubai bin Ka’ab mengenai firman Allah Azza
wa Jalla (yang bermaksud):“Dan (ingatlah) ketika
Tuhanmu mengeluarkan keturunan anak-anak Adam
dari sulbi mereka dan Allah mengambil kesaksian
terhadap jiwa mereka (seraya berfirman): “Bukankah
Aku ini Tuhanmu?” Mereka menjawab: “Betul
(Engkau Tuhan kami), kami menjadi saksi.” (Kami
lakukan yang demikian itu) agar di hari kiamat kamu
tidak mengatakan: “Sesungguhnya kami (anak-anak
Adam) adalah orang-orang yang lengah (lalai)
terhadap ini (keEsaan Tuhan). Atau agar kamu tidak
mengatakan: “Sesungguhnya orang-orang tua kami
telah mempersekutukan Tuhan sejak dahulu, sedang
kami ini adalah anak-anak keturunan mereka. Maka
apakah Engkau akan membinasakan kami kerana

sesungguhnya perbuatan orang-orang yang sesat
dahulu.” (Al-A’raaf: 172-173)

Katanya: “Pada ketika itu Allah mengumpulkan
padaNya semua yang wujud hinggalah ke hari kiamat.
Kemudian Allah menciptakan roh-roh untuk mereka
dan memberikan mereka rupabentuk dan
menyebabkan mereka berkata-kata. Lalu mereka
berkata-kata. Allah pun mengambil perjanjian dan
sumpah setia dari mereka dan menyebabkan mereka

bersaksi atas diri mereka sendiri dengan
pertanyaanNya kepada mereka: “Bukankah Aku ini
Tuhanmu?” Mereka menjawab: “Betul (Engkau
Tuhan kami), kami menjadi saksi.” (Kami lakukan yang
demikian itu) agar di hari kiamat kamu tidak
mengatakan: “Sesungguhnya kami (anak-anak Adam)
adalah orang-orang yang lengah (lalai) terhadap ini
(keEsaan Tuhan). Atau agar kamu tidak mengatakan:
“Sesungguhnya orang-orang tua kami telah
mempersekutukan Tuhan sejak dahulu, sedang kami
ini adalah anak-anak keturunan mereka. Maka apakah
Engkau akan membinasakan kami kerana
sesungguhnya perbuatan orang-orang yang sesat
dahulu.” (Al-’Araf: 172-173). Allah berfirman:
“Sesungguhnya Aku menjadikan tujuh petala langit
dan tujuh petala bumi agar bersaksi atas kamu dan
Aku menjadikan bapa kamu Adam sebagai saksi atas
kamu agar kamu tidak berkata-kata pada hari kiamat
dengan apa yang tidak kamu ketahui, ataupun kamu
berkata: “Sesungguhnya-kami adalah orang-orang
yang lengah (lalai) terhadap ini (keEsaan Tuhan).”
Oleh itu, janganlah kamu mempersekutukan sesuatu
denganKu. Maka sesungguhnya Aku telah
mengutuskan Rasul-rasulKu kepada kamu untuk
memberi peringatan kepada kamu tentang janji dan
sumpah setiaKu. Dan Aku telah menurunkan kitab-
kitabKu kepada kamu.” Merekapun berkata: “Kami
bersaksi bahawa Engkau adalah pemelihara (Rob) dan
Tuhan kami (Ilah). Tiada Tuhan Pemelihara (Rob)
selainMu. Dan tiada tuhan bagi kami selain Dikau.”
Kemudian bapa mereka Adam diangkat lalu Adam

melihat ke arah mereka dan beliau melihat terdapat di
kalangan mereka orang kaya, fakir, berwajah cantik
dan lain-lain lagi.” Adam berkata: “Tuhanku,
mengapakah tidak Engkau menyamaratakan di antara
mereka (tiada kaya dan tiada miskin, tiada yang cantik
dan tiada yang hodoh)?”’ Allah berfirman: “Aku suka
Jjika hambaKu mensyukuriKu.” Adam melihat para
Nabi di kalangan mereka seperti lampu-lampu yang
terang dan mereka dikhususkan dengan sumpah setia
terakhir dengan risalah (Tauhid) dan kenabian (An-
Nabuwwah). Yang demikian itu adalah firman Allah
swt (yang bermaksud):

“Dan (ingatlah) ketika Kami mengambil perjanjian
dari Nabi-nabi dan dari kamu (sendiri), dari Nuh........ ”
(Al-Ahzab: 7)

(Perjanjian) Itulah adalah firman Allah swt (yang bermaksud):

“Maka hadapkanlah wajahmu dengan lurus kepada
agama (Allah); (tetaplah atas) fitrah Allah yang telah
menciptakan manusia menurut fitrah itu. Tidak ada
perubahan pada fitrah Allah. (Itulah) Agama yang

lurus; tetapi kebanyakan manusia tidak mengetahui.”
(Ar-Ruum: 30)

Yang demikian itu adalah firman Allah swt (yang bermaksud):
“Ini (Muhammad) adalah seorang pemberi peringatan

di antara pemberi-pemberi peringatan yang
terdahulu.” (An-Najm: 56)

Dan firmanNya (yang bermaksud):

“Dan Kami tidak mendapati kebanyakan mereka
memenuhi janji. Sesungguhnya Kami mendapati
kebanyakan mereka orang-orang yang fasik.” (Al-
A’raaf: 102)

Dan itu adalah firmanNya (yang bermaksud):

“Kemudian sesudah Nuh, Kami utus beberapa Rasul
kepada kaum mereka (masing-masing), maka Rasul-
rasul itu datang kepada mereka dengan membawa
keterangan-keterangan yang nyata, tetapi mereka tidak
hendak beriman kerana mereka dahulu telah (biasa)
mendustakannya. Demikianlah Kami mengunci mata
hati orang-orang yang melampaui batas.” (Yunus: 74)

Maka di dalam ilmu Allah swt ialah apa yang telah mereka
ikrarkan; Dia Maha Mengetahui siapa yang dusta dan siapa yang
benar. Roh Isa ‘alaihe salam adalah dari kalangan roh-roh yang
telah diambil oleh Allah swt perjanjian dari mereka dan roh itu
telah dihantar kepada Maryam ‘alaiha salam lewat firman Allah
swt:

Maksudnya: “Dan ceritakanlah (kisah) Maryam di
dalam Al-Quran, iaitu ketika ia menjauhkan diri dari
keluarganya ke suatu tempat di sebelah timur, maka ia
mengadakan tabir (yang melindunginya ) dari mereka,
lalu Kami mengutuskan roh Kami (malaikat Jibrail)
kepadanya, maka ia menjelma di hadapannya (dalam
bentuk) manusia yang sempurna. Maryam berkata:

“Sesungguhnya aku berlindung daripadamu kepada
Tuhan Yang Maha Pemurah, jika kamu seorang yang
bertakwa.” Ia (Jibrail) berkata: “Sesungguhnya aku
hanyalah seorang utusan Tuhanmu untuk memberimu
seorang anak laki-laki yang suci.” (Maryam: 19)

[Hadis Hasan. Dikeluarkan oleh Al-Hakim di dalam Al-
Mustadrak]

Nota:

Dari kesempurnaan rahmat Allah dan keadilanNya; Dia
menegakkan hujjah atas makhlukNya dengan menciptakan
mereka atas fitrah di atas petunjuk dan agama yang benar. Allah
swt berfirman:

Maksudnya: “Maka hadapkanlah wajahmu dengan
lurus kepada agama (Allah); (tetaplah atas) fitrah
Allah yang telah menciptakan manusia menurut fitrah
itu. Tidak ada perubahan pada fitrah Allah. (Itulah)
Agama yang lurus; tetapi kebanyakan manusia tidak
mengetahui.” (Ar-Ruum: 30)

Rasulullah sallallahu ‘alaihe wasallam telah bersabda:
Maksudnya: “Tidaklah anak yang dilahirkan
melainkan ianya dilahirkan atas fitrah.” [Dikeluarkan

oleh Al-Bukhari dan selainnya]

Allah swt telah menjadikan anak-anak Adam sebagai saksi untuk
diri mereka sendiri apabila Dia mengeluarkan zuriat mereka dari

tulang sulbi mereka kemudian Dia berfirman kepada mereka:
“Adakah tidak Aku ini Tuhan kamu?” Maka Allah swt
memperkenalkan kepada mereka rububiyahNya dan
keEsaanNya dan kemudian mengadakan perjanjian dengan
mereka dengan mengutuskan Rasul-rasulNya kepada mereka
serta menurunkan kitab-kitabNya ke atas mereka sebagai
peringatan terhadap perjanjian dan sumpah setia agar manusia
tidak mempunyai hujjah terhadap Allah swt selepas pengutusan
Rasul-rasul tersebut. Allahu ‘alam.

Bab. 2

Solat

Dua Orang Lelaki Dari Kalangan Umat Rasulullah
Sallallahu ‘Alaihe Wasallam Bangun Di Waktu Malam,
Berwudhuk dan Beribadat

Daripada ‘Ugbah bin ‘Amir Al-Juhni radhiallahu anhu
katanya: “Pada hari ini aku tidak berkata terhadap Rasulullah
sallallahu ‘alaihe wasallam apa yang baginda tidak sabdakan.
Aku telah mendengar Rasulullah sallallahu ‘alaihe wasallam

bersabda:

Maksudnya: “Barangsiapa berdusta terhadapku
dengan mengatakan apa yang tidak aku katakan, maka
beliau menyediakan tempatnya di dalam neraka
Jjahannam.”

Aku telah mendengar Nabi sallallahu ‘alaihe wasallam

bersabda:

Maksudnya: “Dua orang lelaki dari kalangan umatku,
salah seorang dari mereka bangun di waktu malam
seraya melawan keinginannya untuk terus tidur dan

malas beribadat lalu berwudhuk. Diikat pada tubuhnya
beberapa ikatan. Maka apabila beliau berwudhuk dan
mewudhukkan kedua-dua tangannya terlepaslah satu
ikatan. Dan apabila beliau mewudhukkan wajahnya
terlepaslah pula satu ikatan. Apabila mengusap
kepalanya terlepas lagi satu ikatan dan apabila beliau
mewudhukkan kedua kakinya terlepas pula ikatan yang
lain. Maka Allah Azza wa Jalla berfirman kepada
mereka yang berada di sebalik hijab (para malaikat):
“Kamu lihatlah kepada hamba Ku ini. Beliau melawan
keinginannya (untuk terus tidur dan malas beribadat)
nafsunya, lalu meminta (berdoa selepas bersolat)
dariKu. Oleh itu, apa sahaja yang dipinta oleh
hambaKu maka itulah miliknya (doanya dimakbulkan
oleh Allah swt).”

[Hadis Sahih. Dikeluarkan oleh Ahmad dan Ibnu Hibban]

Penjelasan:

Hadis mengandungi petunjuk bagaimana kuat dan hebatnya tipu
daya syaitan ke atas manusia. Sesungguhnya seorang muslim
itu, tidak dapat tidak beliau mestilah memiliki kesabaran dan
kekuatan dalam menentang penguasaan syaitan atas dirinya.
Dalam hadis terdapat penjelasan mengenai senjata yang dapat
melepaskan dirinya dari menjadi tawanan syaitan dan
belenggunya. Senjata itu adalah wudhuk dan ketaatan kepada
Allah swt. Sesungguhnya Allah swt mencintai seorang mukmin
yang berjuang menentang nafsunya serta merawatinya dengan
melakukan ketaatan. Sebagai balasannya, Dia mengurniakan
kepada si hamba penerimaan terhadap doa yang dipanjatkannya



MUSTIKA HADIS-HADIS AL-QUDSI SAHIH

dalam munajatnya kepada Maha Mendengar dan Maha
Mengkabulkan permintaan.

Difardhukan Solat Di Malam Isra’

Daripada Anas bin Malik radhiallahu anhu katanya:

Maksudnya: “Telah difardhukan atas Nabi sallallahu
‘alaihe wasallam di malam baginda di Isra’kan lima
puluh waktu solat fardhu, kemudian dikurangkan
hinggalah lima sahaja, kemudian diseru kepadanya:
“Ya Muhammad, perkataan itu tidak ditukar di sisiKu
dan sesungguhnya bagimu bagi lima waktu solat itu
ganjaran pahala lima puluh waktu solat.”

[Hadis Sahih. Dikeluarkan oleh At-Tirmidzi dan Abu ‘Awanah
di dalam musnadnya]

Daripada Anas bin Malik radhiallahu anhu juga katanya:

“Rasulullah sallallahu ‘alaihe wasallam telah bersabda:

Maksudnya: “Allah telah memfardhukan atas umatku
lima puluh waktu solat. Kemudian aku kembali dengan



MUSTIKA HADIS-HADIS AL-QUDSI SAHIH

membawa perintah tersebut hinggalah aku bertemu
dengan Musa. Musa telah berkata padaku: “Apakah
yang telah difardhukan oleh Tuhan kamu atas
umatmu?’’ Aku menjawab: “Dia telah memfardhukan
atasku lima puluh waktu solat.” Kata Musa:
“Kembalilah kepada Tuhanmu kerana sesungguhnya
umatmu tidak mampu melakukan sedemikian.” Lalu
akupun kembali menemui Tuhanku, lalu Dia
mengurangkannya dariku setengah. Akupun kembali
kepada Musa dan memberitahunya. Beliau berkata:
“Kembalilah kepada Tuhanmu kerana sesungguhnya
umatmu tidak mampu melakukan sedemikian.” Lalu
akupun kembali kepada Tuhanku. Dia berkata: “lanya
lima waktu dan pahalanya menyamai lima puluh
waktu. Perkataan (perintah) itu tidak ditukar di sisiKu.”
Akupun kembali menemui Musa dan belidu berkata
padaku: “Kembalilah menemui Tuhanmu.” Akupun
berkata: “Sesungguhnya aku merasa malu terhadap
Tuhanku.”

[Hadis Sahih. Dikeluarkan oleh Ibnu Majah]

Nota:

Allah swt telah memfardhukan solat atas NabiNya sallallahu
‘alaihe wasallam di atas langit dan di malam yang agung yang
dipersaksikan oleh para malaikat. Malam itu adalah malam Isra’.
Perintah solat difardhukan di atas langit dan di malam yang mulia
adalah sebagai tanda besarnya ibadat solat tersebut dan

kedudukannya yang mulia dari lain-lain ibadat.

Solat adalah tiang agama. Barangsiapa mendirikannya maka
sesungguhnya dia mendirikan agama dan barangsiapa
meruntuhkannya (dengan tidak mengerjakannya) maka
sebenarnya dia meruntuhkan agama.

Di dalam hadis tampak rahmat Allah atas hamba-hambaNya
yang beriman, justeru Dia menerima permintaan Rasulullah
sallallahu ‘alaihe wasallam agar dikurangkan bilangan waktu
solat yang diwajibkan atasnya dan atas umatnya dan menjadikan
pahala lima waktu solat menyamai lima puluh waktu solat. [aitu
lima waktu dalam ertikata pelaksanaan dan lima puluh dari segi
ganjaran.

Daripada Anas bin Malik daripada Malik bin So’so’ah
radhiallahu anhuma bahawa Nabi sallallahu ‘alaihe wasallam
telah memberitakan kepada mereka mengenai malam Isra’
(malam di mana Allah swt telah memperjalankan baginda
sallallahu ‘alaihe wasallam dari Masjidil Haram ke Masjid
‘Agsa dan dari Masjidil Agsa ke Sidratul Muntaha dengan
menaiki Al-Buraq dan ditemani oleh Jibrail ‘alaihe salam):

Maksudnya: “Ketika Aku berada di Al-Hathim -
kemungkinan baginda mengatakan di Al-Hijr (Hijr
Ismail) - dalam keadaan berbaring; aku telah didatangi
oleh seseorang yang datang, beliau telah berkata
(Jibrail) dan aku telah mendengar beliau (Jibrail)
berkata: “Belahlah di antara ini dan ini....” Akupun
(Anas bin Malik) berkata kepada Al-Jaarud yang
berada di sebelahku: “Apakah yang dimaksudkan
olehnya (Jibrail)?”’

Kata Al-Jaarud: “Antara lubang leher (antara dua
tulang selangka) dan kawasan ari-arinya.” Dan aku
telah mendengar beliau berkata: “Dari dada ke ari-
arinya.” Sabda Rasulullah: “Maka beliaupun
mengeluarkan hati (jantung)ku. Kemudian sebuah
bekas dari emas yang dipenuhi dengan iman dibawa,
lalu beliaupun membasuh hatiku dan setelah selesai
beliaupun mengembalikannya semula ke tempatnya.
Kemudian dibawakan seekor binatang yang berwarna
putih di mana saiznya lebih kecil dari Baghal dan lebih
besar (tinggi) dari kaldai (Himar).”

Al-Jaarud berkata kepada Anas: “Adakah binatang itu

Al-Buraq wahai Abu Hamzah?” “Ya,” jawab Anas.
[Anas berkata] Rasulullah sallallahu ‘alaihe wasallam
bersabda: “Binatang itu meletakkan kakinya (satu
langkah kakinya menyamai sejauh pandangan
matanya) dalam jarak sejauh mata memandang. Maka
akupun diangkat naik ke atas binatang itu. Jibrail dan
akupun pergi hinggalah sampai ke langit dunia. Jibrail
meminta agar pintu langit dunia itu dibuka. Dikatakan
kepada beliau (oleh malaikat penjaga pintu langit
tersebut): “Siapa ini?” Jibrail menjawab: “Jibrail.”’
Ditanya kepada beliau: “Siapakah bersama kamu?”
Jibrail berkata: “Muhammad.” Ditanyakan lagi kepada
Jibrail:  “Adakah beliau telah diperintahkan oleh
Allah untuk datang?” Jibrail berkata: “Ya.” Lalu
dikatakan: “Selamat datang diucapkan padanya.
Beliau telah datang dalam sebaik-baik kedatangan
[justeru telah dijemput oleh Allah swt].” Pintu langit
dunia itupun dibuka. Apabila aku memasukinya, ku
temui Adam. Jibrail berkata: “Ini adalah bapamu
Adam dan berilah salam kepadanya.” Akupun
mengucapkan salam pada beliau dan beliau membalas
ucapan salamku seraya berkata: “Selamat datang
kepada anak yang soleh dan Nabi yang soleh.”
Kemudian Jibrail dan akupun naik sampailah ke langit
kedua. Jibrailpun meminta agar pintu langit kedua itu
dibuka. Lalu ditanyakan kepada beliau: “Siapa ini?”
Jibrail menjawab: “Jibrail.” Ditanyakan lagi kepada
beliau: “Siapakah bersama-sama kamu?”
“Muhammad,” Jibrail menjawab. Ditanyakan lagi
kepada Jibrail: “Adakah beliau telah diperintahkan
untuk datang (oleh Allah swt untuk bertemuNya)?”

“Ya,” jawab Jibrail. Lalu dikatakan: “Selamat datang
diucapkan pada beliau dan beliau telah datang dalam
sebaik-baik kedatangan.” Pintu langit kedua itupun
dibuka. Sejurus sahaja aku masuk ku telah temui Yahya
dan Isa. Jibrailpun berkata padaku: “Ini Yahya dan
Isa, berilah salam pada kedua-duanya.” Akupun
memberi salam kepada kedua-duanya dan mereka
membalas salamku seraya berkata: “Selamat datang
diucapkan kepada saudara yang soleh dan nabi yang
soleh.” Kemudian Jibrailpun naik bersamaku
hinggalah sampai ke langit ketiga dan beliau meminta
pintu langit ketiga itu dibuka.Lalu dikatakan kepada
beliau: “Siapa ini?” Jibrail menjawab: “Jibrail.”
Ditanyakan lagi kepada Jibrail: “Siapakah bersama-
sama kamu?” “Muhammad,” jawab beliau. Jibrailpun
ditanya: “Adakah beliau telah diperintahkan untuk
datang?” “Ya,” jawab Jibrail. Si yang bertanya itupun
berkata: “Selamat datang diucapkan padanya.
Sesungguhnya beliau telah datang dalam sebaik-baik
kedatangan.” Apabila aku telah masuk ku temui Yusuf.
Jibrail memberi salam kepadanya. Akupun memberi
salam padanya dan beliau membalas salamku.
Kemudian beliau berkata: “Selamat datang kepada
saudara yang soleh dan nabi yang soleh.” Kemudian
Jibrail naik bersama-samaku hinggalah sampai ke
langit yang ke empat, beliaupun meminta agar pintu
langit ke empat itu dibuka. Lalu ditanyakan kepada
beliau: “Siapa ini?” “Jibrail,” jawab beliau.
Ditanyakan lagi kepada Jibrail: “Siapakah bersama-
sama kamu?” “Muhammad,” jawab Jibrail. Kemudian
ditanyakan lagi kepada Jibrail: “Adakah beliau telah

diperintahkan untuk datang?” “Ya,” jawab Jibrail.
Penjaga pintu langit ke empat itupun berkata: “Selamat
datang diucapkan padanya. Sesungguhnya beliau telah
datang dalam sebaik-baik kedatangan.” Apabila aku
masuk, aku temui Idris. Jibrail berkata: “Ini Idris,
maka berilah salam padanya.” Akupun mengucapkan
salam padanya. Beliaupun membalas ucapan salamku
kemudian berkata: “Selamat datang kepada saudara
yang soleh dan nabi yang soleh.” Kemudian Jibrail dan
aku naik sampailah ke langit ke lima, lalu Jibrail
meminta penjaga pintu langit ke lima membuka
pintunya. Penjaga itupun bertanya: “Siapakah ini?”’
“Jibrail,”’ Jibrail menjawab. “Siapa bersama-sama
kamu?” Tanya penjaga itu. “Muhammad,” jawab
Jibrail. Beliau bertanya: “Adakah beliau telah
diperintahkan untuk datang?” “Ya,” jawab Jibrail.
Beliaupun berkata: “Selamat datang diucapkan pada
beliau dan sesungguhnya beliau datang dalam sebaik-
baik kedatangan.” Apabila aku telah masuk, ku temui
Harun. Jibrail berkata: “Ini Harun, berilah salam
padanya.” Akupun mengucapkan salamnya dan
beliaupun membalas salamku seraya berkata:
“Selamat datang kepada saudara yang soleh dan nabi
yang soleh.” Kemudian Jibrail naik bersama-samaku
hinggalah ke langit ke enam. Jibrailpun meminta agar
pintu langit ke enam itu dibuka. Lalu ditanyakan
kepada beliau: “Ini siapa?” “Jibrail”’ jawab Jibrail.
Ditanyakan lagi kepada beliau: “Siapa bersama-sama
kamu?” “Muhammad,” jawab Jibrail. “Ini beliau telah
diperintahkan agar datang?” Tanya penjaga itu. “Ya,”
jawab Jibrail. Beliaupun berkata: “Selamat datang

diucapkan kepada beliau dan sesungguhnya beliau
telah datang dalam sebaik-baik kedatangan.” Apabila
aku masuk, ku temui Musa. Jibrail berkata: “Ini Musa
dan ucapkanlah salam kepadanya.” Akupun
mengucapkan salam kepada beliau dan beliau
menjawab salamku kemudian berkata: “Selamat
datang diucapkan kepada saudara yang soleh dan nabi
yang soleh.” Apabila aku meninggalkannya, Musapun
menangis. Dikatakan kepada Musa: “Apakah yang
menyebabkan kamu menangis?”’ Musa menjawab:
“Aku menangis justeru seorang hamba yang diutuskan
selepasku umatnya memasuki syurga lebih ramai dari
umatku.” Kemudian Jibrail dan aku naik hingga
sampai ke langit ke tujuh. Jibrailpun meminta agar
pintu langit ke tujuh itu dibuka. Ditanyakan kepada
Jibrail: “Ini siapa?” “Jibrail,” jawab Jibrail.
Ditanyakan lagi kepadanya: “Siapakah bersama-sama
kamu?”’ “Muhammad,” jawab Jibrail. Ditanyakan lagi
kepada Jibrail: “Adakah beliau telah diperintahkan
agar datang?” “Ya,” jawab Jibrail. Penjaga itupun
berkata: “Selamat datang diucapkan padanya dan
sesungguhnya beliau telah datang dalam sebaik-baik
kedatangan.” Apabila aku telah masuk, aku temui
Ibrahim. Kata Jibrail: “Ini adalah bapamu,
ucapkanlah salam padanya.” Akupun memberi salam
padanya. Beliaupun menjawab salamku seraya
berkata: “Selamat datang diucapkan kepada anak yang
soleh dan nabi yang soleh.” Kemudian aku diangkat
ke Sidratul Muntaha. Aku dapati (saiz) buah sidirnya
seperti bekas tembikar di Hajar (sebuah kampung
berhampiran Madinah di mana tembikar ini diperbuat

di sana). Daun-daunnya pula seperti telinga gajah.
Jibrail berkata: “Ini adalah Sidratul Muntaha.”
Terdapat di sana empat batang sungai. Dua batang
sungai dari dalam dan dua batang sungai dari luar.
Akupun bertanya kepada Jibrail: “Apakah ini ya
Jibrail?” Jibrail menjawab: “Adapun dua batang
sungai dari dalam itu ialah dua batang sungai di dalam
syurga dan adapun dua batang sungai dari luar itu
adalah sungai Furat dan Nil.”” Kemudian akupun
diangkat ke Baitul Makmur. Kemudian dibawakan
padaku tiga bekas, satu bekas mengandungi arak dan
satu bekas lain mengandungi madu dan bekas yang
satu lagi mengandungi susu. Akupun mengambil bekas
yang mengandungi susu. Jibrail berkata: “Ini adalah
fitrah di mana engkau dan umatmu berada di
atasnya.”’Kemudian difardhukan atasku lima puluh
waktu solat setiap hari. Akupun kembali. Kemudian
aku melewati Musa. Musa bertanya: “Apakah yang
telah diperintahkan atasmu?” Jawab Rasulullah
sallallahu ‘alaihe wasallam: “Aku telah diperintahkan
dengan lima puluh waktu solat setiap hari.” Musa
berkata: “Sesungguhnya umatmu tidak mampu
mengerjakan solat lima puluh waktu setiap hari. Dan
sesungguhnya aku telah mengalaminya dengan
manusia sebelummu dan aku telah berusaha keras ke
atas Bani Israil agar bersolat, maka kembalilah kepada
Tuhanmu dan pintalah agar Dia mengurangkannya
untuk umatmu.” Akupun kembali lalu Allah
mengurangkannya dariku sebanyak sepuluh waktu.
Selepas itu akupun kembali kepada Musa dan Musa
telah berkata sebagaimana yang telah diperkatakan

nya. Akupun kembali menemui Allah dan Dia telah
mengurangkannya sebanyak sepuluh waktu. Selepas
itu aku kembali menemui Musa dan beliau telah
berkata seperti apa yang telah dikatakannya. Justeru
itu akupun kembali menemui Allah swt dan Allah swt
telah mengurangkannya sebanyak sepuluh waktu.
Akupun kembali kepada Musa dan beliau telah berkata
seperti itu juga. Akupun kembali kepada Allah swt dan
Allah swt telah mengurangkannya sebanyak sepuluh.
Akupun kembali kepada Musa dan beliau berkata
seperti itu juga. Akupun kembali kepada Allah swt dan
Allah swt telah memerintahkan lima waktu solat setiap
hari. Akupun kembali menemui Musa dan beliau telah
berkata padaku: “Apakah yang telah diperintahkan
atasmu?” Aku menjawab: “Lima waktu solat setiap
hari.” Musa berkata: “Sesungguhnya umatmu tidak
mampu untuk melakukan lima waktu solat setiap
hari.Dan sesungguhnya aku telah mengalaminya
dengan manusia sebelummu di mana aku telah
berusaha keras ke atas Bani Israil agar mereka
mendirikan solat, justeru itu kembalilah kamu kepada
Tuhanmu dan pintalah agar Dia mengurangkannya
untuk umatmu.” Rasulullah sallallahu ‘alaihe
wasallam bersabda: “Aku telah meminta dari Tuhanku
hinggalah aku merasa malu berbuat sedemikian,
namun demikian aku redha dan menyerah.” Sabda
Rasulullah sallallahu ‘alaihe wasallam: “Apabila aku
melewati (Sidratul Muntaha) berserulah si penyeru:
Aku telah meletakkan kefardhuanKu dan Aku telah
mengurangkannya dari hamba-hambaKu.”

[(Hadis Sahih. Dikeluarkan oleh Al-Bukhari. Dikeluarkan oleh
Muslim seumpama itu dengan sedikit perbezaan lafaz.
Dikeluarkan oleh An-Nasaai, Imam Ahmad, Ibnu Khuzaimah
dan Abu ‘Awanah.]

Al-Jaarud: Beliau adalah anak lelaki Abi Sabrah iaitu Saalim
bin Salamah Al-Hazli. Dikatakan juga beliau adalah Al-Jaarud
bin Sabrah. Beliau telah meriwayatkan hadis dari Anas, Ubai
bin Ka’ab, Talhah dan Mu’awiyyah. Qatadah telah meriwayatkan
hadis dari beliau.

Daripada Anas daripada Abu Dzar Al-Ghifari radhiallahu
anhuma bahawa Rasulullah sallallahu ‘alaihe wasallam telah

bersabda:

Maksudnya: “Atap rumahku dibuka ketika aku berada
di Mekah. Lalu Jibrail turun lalu membelah dadaku.
Kemudian beliau membasuhnya dengan air Zam-zam.
Kemudian beliau datang dengan membawa sebuah
bekas yang diperbuat dari emas yang penuh berisi

dengan hikmah dan iman. Beliaupun menuangkannya
ke dalam dadaku dan kemudian mencantumkannya.
Kemudian beliau memegang tanganku dan naik
bersamaku ke atas langit. Apabila beliau datang ke
langit dunia, Jibrail pun berkata kepada penjaga
langit: “Buka.” Penjaga langit berkata: “Siapa ini?”
Jibrail berkata: “Jibrail.” Si penjaga langit bertanya:
“Adakah sesiapa bersama-sama kamu?”’ “Bersama-
samaku ialah Muhammad.” Beliau bertanya lagi:
“Adakah beliau telah diperintahkan (untuk datang
bertemu Allah swt)?” “Ya,” jawab Jibrail. Maka si
penjaga langitpun membuka pintu langit dunia itu.
Apabila kami naik ke langit aku lihat seorang lelaki di
mana di kanannya terdapat sekumpulan manusia dan
di kirinya juga terdapat sekumpulan manusia. Apabila
beliau ke arah kumpulan manusia di sebelah kanannya
beliaupun ketawa. Namun apabila melihat ke arah
kumpulan manusia di sebelah kirinya beliaupun
menangis. Beliau berkata: “Selamat datang kepada
nabi yang soleh dan anak yang soleh.” Akupun
berkata: “Siapa ini wahai Jibrail?” Jibrail menjawab:
“Adam manakala kumpulan manusia di kanan dan
kirinya adalah anak-anak (zuriat)nya. Kumpulan
manusia di sebelah kanannya ialah ahli syurga
manakala di sebelah kirinya adalah ahli neraka.
Apabila beliau melihat ke arah kanannya beliau akan
ketawa dan apabila melihat ke arah kiri beliau akan
menangis.” Kemudian Jibrail membawa aku naik
hinggalah beliau sampai ke langit yang kedua,
beliaupun berkata kepada penjaganya; “Buka.”’ Si
penjaga pintu langit kedua itupun bertanya padanya

sebagaimana pertanyaan pintu langit yang pertama
tadi.”

Anas berkata: “Maka Rasulullah sallallahu ‘alaihe
wasallam menceritakan tentang pertemuannya dengan
Nabi-nabi di atas setiap langit seperti Idris, Musa, Isa
dan Ibrahim. Aku tidak pasti bagaimana kedudukan
mereka melainkan baginda telah menceritakan bahawa
beliau telah bertemu Adam di langit dunia, Ibrahim di
langit ke enam.” Anas berkata: “Tatkala Jibrail
melewati Idris. Idris berkata: “Selamat datang kepada
nabi dan saudara yang soleh.” Aku (Rasulullah
sallallahu ‘alaihe wasallam) bertanya: “Siapa ini?”
“Idris,” jawab Jibrail. Kemudian aku melewati Musa
dan beliau berkata: “Selamat datang kepada nabi dan
saudara yang soleh.” Aku bertanya: “Siapa ini?”
“Musa,” jawab Jibrail. Kemudian aku melewati Isa dan
beliau berkata: “Selamat datang kepada nabi dan
saudara yang soleh.” Akupun bertanya kepada Jibrail:
“Siapa ini?” “Isa,” jawab Jibrail. Kemudian akupun
melewati Ibrahim dan beliau berkata: “Selamat datang
kepada nabi dan anak yang soleh.” Aku bertanya
kepada Jibrail: “Siapa ini?” Jibrail menjawab:
“Ibrahim.”

Kata perawi " : “Ibnu Hazm telah memberitahu daku bahawa

(1) Perawi ialah Ibnu Syihab Az-Zuhri seorang perawi hadis dari
Anas. Adapun Ibnu Hazm beliau adalah salah seorang tabi’ein
dari kalangan perawi-perawi hadis. Perlu diberi perhatian bahawa
riwayat dari Malik bin So’so’ah mengandungi penerangan
bagaimana kedudukan-kedudukan para Nabi di atas langit-langit

Ibnu Abbas dan Abu Habbah Al-Ansari telah berkata: “Nabi
sallallahu ‘alaihe wasallam telah bersabda: “Kemudian Jibrail
naik bersama-samaku hinggalah sampai di satu peringkat di
mana aku mendengar bunyi Al-Qalam sedang menulis.” Ibnu
Hazam dan Anas bin Malik berkata: “Nabi sallallahu ‘alaihe
wasallam telah bersabda:

Muaksudnya: “Allah telah memfardhukan atasku sebanyak lima
puluh waktu solat. Akupun kembali dengan membawa perintah
tersebut sehinggalah aku diperintahkan oleh Musa dengan kata-
katanya: “Apakah yang telah difardhukan atas umatmu?”’ Aku
menjawab: “Telah difardhukan atas umatku sebanyak lima puluh
waktu solat.” Musa berkata: “Rujuklah kembali kepada Tuhanmu
justeru umatmu tidak mampu melakukan sedemikian itu.”
Akupun kembali kepada Tuhanku dan Dia telah
mengurangkannya separuh darinya. Akupun kembali kepada
Musa dan beliau berkata: “Kembalilah kepada Tuhanmu dan
beliau telah berkata seperti apa yang telah dikatakannya. Lalu
Allah mengurangkan separuh darinya. Akupun kembali kepada
Musa dan memberitahunya apa yang telah berlaku. Musa
berkata: “Kembalilah kepada Tuhanmu, justeru umatmu tidak
mampu melakukan sedemikian.” Akupun kembali dan aku telah
merujuki Tuhanku agar mengurangkannya. Allah swt berkata:
“lanya sebanyak lima waktu (dari segi pelaksanaan) dan lima
puluh waktu (menyamai sebagai ganjaran). Perkataan itu tidak
berubah di sisiKu.” Akupun kembali kepada Musa. Musa
berkata: “Rujukilah kembali Tuhanmu.” Akupun berkata:”Aku

manakala riwayat Abu Dzar radhiallahu anhu menerangkan
kedudukan mereka dengan jelas dan lebih lengkap.

merasa malu terhadap Tuhanku.” Kemudian aku berlalu sehingga
aku sampai di Sidratul Muntaha " yang diliputi oleh warna-
warna yang tidak aku ketahui apakah ia. Akupun dimasukkan
ke sana lalu aku dapati kubah-kubah dari Lu’lu dan tanahnya
dari kasturi.”

[Hadis Sahih. Dikeluarkan oleh Al-Bukhari dan seumpamanya
oleh Muslim, Abu ‘Awanah dan Ahmad]

(1) Begitulah yang disebutkan di dalam naskhah Al-Bukhari dan lain-
lainnya mengenai Sidratul Muntaha. Ibnu Abbas dan lain-lain
ahli tafsir mengatakan bahawa dinamakan Sidratul Muntaha
justeru ilmu para malaikat berakhir di sana dan tiada seorangpun
dapat melangkau garisan/batasan ini melainkan Rasulullah
sallallahu ‘alaihe wasallam [lantaran itu membuktikan ketinggian
dan kemuliaan kedudukan baginda sallallahu ‘alaihe wasallam
di sisi Allah swt dan ketinggian baginda dari lain-lain makhluk
Allah swt] Telah dinukilkan daripada Abdullah bin Mas’ud
radhiallahu anhu bahawa dinamakan ia sedemikian disebabkan
ianya tempat terakhir bagi setiap perintah Allah yang turun dari
atasnya dan yang naik dari bawahnya.

Dan daripada hadis Anas mengenai kisah Isra’ Nabi sallallahu
‘alaihe wasallam di mana beliau berkata mengenai kisah

tersebut:

Maksudnya: “Kemudian Jibrail naik bersama-samanya
melebihi (melewati) langit ke tujuh itu di mana tiada
siapapun yang tahu mengenainya melainkan Allah
hinggalah sampai ke Sidratul Muntaha. Al-Jabbar
(Allah swt) robbul ‘izzat pun mendekat lalu bertambah
dekat lagi sehinggalah jadilah Dia dekat pada baginda
sejauh dua ujung busur anak panah atau lebih dekat
lagi. Lalu Dia menyampaikan kepadanya apa yang
telah diwahyukanNya": (iaitu) Lima puluh waktu solat
atas umatmu setiap hari dan malam.

Kemudian baginda turun sehinggalah sampai pada Musa lalu
baginda ditahan oleh Musa seraya berkata padanya: “Wahai
Muhammad, apakah perjanjian yang telah diambil oleh Tuhanmu
denganmu?”’ Baginda menjawab: “Dia mengambil perjanjian
dariku atas lima puluh waktu solat pada setiap hari dan malam.”
Musa berkata: “Sesungguhnya umatmu tidak mampu melakukan
sedemikian. Oleh itu, kembalilah kamu menemui Tuhanmu dan
pintalah agar Dia meringankan untuk mereka.” Lalu Nabi

(1) Sebagaimana di dalam surah An-Najm, Allah swt berfirman (yang
bermaksud): “.....sesungguhnya Muhammad telah melihat
Jibrail itu (dalam rupanya yang asli) pada waktu yang lain.
(Iaitu) di Sidratul Muntaha. Di dekatnya ada syurga tempat
tinggal. (Muhammad melihat Jibrail) ketika Sidratul Muntaha
diliputi oleh sesuatu yang meliputinya. Penglihatannya
(Muhammad) tidak berpaling dari yang dilihatnya itu dan tidak
(pula) melampauinya. Sesungguhnya dia telah melihat
sebahagian tanda-tanda (kekuasaan) Tuhannya yang paling
besar...” (An-Najm: 13-18)

sallallahu ‘alaihe wasallam pun berpaling kepada Jibrail seolah-
olah baginda meminta pandangannya tentang sedemikian itu.
Jibrailpun memberi isyarat padanya: “Ya, jika kamu mahu.”
Maka Jibrailpun naik bersama-sama baginda hinggalah sampai
kepada Al-Jabbar (Allah swt) dan baginda bersabda dari
tempatnya: “Wahai Tuhanku, ringankanlah dari kami kerana
sesungguhnya umatku tidak mampu atas itu.” Justeru itu, Allah
swt mengurangkan baginya sepuluh waktu. Kemudian baginda
kembali kepada Musa lalu ditahan oleh Musa.

Berterusanlah Musa meminta agar baginda kembali menemui
Tuhannya hinggalah tinggal solat itu menjadi lima waktu sahaja.
Kemudian setelah memperolehi pengurangan sehingga lima
waktu, Musapun menahannya seraya berkata padanya: “Wahai
Muhammad, demi Allah, sesungguhnya aku telah menyuruh
kaumku Bani Israil agar bersolat dalam jumlah yang lebih kurang
dari ini namun mereka tidak melakukannya lalu
meninggalkannya. Manakala umatmu lebih lemah dari segi
tubuh badan, hati, penglihatan dan pendengaran. Oleh itu,
kembalilah menemui Tuhanmu agar Dia mengurangkannya
untukmu.”Dalam keadaan sedemikian itu, baginda berpaling ke
arah Jibrail agar memberi pandangannya padanya, namun Jibrail
tidak merasa keberatan atau tidak suka atas sedemikian itu.

Lalu Jibrail mengangkatnya kembali menemui Allah swt setelah
memperolehi pengurangan sebanyak lima waktu solat. Baginda
bersabda: “Wahai Tuhanku, sesungguhnya umatku mereka
adalah orang-orang yang lemah tubuh badan mereka, lemah hati-
hati (keazaman) mereka dan lemah pendengaran mereka, maka
ringankanlah untuk kami.” Al-Jabbar pun berfirman: “Ya
Muhammad.” Nabi sallallahu ‘alaihe wasallampun bersabda:

“Labaika (aku sahut seruanmu yang Allah) dan sa’adaik (Allah
membahagiakanmu dengan kebahagiaan demi kebahagiaan).”
Allah berfirman: “Sesungguhnya perkataan (perintah) itu tidak
berubah di sisiKu sebagaimana yang telah Aku telah fardhukan
atasmu di dalam ummul kitab (Lauh Al-Mahfuz).” Allah
berfirman: “Maka setiap kebaikan akan memperolehi ganjaran
sepuluh sepertinya. Ia (solat) itu adalah lima puluh waktu dari
segi ganjaran di dalam ummul kitab dan lima waktu difardhukan
atasmu.” Maka Rasulullah sallallahu ‘alaihe wasallam kembali
kepada Musa dan beliau bertanya: “Apakah yang telah dikau
lakukan?” Rasulullah sallallahu ‘alaihe wasallam pun bersabda:
“Dia telah mengurangkannya dari kami dan mengurniakan
kepada kami dengan setiap kebaikan sepuluh ganjaran
seumpama itu.” Musapun berkata: “Demi Allah, sesungguhnya
aku telah menyuruh Bani Israil lebih rendah dari itu namun
mereka mengabaikan dan meninggalkannya. Kembalilah kepada
Tuhanmu dan pintalah agar Dia mengurangkannya darimu juga.”
Rasulullah sallallahu ‘alaihe wasallam pun bersabda: “Wahai
Musa, demi Allah, sesungguhnya aku merasa malu terhadap
Tuhanku justeru aku telah berulang-alik menemuinya.” Musa
berkata: “Turunlah dengan nama Allah.” Baginda sallallahu
‘alaihe wasallam terjaga ketika beliau berada di Masjidil Haram.

[Hadis Sahih, dikeluarkan oleh Al-Bukhari di dalam kitab
sahihnya dan dikeluarkan seumpama itu oleh Abu ‘Awanah di
dalam musnadnya]

Dan daripada hadis Anas juga daripada Rasulullah sallallahu
‘alaihe wasallam di mana pada penghujung hadis
diriwayatkan:

A s

»

Maksudnya: “Maka berterusanlah daku berulang alik

antara Tuhanku Tabaaraka wa Ta’ala dan Musa
‘alaihe asalam hinggalah Allah swt berfirman: “Wahai
Muhammoad, sesungguhnya ia adalah lima waktu solat
setiap hari dan malam. Bagi setiap waktu solat
(ganjarannya) lima puluh waktu solat. Dan
barangsiapa bercita-cita untuk melakukan kebaikan
namun dia tidak mengerjakannya, dituliskanlah
baginya satu kebaikan. Sekira beliau mengerjakannya,
dituliskan untuknya sepuluh ganjaran. Barangsiapa
bercita-cita melakukan kejahatan, namun beliau tidak
mengerjakannya; tidak akan ditulis apa-apa baginya.
Namun jika beliau mengerjakan kejahatannya itu
maka ditulis untuknya satu kejahatan.” Sabda
Rasulullah sallallahu ‘alaihe wasallam: “Akupun
turun sehingga sampai kepada Musa lalu aku
memberitahunya.” Musa berkata: “Kembalilah kepada
Tuhanmu dan pintalah pengurangan dariNya.”
Rasulullah sallallahu ‘alaihe wasallam pun bersabda:
“Akupun memberitahu Musa ‘alaihe salam (apa yang
terjadi). Lalu Musa berkata: “Kembalilah kepada
Tuhanmu dan pintalah pengurangan dariNya.”
Rasulullah sallallahu ‘alaihe wasallam pun bersabda:
“Aku memberitahunya (Musa): “Aku telah kembali
kepada Tuhanku sehingga aku merasa malu
terhadapNya.”

[Hadis Sahih dikeluarkan oleh Imam Muslim]

Daripada hadis Anas juga daripada Rasulullah sallallahu
‘alaihe wasallam di mana pada penghujung hadis itu,
Rasulullah sallallahu ‘alaihe wasallam telah bersabda:

Maksudnya: “Maka akupun mendatangi Sidratul
Muntaha, lalu aku diseliputi oleh awan, akupun
menyungkur sujud. Dikatakan kepadaku:
“Sesungguhnya pada hari Aku menciptakan langit dan
bumi; Aku telah memfardhukan atasmu dan atas
umatmu lima puluh waktu solat. Oleh itu, bangunlah
kamu dan umatmu agar mengerjakannya.” Akupun
kembali kepada Ibrahim dan beliau tidak bertanya apa-
apapun kepadaku, kemudian aku datang kepada Musa.
Musapun berkata: “Berapakah waktu solat yang telah
difardhukan oleh Allah atasmu dan umatmu?”

Aku menjawab: “Lima puluh waktu solat.”” Musa
berkata: “Sesungguhnya engkau dan umatmu tidak
akan mampu melakukannya. Oleh itu, kembalilah
menemui Tuhanmu dan pintalah pengurangan
dariNya.” Akupun kembali kepada Tuhanku dan Dia
telah mengurangkannya dariku sebanyak sepuluh
waktu. Kemudian akupun datang kepada Musa lalu
beliau menyuruh daku agar kembali menemui
Tuhanku. Lalu akupun kembali. Allah pun

mengurangkannya dariku sebanyak sepuluh waktu,
kemudian aku kembali sehingga dikurangkan sampai
lima waktu solat. Musa berkata: “Kembalilah kepada
Tuhanmu dan pintalah agar Dia mengurangkannya
Jjusteru ia telah difardhukan atas Bani Israil dua waktu
solat namun mereka tidak mengerjakannya.” Akupun
kembali kepada Tuhanku Azza wa Jalla, lalu aku
meminta dariNya agar dikurangkan lima waktu solat
tersebut. Allah Azza wa Jalla berfirman: “Sesungguh
nya pada hari Aku menciptakan langit dan bumi, Aku
telah memfardhukan atasmu dan atas umatmu
sebanyak lima puluh waktu solat (dari segi ganjaran
pahalanya). Satu waktu solat menyamai lima puluh
waktu solat, maka bangunlah kamu dan umatmu
mengerjakannya.” Justeru itu, akupun mengetahui
bahawa itu adalah perintah yang ditetapkan dan tidak
menerima sebarang perubahan dari Allah Tabaaraka
wa Ta’ala. Akupun kembali kepada kepada Musa
‘alaihe salam. Beliau berkata: “Kembalilah.” Aku
berkata: “Aku mengetahui bahawa itu adalah perintah
yang ditetapkan dan tidak menerima sebarang
perubahan dan ianya kata putus (wajib dilaksanakan).
Sama sekali aku tidak akan kembali.”’

[Hadis Sahih dikeluarkan oleh An-Nasaai]

Mendirikan Solat Di Mana Sahaja Berada Ketika Masuk
Waktunya

Daripada Ugbah bin ‘Amir radhiallahu anhu katanya: “Aku
telah mendengar Rasulullah sallallahu ‘alaihe wasallam
bersabda:

Maksudnya: “Tuhan kamu berbangga-bangga (takjub)
terhadap si pengembala kambing di satu puncak
gunung, beliau berazan dan kemudian bersolat. Maka
Allah Azza wa Jalla berfirman: “Lihatlah kepada
hambaKu ini, beliau melaungkan azan dan mendirikan
solat justeru takutkan Daku. Sesungguhnya Aku telah
mengampunkan hambaKu dan memasukkannya ke
dalam syurga.”

[Hadis Sahih. Dikeluarkan oleh Abu Daud, An-Nasaai, Ibnu
Hibban dan Ahmad]

Penjelasan:

Allah swt merasa takjub dengan hambaNya di mana
hartabendanya, pekerjaan dan jauhnya kedudukan beliau dari
orang ramai tidak menyibukkan dirinya dan menghalanginya
dari melaungkan azan dan mendirikan solat. Kesemua itu
dilakukan oleh beliau akibat rasa takut kepada Allah swt.

Allah swt berbangga-bangga dengan si hamba itu adalah dengan
mengira perbuatan si hamba itu amatlah besar nilainya di
sisiNya, lalu Dia redha dengan si hamba dan mengurniakan
beliau ganjaran yang setimpal.

Rahmat Allah SWT Atas Orang-orang Yang Bersolat

Daripada Ubadah bin As-Somit radhiallahu anhu katanya:
“Adapun aku maka aku bersaksi sesungguhnya aku telah
mendengar Rasulullah sallallahu ‘alaihe wasallam bersabda:

Maksudnya: “Jibrail telah datang kepadaku dari sisi
Allah Tabaaraka wa Ta’ala seraya berkata: “Ya
Muhammad, sesungguhnya Allah Azza wa Jalla telah
berfirman kepadamu: “Sesungguhnya Aku telah
memfardhukan atas umatmu solat lima waktu. Siapa
sahaja menunaikannya selepas (menyempurnakan
wudhuknya) berwudhuk untuk mengerjakannya di
dalam waktu-waktu (yang telah ditentukan untuk) nya
dan menyempurnakan sujudnya maka beliau termasuk
ke dalam perjanjian di sisimu justeru solat-solat
tersebut di mana dengannya Aku memasukkan beliau
ke dalam syurga. Dan barangsiapa bertemu denganKu
dalam keadaan terdapat kekurangan sesuatu dari yang

sedemikian itu (ibadat solatnya) - atau satu kalimah
yang aku terlupa mengenainya (kata perawi) - maka
tidaklah beliau mempunyai perjanjian di sisimu, jika
Aku kehendaki Aku akan mengazabinya dan jika Aku
kehendaki Aku akan merahmatinya.”

(Hadis Sahih Lil Ghoirihi. Dikeluarkan oleh At-Thayaalisi di
dalam musnadnya}

Daripada Ibnu Mas’ud radhiallahu anhu bahawa Nabi

sallallahu ‘alaihe wasallam telah berjalan melewati para

sahabatnya pada suatu hari, baginda telah bersabda kepada
mereka:

Maksudnya: “Adakah kamu mengetahui apakah yang
difirmankan oleh Tuhan kamu Tabaaraka wa Ta’ala?”’
Para sahabat menjawab: “Allah dan RasulNya lebih
mengetahui.” Baginda sallallahu ‘alaihe wasallam
bersabda sedemikian sebanyak tiga kali. Rasulullah
sallallahu ‘alaihe wasallam bersabda: “(Allah
berfirman) Demi kemuliaan dan keagunganKu,
tidaklah seorang hamba mendirikan solat pada
waktunya melainkan Aku memasukkan beliau ke
dalam syurga. Dan barangsiapa mendirikan solat itu
bukan dalam waktunya; jika Aku mahu aku
merahmatinya dan jika Aku mahu Aku mengazabinya.”

[Hadis Hasan Lil Ghoirihi. Dikeluarkan oleh At-Tabarani]

Daripada Abu Qatadah bin Rab’ei radhiallahu anhu bahawa

Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman: “Aku
telah memfardhukan atas umatmu lima waktu solat
dan Aku telah mengadakan satu perjanjian di sisiKu
bahawa barangsiapa menjaganya dengan
mengerjakannya pada waktunya Aku memasukkannya
ke dalam syurga dan barangsiapa tidak menjaganya
maka tidaklah beliau termasuk ke dalam
perjanjianKu.”

[Hadis Hasan Lil Ghoirihi. Dikeluarkan oleh Ibnu Majah]

Daripada Ka’ab bin ‘Ujzah radhiallahu anhu katanya:
“Ketika aku duduk di dalam masjid Rasulullah sallallahu
‘alaihe wasallam dengan menyandarkan belakang-belakang
kami ke arah kiblat masjid Rasulullah sallallahu ‘alaihe
wasallam, bilangan kami pada ketika itu adalah sebanyak
tujuh kumpulan, empat kumpulan dari golongan hamba dan
tiga dari golongan Arab Dusun (Badwi), tiba-tiba Rasulullah
sallallahu ‘alaihe wasallam keluar menuju ke arah kami di
waktu solat Dzuhur hinggalah baginda sampai di sisi kami
seraya bersabda:

Maksudnya: “Apakah yang menyebabkan kamu duduk
disini?”’ Kami menjawab: “Ya Rasulullah, kami sedang
menunggu solat.”” Baginda terdiam seketika kemudian
mengangkat kepalanya seraya bersabda: “Adakah
kamu mengetahui apa yang difirmankan oleh Tuhan
kamu Azza wa Jalla?” Kamipun berkata:”’Allah dan

RasulNya lebih mengetahui.” Rasulullah sallallahu
‘alaihe wasallam pun bersabda: “Maka sesungguhnya
Tuhan kamu Azza wa Jalla berfirman: “Barangsiapa
mengerjakan satu solat di dalam waktunya serta
menjaganya dan beliau tidak mempersia-siakan solat
itu lantaran sikap meringan-ringankan ibadat solat
tersebut maka beliau mempunyai perjanjian atasKu
agar Aku memasukkannya ke dalam syurga. Dan
barangsiapa tidak mengerjakan solat itu di dalam
waktunya serta tidak menjaganya lantaran sikap
meringan-ringankan haknya maka tidaklah beliau
mempunyai perjanjian atasKu. Jika Aku kehendaki
Aku mengazabinya dan jika Aku kehendaki Aku
mengampuninya.”’

[Hadis Hasan Lil Ghoirihi. Dikeluarkan oleh Ahmad dan At-
Tabarani]

Nota:

Solat adalah perhubungan seorang hamba dengan Tuhannya.
Agama Islam telah menjadikan ibadat solat itu sebagai satu
tonggak amalan dan tanda kejujuran keimanan seseorang hamba
itu kepada Allah swt. Solat mempunyai kedudukan yang tinggi
dan mempunyai kelebihan yang besar. Solat adalah tiang agama,
barangsiapa mendirikannya maka sesungguhnya beliau
mendirikan agama dan barangsiapa meninggalkannya maka
beliau meruntuhkan agama. Solat adalah ibadat yang pertama-
tama akan dihisab pada hari penghisaban. Solat adalah asbab
kejayaan yang pertama selepas iman dan tauhid sebagaimana

firman Allah swt:

Maksudnya: “Telah berjayalah orang-orang yang
beriman, iaitu orang-orang yang khusyuk di dalam
solat mereka.” (Al-Mukminun: 1-2)

Oleh sebab itu, adalah layak agar solat itu dipelihara dan agar
seseorang itu takutkan Allah swt berkaitan dengan perkara solat.
Hendaklah seorang hamba itu menyempurnakan rukun-rukun
solat itu dan mendirikannya pada waktunya. Barangsiapa
melakukan sedemikian, beliau berhak kepada janji Allah swt
untuk merahmatinya, memasukkannya ke dalam syurga dan
mengampuni dosa-dosanya. Sebaliknya, barangsiapa tidak
melakukan sedemikian itu, sebenarnya beliau melakukan
perbuatan yang merugikan dirinya sendiri tanpa disedari dengan
mendedahkan dirinya kepada bala dan musibah di dunia dan di
akhirat.

Allah SWT Membuka Pintu Langit dan Berbangga Di
Kalangan Para Malaikat

Daripada Abdullah bin ‘Amru radhiallahu anhu katanya:
“Kami telah mengerjakan solat Maghrib bersama-sama
Rasulullah sallallahu ‘alaihe wasallam, maka kembalilah
orang yang kembali (ke rumah masing-masing) dan
tinggallah orang yang tinggal. Lalu Rasulullah sallallahu
‘alaihe wasallam datang dengan cepat sekali sambil
tercungap-cungap dan lututnya sedikit terbuka, baginda telah
bersabda:

Maksudnya: “Bergembiralah kamu sekalian, Tuhan
kamu ini telah membukakan satu pintu dari pintu-pintu
langit sambil berbangga-bangga dengan kamu di
kalangan para malaikatNya dengan berfirman:
“Lihatlah kepada hamba-hambaKu, mereka telah
menunaikan satu perintah (solat) fardhu dan mereka
sedang menunggu satu fardhu yang lain pula.”’

[Hadis Sahih, dikeluarkan oleh Ibnu Majah]

Daripada Abdullah bin ‘Amru radhiallahu anhu juga katanya:
“Kami telah mengerjakan solat maghrib dengan Rasulullah
sallallahu ‘alaihe wasallam lalu tinggallah siapa yang tinggal
(di dalam masjid sambil menunggu solat Isyak) dan
kembalilah orang yang kembali. Rasulullah sallallahu ‘alaihe
wasallam pun datang dalam keadaan tersingkap kainnya dari
kedua-dua lututnya (justeru cepatnya baginda berjalan),
baginda telah bersabda:

Maksudnya: “Bergembiralah wahai kaum muslimin,
Tuhan kamu ini telah membukakan satu pintu dari
pintu-pintu langit seraya berbangga-bangga di
kalangan para malaikat dan berfirman: “Mereka itu
adalah hamba-hambaKu yang telah menunaikan satu
fardhu dan mereka sedang menunggu satu fardhu
yang lain pula.”

[Hadis Sahih, dikeluarkan oleh Ahmad]

Allah SWT Takjub Dengan Dua Orang Lelaki

Daripada Ibnu Mas’ud radhiallahu anhu katanya: “Rasulullah
sallallahu ‘alaihe wasallam telah bersabda:

Maksudnya: “Tuhan kita merasa takjub dengan dua

orang lelaki; seorang lelaki yang bingkas bangun
(untuk bangun beribadat/bersolat di waktu malam) dari

tempat beliau menyetubuhi isterinya dan tempat
tidurnya ketika berada di kalangan tetangga dan ahli
keluarganya semata-mata inginkan apa yang ada di
sisiKu (ganjaran) dan justeru takutkan apa yang ada
di sisiKu (dari azab). Dan seorang lelaki yang keluar
berperang di jalan Allah lalu beliau berpaling dan lari
dari medan peperangan kemudian beliau mengetahui
apakah dosa yang dipikulnya jika beliau berpaling dan
sebaliknya ganjaran yang diperolehinya jika beliau
kembali ke medan peperangan itu, maka beliaupun
kembali berperang sehingga terbunuh. Maka Allah
berfirman kepada para malaikatNya: “Lihatlah kepada
hambaKu ini, beliau kembali semata-mata inginkan
apa yang ada di sisiKu dan takutkan apa yang ada
padaKu (dari dosa/azab) hinggalah beliau terbunuh.”

[Hadis Hasan. Dikeluarkan oleh Al-Baghowi di dalam syarah
As-Sunnah, Imam Ahmad, Ibnu Hibban dan At-Tabarani]

Tiga Orang Yang Dicintai Oleh Allah SWT

Daripada Abu Dzar radhiallahu anhu daripada Nabi sallallahu
‘alaithe wasallam yang telah bersabda:

Maksudnya: “Terdapat tiga orang yang dicintai oleh
Allah Azza wa Jalla: Seorang lelakiyang datang kepada
satu kaum lalu beliau meminta (sesuatu) dari mereka
kerana Allah dan beliau tidak meminta dari mereka
Jjusteru persaudaraan yang wujud antara beliau dan
mereka; lalu mereka tidak menunaikan
permintaannya. Kemudian seorang lelaki dari
kalangan mereka keluar sehingga berada di belakang
mereka lalu menunaikan permintaan lelaki tersebut
secara rahsia di mana tidak diketahui oleh sesiapapun

kecuali Allah Azza wa Jalla dan lelaki yang menerima
pemberiannya itu. Dan satu kaum telah berjalan di
waktu malam sehingga pada satu ketika di mana tidur
itu adalah lebih mereka sukai dari apa sahaja yang
memalingkan mereka, lalu mereka berhenti dan
meletakkan kepala-kepala mereka (untuk tidur)
kemudian bangunlah seorang lelaki beribadat
membaca ayat-ayatku (Al-Quran) dan bersungguh-
sungguh dalam berdoa. Dan seorang lelaki yang
berada di dalam satu sariyah lalu mereka bertembung
dengan musuh dan tumpas, beliaupun tampil ke muka
sehingga terbunuh - atau beliau memperolehi kejayaan
(dengan dibukakan pintu syurga untuknya).”

[Hadis Sahih. Dikeluarkan oleh An-Nasaai, Imam Ahmad dan
At-Tirmidzi]

Nota:

Zahirnya lelaki yang meminta dari kaum itu termasuk di dalam
tiga orang lelaki yang dicintai oleh Allah swt tetapi tidaklah
begitu, malahan sebaliknya lelaki yang memberi secara rahsia
itu adalah termasuk ke dalam tiga orang lelaki yang dicintai
oleh Allah swt.

Sariyah adalah jemaah yang keluar di zaman Rasulullah
sallallahu ‘alaihe wasallam untuk berdakwah tanpa disertai oleh
baginda sallallahu ‘alaihe wasallam. Manakala ghuzwah adalah
yang disertai oleh baginda sallallahu ‘alaihe wasallam.

Para Malaikat Pencatat Amalan Menjadi Saksi

62.

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Malaikat-malaikat pencatat amalan yang
dilakukan di waktu malam dan siang silih berganti
mencatat amalan-amalan kamu, mereka berkumpul
(bertemu) di waktu solat Asar dan solat subuh (fajar).

Kemudian malaikat yang bermalam di kalangan
mereka naik. Allah bertanya kepada mereka
(sedangkan Allah swt lebih mengetahui): “Dalam
keadaan bagaimanakah kamu telah meninggalkan
hamba-hambaKu?” Mereka menjawab: “Kami
meninggalkan mereka dalam keadaan mereka bersolat
dan kami telah datang kepada mereka dalam keadaan
mereka juga bersolat.”

[Hadis Sahih. Dikeluarkan oleh Imam Malik di dalam Al-
Muwatta’. Al-Bukhari dan Muslim, Imam Ahmad, Abu ‘Awanah
dan Al-Baghowi)

Nota:

Para malaikat pencatat amalan itu terbahagi kepada dua
golongan, satu golongan bertugas di waktu siang iaitu dari waktu
solat fajar hinggalah ke solat Asar dan satu kumpulan lagi
bertugas di waktu malam iaitu dari waktu solat Asar hinggalah
ke waktu solat fajar berikutnya. Mereka bergilir-gilir dalam
melakukan tugas ini, maka pada waktu solat fajar para malaikat
yang bertugas di waktu malam akan naik lalu diganti oleh para
malaikat yang bertugas pada waktu siang. Sekiranya di waktu
naik dan turun ataupun di waktu pertukaran giliran si hamba itu
sibuk bersolat maka tercatat di dalam buku catatannya seolah-
olah beliau sibuk beribadat kepada Allah swt di waktu siang
dan malam. Allahu ‘alam.

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Para malaikat yang bertugas di waktu

malam dan siang akan bertemu di waktu solat fajar
dan asar.” Sabda baginda sallallahu ‘alaihe wasallam:
“Maka mereka bertemu di dalam waktu solat fajar.”
Sabda baginda: “Maka para malaikat yang bertugas
pada waktu malam akan naik dan tinggallah para
malaikat yang bertugas di waktu siang.” Sabda baginda
sallallahu ‘alaihe wasallam: “Mereka bertemu di waktu
solat Asar.” Kata baginda sallallahu ‘alaihe wasallam:
“Maka para malaikat siangpun naik dan tinggallah
para malaikat yang bertugas di waktu malam.” Nabi
sallallahu ‘alaihe wasallam bersabda: “Maka Tuhan
merekapun bertanya kepada mereka: “Dalam keadaan
bagaimana kamu meninggalkan hamba-hambaKu?”’
Sabda Rasulullah sallallahu ‘alaihe wasallam:
“Mereka berkata: “Kami datang kepada mereka dalam
keadaan mereka bersolat dan kami telah meninggalkan
mereka dalam keadaan mereka bersolat.”

Kata Sulaiman (salah seorang perawi hadis ini): “Dan aku tidak
mengetahui samada Allah berfirman: “Dan Aku mengampuni
mereka pada hari kiamat......... ?

(Sulaiman adalah Al-’Aqmash.)

[Hadis Sahih, dikeluarkan oleh Ahmad dan Ibnu Khuzaimah]
Penjelasan:

Hadis ini mempaparkan secara tidak langsung kelebihan solat

fajar dan solat Asar yang dilakukan berjemaah dan mengandungi
fadilat supaya manusia itu segera berusaha untuk memperolehi

nya. Dalam kedua-dua waktu solat ini1, berlaku pertukaran giliran
bertugas para malaikat; para malaikat malam dan siang. Apabila
mereka naik kepada Tuhan mereka lalu mereka bersaksi atas
hamba-hamba Allah swt dengan amalan yang mereka kerjakan
di waktu tersebut. Itulah sebaik-baik kaum di mana persaksian
malaikat atas mereka bermula dengan kebaikan dan berakhir
dengan kebaikan juga dengan kata-kata mereka: “Kami datang
kepada mereka dalam keadaan mereka bersolat dan kami telah
meninggalkan mereka dalam keadaan mereka bersolat.”

Solat Adalah Amalan Yang Pertama-tama Dihisab

Daripada Abu Hurairah radhiallahu anhu - beliau telah
meriwayatkannya untuk Anas bin Hakim Adh-Dhobi yang
gentar terhadap zaman kemunculan Ziyad atau Ibnu Ziyad
(yang didakwa beliau adalah Dajjal) lalu beliau datang ke
Madinah dan berjumpa dengan Abu Hurairah. Abu Hurairah
telah memberitahu kepada beliau tentang nasab keturunannya
dan beliau. juga memberitahu Abu Hurairah tentang nasab
keturunannya. Beliau berkata: “Wahai pemuda, mahukah
kamu andainya aku memberitakan padamu satu hadis moga-
moga dengannya Allah memanfaatkan kamu?”’ Beliaupun
menjawab: “Tentu sekali, moga-moga Allah merahmatimu.”
Abu Hurairah berkata:

Maksudnya: “Sesungguhnya perkara yang pertama-

tama akan dihisab dari amalan manusia pada hari
kiamat ialah ibadat solat.”” Abu Hurairah berkata:




MUSTIKA HADIS-HADIS AL-QUDSI SAHIH

“Tuhan kita Azza wa Jalla berfirman kepada para
malaikatNya sedangkan Dia lebih mengetahui;
“Lihatlah kepada solat hambaKu adakah beliau telah
menyempurnakannya ataupun mengurangkannya
(mengerjakannya tanpa menyempurnakannya)?”
Sekiranya solat beliau sempurna maka ditulis baginya
ganjaran yang sempurna. Dan sekiranya terdapat
sesuatu kekurangan padanya, Allah berfirman:
“Lihatlah kepada hambaku, adakah beliau mempunyai
solat tatauwu’?” Jika beliau mempunyai tatauwu’,
Allah berfirman; “Sempurnakanlah solat fardhu yang
dikerjakan oleh hambaKu itu dengan solat
tatauwu’nya.” Kemudian semua amalan dihisab
sedemikian rupa.”

Kata Yunus (salah seorang perawi hadis): “Aku agak beliau telah
menyebut Nabi sallallahu ‘alaihe wasallam.”

[Hadis Sahih. Dikeluarkan oleh Ahmad, Abu Daud, Al-Hakim
dan selain mereka. Yunus adalah Ibnu Ubaid salah seorang
perawi yang terdapat dalam sanad hadis ini]

Nota:

Ibadat tatauwu’ adalah salah satu cabang dari amalan-amalan
mandub. Ibadat tatauwu’ ini telah disyariatkan perbuatannya di
mana si pelakunya akan diganjari pahala manakala orang yang
tidak mengerjakannya tidak akan dihukum atau dicerca. Ini
adalah amalan yang tidak dikerjakan oleh Rasulullah sallallahu
‘alaihe wasallam secara tetap atau berterusan di mana baginda
melakukannya sekali atau lebih dari itu kemudian baginda

meninggalkannya. Termasuk di dalam ibadat tatauwu’ ini adalah
sedekah yang dikeluarkan kepada orang fakir ataupun puasa pada
hari Khamis dalam setiap minggu atau beberapa rakaat solat
sebagai tambahan kepada solat-solat fardhu dan solat-solat sunat
mu’akkad. Ibadat tatauwu’ ini juga dipanggil sunnah tambahan
(As-Sunnah Az-Zaaidah) ataupun nafilah (nawafil). (‘Ilmu Usul
Figh - Abdul Wahab Khalaf)

Daripada Abu Hurairah radhiallahu anhu - di mana Haris
bin Qubaisah telah meriwayatkan hadis ini dari beliau di
mana Haris berkata: “Aku telah datang ke Madinah. Aku
berkata: “Wahai Allah, permudahkanlah untukku untuk
duduk bersama orang yang soleh (ataupun dalam satu majlis
yang soleh).” Kata Qubaisah: “Akupun duduk di samping
Abu Hurairah radhiallahu anhu. Akupun berkata:
“Sesungguhnya aku telah meminta dari Allah agar
dikurniakan peluang untuk duduk bersama-sama orang yang
soleh, maka beritakanlah padaku satu hadis yang telah
engkau dengari dari Rasulullah sallallahu ‘alaihe wasallam
moga-moga Allah memanfaatkan aku dengannya.” Abu
Hurairah berkata: “Aku telah mendengar Rasulullah
sallallahu ‘alaihe wasallam bersabda:

Maksudnya: “Sesungguhnya amalan yang pertama
akan dihisab pada seorang hamba ialah solatnya. Jika
solatnya baik maka sesungguhnya beliau telah berjaya
dan selamat. Dan sekiranya solatnya rosak maka
sesungguhnya rugi dan binasalah ia. Sekiranya
berlaku sesuatu kekurangan pada solat fardhunya,
maka Tuhan Pemelihara Azza wa Jalla akan berfirman

(kepada para malaikatNya): “Lihatlah oleh kamu
adakah hambaKu mempunyai ibadat tatauwu’?” Lalu
solat fardhunya itu disempurnakan dengan solat
tatauwu’ nya itu. Kemudian seluruh amalan dihisab
sedemikian rupa juga.”

[Hadis Sahih. Dikeluarkan oleh At-Tirmidzi dan An-Nasaai]

Daripada Abu Hurairah radhiallahu anhu:

Maksudnya: “Sesungguhnya yang pertama-tama akan
dihisab pada seorang hamba adalah solatnya. Maka
sekiranya solatnya baik maka baik pulalah lain-lain
amalannya dan sekira solatnya rosak maka rosaklah
pula lain-lain amalannya. Kemudian Allah berfirman
(kepada para malaikatNya): “Lihatlah adakah
hambaKu mempunyai solat nafilah?” Jika beliau

mempunyai solat nafilah, lalu solat fardhunya itu
disempurnakan dengan solat nafilahnya itu. Kemudian
semua amalan fardhu dihisab sedemikian dengan
bantuan dan rahmat Allah.”

[Hadis Hasan. Dikeluarkan oleh Ibnu Asakir di dalam Kanzul
Ummal]

Daripada Tamim Ad-Dari radhiallahu anhu daripada Nabi

sallallahu ‘alaihe wasallam di mana baginda sallallahu ‘alaihe
wasallam telah bersabda:

Maksudnya: “Perkara yang pertama-tama akan dihisab
pada seorang hamba pada hari kiamat ialah solatnya.
Maka sekiranya beliau menyempurnakan solatnya
dituliskan untuknya satu nafilah. Jika beliau tidak
menyempurnakan solatnya, Allah berfirman kepada
para malaikatNya: “Lihatlah adakah kamu mendapati
pada hambaKu sebarang tatauwu’?” Maka
sempurnakanlah dengan tatauwu’ itu solat fardhu yang
dipersia-siakannya.” Kemudian amalan-amalan
dihisab dengan cara yang sedemikian juga.”

[Hadis Sahih. Dikeluarkan oleh Ibnu Majah, Ahmad, Al-Hakim
dan Al-Baihaqi]

Daripada Anas radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Sesungguhnya solat adalah amalan yang
pertama-tama difardhukan oleh Allah atas manusia
dari amalan agama mereka. Dan amalan fardhu yang
terakhir tinggal ialah solat. Dan perkara pertama-tama
akan dihisab ialah solat. Dan Allah berfirman:
“Lihatlah kepada solat hambaKu.” Jika solatnya
sempurna maka telah ditulis baginya ganjaran yang
sempurna. Dan sekiranya kurang, Allah berfirman:
“Lihatlah samada hambaKu mempunyai tatauwu’?”’
Sekiranya terdapat tatauwu’ maka solat fardhunya itu
disempurnakan dengan tatauwu’ nya itu. Kemudian
Allah berfirman: “Lihatlah samada zakatnya
sempurna.” Jika zakatnya sempurna, dituliskan
untuknya ganjaran yang sempurna dan sekiranya
berkurangan, Allah berfirman: “Lihatlah samada
beliau mempunyai sedekah (tatauwu’).” Jika beliau
mempunyai sedekah maka disempurnakanlah
zakatnya dengan sedekah itu.”

[Hadis Hasan. Dikeluarkan oleh Abu Ya’la sebagaimana di dalam
Ar-Targhib wat Tarhib]

Penjelasan:

Al-Hafiz Al-’Iraqi berkata: “Kemungkinan yang dimaksudkan
dengan kekurangan pada solat fardhunya itu ialah kekurangan
yang berlaku pada sunnah-sunnah dan hai’ah yang disyariatkan
di dalam solat tersebut yang terdiri dari kekhusyukan, zikir-zikir
dan doa-doa, justeru solat fardhu itu akan tetap diganjari dengan
pdhala walaupun sunnah-sunnah dan hai’ah tersebut tidak
dilakukan dalam solat fardhu itu. Adapun perkara-perkara
tersebut dilakukannya di dalam solat tatauwu’nya.

Kemungkinan juga yang dimaksudkan dengan kekurangan pada
solat fardhu itu ialah kekurangan yang berlaku pada perkara-
perkara fardhu dan syarat-syaratnya................... ’

Al-Qadhi Abu Bakar ibnu Al-’ Arabi berkata di dalam kitab Al-
*Aaridhah: “Kemungkinan yang dimaksudkan ialah
penyempurnaan kekurangan yang berlaku pada solat fardhu dan
penyempurnaan atas kekurangan bilangan solat fardhu yang
dilakukan dengan kelebihan tatauwu’. Kemungkinan maksudnya
juga ialah kekurangan pada kekhusyukan. Yang lebih nyata
padaku ialah kekurangan pada bilangan solat fardhu yang telah
dikerjakan berdasarkan sabda Rasulullah sallallahu ‘alaihe
wasallam: Kemudian zakat dan lain-lain amalan. Manakala pada
amalan zakat pula tidak ada yang lain melainkan fardhu belaka
(berbanding dengan solatnya, padanya terdapat yang fardhu dan
sunnah) ataupun lebihan dari amalan zakat yang dilaksanakan.
Selebihnya semuanya sedekah. Oleh yang demikian, zakat yang
fardhu disempurnakan dengan tambahan zakat yang telah
dikeluarkan yang melebihi apa yang telah difardhukan.
Begitujugalah solat. Namun kurniaan dan kelebihan Allah swt

lebih luas dan janjiNya pasti dilaksanakan dan keazamanNya
lebih umum dan sempurna.”

As-Sheikh Ahmad Syakir berkata: “Pendapat ini lebih jelas dan
sesuai.”

Kelebihan Empat Rakaat Pada Awal Hari

Daripada Abu Marrah Athaaifi radhiallahu anhu katanya:
“Aku telah mendengar Nabi sallallahu ‘alaihe wasallam
bersabda:

Maksudnya: “Allah Azza wa Jalla berfirman: “Anak
Adam kerjakanlah solat untukku sebanyak empat
rakaat pada awal siang hari, Aku akan mencukupi
penghujungnya.”

[Hadis Sahih. Dikeluarkan oleh Ahmad]

Nota:

Yang dimaksudkan dengan “Aku mencukupi penghujungnya

(siang itu) ialah di mana Allah menjaga hambaNya itu dari
ditimpa oleh keburukan dan Allah memeliharanya dari kejahatan-
kejahatan serta Allah mengurniakan rezeki kepadanya dari
sumber yang tidak disangka-sangka kemudian segala urusannya
dipermudahkan baginya.

Daripada Abu Ad-Darda’ dan Abu Dzar radhiallahu anhuma
daripada Rasulullah sallallahu ‘alaihe wasallam:

Maksudnya: “Daripada Allah Azza wa Jalla bahawa
Dia berfirman: “Anak Adam, rukuklah untukKu pada
awal siang hari sebanyak empat rakaat, Aku
mencukupkan bagimu pada penghujungnya.”

[Hadis Sahih. Dikeluarkan oleh At-Tirmidzi dan Al-Baghowi]

Daripada Abu Ad-Darda’ bahawa Nabi sallallahu ‘alaihe
wasallam telah bersabda:

Maksudnya: “Sesungguhnya Allah Azza wa Jalla
berfirman: “Anak Adam, janganlah kamu lemah untuk
mengerjakan empat rakaat pada awal siang hari; Aku
mencukupkan untukmu pada penghujungnya.”

[Hadis Sahih. Dikeluarkan oleh Imam Ahmad]

Daripada Nu’aim bin Humair radhiallahu anhu katanya:

“Aku telah mendengar Rasulullah sallallahu ‘alaihe wasallam
bersabda:

Maksudnya: “Allah Azza wa Jalla berfirman: “Wahai
Anak Adam, janganlah lemah untuk melakukan
untukKu empat rakaat pada awal siang hari kamu, Aku
mencukupi untukmu pada penghujungnya.”

[Hadis Sahih. Dikeluarkan oleh Abu Daud dan Ibnu Hibban]

Daripada Ugbah bin ‘Amir Al-Juhni radhiallahu anhu
daripada Rasulullah sallallahu ‘alaihe wasallam:

Maksudnya: “Sesungguhnya Allah Azza wa Jalla

berfirman: “Wahai anak Adam, tunaikanlah empat
rakaat untukku pada awal siang hari, dengannya Aku
mencukupkan bagimu pada penghujung harimu.”

Penjelasan:

Al-Imam As-Syaukani telah berkata di dalam kitab Nailul Authar
mengenai hadis-hadis ini:

“Hadis ini telah diriwayatkan daripada satu kumpulan para
sahabat radhiallahu anhum dan aku menggunakannya sebagai
dalil bahawa empat rakaat yang dimaksudkan di dalam hadis
itu ialahsolat Dhuha di mana justeru itu solat Dhuha itu telah
disyariatkan. Namun demikian solat Dhuha itu tidak sempurna
melainkan dengan menerima perintah Allah swt di dalam hadis
ini bahawa yang dikehendaki dari solat Dhuha itu ialah sebanyak
empat rakaat. Dikatakan juga kemungkinan yang dimaksudkan
ialah dua rakaat solat subuh (fajar) dan dua rakaat sunat sebelum
solat subuh itu justeru pada hakikatnya, kedua-dua solat itu
dilakukan pada awal siang hari. Sehubungan dengan itu, jadilah
maknanya seperti sabda Rasulullah sallallahu ‘alaihe wasallam
(yang bermaksud):”Barangsiapa mengerjakan solat subuh maka
beliau berada di dalam jaminan (tanggungan) Allah swt.”

Al-Hafiz Al-’Iraqi berkata: “Ini adalah dibina atas asas bahawa
awal siang hari itu ialah dari terbitnya fajar ataupun dari waktu
terbitnya matahari? Pendapat yang masyhur seperti yang
ditunjuki oleh pendapat jumhur ahli bahasa (Arab) dan ulama
syariah bahawa awal siang hari itu bermula dari terbitnya fajar.”
Beliau berkata: “Atas pengiraan bahawa bermulanya awal siang
hari itu ialah dari waktu terbitnya fajar, maka tidaklah ada

halangan untuk dikatakan bahawa maksud empat rakaat itu ialah
empat rakaat yang dikerjakan selepas terbitnya matahari justeru
ketika itu adalah waktu yang tidak terkeluar dari keadaannya
awal siang hari dan inilah yang zahir di dalam hadis dan amalan
manusia. Maka jadilah maksud untuk empat rakaat itu talah solat
Dhuha.”

Solat Yang Dikerjakan Tanpa Membaca Al-Fatihah Tertolak

Daripada Abu Hurairah radhiallahu anhu daripada Nabi
sallallahu ‘alaihe wasallam bahawa baginda sallallahu ‘alaihe

wasallam telah bersabda:

Maksudnya: “Barangsiapa mengerjakan satu solat
tanpa membaca Ummul Quran (surah Al-Fatihah)
maka beliau seorang penipu (tiga kali) - (iaitu) tidak
sempurna.”’

Lalu dikatakan kepada Abu Hurairah: “Sesungguhnya
kami bersolat di belakang imam ?”’ Kata Abu Hurairah:
“Bacalah untuk dirimu kerana sesungguhnya aku telah

mendengar Rasulullah sallallahu ‘alaihe wasallam
bersabda:

Maksudnya: “Allah Ta’ala berfirman: “Aku
membahagikan solat itu antaraKu dan hambaKu
kepada dua bahagian dan untuk hambaKu apa yang
dipintanya (permintaannya dikabulkan). Apabila si
hamba membaca: “Segala pujian bagi Tuhan sekalian
alam,” Allah Ta’ala berfirman: “HambaKu
memujiKu.” Apabila si hamba membaca: “Yang Maha
Pemurah dan Pengasih,” Allah Ta’ala berfirman:
“HambaKu memujaKu.” Apabila si hamba membaca:
“Penguasa hari pembalasan,” Allah berfirman:
“HambaKu mengagungkan Daku (dan Allah
berfirman: “HambaKu menyerahkan [urusannya]
kepadaKu.”) Apabila si hamba membaca:
“KepadaMulah kami menyembah dan kepadaMulah
kami meminta pertolongan,” Allah Ta’ala berfirman:
“Ini adalah antaraKu dan hambaKu dan untuk
hambaKu apa yang dipinta olehnya.” Apabila si hamba
berkata: “Tunjukilah kami ke jalan yang lurus, jalan
orang-orang yang telah Engkau kurniakan nikmat dan
bukannya jalan orang-orang yang Engkau murkai dan
orang-orang yang sesat.” Allah berfirman: “Ini adalah
untuk hambaKu dan untuk hambaKu apa yang
dipintanya.”

[Hadis Sahih. Dikeluarkan oleh Muslim, Imam Ahmad, Al-
Humaidi, Al-Baihaqi, At-Tirmidzi dan Ibnu Majah]

Daripada Abu Hurairah radhiallahu anhu: Katanya:
“Rasulullah sallallahu ‘alaihe wasallam telah bersabda:

Maksudnya: “Barangsiapa mengerjakan satu waktu
solat tanpa membaca Ummul Quran maka solat itu
adalah satu penipuan dan ianya satu penipuan dan ia
tidak sempurna.” |

Abu As-Saaib berkata: “Aku kadang-kadang bersolat di
belakang imam.” Abu Saaib berkata: “Abu Hurairah
menjeling ke arah kedua-dua lenganku seraya berkata:
“Wahai orang Arab (dusun) bacalah ia pada dirimu justeru
aku telah mendengar Rasulullah sallallahu ‘alaihe wasallam
bersabda:

Maksudnya: “Allah berfirman: “Aku telah
membahagikan solat itu di antaraKu dan hambaKu

kepada dua bahagian. Maka sebahagian darinya
adalah untukKu dan sebahagian yang lain untuk
hambaKu dan untuk hambaKu apa yang dipintanya.”
Rasulullah sallallahu ‘alaihe wasallam bersabda:
“Bacalah, maka apabila seorang hamba membaca:
“Segala pujian bagi Allah Tuhan sekalian alam,” Al-
lah berfirman: “HambaKu memuji Daku.” Dan apabila
si hamba membaca: “Yang Maha Pemurah dan
Pengasih,” maka Allah berfirman: “HambaKu memuja
Daku.” Dan apabila si hamba membaca: “Penguasa
hari pembalasan,” maka Allah berfirman: “HambaKu
memuliakan Daku.” Dan Allah berfirman: “Ini adalah
antaraKu dan hambaku.” Maka si hamba
mengucapkan: “Hanya Engkaulah yang kami sembah
dan hanya kepada Engkaulah kami meminta
pertolongan,” maka Allah berfirman: “Ganjarannya
adalah untuk hambaKu dan baginya apa yang dipinta
olehnya.” Si hamba mengucapkan: “Tunjukilah kami
kepada jalan yang lurus,” hinggalah ke akhir surah
(Al-Fatihah); maka Allah berfirman: “Ini adalah untuk
hambaKu dan baginya apa yang dipinta olehnya.”

[Hadis Sahih. Dikeluarkan oleh Abdul Razak dari sanad Mus-
lim. Dan daripada Abdul Razak juga diriwayatkan oleh Imam
Ahmad, sebagaimana yang dikeluarkan oleh lebih dari seorang

dari sanad Abdul Razak]

Abu Saaib adalah hamba kepada Abdullah bin Hisyam bin
Zuhrah yang meriwayatkan hadis ini daripada Abu Hurairah

radhiallahu anhu.

Daripada Abu Hurairah radhiallahu anhu daripada Ubai bin
Ka’ab radhiallahu anhuma katanya: “Rasulullah sallallahu
‘alaihe . wasallam telah bersabda:

Maksudnya: “Allah Azza wa Jalla tidak menurunkan
di dalam At-Taurat, tidak juga di dalam Al-Injil
seumpama ummul Quran, ianya adalah tujuh ayat
yang dibaca berulang-ulang (dalam solat) dan ianya
dibahagikan antaraKu dan hambaKu. Dan untuk
hambaKu apa yang dipinta olehnya.”

[Hadis Sahih. Dikeluarkan oleh An-Nasaai]
Nota:
Yang dimaksudkan “penipuan” dalam solat itu ialah kekurangan

yang dilakukan oleh orang yang mengerjakan solat tersebut
seperti tidak khusyuk dan tidak menyempurnakan rukun-

rukunnya. Umpamanya tidak menyempurnakan rukuk atau
sujudnya.

Yang dimaksudkan dengan “Aku membahagikan solat itu
antaraKu dan hambaKu kepada dua bahagian,” sebagaimana
kata ulama bahawa solat itu bermaksud surah Al-Fatihah, justeru
solat tidak sah tanpa pembacaan surah ini - Catatan tepi Sahih
Muslim.

Sabda Rasulullah sallallahu ‘alaihe wasallam (maksudnya):
“Tuhanku datang kepadaku pada suatu malam dengan
secantik-cantik rupa...”

Daripada Ibnu Abbas radhiallahu anhu bahawa Nabi
sallallahu ‘alaihe wasallam telah bersabda:

Maksudnya: “Tuhanku Azza wa Jalla telah datang
kepadaku pada suatu malam dengan secantik-cantik
rupa, iaitu di dalam tidur lalu berfirman: “Ya
Muhammad, adakah kamu mengetahui tentang
apakah penduduk-penduduk di langit (para malaikat

mogqorrobun) bertelagah?” Rasulullah sallallahu
‘alaihe wasallam bersabda: “Tidak.” Nabi sallallahu
‘alaihe wasallam pun bersabda: “Lalu Dia meletakkan
tanganNya di antara kedua-dua bahuku sehingga aku
dapat merasakan kesejukannya di antara dua tetekku,”
ataupun baginda bersabda; “.....antara tengkukku.”
Justeru itu aku mengetahui apa yang ada di antara
langit dan bumi.” Kemudian Allah berfirman: “Ya
Muhammad, adakah kamu mengetahui tentang
apakah penduduk-penduduk di langit itu
bertelingkah?”’ Sabda Rasulullah sallallahu ‘alaihe
wasallam: “Aku berkata: “Ya. Mereka bertelingkah
tentang kaffarah dan darjat.” Allah berfirman:
“Apakah kaffarah dan darjat itu?” Rasulullah
sallallahu ‘alaihe wasallam bersabda: “Duduk di
dalam masjid, berjalan kaki untuk menghadiri solat-
solat Jumaat dan menyempurnakan wudhuk pada
waktu yang sukar (tidak disukai kesejukannya seperti
pada musim yang teramat sejuk). Dan barangsiapa
melakukan sedemikian beliau akan hidup dalam
kebaikan dan mati dalam kebaikan juga. Dan dosa-
dosanya (terampun) seperti di hari di mana beliau
dilahirkan oleh ibunya.” Dan ucapkanlah ya
Muhammad apabila engkau telah mengerjakan solat:
“Wahai Allah, sesungguhnya aku meminta dariMu
kebaikan-kebaikan dan meninggalkan kemungkaran
dan kecintaan kepada orang-orang miskin. Dan
sekiranya Engkau ingin menguji (memfitnah) para
hambaMu, maka ambillah nyawaku agar kembali
padamu dalam keadaan tidak terfitnah.” Allah
berfirman: “Apakah pula darjat-darjat itu?’’ Sabda



MUSTIKA HADIS-HADIS AL-QUDSI SAHIH

Rasulullah sallallahu ‘alaihe wasallam: “Memberi
makan, menyebarkan salam dan mengerjakan solat
ketika manusia tidur.”’

[Hadis Sahih. Dikeluarkan oleh Ahmad dan At-Tirmidzi]

Nota:

Kaffarah - adalah amalan-amalan yang menghapuskan dosa.
Sekiranya si hamba mengerjakannya maka dosa-dosanya akan
terhapus (terampun).

Darjat-darjat - adalah amalan-amalan yang menaikkan darjat
(kedudukan) si hamba di dalam syurga Allah swt. Sebagaimana
apabila seseorang itu mendengar azan dilaungkan di masjid, lalu
beliau berwudhuk dengan menyempurnakan wudhuknya itu,
kemudian berjalan ke masjid untuk menunaikan solat berjemaah.
Oleh itu, setiap langkah yang dihayunnya ke masjid akan
menghapuskan satu dosa, langkah yang berikutnya akan
memberikannya satu pahala dan langkah yang seterusnya akan
menaikkan darjatnya di sisi Allah swt. Dikatakan juga setiap
langkah memberikannya ketiga-tiga kelebihan itu sekaligus,
justeru rahmat Allah swt amat luas. Allahu ‘alam.

Daripada Mu’az bin Jabal radhiallahu anhu katanya:
“Rasulullah sallallahu ‘alaihe wasallam telah tertahan
(terlambat) untuk datang pada suatu pagi bagi mengerjakan
solat subuh sehingga hampir-hampir kami melihat sinar
matahari. Kemudian Rasulullah keluar dengan pantas sekali
lalu memulakan solat. Maka Rasulullah sallallahu ‘alaihe
wasallam pun bersolat dengan meringkaskan solatnya.
Selepas selesai memberi salam, baginda meminta agar
diberikan cambuknya, kemudian baginda sallallahu ‘alaihe
wasallam bersabda kepada kami:

Maksudnya: “Hendaklah kamu tetap duduk di saf-saf
kamu.” Kemudian baginda berpaling ke arah kami se-
raya bersabda: ‘“Adapun sesungguhnya aku

menceritakan kepada kamu mengenai apa yang telah
melambatkan daku dari keluar mengerjakan solat
subuh bersama-sama kamu. Sesungguhnya aku telah
bangun pada waktu malam, kemudian berwudhuk dan
mengerjakan solat sebanyak mana yang telah
ditakdirkan atasku untuk mengerjakannya. Lalu aku
merasa mengantuk di dalam solatku sehingga aku
merasa teramat berat sekali. Tiba-tiba aku melihat
Tuhanku Tabaaraka wa Ta’ala dalam keadaan rupa
yang paling cantik, Dia berfirman: “Ya Muhammad.”
Aku menjawab: “Aku sambut seruanMu wahai
Tuhanku.” Dia bertanya: “Tentang perkara apakah
penduduk-penduduk langit itu (para malaikat
mogqorrobun) bertelagah?”’ Aku menjawab: “Aku tidak
tahu.” Allah berkata sedemikian sebanyak tiga kali.
Sabda Rasulullah sallallahu ‘alaihe wasallam: “Lalu
aku melihat bahawa Dia meletakkan tapak tanganNya
di antara kedua-dua bahuku sehingga aku dapat
merasakan kesejukan hujung jari-jemariNya di antara
kedua-dua tetekku kemudian tampaklah segala sesuatu
di hadapanku lalu aku mengetahuinya.” Allah
berfirman: “Ya Muhammad.” Aku menjawab: “Aku
sambut seruanMu wahai Tuhanku.” Dia berfirman:
“Tentang perkara apakah para penduduk langit itu
bertelagah?”’ Aku berkata: “Mengenai kaffarah.” Al-
lah bertanya: “Apakah ia?” Aku berkata: “Langkah-
langkah tapak kaki bagi mengerjakan kebaikan, duduk
di dalam masjid-masjid selepas mengerjakan solat-solat
dan menyempurnakan wudhuk di waktu yang paling
tidak disukai (dalam cuaca yang amat sejuk).” Allah
berfirman: “Tentang apa mereka bertelagah lagi?” Aku

berkata: “Memberi makan, melembutkan percakapan
dan solat di waktu malam di waktu manusia sedang
tidur.” Allah berfirman: “Pintalah. Ucapkanlah:
“Wahai Allah, sesungguhnya aku meminta amalan
kebaikan, meninggalkan kemungkaran-kemungkaran,
cinta kepada orang-orang miskin dan agar Engkau
merahmati dan mengampuni daku. Dan sekiranya
Engkau ingin menguji satu kaum maka matikanlah
aku tanpa terfitnah. Aku meminta cintaMu dan cinta
orang yang mencintaiMu dan cinta kepada amalan
yang mendekatkan kepada cintaMu.” Rasulullah
sallallahu ‘alaihe wasallam bersabda: “Sesungguhnya
ianya adalah benar, fahamilah ia (hafalilah ia) dan
kemudian pelajarilah ia.”

[Hadis Sahih. Dikeluarkan oleh At-Tirmidzi]

Allah berfirman: “Belanjakanlah hartamu wahai anak
Adam (di jalanKu)....Aku akan berbelanja ke atasmu...”

-

Daripada Abu Hurairah radhiallahu anhu bahawa Rasulullah
sallallahu ‘alaihe wasallam bersabda:

Maksudnya: “Allah Azza wa Jalla berfirman:
“Belanjalah wahai anak Adam, Aku akan berbelanja
atasmu.”

[Hadis Sahih. Dikeluarkan oleh Al-Bukhari, Imam Ahmad dan
Ibnu Majah]

Nota:

Maksud hadis; Allah memerintahkan para hambaNya agar
membelanjakan harta mereka di jalanNya semata-mata untuk
memperolehi keredhaanNya dan sebagai tanda keyakinan
mereka kepada Allah swt bahawa Dialah sebaik-baik pemberi
rezki. Belanja mengandungi erti menafkahkan harta kepada o-
rang-orang yang nafkah atas mereka itu menjadi tanggung
jawabnya seperti isteri, anak-anak yang masih kecil dan anak-
anak yang belum mempunyai sumber pendapatan, kedua-dua
ibu bapa yang miskin, kaum fakir miskin, orang-orang yang di
dalam kesempitan dan begitujuga menafkahkan harta bagi
keperluan agama Islam dan umatnya.

Daripada Abu Hurairah radhiallahu anhu bahawa Rasulullah
sallallahu ‘alaihe wasallam bersabda:

Maksudnya: “Allah Azza wa Jalla berfirman:
“Belanjakanlah harta; Aku akan berbelanja ke
atasmu.” Rasulullah sallallahu ‘alaihe wasallam
bersabda: “(Tangan) Kanan Allah penuh berisi, di
mana nafkah (perbelanjaan) sama sekali tidak
mengurangkannya, Dia Maha Pemurah (memberi
dengan banyak tanpa putus-putus) malam dan siang.”
Dan Rasulullah sallallahu ‘alaihe wasallam bersabda:
“Apakah pendapat kamu tentang apa yang
dibelanjakanNya sejak Dia menciptakan langit dan
bumi; kerana sesungguhnya tidak berkurang apa yang
ada di dalam tanganNya dan Arash berada di atas air
dan di dalam tanganNya terletak Mizan, Dia
menurunkan dan menaikkannya.”

[Hadis Sahih. Dikeluarkan oleh Al-Bukhari dan Muslim. D1
dalam salah satu riwayat Muslim (maksudnya): “Di dalam
tanganNya yang lain ada kematian (maut), Dia menaikkan dan
menurunkan....... 7]

Penjelasan:

Mengenai sabda Rasulullah sallallahu ‘alaihe wasallam
(maksudnya): “(Tangan) Kanan Allah penuh berisi......."”"; Al-
Imam An-Nawawi rahimahullahu berkata: “Al-Qadhi berkata:
“Al-Imam Al-Maaziri berkata: “Perkataan ini dapat ditakwilkan
maksudnya justeru jika yang kanan itu dimaksudkan dengan
tangan kanan Allah maka adalah munasabah untuk dikatakan
bahawa Allah swt juga mempunyai tangan kiri, namun Allah
swt Maha Pencipta tidak bersifat sedemikian justeru ini akan
mengisbatkan (menetapkan) bahawa Allah mempunyai sisi
kanan dan kiri dan ini seterusnya menisbahkan batasan kepada
Allah swt iaitu Allah tertakluk kepada sisi kanan dan kiri. Maha
Suci Allah dari mempunyai jasad dan had (batasan).

Adapun Rasulullah sallallahu ‘alaihe wasallam bersabda
sedemikian dengan kata-kata (ibarat) yang boleh difahami oleh
sahabat-sahabatnya yang mendengar kata-katanya itu; di mana
tujuan baginda sallallahu ‘alaihe wasallam adalah untuk
memberitahu bahawa khazanah Allah swt tidak akan berkurang
dengan perbelanjaan dan tidak juga Dia menahan kurniaanNya
lantaran takutkan kefakiran - Maha Suci dan Tinggi Allah swt
dari yang sedemikian itu!

Rasulullah sallallahu ‘alaihe wasallam telah memberitahu
mereka bahawa Allah swt Maha Pemurah, sentiasa memberi

tanpa putus dan nikmatNya mustahil dapat dihitung.
Pemberitahuan ini dilakukan dengan menggambarkan
pemberian tangan kanan yang mencurah-curah tanpa henti
justeru orang yang memberi dari kalangan manusia biasanya
memberi dengan tangan kanannya.

Kemungkinan maksud dari sedemikian bahawa sesungguhnya
kudrat Allah swt semasa kudrat ini zahir atas segala sesuatu
hanyalah satu; di mana tiada perbezaan dalam kudrat dalam
pelaksanaan setiap sesuatu jika dinisbahkan kepada kekuatan
dan kelemahan. Allah swt menciptakan langit adalah dengan
kudrat yang sama apabila Dia menciptakan bumi, Adam dan
lain-lain makhluk samada kecil atau besar. Sebaliknya perbuatan
kita berbeza bergantung kepada tangan kanan dan kiri. Maha
Tinggi Allah swt dari penyerupaan dengan sifat-sifat
makhlukNya.

Firman Allah swt (yang bermaksud): “Wahai anak Adam,
Jika kamu memberi dari kelebihan (rezki)mu maka ia adalah
baik untuk kamu......”

Bahagian ini adalah berkenaan hadis-hadis yang menyentuh
tentang berbelanja atas diri orang lain ataupun mengeluarkan
sedekah dari kelebihan harta yang dimiliki setelah mememuhi
keperluan diri sendiri dan nafkah orang-orang yang berada di
bawah tanggunggan. Nafkah hendaklah dimulakan dengan diri
sendiri, kemudian orang-orang yang berada di bawah bidang
tanggungjawab seperti isteri, anak-anak yang belum mempunyai
sumber pendapatan sendiri, kedua ibu bapa sekiranya mereka
orang-orang yang fakir dan miskin (tetapi sekiranya tidak
termasuk ke dalam golongan sedemikian, tidaklah wajib tetapi




MUSTIKA HADIS-HADIS AL-QUDSI SAHIH

termasuk ke dalam bab Al-Ihsan [perlakuan baik terhadap diri
orang lain] yang menyebabkan beliau memperolehi rahmat Al-
lah swt justeru rahmat Allah swt amat dekat kepada orang-o-
rang yang melakukan kebaikan (ihsan). Setelah keperluan-
keperluan tersebut disempurnakan, jika masih ada baki harta
maka adalah mandub untuk dibelanjakan atas orang lain.

Daripada Abu Hurairah radhiallahu anhu bahawa beliau telah
mendengar Nabi sallallahu ‘alaihe wasallam bersabda:

Maksudnya: “Sesungguhnya Allah Azza wa Jalla
berfirman; “Wahai anak Adam, jika kamu memberi
dari kelebihan yang ada padamu maka itu adalah baik
untuk kamu dan sekiranya kamu enggan memberinya
maka ianya buruk untuk kamu. Dan mulakanlah
(pemberian) itu dengan orang yang bergantung
kepadamu danAllah tidak menempelak di atas
kecukupan (berkadar kepada keperluan) yang ada pada
kamu. Dan tangan yang di atas (yang memberi) adalah

lebih baik dari tangan yang di bawah (yang
menerima).”

[Hadis Sahih. Dikeluarkan oleh Al-Imam Ahmad]

Nota:

Maksud kelebihan yang pada kamu adalah harta atau rezki yang
lebih dari kadar keperluan, maka jumlah yang lebih ini jika
dibelanjakan atas orang-orang lain yang memerlukannya maka

itu adalah satu kebaikan. Manakala maksud di mana Allah swt

tidak menempelak di atas kecukupan yang ada pada si hamba
ialah sekiranya rezki atau harta yang ada si hamba itu betul-
betul mencukupi untuk memenuhi keperluannya dan keperluan
orang yang berada di bawah tanggungan nafkahnya, maka
sekiranya beliau tidak menafkahkan sedikit dari apa yang
dimilikinya beliau tidaklah akan ditempelak oleh Allah swt.

Daripada Abu Umamah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Wahai anak Adam, sekiranya engkau
membelanjakan kelebihan yang pada kamu maka itu
adalah baik untuk kamu dan jika kamu menahannya
maka ia adalah buruk bagimu. Dan kamu tidak
ditempelak di atas kadar keperluan yang ada pada
kamu. Dan mulakannya (pemberian) itu dengan or-
ang yang bergantung padamu. Dan tangan di atas
adalah lebih baik dari tangan yang di bawah.”

[Hadis Sahih. Dikeluarkan oleh Muslim, Al-Baihaqi, Imam
Ahmad dan At-Tirmidzi]

Perhatian!

Nabi sallallahu ‘alaihe wasallam tidak berkata di dalam hadis
ini (hadis no. 2) dengan sabdanya: “Allah Azza wa Jalla
berfirman......... [sebagaimana kebiasaannya di dalam hadis
qudsi] tetapi kita mengetahui bahawa itu adalah hadis qudsi
melalui petunjuk justeru tidaklah kita biasa dengari pemakaian
yang telah mahsyur bahawa Nabi sallallahu ‘alaihe wasallam
bersabda kepada orang-orang Islam dengan kata-katanya:
“Wahai anak Adam...” Sebaliknya yang kita ketahui apabila
diriwayatkan dengan kata-kata; “Wahai anak-anak Adam.......”
maka itulah adalah firman Allah swt kepada anak-anak Adam

(para hambaNya) sebagaimana lazimnya di dalam hadis-hadis
Al-Qudsi.

Penjelasan:

Hadis-hadis ini adalah bukti yang jelas kepada ketinggian syariat
agama Islam. Ia menyingkap tabir kebesaran agama ini yang
memberi perhatian berat kepada pembinaan umat dari segi
kemasyarakatan dan perekonomian dengan menjelaskan peranan
harta itu dalam hidup seorang muslim. Di mana harta itu adalah
kurniaan Allah swt. Kurniaan Allah swt tidak akan habis justeru
khazanah Allah swt amat luas dan Allah swt Maha Kaya dan
tidak berhajat kepada yang lain-lain. Sehubungan dengan itu,
Allah swt menjadikan pengorbanan dan sedekah dari harta yang
lebih dari kadar keperluan diri sendiri dan orang-orang yang
menjadi tangunggan nafkahnya itu sebagai amalan yang
memberi kebaikan. Sebaliknya sikap enggan untuk memberi
walaupun beliau mempunyai rezki atau harta yang lebih dari
kadar keperluannya itu adalah keburukan untuk dirinya sendiri.

Seseorang itu akan terpelihara dari dicerca dan didakwa di
akhirat kelak sekiranya beliau berbelanja atas dirinya sendiri,
anak isterinya dan lain-lain lagi berkadar dengan keperluan
mereka dan apa yang ada pada mereka betul-betul mencukupi
untuk diri mereka.

Agama Islam tidak mendorong kaum fakir miskin agar memeluk
tubuh sahaja dan menunggu sahaja pemberian dari orang lain.
Orang kaya akan memperolehi kemuliaan dan ketinggian di sisi
Allah swt dengan menafkahkan harta yang lebih dari
keperluannya manakala kaum fakir miskin pula akan

memperolehi kemuliaan sekiranya mereka menjauhkan diri dari
sikap meminta-minta dan menunggu-nunggu pemberian orang
lain dan bersikap berpada dengan apa yang ada dan berpuas
hati dengan rezki yang telah dikurniakan oleh Allah swt.

Orang-orang fakir dan miskin hendaklah menjauhkan dua sifat
1aitu:-

1. Mengharap dalam hati - iaitu mengharap-harap kepada
pemberian manusia tanpa usaha.

2. Meminta-minta dengan lidah - meminta dari orang lain
dengan perkataan.

Bersedekah Apabila Masih Bernyawa

Daripada Busr bin Jahhas Al-Qurshi bahawa Nabi sallallahu
‘alaihe wasallam telah berludah di dalam tapak tangannya
pada suatu hari kemudian baginda meletakkan jarinya ke
atas tapak tangannya itu seraya bersabda:

Maksudnya: “Allah berfirman: “Wahai anak Adam!
Bagaimana boleh kamu nielemahkan Daku dan
sedangkan sesungguhnya Aku telah menciptakan
kamu - (kata baginda sallallahu ‘alaihe wasallam) dari
seumpama ini (sambil menekankan air ludah yang ada
di dalam tapak tangannya dengan jarinya - iaitu dari
setetes air mani) kemudian Aku menyempurnakan
penciptaan kamu, lalu kamu berjalan di dalam dua
helai pakaian dan bumi itu mempunyai lapuran
tentangmu; kamu telah mengumpulkan harta dan
menahannya dari dinafkahkan hinggalah sampai pada
ketika apabila roh kamu hampir keluar dari halkum
lalu kamu berkata: “Aku ingin bersedekabh........ ” Dan
adakah sekarang waktu untuk bersedekah?”

[Hadis Sahih. Dikeluarkan oleh Ahmad, Al-Hakim, Ibnu Majah
dan selain mereka)

Justeru itu, Allah swt telah berfirman di dalam Al-Quran:

Maksudnya: “Bukanlah menghadapkan wajahmu ke
arah timur dan barat itu suatu kebajikan, akan tetapi
sesungguhnya kebajikan itu ialah beriman kepada Al-
lah, hari kemudian, malaikat-malaikat, kitab-kitab,
nabi-nabi dan memberikan harta yang dicintainya
kepada kerabatnya, anak-anak yatim, orang-orang
miskin, musafir (yang memerlukan pertolongan) dan
orang-orang yang meminta-minta............. ” (Al-
Baqarah: 177)

Maksud memberikan harta yang dicintainya ialah bersedekah
dan membelanjakan harta ketika cintanya terhadap harta tersebut
masih menebal di dalam hatinya. Tidakkah Allah swt berfirman:

Maksudnya: “Kamu sekali-kali tidak sampai kepada
kebajikan (yang sempurna) sebelum kamu
menafkahkan sebahagian harta yang kamu cintai. Dan
apa sahaja yang kamu nafkahkan, maka
sesungguhnya Allah mengetahui.....” (Ali Imran: 92)

Allah swt memberi amaran kepada orang yang bakhil:

Maksudnya: “Wahai orang-orang yang beriman,
belanjakanlah (di jalan Allah) sebahagian dari rezki
yang telah Kami berikan kepadamu sebelum datang
hari yang pada hari itu tidak ada lagi jual beli dan
tidak ada lagi persahabatan yang akrab dan tidak ada
lagi syafa’at. Dan orang-orang kafir itu adalah orang-
orang yang zalim.” (Al-Baqarah: 254)

Bakhil adalah sifat terkeji (mazmumah) justeru itu Rasulullah

sallallahu ‘alaihe wasallam telah berdoa meminta perlindungan
dari Allah swt dari sifat bakhil.

Takutilah Api Neraka Walaupun Dengan Secebis Tamar

Daripada ‘Adi bin Haatim radhiallahu anhu katanya: “Aku
berada di sisi Rasulullah sallallahu ‘alaihe wasallam apabila
seorang dua orang lelaki datang menemui baginda. Salah
seorang dari mereka mengadu tentang kefakirannya dan yang
kedua tentang rompakan di tengan jalan. Rasulullah
sallallahu ‘alaihe wasallam bersabda:

Maksudnya: “Adapun rompakan di tengah jalan itu
maka sesungguhnya ia tidak akan datang kepadamu
melainkan sedikit hinggalah pada suatu waktu di mana
satu kafilah dagangan keluar menuju ke Mekah tanpa
sebarang pengawal (justeru keamanan yang wujud di
kala itu). Dan adapun kefakiran tersebut maka
sesungguhnya tidak akan terjadi hari kiamat hinggalah
seseorang dari kalangan kamu berlegar-legar mencari
orang yang menerima sedekah darinya di mana beliau
mendapati tiada seorangpun yang menerimanya
(justeru banyak harta di kala itu) . Kemudian salah

(1) Ini berlaku di zaman khalifah Umar bin Al-Khattab radhiallahu
anhu apabila harta-harta mclimpah-limpah datang terutama ketika
dua kuasa dunia terbesar di masa itu iaitu Kerajaan Rom dan Parsi
Jatuh ke bawah tapak kaki para sahabat radhiallahu anhum.

seorang dari kamu akan berdiri di hadapan Allah swt
di mana tiada sebarang hijab (tabir) antara beliau
dengan Allah dan tiada seorang penterjemah untuk
beliau yang melakukan penterjemahan untuknya,
kemudian Allah berfirman: “Tidakkah Aku telah
memberikan harta kepadamu?” Maka beliapun
menjawab: “Benar..” Kemudian Allah berfirman
padanya: “Tidakkah Aku telah mengutuskan seorang
Rasul kepadamu?” Maka beliaupun menjawab:
“Benar.....” Lalu beliaupun melihat ke arah kanannya
dan tiada apa yang dilihatnya kecuali api neraka.
Kemudian beliau melihat ke arah kirinya dan tidaklah
beliau melihat sesuatupun kecuali api neraka. Maka
hendaklah seseorang kamu memelihara dirinya dari
api neraka itu walaupun dengan secebis tamar © dan
Jika beliau tidak mempunyainya maka hendaklah
dengan satu kalimah(perkataan) yang baik. ®”

[Hadis Sahih. Dikeluarkan oleh Al-Bukhari]

(2) Takutilah neraka walaupun dengan secebis tamar; iaitu sedekah
yang diberikan walaupun terlalu sedikit seperti secebis tamar.
Namun jika sedekabh itu ikhlas kerana Allah swt, maka Allah swt
akan memperlipatgandakan ganjarannya. Sebagaimana sabda
Rasulullah sallallahu ‘alaihe wasallam yang bermaksud:
“en sedekah itu memadamkan kemurkaan Tuhan...”
Sesungguhnya di hari akhirat hanyalah amalan yang akan memberi
manfaat kepada setiap hamba Allah swt.

(3) Kalimah atau perkataan yang baik kemungkinan dimaksudkan
dengan kata-kata yang diucapkan dalam mengajak manusia
kepada Allah swt sebagaimana firman Allah swt di dalam Al-
Quran:

Maksudnya: “Siapakah yang lebih baik perkataannya daripada
orang yang menyeru kepada Allah, mengerjakan amalan soleh
dan berkata: “Sesungguhnya aku termasuk orang-orang yang
berserah diri......” (Fussilat: 33)



MUSTIKA HADIS-HADIS AL-QUDSI SAHIH

& Ladl 3\’, ele O de O yada 3 4l o\_e s

J‘}; J\s ng\s u.b d\adj/\_.p

g @Jb a3 sasf e S (e ;_;3

wuw&éeﬁubﬂwowb\w d\s

g_‘;..ég.\s’,sw 6 HGd ol (s 3y al
,S;;uuw»,‘,&uj, J\Aﬁ‘..e__l.c

r B . Br0 - o “r s s w

H":"‘é’)p‘“"g“wu‘“ﬁjw

S o5 op 08 324 °:~ Wy 3
Wos & Jasrf ‘..\\.’SJJ)ML» J;u A
Yo lf Janf o5f -0 i 61,‘_3,‘__ b 9V —al]y
felnid 58 G o g 1A ey

J

\

$
\
—n\

o - - s Bo o }/uu)

/ ‘.JA.‘WUFJMUG)OMJM\MJM

)‘S‘MIJ;";:’:’;&’@:@-;'?’&’G:”J“@E»T
ngﬁmmrluu oj&w)_‘}

f//
P A ]

a2 p
‘;’r Scdans” ;S,au‘ Al uté Bl Sl Lo



MUSTIKA HADIS-HADIS AL-QUDSI SAHIH

u;sf;f@,m,u,:;,::u‘\_..w\;_w
& J P Ldad 108 .G te_.h..GLcu\,...

. of%

Q‘gs.‘b Lo yal b : g;“"“’
(YaoY/o ) giad ax sl = ()

S (YYALP ¢ =) Ay

Daripada ‘Adi bin Haatim radhiallahu anhu katanya: “Aku
telah datang menemui Rasulullah sallallahu ‘alaihe wasallam
yang sedang duduk di dalam masjid. Maka berkatalah kaum
(para sahabat): “Beliau ini ialah ‘Adi bin Haatim....”” Aku
telah datang tanpa sebarang perlindungan (di bawah jaminan
keselamatan seseorang) dan sebarang perjanjian (yang
bertulis demi memelihara keamanan dan keselamatannya).
Apabila aku ditampilkan kepada baginda, baginda telah
memegang tanganku dan sesungguhnya baginda telah
bersabda sebelum itu: “Sesungguhnya aku berharap agar
Allah meletakkan tangan beliau (‘Adi bin Haatim) ke
dalam tanganku..” ‘Adi berkata: “Rasulullah sallallahu
‘alaihe wasallam pun bangun dan seorang wanita berserta
anaknya yang kecil bertemu dengan baginda, kedua-duanya
berkata: “Sesungguhnya kami mempunyai keperluan agar
tuanmenunaikannya.......” Lalu Rasulullah sallallahu ‘alaihe
wasallam pun berjalan bersama-sama kedua-duanya
hinggalah baginda selesai menyempurnakan keperluan
mereka. Kemudian baginda memegang tanganku hinggalah
baginda tiba bersama-samaku di rumahnya. Anak perempuan
baginda melemparkan bantal kepadanya lalu baginda duduk

di atas bantal tersebut. Dan aku pula duduk di hadapannya.
Baginda ‘memuji Allah dan memuja-mujaNya (dengan
bersyukur kepadaNya), kemudian bersabda: “Apakah yang
menyebabkan kamu lari dari mengucapkan; “Tiada Tuhan
melainkan Allah? Adakah kamu ketahui bahawa tiada Tuhan
selain Allah?” Aku berkata: “Tidak.”

‘Adi berkata: “Kemudian baginda berkata-kata seketika
kemudian bersabda: “Adapun sesungguhnya kamu lari kerana
enggan mengakui bahawa Allah itu Maha Besar dan adakah
kamu ketahui bahawa ada sesuatu yang lebih besar dari Al-
lah?” ‘Adi berkata: “Aku menjawab; “Tidak.” Baginda
bersabda: “Maka sesungguhnya kaum Yahudi itu dimurkai
oleh Allah dan kaum Nasarani pula mereka adalah orang-
orang yang sesat.” ‘Adi berkata: “Aku berkata; “Maka
sesungguhnya aku datang sebagai seorang muslim.” Kata
‘Adi: “Justeru itu aku lihat riak-riak keceriaan dan kegirangan
di wajah baginda.” ‘Adi berkata: “Kemudian baginda
memerintahkan seseorang agar menerimaku sebagai tetamu
di rumahnya, lalu akupun bertamu di rumah seorang lelaki
dari sahabat-sahabat Ansar. Akupun datang menemui baginda
pada waktu pagi dan petang.”

‘Adi berkata: “Ketika aku bersama-sama baginda pada suatu
petang, datanglah satu kaum (rombongan) di mana mereka
memakai pakaian dari bulu yang bercorak berbelang-belang.”
‘Adi berkata: “Baginda telah bangun dan bersolat dan
kemudian berkata-kata dengan memberi galakan kepada
mereka, kemudian baginda bersabda: “......dan walaupun satu
saa’ (! dan walaupun dengan satu saa’ dan walaupun dengan

(1) 1 Saa’ bersamaan dengan 2.03 liter.

satu genggaman dan walaupun dengan beberapa genggaman
(sedekah yang diberikan kerana Allah swt) dengannya
seseorang dari kamu memelihara dirinya dari kepanasan
jahannam atau api neraka; walaupun dengan sebiji tamar atau
secebis tamar kerana sesungguhnya seseorang dari kamu
akan berjumpa Allah dan Allah berfirman padanya:
“Tidakkah Aku telah berkata pada kamu; “Tidakkah Aku
telah menciptakan untukmu pendengaran dan penglihatan?”
Maka beliaupun menjawab: “Benar....” Maka Allah berfirman
padanya: “Tidakkah Aku mengurniakan harta dan anak
kepadamu?” Beliaupun menjawab: “Benar....” Berfirmanlah
Allah padanya: “Manakah yang telah engkau simpan (sebagai
bekalan) untuk dirimu (di alam akhirat)?” (Y Maka beliaupun
melihat ke arah hadapannya dan ke hadapan dari jarak itu
dan ke arah kanan dan kirinya; kemudian beliau tidak
mendapati sesuatupun yang boleh memelihara dirinya dari
kepanasan jahannam. Hendaklah seseorang dari kamu
memelihara dirinya dari api neraka walaupun dengan secebis
tamar. Maka sekiranya beliau tidak memperolehi itupun
hendaklah dengan perkataan yang baik, kerana sesungguhnya
aku tidak takutkan kefakiran menimpa kamu justeru Allah
adalah Pembantu dan Pengurnia kamu sehinggakan seorang
wanita yang berada di dalam sekudupnya (tempat duduk yang

(1) Ini adalah sebagaimana firman Allah swt:

Maksudnya: “Wahai orang-orang yang beriman,
bertakwalah kepada Allah dan hendaklah setiap diri
memperhatikan apa yang telah diperbuatnya untuk hari
esok (akhirat) dan bertakwalah kepada Allah,
sesungguhnya Allah Maha Mengetahui apa yang kamu
kerjakan...” (Al-Hasyr: 18)

berbumbung dan berdinding yang diletakkan di belakang
unta yang diduduki oleh seseorang wanita) bergerak antara
Yathrib (Madinah) dan Al-Hiirah tidaklah beliau takut akan
kecurian tunganggannya.” Kata ‘Adi: “Akupun berkata pada
diriku: Di manakah pencuri-pencuri Thaei (bani Thaei)?”

[Hadis Hasan. Dikeluarkan oleh At-Tirmidzi dan Imam Ahmad
seumpama itu]

Penjelasan:

D1 dalam hadis kita dapati betapa suka dan gembiranya
Rasulullah sallallahu ‘alaihe wasallam dengan kelslaman
seseorang itu dan bagaimana sahabat-sahabat Ansar radhiallahu
anhum bersusah payah memikul tanggungjawab dan tugas
dakwah di mana mereka bangun melaksanakannya dengan
bersungguh-sungguh dan penuh tanggungjawab.

Lihatlah bagaimana Nabi sallallahu ‘alaihe wasallam berdakwah
dan memberi galakan kepada rombongan yang datang menemui
beliau di mana di dalam setiap kesempatan baginda sallallahu
‘alaihe wasallam tidak sunyi dari memberi galakan, dorongan
dan ancaman. Di dalam hadis juga boleh dilihat bagaimana
agama Islam memelihara hak-hak orang yang berada di dalam
keperluan dan kefakiran dan bagaimana Rasulullah sallallahu
‘alaihe wasallam menggalakkan kaum muslimin agar banyak
bersedekah walaupun dengan secebis tamar, justeru dengan
sedekah itu seseorang itu menyediakan bagi dirinya perlindungan
dari api neraka selain dari memenuhi tanggungjawab masyarakat
Islam.

Ini adalah janji Rasulullah sallallahu ‘alaihe wasallam untuk
orang-orang Islam bahawa Allah swt akan mengurniakan
kekayaan kepada mereka sehingga seseorang dari mereka tidak
akan mendapati seorangpun yang menerima sedekahnya. Dan
beliau menjanjikan keamanan kepada mereka dengan
mengumpamakan sekiranya seorang wanita keluar bermusafir
seorang diri, maka tiada seorangpun yang akan menganggunya.

Harta Dikurniakan Agar Solat Didirikan

86.

Daripada Abu Waaqid Al-Laithi radhiallahu anhu katanya:
“Kami telah datang menemui Nabi sallallahu ‘alaihe
wasallam ketika diwahyukan kepada baginda lalu baginda
memberitakan kepada kami apa yang telah diwahyukan

kepadanya itu pada suatu hari:

M aksudnya: “Sesungguhnya Allah Azza wa Jalla
berfirman: “Sesungguhnya Kami telah menurunkan
(mengurniakan) harta bagi mendirikan solat dan
mengeluarkan zakat. Jika seorang anak Adam itu
mempunyai satu wadi maka sudah pasti ia suka
andainya beliau mempunyai wadi yang kedua. Dan
sekiranya beliau mempunyai dua wadi sudah pasti
beliau suka untuk mempunyai wadi yang ketiga,
tidaklah yang memenuhi perut anak Adam melainkan
tanah. Kemudian Allah menerima taubat siapa yang
bertaubat kepadaNya.”

[Hadis Sahih.Dikeluarkan oleh Ahmad]
Penjelasan:

Lafaz, “tidaklah yang memenuhi perut anak Adam itu melainkan
tanah ialah di mana sikap cintanya kepada dunia itu akan berakhir

"

apabila beliau mati......

Hadis in1 menjelaskan peranan harta di atas muka bumi. Bahawa
harta itu bukanlah untuk dipergunakan sebagai modal untuk
bersuka ria ataupun berseronok-seronok dan bukannya agar
tanya dikumpul dan kemudian ditahan tanpa mengeluarkan
sedekah. Adapun Allah swt mengurniakan harta itu untuk
menjadi pembantu kepada hamba-hamba Allah swt dalam
beribadat kepadaNya; iaitu dengan mendirikan solat dan
menunaikan zakat. Namun demikian, seorang insan sering
ditewaskan oleh sifat tamak lalu beliau memusnahkan harta itu

demi memuaskan nafsu jahatnya dan seringkali beliau tidak
merasa cukup dengan harta yang dimilikinya serta takut untuk
membelanjakan harta itu di jalan Allah swt.

Allah swt Berfirman (maksudnya): “Aku meminta pinjaman
dari hambaKu, tanpa beliau enggan memberi pinjaman
kepadaKu...”

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Allah berfirman: “Aku meminta
pinjaman dari hambaKu namun beliau tidak
meminjamkannya kepadaKu. Dan hambaKu
mencercaKu sedangkan beliau tidak tahu dengan
berkata: “Ah apalah zaman ini...aah apalah zaman
ini...” Sedangkan Daku adalah zaman itu.”

[Hadis Sahih. Dikeluarkan oleh Ahmad dan Al-Hakim]

Nikmat Yang Dikurniakan Hendaklah Dibelanjakan Atas
Orang Lain

Daripada Abu Hurairah radhiallahu anhu daripada Rasulullah
sallallahu ‘alaihe wasallam di mana baginda telah bersabda:

Maksudnya: “Allah berfirman: “Aku meminta
makanan darimu tetapi kamu tidak memberi makan
kepadaKu.” Sabda Rasulullahsallallahu ‘alaihe
wasallam; “Maka berkatalah si hamba: “Wahai
Tuhanku, bagaimana Engkau meminta makanan
dariku dan aku tidak memberi makanan padaMu
sedangkan Engkau adalah Tuhan sekelian alam?”
Firman Allah: “Tidakkah engkau ketahui bahawa
hambaKu si fulan meminta makanan darimu tetapi
engkau tidak memberi makanan padanya? Adakah
engkau tidak ketahui sekiranya engkau memberi
makanan padanya pasti engkau mendapati makanan
itu di sisiKu.” Wahai anak Adam, Aku meminta air
darimu tetapi kamu tidak memberikan air itu
kepadaKu.” Maka berkatalah si hamba: “Wahai
Tuhanku, bagaimana aku memberikan air kepadaMu
sedangkan Engkau adalah Tuhan sekelian alam?”
Maka Allah berfirman: “HambaKu si fulan meminta
air darimu tetapi kamu tidak memberikannya. Adakah
tidak engkau ketahui sekiranya engkau memberinya
air sudah pasti engkau mendapati air itu di sisiKu?”’
Wahai anak Adam, Aku sakit tetapi engkau tidak
menziarahi Daku.” Berkatalah si hamba: “Wahai

Tuhanku, bagaimana aku menziarahiMu sedangkan
Engkau adalah Tuhan sekelian alam.” Allah
berfirman: “Adakah engkau tidak ketahui bahawa
hambaKu si fulan sakit. Jika engkau menziarahinya
sudah pasti kamu mendapati sedemikian di sisiku
ataupun engkau mendapati Daku di sisinya.”

[Hadis Sahih. Dikeluarkan oleh Al-Bukhari di dalam Al-Adab
Al-Mufrad]

Penjelasan:

Agama Islam mempunyai cara yang unggul dalam
menggalakkan penganutnya melakukan amalan kebaikan dan
kebajikan dan dalam memperkuatkan semangat tolong menolong
dan berkasih sayang sesama muslim demi untuk memelihara
keselamatan dan kestabilan sesebuah masyarakat Islam itu.

Di dalam hadis, Allah swt menempelak seorang hamba dari
kalangan hamba-hambaNya apabila Dia meminta makanan
darinya si hamba itu tidak memberi makanan kepadaNya dan
apabila Dia meminta air dari si hamba tetapi si hamba tidak
memberikanNya air itu dan apabila Dia sakit si hamba pula tidak
menziarahiNya. Adakah Allah swt perlukan makanan dan
minuman? Adakah Allah swt sakit? Tidak sama sekali, Maha
Tinggi Allah swt dari yang sedemikian itu! Maksudnya ialah
apabila si hamba meminta makanan kepada seseorang itu
hakikatnya Allah swt lah yang mengerakkan si hamba itu
meminta makanan dari si fulan tersebut dan makanan itu adalah
rezki yang dikurniakan oleh Allah swt. Apabila seseorang itu
mengetahui bahawa makanan itu adalah rezki yang diberikan

oleh Allah swt maka beliau seharusnya memberikannya kepada
orang lain apabila diminta berbuat sedemikian. Begitulah
seterusnya.

Menunaikan Hak Walaupup Pada Seekor Binatang

Daripada Jabir bin Abdullah radhiallahu anhuma katanya:
“Aku telah mendengar Rasulullah sallallahu ‘alaihe wasallam
bersabda:

Maksudnya: “Tidaklah seorang pemilik unta-unta itu
yang tidak menunaikan hak unta-untanya melainkan
pada hari kiamat unta-untanya itu akan datang dalam
bilangan yang lebih banyak berbanding semasa di
dunia, lalu Allah membentangkan untanya bumi yang
rendah sehingga unta-unta itu mengangkat kedua-dua
kaki depannya lalu memijak tuannya dengan tapak-
tapak kakinya. Dan tidaklah seorang pemilik lembu
yang tidak menunaikan hak-hak lembunya melainkan
lembu-lembunya itu akan datang pada hari kiamat
dalam bilangan yang lebih banyak berbanding sewaktu
di dunia lalu dibentangkan bumi yang rendah
untuknya dan lembu-lembu itu menanduk tuannya
dengan tanduk-tanduknya dan memijak tuannya itu
dengan kaki-kakinya. Dan tidaklah seorang pemilik

kambing-kambing itu yang tidak menunaikan hak
kambing-kambingnya melainkan kambing-kambing
itu akan datang pada hari kiamat dalam bilangan yang
lebih banyak berbanding sewaktu di dunia lalu
dibentangkan untuknya bumi yang rendah lalu
kambing-kambing itu menanduk tuannya dengan
tanduk-tanduknya dan kuku-kukunya di mana
kambing-kambing itu tidak ada yang tidak bertanduk
dan tidak ada yang patah tanduknya. Dan tidaklah
pemilik harta simpanan yang tidak menunaikan
haknya melainkan pada hari kiamat harta yang
disimpannya itu akan datang dalam rupa seekor ular
jantan yang rontok rambutnya justeru banyaknya
racun yang terdapat padanya lalu ular itu mengekori
tuannya dengan mulut yang tertangga. Apabila ular
itu datang, tuannya pun melarikan diri, lalu Tuhannya
menyeru: “Ambillah harta simpananmu yang telah
engkau sorok justeru sesungguhnya Aku tidak
memerlukannya lebih darimu. Apabila melihat bahawa
beliau amat memerlukan harta simpanannya itu
beliaupun memasukkan tangannya ke dalam mulut
ular tersebut lalu ular itu mematah-matahkan
tangannya dengan hujung giginya dengan gigitan
seekor binatang jantan.”

[Hadis Sahih. Dikeluarkan oleh Ahmad dan Muslim dan Ad-
Darami]

Bab. 3

Setiap Amalan Anak Adam Adalah
Untuknya Kecuali Puasa

Daripada Abu Hurairah radhiallahu anhu daripada Nabi
sallallahu ‘alaihe wasallam di mana baginda telah

91.

bersabda:

Maksudnya: “Setiap amalan anak Adam adalah
untuknya kecuali puasa kerana sesungguhnya puasa
itu adalah untukKu dan Aku adalah pemberi
ganjarannya. Dan sesungguhnya bau mulut orang yang
berpuasa itu adalah lebih enak di sisi Allah dari bau
kasturi.....” (Hadis sahih; dikeluarkan oleh Al-Bukhari,
Ahmad dan Muslim serta selain mereka)

- -
w 20 PO P |

Caroms 1 JB A Al ;s'b) 8,2 ssgfb_'p—ﬂﬂ
A 6 ;J,a,;@u;‘\;l;amuuw« J 4

6y J 406 a0 Yy 4 53T o3 ke I h
o 0 g3 oy W (i iy ay (g 55

s sz

Al gugy n Al i bl G
(Ve & —) Jldl ar 5 — (roew)

Daripada Abu Hurairah radhiallahu anhu katanya: Aku
telah mendengar Rasulullah sallallahu ‘alaihe wasallam
bersabda:

Maksudnya: “Allah Azza wa Jalla berfirman: “Setiap
amalan yang dikerjakan oleh anak Adam adalah
untuknya melainkan puasa, di mana puasa adalah

untukKu dan Aku menganjarinya. Dan demi Dia jiwa
Muhammad jiwa Muhammad di dalam tanganNya
sesungguhnya bau mulut orang yang berpuasa itu
adalah lebih harum di sisi Allah dari bau kasturi.....”
(Hadis Sahih, dikeluarkan oleh An-Nasaai)

Nota:

Al-Hafiz Ibnu Hajar berkata dalam kitab Fathul Bari: “Alim
ulama telah berselisih pendapat mengenai maksud firman Allah
swt; “(melainkan) puasa, puasa itu adalah untukKu dan Aku
menganjarinya.” Sedangkan semua amalan ganjarannya
dikurniakan oleh Allah swt. Perselisihan pendapat itu
mewujudkan berbagai-bagai pendapat. Al-Hafiz Ibnu Hajar
membilang bahawa terdapat sebanyak sepuluh pendapat
mengenainya, iaitu:-

1.

2.

Sesungguhnya ibadat puasa itu tidak ditanggapi oleh perasaan
riya’ (menunjuk-nunjuk kepada orang lain),

Sesungguhnya Allah swt sahaja yang mengetahui akan kadar
jumlah pahala puasa itu dan hanya Allah swt yang berkuasa
melipatgandakan ganjarannya,

Sesungguhnya puasa adalah ibadat yang paling disukai dan
paling didahulukan oleh Allah swt.

Sesungguhnya sandaran puasa itu kepada Allah swt adalah
bertujuan bagi menzahirkan kemuliaan ibadat puasa itu
sebagaimana yang dikatakan rumah Allah dan semua rumah-
rumabh itu adalah milik Allah,

Sesungguhnya tidak berhajat kepada makanan itu dan lain-
lain bentuk syahwat adalah dari sifat-sifat Allah swt. Maka
apabila orang yang berpuasa itu mendekatkan dirinya kepada

Allah swt dengan sesuatu yang menyerupai sifat-sifatNya,
maka Allah swt menyandarkan ibadat puasa itu kepadaNya,

6. Maknanya seperti demikian itu (nombor 5) tetapi dinisbahkan
kepada para malaikat, justeru itulah sifat-sifat mereka,

7. Puasa itu dikerjakan semata-mata kerana Allah swt dan
hamba tidak mempunyai bahagian dalam puasa tersebut,

8. Sesungguhnya dalam mengerjakan puasa itu, tidak terdapat
penyembahan atau peribadatan untuk selain dari Allah swt,
bertentangan dengan solat, sedekah, tawaf dan seumpamanya,

9. Sesungguhnya seluruh ibadat menghapuskan lantarannya
kezaliman-kezaliman yang telah dilakukan terhadap hamba-
hamba Allah swt kecuali puasa,

10. Ibadat puasa tidak kelihatan [hanya diketahui oleh orang
yang berpuasa itu sahaja], maka para malaikat pencatat
amalan mencatitkannya sebagaimana mereka mencatitkan
lain-lain ibadat.

Al-Hafiz Ibnu Hajar telah mendebati pendapat-pendapat ini serta
mengalahkan dan melemahkan dalil-dalil yang dikemukakan
oleh ulama yang memberikan pendapat-pendapat tersebut dan
beliau telah mentarjihkan (memberatkan kesahihan) pendapat
nombor pertama dan kedua. Beliau berkata selepas menukilkan
pendapat yang kedua [iaitu “Sesungguhnya Allah swt sahaja
yang mengetahui akan kadar jumlah pahala puasa itu dan
hanya Allah swt yang berkuasa melipatgandakan
ganjarannya”)]: Imam Al-Qurthubi berkata; “Maknanya bahawa
amalan-amalan kemungkinan didedahkan kadar-kadar ganjaran
pahalanya kepada umat manusia di mana ganjaran pahala itu
dilipatgandakan dari sepuluh kali ganda hinggalah ke tujuh ratus
kali ganda hinggalah ke gandaan yang dikehendaki oleh Allah
swt kecuali ibadat puasa kerana sesungguhnya Allah swt

mengurniakan ganjaran pahalanya tanpa sebarang pengkadaran.
Ini disokong oleh riwayat di dalam kitab Al-Muwattha’ dan
begitujuga oleh riwayat Al-‘Agmash daripada Abu Soleh (di
mana Rasulullah sallallahu ‘alaihe wasallam telah bersabda,
maksudnya): “Setiap amalan anak Adam dilipatgandakan
(ganjaran pahalanya) di mana setiap kebaikan dilipatganda
kan pahalanya sebanyak sepuluh kali ganda hinggalah ke
tujuh ratus kali ganda dan hinggalah ke jumlah gandaan yang
dikehendaki oleh Allah swt.....Allah swt berfirman;
..... melainkan puasa kerana sesungguhnya ia adalah
untukKu dan Aku yang mengurniakan ganjarannya...... ” Jaitu
ganjaran yang banyak tanpa sebarang penentuan terhadap
kadarnya. Ini adalah firman Allah swt:

Maksudnya: “Adapun sesungguhnya disempurnakan
ganjaran orang-orang yang sabar itu tanpa sebarang
penghisaban....... ” (Az-Zumar: 10)

Al-Qurthubi berkata: “Pendapat ini pada zahirnya baik kecuali
ianya datang terlebih dahulu dan datang pada tempat yang bukan
dimaksudkan di dalam hadis iaitu sesungguhnya puasa sehari
itu menyamai puasa sepuluh hari {di mana ianya tidak dirujukkan
kepada pahala puasa itu, di mana yang sebenarnya pahala puasa
itu tidak diketahui kadarnya oleh sesiapapun kecuali Allah swt].
Ini adalah nas yang menunjukkan kelemahan pendapat tersebut

dan jawaban ini jauh sekali dari kebenarannya bahkan ianya
batil.”

Al-Hafiz Ibnu Hajar berkata: “Tidaklah menjadi kelaziman untuk
menyatakan kebatilan pendapat yang dinyatakan tetapi maksud
yang dikemukakannya ialah: Sesungguhnya puasa sehari itu

dituliskan ganjaran pahalanya seolah-olah berpuasa selama
sepuluh hari. Dan adapun kadar pahala itu tidaklah diketahui
sesiapa kecuali Allah swt. Ini juga diperkuatkan oleh ilmu yang
diperolehi dari firman Allah swt; “dan Aku mengurniakan
ganjarannya...” Ini adalah disebabkan sekiranya orang yang
pemurah itu apabila beliau berkata: “Aku dan diriku yang
bertanggungjawab untuk mengurniakan anugerah....... ” Maka
itu adalah isyarat bahawa anugerah itu adalah sesuatu perkara
yang besar dan agung sekali.

Nyatanya, pendapat yang tepat adalah sebagaimana yang
diutarakan oleh Ibnu Hajar walaupun pendapat yang kedua dan
selainnya lebih layak menemui ketepatan justeru terdapat hadis-
hadis sahih yang menunjukkan kepada pengecualian dalam
menisbahkan puasa kepada Allah swt adalah pengecualian dalam
kanun pengurniaan ganjaran dan penggandaan pahala itu.

Telah diriwayatkan oleh Imam Muslim di dalam kitab sahihnya
(di mana Rasulullah sallallahu ‘alaihe wasallam telah bersabda,
maksudnya): “Setiap amalan anak Adam dilipatgandakan
(pahalanya), satu kebaikan sepuluh kali ganda seumpama itu
hinggalah ke tujuh ratus kali ganda. Allah swt berfirman;
“Melainkan puasa kerana sesungguhnya ia adalah untukKu
dan Aku Yang mengurniakan ganjarannya....... »

Di dalam riwayat An-Nasaai di dalam kitab sunnannya (di mana
Rasulullah sallallahu ‘alaihe wasallam telah bersabda:

Maksudnya: “Tidaklah ada satu kebaikan pun yang
dikerjakan oleh anak Adam melainkan dituliskan
untuknya sepuluh kebaikan hinggalah ke tujuh ratus

kali ganda, Allah Azza wa Jalla berfirman: “.....kecuali
puasa kerana sesungguhnya ia adalah untukKu dan Aku
Yang mengurniakan ganjarannya.”

Bau mulut orang yang berpuasa lebih harum dari bau
kasturi

Daripada Abu Hurairah radhiallahu anhu daripada
Rasulullah sallallahu ‘alaihe wasallam bahawa baginda
sallallahu ‘alaihe wasallam telah bersabda:

Maksudnya: “Demi Dia yang memegang jiwa
Muhammad di dalam tanganNya sesungguhnya bau
mulut orang yang berpuasa itu adalah lebih harum di
sisi Allah dari bau kasturi, beliau telah meninggalkan
syahwat, makanan dan minumannya justeru keranaKu
maka puasa itu adalah untukKu dan Aku yang
mengurniakan ganjarannya.” (Hadis Sahih, dikeluarkan

oleh Imam Ahmad)

Sesungguhnya puasa itu adalah untuk Allah swt dan orang
berpuasa mempunyai dua kegembiraan

Daripada Abu Hurairah radhiallahu anhu dan Abu Sa’ed
radhiallahu anhu kata mereka: “Rasulullah sallallahu ‘alaihe
wasallam telah bersabda:

Maksudnya: “Sesungguhnya Allah Azza wa Jalla
berfirman; “Sesungguhnya puasa adalah untukKu dan
Aku Yang mengurniakan ganjarannya. Sesungguhnya
orang yang berpuasa itu mempunyai dua kegembiraan,
satu kegembiraan apabila dia berbuka dan satu

kegembiraan apabila dia bertemu dengan Allah. Dan
demi Dia Yang Memegang jiwa Muhammad di dalam
tanganNya, sesungguhnya bau mulut orang yang
berpuasa itu adalah lebih harum di sisi Allah dari bau
kasturi”” (Hadis Sahih. Dikeluarkan oleh Muslim dan di
dalam riwayat beliau.......... " Apabila bertemu dengan
Allah maka Allah mengurniakannya dengan
kegembiraan.” Sebagaimana yang telah dikeluarkan oleh
Imam Ahmad dan An-Nasaai serta selain mereka.”)

Daripada Ali bin Abu Talib radhiallahu anhu daripada
Rasulullah sallallahu ‘alaihe wasallam yang telah bersabda:

Maksudnya: “Sesungguhnya Allah Tabaaraka wa Ta’ala
berfirman: “Puasa itu adalah untukKu dan Aku Yang
mengurniakan ganjarannya. Bagi orang yang berpuasa

terdapat dua kegembiraan, iaitu ketika berbuka dan
ketika bertemu dengan Tuhannya. Dan demi Dia Yang
Memegang jiwa Muhammad di dalam tanganNya bau
mulut orang yang berpuasa itu adalah lebih harum di
sisi Allah dari bau kasturi...” (Sahih Lil Ghoirihi.
Dikeluarkan oleh An-Nasaai)

Setiap amalan anak Adam dilipatgandakan pahalanya, satu
kebaikan sepuluh kali ganda

Daripada Abu Hurairah radhiallahu anhu katanya: Rasulullah
sallallahu ‘alaihe wasallam telah bersabda:

s\

Maksudnya: “Setiap amalan anak Adam dilipatgandakan
(pahalanya), satu kebaikan sebanyak sepuluh kebaikan
seumpama itu hinggalah ke tujuh ratus kali ganda. Allah
Azza wa Jalla berfirman: “...melainkan puasa justeru
puasa itu adalah untukKu dan Aku Yang Mengurniakan
ganjarannya. Beliau telah meninggalkan syahwat dan
makanannya semata-mata untukku. Dan bagi orang yang
berpuasa itu dua kegembiraan: Satu kegembiraan di waktu
berbuka dan satu kegembiraan ketika bertemu dengan
Tuhannya. Dan sesungguhnya bau mulut orang yang
berpuasa itu adalah lebih harum di sisi Allah dari bau
kasturi.” (Hadis Sahih. Dikeluarkan oleh Muslim dan
seumpamanya oleh An-Nasaai, Imam Ahmad dan Ibnu
Majah)

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Dan demi Dia Yang Memegang jiwaku di
dalam tanganNya, sesungguhnya bau mulut orang yang
berpuasa itu adalah lebih harum di sisi Allah dari bau
kasturi. Adapun sesungguhnya beliau telah
meninggalkan syahwat, makanan dan minumannya
semata-mata kerana Daku. Maka puasa itu adalah
untukKu dan Aku Yang mengurniakan ganjarannya
kerananya. Setiap kebaikan (digandakan ganjarannya)
sebanyak sepuluh kali ganda hinggalah ke tujuh ratus
kali ganda kecuali puasa maka ia adalah untukKu dan
Aku Yang Mengurniakan ganjarannya.” (Hadis Sahih.
Dikeluarkan oleh Imam Malik di dalam Al-Muwatha’,
Imam Ahmad dan Al-Baihaqi)

Dan daripada Abu Hurairah radhiallah anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla telah berfirman:
Setiap amalan anak Adam adalah untuknya. Satu
kebajikan (digandakan ganjarannya) sebanyak sepuluh
kali ganda seumpamanya hinggalah ke tujuh ratus kali
ganda melainkan puasa. Maka puasa itu adalah
untukKu dan Aku Yang Berhak mengurniakan
ganjarannya...” (Hadis Sahih. Dikeluarkan oleh Imam

Ahmad)
Aku Yang mengurniakan atau yang berhak mengurniakan

ganjarannya bermaksud Akulah yang berhak menentukan jumlah
banyaknya ganjarannya bagi amalan puasa tersebut.

Daripada Abu Hurairah juga bahawa Rasulullah sallallahu
‘alaihe wasallam telah bersabda:

Maksudnya: “Satu kebajikan itu (digandakan
ganjarannya) sebanyak sepuluh kali ganda dan puasa
itu adalah untukKu dan Aku Yang mengurniakan
ganjarannya. Dan sesungguhnya bau mulut orang yang
berpuasa itu adalah lebih harum di sisi Allah dari bau
kasturi.” (Hadis Sahih. Dikeluarkan oleh Imam Ahmad)

Daripada Abu Hurairah radhiallahu anhu daripada- Nabi
sallallahu ‘alaihe wasallam sabdanya:

Maksudnya: “Setiap amalan yang dikerjakan oleh anak
Adam maka untuknya bagi setiap amalan itu
digandakan ganjarannya sebanyak sepuluh kali ganda
melainkan puasa. Maka ia adalah untukKu dan Aku
yang mengurniakan ganjarannya.” (Hadis Sahih.
Dikeluarkan oleh An-Nasaai)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Setiap kebajikan yang dilakukan oleh anak
Adam dilipatgandakan ganjarannya sepuluh kali ganda
hinggalah tujuh ratus kali ganda melainkan puasa
kerana sesungguhnya ia adalah untukKu dan Aku yang
mengganjarinya justeru puasa itu lantaran beliau telah
meninggalkan syahwatnya semata-mata untukKu dan
beliau telah meninggalkan makanannya kerana Daku.
Maka terdapat dua kegembiraan untuk orang yang
berpuasa. Satu kegembiraan ketika berbuka dan satu
kegembiraan lain ketika bertemu dengan Tuhannya
Azza wa Jalla. Dan sesungguhnya perubahan bau mulut
orang yang berpuasa itu adalah lebih enak (harum) di
sisi Allah dari bau kasturi”’ (Hadis Sahih. Dikeluarkan

oleh Imam Ahmad)

Daripada Abu Hurairah radhiallahu anhu bahawa Nabi

sallallahu ‘alaihe wasallam bersabda:

Maksudnya: “Setiap amalan anak Adam adalah
untuknya. Satu kebajikan itu dilipatgandakan ganjaran
pahalanya sebanyak sepuluh kali ganda hinggalah tujuh
ratus kali ganda. Allah berfirman: “Kecuali puasa maka
ia adalah untukKu dan Aku yang berhak mengurniakan
ganjarannya lantaran puasa itu. (Ini adalah disebabkan)

beliau telah meninggalkan makanannya semata-mata
keranaKu dan beliau telah meninggalkan minumannya
semata-mata kerana Daku dan beliau telah
meninggalkan (tidak menyetubuhi) isterinya semata-
mata kerana Daku. Dan sesungguhnya perubahan bau
mulut orang yang berpuasa itu adalah lebih harum di
sisi Allah dari bau kasturi. Bagi orang yang berpuasa
itu terdapat dua kegembiraan: Pertama, kegembiraan
ketika berbuka (Iftar) dari puasanya dan kedua, ketika
pertemuan dengan Tuhannya.” (Hadis Sahih. Dikeluar
kan oleh Ibnu Khuzaimah di dalam kitab sahihnya)

Syahwat terbahagi kepada dua; syahwat perut dan syahwat
kemaluan. Syahwat perut, termasuklah makanan dan minuman,
manakala syahwat kemaluan adalah persetubuhan. Puasa adalah
imsak iaitu menahan dari tuntutan kedua-dua syahwat di
sepanjang masa berpuasa.

Dan daripada Abdullah bin Mas’ud radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Sesungguhnya Allah Azza wa Jalla
menjadikan setiap kebaikan anak Adam itu sebanyak
sepuluh kali ganda seumpamanya hinggalah tujuh ratus
kali ganda kecuali puasa. Dan puasa itu adalah
untukKu. Dan Aku Yang mengurniakan ganjarannya.
Dan untuk orang yang berpuasa dua kegembiraan. Satu
kegembiraan di waktu berbuka (iftar) dan satu
kegembiraan di hari kiamat. Dan sesungguhnya
perubahan bau mulut orang yang berpuasa itu adalah
lebih enak di sisi Allah dari bau kasturi.” (Sahih Lil
Ghoirihi. Dikeluarkan oleh Imam Ahmad)

Firman Allah swt: “Puasa itu adalah untukKu dan puasa
itu adalah perisai.”’

Daripada Abu Hurairah radhiallahu anhu daripada Nabi
sallallahu ‘alaihe wasallam yang bersabda:

Maksudnya: “Allah Azza wa Jalla berfirman: Puasa itu
adalah untukKu dan Aku Yang mengurniakan
ganjarannya justeru ibadat puasa yang telah
dilakukannya itu, lantaran beliau telah meninggalkan
syahwat, makanan dan minumannya semata-mata
keranaKu. Dan puasa itu adalah perisai dan bagi
orang yang berpuasa terdapat dua kegembiraan:
Kegembiraan ketika berbuka dan kegembiraan ketika
bertemu dengan Tuhannya. Dan sesungguhnya
perubahan bau mulut orang yang berpuasa itu adalah
lebih harum di sisi Allah dari bau kasturi”” (Hadis Sahih.
Dikeluarkan oleh Al-Bukhari dan Al-Baihaqi)

Daripada Abu Hurairah radhiallahu anhu katanya:

“Rasulullah sallallahu ‘alaihe wasallam telah bersabda:

Maksudnya: “Setiap amalan anak Adam adalah
untuknya melainkan puasa maka ia adalah untukKu
dan Aku Yang mengganjarinya. Dan demi Dia yang
memegang jiwaku di dalam tangannya sesungguhnya
bau mulut orang yang berpuasa itu adalah lebih harum
di sisi Allah dari bau kasturi. Dan puasa itu adalah
perisai. Bagi orang yang berpuasa dua kegembiraan.
Kegembiraan ketika berbuka dan kegembiraan ketika
bertemu Tuhannya Azza wa Jalla di mana dia bergem-
bira dengan puasanya.” (Hadis Sahih. Dikeluarkan oleh
Imam Ahmad dan Ibnu Khuzaimah)

Dan daripada Jabir radhiallahu anhu daripada Nabi sallallahu
‘alaihe wasallam yang bersabda:

10

Gt

Maksudnya: “Sesungguhnya puasa itu adalah perisai
yang melindungi si hamba dari api neraka. Puasa itu
adalah untukKu dan Aku Yang mengurniakan
ganjarannya.” (Hadis Hassan. Dikeluarkan oleh Imam
Ahmad)

Daripada Abu Umamah daripada Nabi sallallahu ‘alaihe
wasallam yang bersabda:

Maksudnya: “Puasa itu adalah perisai dan ia adalah
kubu dari kubu-kubu orang yang beriman. Dan setiap
amalan adalah untuk si pelakunya melainkan puasa.
Allah berfirman: “Puasa itu adalah untukKu dan Aku
Yang mengurniakan ganjarannya.” (Hadis Hassan.
Dikeluarkan oleh At-Tabarani)

Daripada Basyir bin Al-Khososah daripada Nabi sallallahu
‘alaihe wasallam yang bersabda:

Maksudnya: “Tuhan kamu berfirman: “Puasa adalah
perisai dari api neraka. Dan puasa adalah untukKu dan
Aku mengurniakan ganjarannya justeru beliau telah
meninggalkan syahwat, makanan dan minumannya
semata-mata keranaKu. Sesungguhnya bau mulut o-

rang yang berpuasa itu adalah lebih harum di sisi Al-
lah dari bau kasturi.” (Hadis Sahih Lil Ghoirihi.
Dikeluarkan oleh Al-Baghawi, Abdan, At-Tabarani di
dalam Al-Kabir dan Ad-Dhia Al-Maqdisi sebagaimana
di dalam Al-Ittihafaat dan di dalam Kanzul Ummal)

Daripada Basyir bin Al-Khososah dan daripada Abu Hurairah
radhiallahu anhu bahawa Nabi' sallallahu ‘alaihe wasallam
telah bersabda sebagaimana diriwayatkannya dari Tuhannya
swt:

Maksudnya: “Puasa itu adalah perisai melindungi

seorang hamba dari api neraka. Puasa itu adalah
untukKu dan Aku mengurniakan ganjarannya, beliau
telah meninggalkan makanan dan syahwatnya semata-
mata untukKu. Dan demi Dia yang memegang nyawaku
di dalam tanganNya sesungguhnya bau mulut orang
yang berpuasa itu adalah lebih harum di sisi Allah Azza
wa Jalla pada hari kiamat dari bau kasturi.” (Hadis
Sahih Lil Ghoirihi. Dikeluarkan oleh At-Tabarani di dalam

Al-Kabir. Lihat Majma’ul Zawaid oleh Al-Haitsimi)

Puasa itu perisai maka janganlah melakukan ‘‘Al-Rafath”
dan janganlah melakukan perkara-perkara jahil

Ar-Rafath adalah perbuatan seperti jimak (persetubuhan) dan
perbuatan—perbuatan pendahuluan (mukadimmah) jimak itu
seperti bercumbu-cumbu, berkata-kata dengan perkataan yang
memberahikan dan selainnya. Ar-Rafath juga termasuk
perkataan-perkataan keji. Maka kesemuanya tidak boleh
dilakukan sepanjang masa berpuasa. Adapun jimak membatalkan

puasa dan berkata-kata dengan perkataan keji itu mengurangkan
pahalanya.

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Puasa itu adalah perisai, maka janganlah
melakukan “Ar-Rafath” dan melakukan perkara-
perkara yang terhasil dari kejahilan. Maka jika
seseorang itu berdebat atau memakinya maka
ucapkanlah (sebagai balasan): “Sesungguhnya aku
berpuasa (sebanyak dua kali).” Dan demi Dia yang
memegang jiwaku di dalam tanganNya sesungguhnya
bau mulut orang yang berpuasa itu adalah lebih harum
di sisi Allah dari bau kasturi. Beliau telah meninggalkan
makanan, minuman dan syahwatnya semata-mata
keranaKu. Puasa itu adalah untukKu dan Aku yang
mengurniakan ganjarannya. Dan satu kebaikan itu
digandakan pahalanya sebanyak sepuluh kali ganda.”
(Hadis Sahih. Dikeluarkan oleh Al-Bukhari)

Dan daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah berfirman: “Setiap amalan anak
Adam adalah untuknya melainkan puasa maka
sesungguhnya ia adalah untukKu dan Aku
mengurniakan ganjaran pahalanya. Dan puasa itu
perisai. Pada hari di mana seseorang kamu sedang ber-
puasa maka janganlah melakukan “Ar-Rafath” dan
Janganlah menjerit (dalam pertengkaran atau perde-
batan). Jika beliau dikutuk (dimaki) oleh seseorang
maka ucapkanlah, sesungguhnya aku adalah orang
yang berpuasa. Dan demi Dia yang memegang jiwa

Muhammad di dalam tanganNya sesungguhnya bau
mulut orang yang berpuasa itu adalah lebih harum di
sisi Allah dari bau kasturi. Bagi orang yang berpuasa
terdapat dua kegembiraan dengan kedua-duanya beliau
bergembira, iaitu di waktu berbuka dan di waktu
pertemuan dengan Tuhannya di mana beliau
bergembira dengan puasanya.” (Hadis Sahih.
Dikeluarkan oleh Al-Bukhari dan Muslim)

Daripada Abu Hurairah juga katanya: “Rasulullah sallallahu
‘alaihe wasallam telah bersabda:

Maksudnya: “Sesungguhnya Tuhan kamu berfirman:
“Setiap kebajikan digandakan ganjarannya sebanyak

sepuluh kali ganda hinggalah tujuh ratus kali ganda.
Dan puasa adalah untukKu dan Aku yang
mengganjarinya. Puasa itu perisai dari api neraka. Dan
sesungguhnya bau mulut orang yang berpuasa itu
adalah lebih harum di sisi Allah dari bau kasturi. Dan
Jika seseorang kamu didebati oleh orang yang jahil
sedangkan beliau berpuasa maka katakanlah
kepadanya; Sesungguhnya aku berpuasa.” (Hadis Sahih
Lil Ghoirihi. Dikeluarkan oleh At-Tirmidzi dan Imam
Ahmad)

Daripada Abu Hurairah radhiallahu anhu juga daripada
Rasulullah sallallahu ‘alaihe wasallam sabdanya:

Maksudnya: “Allah Tabaaraka wa Ta’ala: Puasa itu
untukKu dan Aku yang mengurniakan ganjarannya.
Dan demi perkara yang disumpahi oleh Rasulullah
sallallahu ‘alaihe wasallam [iaitu demi jiwa Muhammad
di dalam tanganNya sesungguhnya bau mulut orang
yang berpuasa.................] sesungguhnya bau mulut
orang yang berpuasa itu adalah lebih harum di sisi
Allah dari bau kasturi. Maka siapa sahaja di kalangan
kamu dalam keadaan berpuasa ketika berpagi-pagi
maka janganlah melakukan “Ar-Rafath” dan
melakukan perbuatan disebabkan kejahilan. Dan
sekiranya seorang insan melaknatinya maka
ucapkanlah padanya, “Sesungguhnya aku ber-
puasa....... ” Maka sesungguhnya untuk mereka pada
kiamat sebuah kolam yang tidak didatangi [untuk
meminum airnya] oleh sesiapapun melainkan orang-
orang yang berpuasa.” (Hadis Sahih Lil Ghoirihi.
Dikeluarkan oleh Al-Bazzar)

Hadis-hadis di dalam fasal ini memaparkan kepentingan dan

keutamaan puasa yang berperanan untuk mengukohkan jiwa
serta menyucikannya dan sebagai benteng dari segala kekejian
dan kemungkaran.

Bagi setiap amalan ada kafarahnya dan puasa itu addlah

untuk Allah swt

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah meriwayatkan daripada
Tuhannya Azza wa Jalla:

Maksudnya: “Bagi setiap amalan ada kafarahnya dan
puasa itu adalah untukKu dan Aku yang mengganjari
nya. Dan sesungguhnya bau mulut orang yang
berpuasa itu adalah lebih harum di sisi Allah dari bau
kasturi.”’ (Hadis Sahih. Dikeluarkan oleh Al-Bukhari dan
Imam Ahmad)

Orang yang makan yang bersyukur seperti orang yang
berpuasa yang sabar

Daripada Abu Hurairah radhiallahu anhu daripada Rasulullah
sallallahu ‘alaihe wasallam yang bersabda:

Maksudnya: “Orang yang makan dan bersyukur adalah
seperti orang yang berpuasa dan sabar.” Rasulullah
sallallahu ‘alaihe wasallam bersabda: “Allah berfirman:
“Setiap amalan anak Adam adalah untuknya melainkan
puasa kerana sesungguhnya ia adalah untukKu dan Aku
yang mengurniakan ganjarannya, beliau telah mening
galkan makanan dan minuman semata-mata untukKu.”
(Hadis Sahih. Dikeluarkan oleh Ibnu Khuzaimah di dalam
kitab sahihnya)

Firman Allah swt: “Hamba-hambaku yang paling Daku
cintai adalah yang paling bersegera berbuka.”

Daripada Abu Hurairah radhiallahu anhu katanya, Rasulullah
sallallahu ‘alaihe wasallam telah bersabda:

Maksudnya: “Allah Azza wa Jalla berfirman: “Hamba-
hambaKu yang paling Daku cintai adalah mereka yang
paling cepat berbuka.” (Hadis Sahih Lil Ghoirihi.
Dikeluarkan oleh At-Tirmidzi, Ahmad, Ibnu Hibban dan
Ibnu Khuzaimah dan selain mereka)

Tiga orang yang tidak tertolak doa mereka: Orang yang
berpuasa hinggalah berbuka.......... >

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Tiga orang yang doa mereka tidak
tertolak: Orang yang berpuasa hinggalah berbuka.
Imam yang adil dan doa orang yang dizalimi. Doa-doa
itu diangkat oleh Allah hinggalah melewati awan dan
dibukakan untuknya pintu-pintu langit. Maka Tuhan
Azza wa Jalla berfirman: “Dan demi kemuliaanKu pasti
Daku menolongmu walaupun selepas seketika........”
(Hadis Hasaan. Dikeluarkan oleh Ibnu Khuzaimah di
dalam kitab sahihnya)

Firman Allah swt: “Barangsiapa yang anggota-anggotanya
tidak berpuasa dari perkara-perkara yang Daku haram

Daripada Abdullah bin Mas’ud radhiallahu anhu:

Maksudnya: “Allah Azza wa Jalla berfirman: “Dan
barangsiapa anggota-anggotanya tidak berpuasa dari
perkara-perkara yang Daku haramkan maka tidaklah
aku berhajat agar beliau meninggalkan makanan dan
minumannya demi untukKu.” (Hadis Sahih Lil-Ghoirihi.
Dikeluarkan oleh Abu Nu’aim sebagaimana di dalam Al-
Ithafaatul As-Sunnah)

Puasa bukannya setakat menahan lapar dan dahaga sahaja bahkan
puasa menuntut agar semua anggota badan turut dipuasakan.
Maka puasa mata ialah menahan dari melihat benda-benda yang
diharamkan Allah swt untuk melihatnya. Puasa mulut pula ialah
pengharaman ke atas mengucapkan kata-kata yang tidak
memberi manfaat dan menyebabkan dosa seperti mengumpat,
mencaci, mencarut dan sebagainya. Iaitu kata-kata yang selain
memuji dan mengingati Allah swt. Puasa telinga pula ialah
menjauhkan pendengaran dari mendengar kepada berita-berita
palsu, umpatan, cercaan, lagu-lagu dan sebagainya. Dan
begitulah seterusnya, setiap anggota hendaklah dijaga dan
dijauhkan dari terlibat dengan sebarang perbuatan yang
mengurangkan pahala puasa. Allahu ‘alam.

Bab. 4
Kitab Haji

Allah swt berbangga-bangga dengan orang yang hadir di
Padang Arafah kepada para malaikatNya

Daripada Aisyah radhiallahu anha katanya: “Sesungguhnya
Rasulullah sallallahu ‘alaihe wasallam telah bersabda:

Maksudnya:  “Tidaklah ada suatu haripun di mana
Allah membebaskan lebih ramai hambaNya dari api
neraka daripada hari Arafah. Dan sesungguhnya Dia
menghampiri kemudian berbangga-bangga di kalangan
para malaikat lalu berfirman: “Apakah yang dikehen-
daki oleh mereka itu?”’ (Hadis Sahih. Dikeluarkan oleh
Muslim, Ibnu Majah, An-Nasaai dan selain mereka)

Wukuf di Arafah adalah satu rukun dari enam rukun haji. Seorang
yang tidak berwukuf di Arafah, tidak dianggap telah
menyempurnakan ibadat haji, maka hendaklah beliau
mengqgadhakannya pada musim haji yang berikutnya.

Dan daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Sesungguhnya Allah Azza wa Jalla
berbangga-bangga di kalangan para malaikatNya
terhadap orang yang hadir di Arafah seraya berfirman:
“Lihatlah kepada hamba-hambaKu.....dalam keadaan
berdebu dan tidak terurus rambut mereka.....” (Hadis
Sahih. Dikeluarkan oleh Ahmad, Al-Hakim, Ibnu
Khuzaimah di dalam kitab sahihnya, Ibnu Hibban di dalam
kitab sahihnya dan selain mereka)

Justeru itu diharamkan menyikat rambut semasa ithram dalam
musim haji.

Dan daripada Abdullah bin ‘Amru bin Al-‘As radhiallahu
anhuma bahawa Nabi sallallahu ‘alaithe wasallam bersabda:

Maksudnya: “Sesungguhnya Allah Azza wa Jalla

berbangga-bangga di kalangan para malaikatNya pada
petang hari Arafah terhadap ahli Arafah seraya
berfirman kepada para malaikat itu: “Lihatlah ke arah
hamba-hambaKu, mereka mendatangiKu (menyambut
seruanKu) dalam keadaan tidak terurus (kusut masai)
rambut mereka dan berdebu (tubuh dan pakaian
mereka)...... »” (Hadis Hassan. Dikeluarkan oleh Imam
Ahmad dan At-Tabarani di dalam kitab As-Soghir)

Daripada Abdullah bin Umar radhiallahu anhuma katanya:
“Aku sedang duduk bersama-sama Nabi sallallahu ‘alaihe
wasallam di dalam masjid di Mina, ketika seorang lelaki
Ansar dan seorang lelaki dari Tsaqif datang menemui baginda
sallallahu ‘alaihe wasallam. Kedua-dua memberi salam
kepada baginda seraya berkata: ““Ya Rasulullah, karni datang
untuk bertanya kepadamu........ ” Maka baginda sallallahu
‘alaihe wasallam pun bersabda:

Maksudnya: “Jika kamu berdua mahu aku akan
memberitahu sebab mengapa kamu berdua datang
menemuiku. Jika kamu berdua mahu agar aku diam
dan kamu yang bertanya maka nescaya aku lakukan.”
Kedua-dua lelaki itupun berkata: “Beritahulah pada kami

ya Rasulullah.” Lelaki dari Tsaqif itupun berkata kepada
lelaki Ansar tersebut: “Tanyalah.” Lalu lelaki Ansar itu
berkata: “Beritahulah padaku ya Rasulullah.” Maka
baginda sallallahu ‘alaihe wasallam pun bersabda:
“Sesungguhnya kamu telah datang untuk bertanya
padaku tentang masa keluarmu dari rumah kamu
menuju Baitul Haram (Ka’abah) dan apakah balasan
untukmu justeru amalan itu, dan tentang dua rakaat
selepas tawaf serta apakah balasan untuk kamu lantaran
kedua-dua rakaat tersebut. Begitujuga tentang tawaf
(sa’e) kamu antara As-Safa dan Al-Marwah dan apakah
balasan untuk kamu lantarannya dan tentang wukuf
kamu pada petang hari di padang Arafah dan apakah
balasan untuk kamu lantarannya dan tentang lontaran
kamu ke arah ketiga-tiga jumrah dan apakah balasan
untuk kamu lantarannya. Dan tentang penyembelihan
kamu dan apakah balasan bagimu lantarannya dan
tentang amalan mencukur kepalamu serata apakah
balasan bagimu untuknya dan tentang tawaf kamu di
Ka’abah serta balasan untuk kamu dan apakah balasan
untuk kamu ketika kamu berangkat pulang.....”

Berkatalah lelaki itu: “Demi Dia yang telah
mengutuskanmu dengan membawa kebenaran (agama)
sesungguhnya kami telah datang menemuimu untuk
bertanyakan perkara ini.”

Rasulullah sallallahu ‘alaihe wasallam bersabda: “Maka
sesungguhnya apabila kamu keluar dari rumahmu
menuju ke baitul haram (Ka’abah), tidaklah kamu
meletakkan dan mengangkat tapak kaki untamu

melainkan Allah menulis bagimu satu kebaikan dan
menghapuskan satu kejahatan. Dan adapun tentang dua
rakaat solat yang kamu kerjakan selepas tawaf maka
ganjarannya adalah seumpama membebaskan hamba
dari Bani Ismail. Dan adapun sa’e yang kamu kerjakan
di antara As-Safa dan Al-Marwah selepas demikian itu
maka untuk kamu ganjaran seperti membebaskan tujuh
puluh orang hamba. Dan adapun wukuf kamu pada
petang hari Arafah maka sesungguhnya Allah
Tabaaraka wa Ta’ala turun ke langit dunia dan
berbangga-bangga dengan kamu di kalangan para
malaikatNya seraya berfirman: “Hamba-hamba Daku
telah datang kepadaKu dalam keadaan kusut masai
rambut mereka. Mereka telah datang dari setiap penjuru
yang jauh demi mengharapkan syurgaKu. Maka
sekiranya dosa-dosa kamu seperti bilangan pasir-pasir
atau seperti titik-titik air hujan atau seperti buih-buih
di lautan sudah pasti diampuniNya atau Aku
mengampuninya - pulanglah wahai hamba-hambaKu
dalam keadaan terampun dosa-dosa kamu dan bagi
orang yang engkau syafaati. “

Dan adapun lontaran yang kamu telah lakukan ke arah
Jjumrah maka untukmu bagi setiap batu yang telah
engkau lontari dihapuskan satu dosa besar yang
memusnahkan (dengan memasukkan si pelakunya ke
dalam api neraka). Dan adapun penyembelihan yang
kamu lakukan maka ianya disimpan untuk kamu di sisi
Tuhan kamu. Dan adapun pencukuran kepalamu maka
bagi setiap helai rambut yang engkau telah cukuri satu
kebajikan dan dihapuskan satu kejahatan.

Dan adapun tawaf yang kamu kerjakan di Ka’abah
selepas sedemikian itu maka sesungguhnya kamu
bertawaf dan tiadalah dosa untukmu, hingga datang
malaikat lalu meletakkan kedua-dua tangannya di
antara kedua-dua bahu seraya berkata: “Beramallah
untuk masa yang akan datang sesungguhnya dosa-dosa
kamu yang terdahulu telahpun diampuni...... ” (Hadis
Hassan. Dikeluarkan oleh Al-Bazzar, Ibnu Hibban di
dalam kitab sahihnya dan Abdul Razzak di dalam
musannafnya)

Nota:

Haji adalah syariat dari syariat-syariat Islam dan perintah fardhu
untuk Allah swt yang telah difardhukan oleh Allah swt atas siapa
yang berkemampuan untuk menuju ke sana (Baitullahil haram).

Orang-orang yang mengerjakan haji, mereka adalah tetamu-
tetamu Ar-Rahman (Allah Yang Maha Pemurah) dan penziarah-
penziarah rumahNya. Allah swt memuliakan layanan untuk
mereka yang bertamu di rumahNya dan mengalu-alukan
kedatangan mereka serta berbangga-bangga dengan kedatangan
mereka di kalangan para malaikatNya dengan memaparkan
kepada mereka tentang kelebihan mereka serta menjelaskan
kemuliaan mereka dan kebagusan ketaatan mereka.
Sesungguhnya mereka yang datang mengerjakan haji itu telah
datang dari setiap penjuru yang jauh dengan menaiki tunggangan
atau kenderaan mereka dalam keadaan tidak terurus rambut dan
berdebu tubuh mereka. Mereka datang semata-mata menyahut
seruan rahmat Allah swt dan mengharapkan pahalaNya. Lalu
merekapun memperolehi keampunanNya, memiliki kurniaan

kelebihanNya dan apabila mereka kembali dari menunaikan
ibadat haji, tiadalah dosa atas mereka justeru orang yang
mengerjakan haji yang mabrur dan makbul maka ta kembali
dalam keadaan di hari di mana beliau telah dilahirkan oleh
ibunya.

Ancaman terhadap orang yang diperluaskan rezekinya
tetapi tidak datang mengerjakan haji

Daripada Abu Sa’ed Al-Khudry radhiallahu anhu
memberitakan satu hadis yang telah dirufu’ (dinisbahkan)nya
kepada Rasulullah sallallahu ‘alaihe wasallam di mana
Allah swt berfirman:

Maksudnya: “...... sesungguhnya seorang hambaKu
yang telah Daku kurniakan kesihatan pada tubuh
badannya, telah Daku perluaskan kehidupannya

(dengan melapangkan rezekinya) di mana lima tahun
telah melewatinya, sedangkan beliau tidak datang
padaKu (bagi mengerjakan haji) maka terjauhlah beliau
dari kebaikan.” (Hadis Sahih. Dikeluarkan oleh Al-
Baihagqi, Ibnu Hibban di dalam kitab sahihnya dan Abdul
Razzak di dalam Musannafnya)

Bab. 5

Kitab Amar bil ma’ruf (mengajak kepada
kebaikan) dan Nani ‘anil mungkar
(mencegah dari kemungkaran)

Pertanyaan Allah swt pada seorang hamba pada hari kiamat

Daripada Abu Sa’ed Al-Khudry katanya: “Aku telah
mendengar Rasulullah sallallahu ‘alaihe wasallam bersabda:
Maksudnya: “Sesungguhnya Allah bertanya pada
seorang hamba pada hari kiamat sehingga Dia
berfirman: Apakah yang menghalang kamu apabila
kamu melihat kemungkaran lalu kamu tidak
mencegahnya?”’ Apabila Allah mengulangi pertanyaan
agar si hamba itu mengulangi hujahnya, si hamba
itupun berkata: “Wahai Tuhanku, aku mengharapkan
(keredhaan/keampunan) Mu (namun) aku takutkan
manusia.” (Hadis Sahih. Dikeluarkan oleh Ibnu Majah,
Ibnu Hibban, Al-Humaidi dan Ahmad)

Nota:

Mengajak kepada kebaikan dan mencegah dari kemungkaran
adalah salah satu tonggak asas bagi perbaikan umat dan
pemeliharaannya dari kerosakan-kerosakan yang diwujudkan
oleh kejahatan dan unsur-unsur pemusnah serta perosak.
Mengajak kepada kebaikan dan mencegah dari kemungkaran
adalah unsur kebaikan dalam umat ini. Ia juga adalah kelebihan
umat Muhammad sallallahu ‘alaihe wasallam di mana kemuliaan
umat-umat yang terdahulu tidak diletakkan dalam tugas ini. Ini
adalah jalan kejayaan bagi umat ini.

Allah swt berfirman:

Maksudnya: “....hendaklah ada segolongan dari kemu
yang menyeru kepada kebaikan dan mencegah dari

kemungkaran. Mereka itu adalah orang-orang yang
beroleh kejayaan...” (Ali Imran: 104)

Allah swt berfirman:

Maksudnya: “Kamu adalah sebaik-baik umat yang telah
dikeluarkan untuk manusia, kamu mengajak kepada
kebaikan dan mencegah dari kemungkaran dan kamu
beriman dengan Allah...... ” (Ali Imran: 110)

Telah diriwayatkan di dalam kitab-kitab hadis sahih berkenaan
galakan melaksanakan tanggungjawab mengajak kepada
kebaikan dan mencegah dari kemungkaran serta penjelasan
kelebihan dan kedudukannya di sisi Allah swt.

Telah dikeluarkan oleh Ibnu Jarir dan Ibnu Haatim daripada As-
Saiyiddi mengenai firman Allah swt (maksudnya): “Kamu
adalah sebaik-baik umat yang telah dikeluarkan untuk
manusia....... ” (Ali Imran: 110)

Katanya: “Umar bin Al-Khattab radhiallahu anhu telah berkata:
“Sekiranya Allah menghendaki, Dia akan berfirman dengan
menggunakan lafaz “Antum” [bukannya “kuntum”]maka{ yang
dimaksudkan adalah kami kesemuanya, tetapi Allah swt telah
berfirman [dengan lafaz “kuntum”] iaitu khas untuk sahabat-
sahabat Muhammad sallallahu ‘alaihe wasallam dan sesiapa yang
mengikuti mereka dengan melakukan apa yang telah mereka
kerjakan, justeru itu mereka adalah sebaik-baik umat yang telah
dikeluarkan untuk manusia.”

Apakah yang telah dilakukan oleh sahabat-sahabat Rasulullah
sallallahu ‘alaihe wasallam? Mereka telah memikul penyempur-
naan tanggungjawab mengajak kepada kebaikan dan mencegah
dari kemungkaran, justeru kewujudan iman kepada Allah swt
yang kental di dalam hati-hati mereka dan justeru cinta yang
mendalam kepada Rasulullah sallallahu ‘alaihe wasallam.

Di dalam riwayat Ibnu Jarir daripada Qatadah radhiallahu anhu
katanya: “Kami telah diberitahu bahawa Umar bin Al-Khattab
radhiallahu anhu telah membaca ayat ini (Ali Imran 110) dan
kemudian beliau berkata: “Wahai manusia, barangsiapa
menggembirakannya untuk menjadi sebahagian dari ayat
tersebut, maka hendaklah beliau menunaikan syarat-syarat
Allah untuknya (agar dipanggil sebaik-baik umat).....”

Syarat-syaratnya ialah mengajak kepada kebaikan dan mencegah
dari kemungkaran sebagai bukti kewujudan iman dalam hati dan
sebagai cara untuk memperkuatkan keimanan itu.

Telah dikeluarkan oleh Abu Nu’aim di dalam kitab Al-Hilyah
daripada Mas’ud radhiallahu anhu katanya: “Sesungguhnya Al-
lah melihat ke dalam hati-hati para hambaNya maka Dia telah
memilih Muhammad sallallahu ‘alaihe wasallam dan mengutus
baginda untuk membawa risalah (tauhid) Nya dan memilihnya
berdasarkan ilmuNya. Kemudian Allah swt melihat ke dalam
hati-hati hambaNya selepas baginda sallallahu ‘alaihe wasallam
maka Dia telah memilih sahabat-sahabat baginda lalu menjadikan
mereka penolong-penolong agama dan pembantu RasulNya.
Oleh yang demikian barangapa yang dilihat oleh kaum yang
beriman bahawa sesuatu itu baik maka ianya adalah baik di sisi
Allah swt. Sebaliknya, sekiranya kaum yang beriman itu melihat

bahawa sesuatu itu buruk maka ia adalah buruk di sis1 Allah
swt.”’

Sesuatu yang baik dan buruk yang dilihat oleh kaum muslimin
itu adalah ijmak (persepakatan) ulama atas sesuatu perkara
keagamaan yang diputuskan berdasarkan persepakatannya
dengan dalil-dalil Al-Quran dan As-Sunnah.

Oleh yang demikian, generasi sahabat adalah contoh ikutan bagi
umat Islam yang datang selepas mereka.

Allah swt bertanggungjawab mengampunkan dosa orang
yang keluar di jalanNya

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Allah mengambil tanggungjawab ke atas
orang yang keluar di jalanNya (demi menyahut
seruanNya dan keampunanNya): (Allah berfirman) di
mana tidaklah ada yang mengeluarkannya melainkan
keimanan denganKu dan membenarkan rasul-rasulKu
untuk Aku mengembalikannya dengan memperolehi
ganjaran atau harta rampasan (ghonimah) atau Aku
memasukkannya ke dalam syurga.” Jikalau tidak
bimbangkan akan memberatkan umatku tidaklah aku
tinggal di belakang satu sariahpun dan pasti aku suka
bahawa sesungguhnya aku dibunuh di jalan Allah
kemudian dihidupkan kembali kemudian dibunuh dan
kemudian dihidupkan kembali kemudian dibunuh...... »”
(Hadis Sahih. Dikeluarkan oleh Al-Bukhari)

Sariah adalah jemaah yang keluar di jalan Allah swt tanpa disertai
oleh Rasulullah sallallahu ‘alaihe wasallam. Manakala jemaah
yang disertai oleh baginda sallallahu ‘alaihe wasallam dipanggil
Ghuzwabh.

Daripada Abu Hurairah radhiallahu anhu katanya: “Aku telah
mendengar Rasulullah sallallahu ‘alaihe wasallam bersabda:

Maksudnya: “Allah bertanggungjawab atas orang yang
keluar di jalanNya di mana (Allah berfirman bahawa)
tidaklah beliau keluar melainkan keimanan denganKu
dan berjihad dijalanKu, bahawa Dia menjadi penjamin
untuknya......... hinggalah Aku memasukkannya ke
dalam syurga tidak kira dengan sebab apa sekalipun
samada terbunuh ataupun diwafatkan ataupun
dikembalikan ke tempat tinggalnya dari mana beliau
telah keluar, dengan memperolehi apa yang telah
diperolehinya dari ganjaran ataupun harta rampasan.”
(Hadis Sahih. Dikeluarkan oleh An-Nasaai)

Daripada Abu Hurairah radhiallahu anhu katanya: Rasulullah
sallallahu ‘alaihe wasallam telah bersabda:

Maksudnya: “Allah Azza wa Jalla menjamin
barangsiapa yang keluar di jalanNya....... [Allah ber
firman]...... ”...di mana tidaklah ada yang
mengeluarkan beliau melainkan jihad di jalanku dan
iman denganku serta membenarkan rasul-rasulKu...”
Kata Rasulullah; “Maka Allah Azza wa Jalla menjadi
penjamin baginya samada aku akan memasukkannya
ke dalam syurga ataupun mengembalikannya ke tempat
tinggal dari mana beliau telah keluar dengan
memperolehi apa yang telah diperolehinya dari
ganjaran atau harta rampasan.” (Dikeluarkan oleh An-
Nasaai)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah menjamin bagi orang yang keluar
di jalanNya; tidak ada sebab yang mengeluarkannya
melainkan jihad di jalanKu, beriman denganKu dan
membenarkan Rasul-rasulKu. Maka Dia adalah
penjamin bagiku untuk memasukkannya (orang yang
keluar di jalan Allah swt) itu ke dalam syurga atau



MUSTIKA HADIS-HADIS AL-QUDSI SAHIH

mengembalikannya ke tempat tinggalnya dari mana
beliau telah keluar. Dan demi jiwa Muhammad berada
di dalam tanganNya, tidaklah seseorang itu mengalami
kelukaan di jalan Allah melainkan beliau akan datang
pada hari kiamat dalam keadaan sepertimana beliau
telah luka, warnanya ialah warna darah. Dan baunya
bau kasturi. Dan demi jiwa Muhammad berada di dalam
tanganNya, jikalau tidak menyusahkan kaum muslimin,
tidaklah aku duduk sahaja selama-lamanya tanpa
menyertai sariah yang berjuang di jalan Allah untuk
selama-lamanya. Akan tetapi aku tidak mempunyai
kelapangan, justeru itu akulah yang menyebabkan
mereka keluar. Dan mereka tidak mempunyai
kelapangan dan amat berat bagi mereka sekiranya
mereka tertinggal dari keluar di jalan Allah. Dan demi
Jiwa Muhammad di dalam tanganNya, daku suka sekali
untuk berjuang di jalan Allah lalu terbunuh, kemudian
berjuang sekali lagi kemudian terbunuh, kemudian
keluar berjuang lagi lalu terbunuh......... ”’ (Hadis Sahih.
Dikeluarkan oleh Muslim)

Daripada Anas radhiallahu anhu katanya: “Rasulullah
sallallahu ‘alaihe wasallam, iaitu Allah Azza wa Jalla telah
berfirman:

Maksudnya: “Si mujahid di jalan Allah, beliau adalah
di dalam jaminanKu. Jika Daku mengambil nyawanya,
daku mewariskan syurga untuknya dan jika Daku
mengembalikannya, Daku kembalikannya dengan
memperolehi ganjaran atau harta rampasan.” (Hadis
Sahih. Dikeluarkan oleh At-Tirmidzi)

Daripada Ibnu Umar radhiallahu anhuma daripada Nabi
sallallahu ‘alaihe wasallam mengenai apa yang telah
diriwayatkannya daripada Tuhannya Tabaaraka wa Ta’ala
yang telah berfirman;

Maksudnya: “Mana-manqg hamba dari kalangan hamba-
hambaKu yang keluar berjuang di jalanKu semata-mata

menginginkan keredhaanKu, Daku menjaminnya untuk
mengembalikannya dengan apa yang diperolehinya dari
ganjaran dan harta rampasan. Dan jika Aku mengambil
nyawanya, Daku akan mengampuninya, merahmatinya
dan memasukkannya ke dalam syurga.” (Hadis Sahih.

Dikeluarkan oleh Ahmad)

Daripada Ibnu Umar radhiallahu anhuma daripada Nabi
sallallahu ‘alaihe wasallam mengenai apa yang telah

diriwayatkannya dari Tuhannya Azza wa Jalla yang telah
berfirman;

Maksudnya: “Mana-mana sahaja hambaKu dari

hamba-hambaKu yang keluar berjuang di jalan Allah
demi memperolehi keredhaanKu, Aku menjaminnya
untuk mengembalikannya sekiranya Daku
mengembalikannya dengan memperolehi ganjaran dan
harta rampasan. Dan jika Daku mengambil nyawanya,
Aku mengampuninya dan merahmatinya.” (Hadis Sahih

Lil Ghoirihi. Dikeluarkan oleh An-Nasaai)

Daripada Malik Al-Asya’arie radhiallahu anhu katanya:

“Rasulullah sallallahu ‘alaihe wasallam telah bersabda:
Sesungguhnya Allah Ta’ala berfirman:



MUSTIKA HADIS-HADIS AL-QUDSI SAHIH
Maksudnya: “Barangsiapa bersegera kepada ke-
ampunanKu dengan keluar di jalanKu untuk berjuang
demi memperolehi keredhaanKu, membenarkan janjiKu
dan beriman dengan Rasul-rasulKu, maka Allah adalah
penjaminnya samada Dia akan mematikannya di
kalangan askar-askar tersebut dengan apa kematian
sekalipun seperti yang dikehendakiNya maka Dia akan
memasukkannya ke dalam syurga ataupun beliau kekal
berada di dalam jaminan pemeliharaan Allah walaupun
panjang tempoh pemergiannya hinggalah Dia
mengembalikannya kepada ahli keluarganya bersama-
sama apa yang diperolehinya dari ganjaran atau harta
rampasan.” (Sahih Lil Ghoirihi. Dikeluarkan oleh At-
Tabarani, sebagaimana di dalam Kanzul Ummal)

Nota:

Hadis di atas juga memberi penekanan peri pentingnya
keikhlasan dalam melakukan sebarang amalan itu, justeru
ganjaran akan dikurniakan oleh Allah swt berdasarkan keikhlasan
ini. Lebih ikhlas, maka lebih lagi ganjarannya yang akan
dikurniakan. Oleh itu, insan mukmin hendaklah sentiasa
memeriksa niatnya semasa melakukan sebarang amalan.

Kehidupan adalah hadiah dari Allah swt yang dikurniakan
olehNya kepada insan. Kehidupan itu dimiliki oleh Allah swt
dan Dia juga tidak kira bila-bila masa sekalipun seperti yang
dikehendakiNya mengambil semula kehidupan itu darinya.

Allah swt telah menetapkan bahawa setiap sesuatu akan binasa
melainkan Dia. Dan setiap jiwa pasti akan merasa mati.

Sesungguhnya apabila datang ajal seseorang itu, mereka tidak
akan dilambatkan atau ditangguhkan mahupun dipercepatkan
dalam merasai kematian itu.

Sesungguhnya maut itu tetap maut walaupun keadaannya
berbeza-beza, sekalipun sebabnya berlainan sebagaimana yang
dikatakan dalam syair: “Dan barangsiapa yang tidak mati
disebabkan pedang, beliau pasti akan mati dengan sebab
selainnya, sebab-sebab maut itu berbilang-bilang namun maut

"

itu tetap satu.......

Namun, terdapat manusia yang berpaut kepada kehidupan dunia
sedangkan ia pasti binasa dan mereka menjadikan dunia itu
sebagai perhiasan seolah-olah dunia itu kekal selama-lamanya.
Mereka bakhil dengan jiwa yang telah dikurniakan Allah swt
kepadanya untuk dikorbankan di jalanNya. Mereka terlalu bakhil
dengan roh-roh mereka sedangkan roh itu pasti pergi
meninggalkan jasad-jasad mereka. Mereka enggan berjuang di
jalan Allah swt dan mereka pengecut serta enggan melakukan
pengorbanan, sebaliknya mengutamakan kehidupan yang hina.
Sikap malas berjuang untuk agama inilah yang menyebabkan
mereka dihina di mana sahaja mereka pergi dan berada. Bilangan
mereka ramai tetapi umpama buih-buih di lautan di bawa dengan
mudah oleh angin.

Kesyahidan Abu Jabir iaitu Abdullah bin ‘Amru

Daripada Jabir bin Abdullah radhiallahu anhuma katanya:
“Rasulullah sallallahu ‘alaihe wasallam telah bertemu
denganku seraya berkata kepadaku:

Maksudnya: “Wahai Jabir, apa yang menyebabkan daku
melihat kamu dalam keadaan berduka cita?”’

Aku menjawab: “Ya Rasulullah, bapaku telah mati syahid di
mana beliau telah terbunuh di peperangan Uhud dengan
meninggalkan hutang dan tanpa orang yang dijadikan tempat
pergantungan.”

Sabda Rasulullah sallallahu ‘alaihe wasallam:

Maksudnya: “Mahukah kamu jika aku memberitahu
kamu berita yang menggembirakan tentang apa yang
dikurniakan Allah kepada bapa kamu?”

Kata Jabir: “Tentu sekali ya Rasulullah.”
Rasulullah sallallahu ‘alaihe wasallam bersabda:

Maksudnya: “Tidaklah Allah berfirman kepada
sesiapapun melainkan dari sebalik hijab. Dan Dia
menghidupkan bapamu dan berfirman kepadanya tanpa
hijab dan tanpa perantara. Dia berfirman: “Wahai
hambaKu, berharaplah padaKu, Aku akan mengurnia
kannya.” Beliau berkata: “Wahai Tuhanku, hidupkan-
lah daku agar aku mati di jalanMu bagi kali kedua.”’
Tuhan Azza wa Jalla berfirman: “Sesungguhnya telah
ditentukan dari pihakKu [bahawa]:

Maksudnya: “Sesungguhnya orang-orang (yang telah
Kami matikan itu) tiada kembali kepada mereka...”’

(Yaasin: 31)

Sabda Rasulullah sallallahu ‘alaihe wasallam:

Maksudnya: “....... dan telah diturunkan ayat ini:-

Maksudnya: “...dan janganlah kamu menyangka
bahawa mereka yang terbunuh di jalan Allah itu
mati.....bahkan mereka itu hidup di sisi Tuhannya
dengan mendapat rezeki...” (Ali Imran: 169) (Hadis
Hassan. Diriwayatkan oleh At-Tirmidzi dan Ibnu Majah)

Nota:

Soalan yang diajukan oleh Rasulullah sallallahu ‘alaihe wasallam
kepada Jabir adalah soalah seorang penjaga yang bersikap lunak
kepada orang-orang di dalam penjagaannya sebagaimana sabda
baginda yang bermaksud; ““Wahai Jabir, apa yang menyebabkan
daku melihat kamu dalam keadaan berduka cita?”

Manakala ini pula pengaduan yang diberikan oleh seorang
perajurit kepada seorang panglima yang diketahui akan
kebaikannya dan kasihsayang serta kelembutannya: “Ya
Rasulullah, bapaku telah mati syahid di mana beliau telah
terbunuh di dalam peperangan Uhud dengan meninggalkan
hutang dan tanpa orang yang dijadikan tempat pergantungan.”

Dan begitulah rawatan dan ubat yang mencukupi untuk
menyembuhkan kesedihan dan kegelisahan di dalam hati Jabir
sebagaimana sabda Rasulullah sallallahu ‘alaihe wasallam yang
bermaksud: “Mahukah kamu jika aku memberitahu kamu berita
yang menggembirakan tentang apa yang dikurniakan Allah
kepada bapa kamu?”

Rasulullah sallallahu ‘alaihe wasallam tidak memberitahu Jabir

tentang benda-benda yang akan musnah dan hapus ataupun harta
yang sentiasa berubah dan binasa. Dan tidak juga baginda
sallallahu ‘alaihe wasallam memujuk beliau dengan sesuatu yang
selain dari kemuliaan dan kelebihan yang telah diperolehi oleh
bapanya dari Allah swt. Manakala jawaban yang diberikan oleh
Jabir kepada Rasulullah sallallahu ‘alaihe wasallam tatkala beliau
ditanya oleh baginda sallallahu ‘alaihe wasallam samada beliau
mahu mendengar kelebihan yang diperolehi oleh bapanya di sisi
Allah swt adalah jawaban jiwa mukmin kepada seorang insan
yang agung dengan penuh pengharapan agar luka dan kesedihan
di hati terubat dengan mendengar kata-kata baginda sallallahu
‘alaihe wasallam itu, Jabir menjawab: “....tentu sekali Ya
Rasulullah...”

Lalu Rasulullah sallallahu ‘alaihe wasallam seorang Nabi yang
mulia dan pentarbiyah rohani yang unggul melontarkan dari
kedua-dua bibirnya lafaz-lafaz yang memberikan kehidupan
kepada jiwa dan membasahi kegersangan hati. Lafaz-lafaz itu
adalah asas binaan umat ini dan di puncaknya terdapat kekuatan,
keimanan, kesabaran, keteguhan, pengorbanan dan penyempur-
naan janji dan sumpah setia justeru baginda sallallahu ‘alaihe
wasallam menjadikan maksud hidup seorang mukmin itu adalah
syurga dan keredhaan Tuhan mereka lalu mereka menjual dunia
itu semata-mata untuk memperolehi syurga. Serta baginda
sallallahu ‘alaihe wasallam menjadikan angan-angan seseorang
mereka jika beliau berangan-angan sekiranya boleh ingin
kembali lagi ke dunia agar dimatikan sekali lagi di jalan Allah,
lagi dan lagi.

Para Syuhada’ berangan-angan agar roh-roh mereka
dikémbalikan kepada mereka

s 0

Abdullah bin Mas’ud radhiallahu anhu telah ditanya mengenai ayat

yang berikut ini:

Maksudnya: “...dan janganlah kamu mengira bahawa
mereka yang terbunuh di jalan Allah itu mati...bahkan
mereka hidup di sisi Tuhan mereka dan dikurniakan
rezeki....... ” (Ali Imran: 169)

Kata Ibnu Mas’ud: “Adapun kami sesungguhnya telah
bertanyakan tentang perkara sedemikian itu (kepada Rasulullah
sallallahu ‘alaihe wasallam) lalu baginda sallallahu ‘alaihe
wasallam menjawab:

Maksudnya: “Roh-roh mereka berada di dalam tubuh
seekor burung berwarna hijau yang mempunyai lampu-
lampu yang bergantungan di Arash, ia akan terbang di
dalam syurga di mana-mana sahaja yang dikehendaki
nya kemudian kembali kepada lampu-lampu tersebut.
Lalu Tuhan mereka memandang kepada mereka dan
berfirman kepada mereka: “Adakah sesuatu yang kamu
inginkan?” Merekapun berkata: “Apakah yang kami
inginkan. Kami terbang di dalam syurga di mana-mana
sahaja yang kami kehendaki.” Allah swt mengemuka-
kan pertanyaan sedemikian kepada mereka sebanyak
tiga kali. Apabila mereka melihat bahawa Allah swt tidak
akan membiarkan mereka tanpa mengemukakan
sebarang permintaan maka mereka pun berkata:
“Wahai Tuhan kami, kami ingin agar roh-roh kami
dikembalikan ke dalam tubuh-tubuh kami agar kami
dibunuh di jalanMu sekali lagi.” Apabila Allah swt
melihat bahawa mereka tidak mempunyai sebarang
hajat lalu merekapun ditinggalkan. (Hadis Sahih.
Dikeluarkan oleh Muslim)

Daripada Abdullah (Abdullah bin Mas’ud/Ibnu Mas’ud)
mengenai firman Allah swt:

Maksudnya: “...dan janganlah kamu mengira bahawa

mereka yang terbunuh di jalan Allah itu mati...bahkan
mereka hidup di sisi Tuhan mereka dan dikurniakan
rezeki....... ” (Ali Imran: 169)

Beliau berkata: “Sesungguhnya kami telah bertanyakan
tentang yang sedemikian itu, lalu Rasulullah sallallahu ‘alaihe
wasallam bersabda;

Maksudnya: “Roh-roh mereka seperti seekor burung
yang berwarna hijau. Ia terbang di dalam syurga di
mana-mana sahaja dikehendakinya. Kemudian ia akan
kembali kepada lampu-lampu yang bergantungan di
Arash. Maka sedang mereka dalam keadaan
sedemikian, Tuhan kami memandang kepada mereka
dan berfirman: “Pintalah dariKu apa sahaja yang kamu
kehendaki.” Merekapun berkata: “Tuhan kami, apakah
yang kami ingin pinta sedangkan kami terbang di dalam
syurga di mana-mana tempat di dalamnya sebagaimana
yang kami kehendaki.” Apabila mereka melihat bahawa
mereka tidak akan ditinggalkan melainkan setelah
mengemukakan permintaan, merekapun berkata:
“Kami meminta dariMu agar dikembalikan roh-roh
kami ke dalam tubuh badan kami ke alam dunia hingga
kami terbunuh di jalanMu.” Apabila Allah swt melihat
bahawa mereka tidak akan bertanya selain sedemikian
itu, merekapun ditinggalkan...” (Hadis Hassan.
Dikeluarkan oleh Ibnu Majah)

Daripada Ibnu Mas’ud juga bahawa beliau telah ditanya tentang
firman Allah swt:

Maksudnya: “...dan janganlah kamu mengira bahawa
mereka yang terbunuh di jalan Allah itu mati...bahkan

mereka hidup di sisi Tuhan mereka dan dikurniakan
rezeki....... ” (Ali Imran: 169)

Beliau berkata: “Adapun kami telah bertanya kepada Rasulullah
sallallahu ‘alaihe wasallam tentang yang sedemikian itu, maka
baginda telah memberitahu kami:-

Maksudnya: “....... sesungguhnya roh-roh mereka
berada di dalam burung yang berwarna hijau. Mereka
terbang di dalam syurga di mana-mana sahaja yang
dikehendaki dan kemudian kembali kepada lampu-
lampu yang bergantungan di Arash. Lalu Tuhan kamu
melihat ke arah mereka dan berfirman: “Adakah kamu
meminta sebarang penambahan maka Aku akan
menambahkannya untuk kamu?” Mereka berkata:
“Tuhan kami dan apakah tambahan yang kami
inginkan? Sedangkan kami berada di dalam syurga dan
kami terbang di dalamnya di mana-mana sahaja yang
kami kehendaki.” Kemudian Allah swt memandang
kepada mereka buat kali kedua dan berfirman: “Adakah
kamu ingin meminta sesuatu agar ditambah maka Aku
akan menambahkannya untuk kamu?”’ Apabila mereka
melihat bahawa mereka tidak ditinggalkan lalu mereka
berkata: “Agar Dikau mengembalikan roh-roh kami ke
dalam tubuh-tubuh kami agar kami k¢mbali ke dunia
dan dibunuh di jalanMu sekali lagi.....” (Hadis Sahih.
Dikeluarkan oleh At-Tirmidzi)

Daripada Ibnu Abbas radhiallahu anhuma katanya:

“Rasulullah sallallahu ‘alaihe wasallam telah bersabda:

Maksudnya: “Tatkala saudara-saudara kamu terbunuh
di (peperangan) Uhud, Allah menempatkan roh-roh
mereka di dalam seekor burung yang berwarna hijau
yang mendatangi sungai-sungai di dalam syurga, dan
memakan buah-buahan yang terdapat di dalam syurga
itu dan kembali ke lampu-lampu dari emas yang
bergantungan di bawah naungan Arash. Apabila
mereka merasai keenakan makanan, minuman dan
istirehat mereka, merekapun berkata: “Siapakah yang
menyampaikan kepada saudara-saudara kami
mengenai keadaan kami bahawa sesungguhnya kami
hidup serta dikurniakan rezeki, agar mereka merasa
tamak terhadap syurga dan tidak mundur dari medan
peperangan.” Allah swt pun berfirman: “Aku Yang akan
menyampaikan mengenai kamu kepada mereka.”
Rasulullah sallallahu ‘alaihe wasallam pun bersabda:
“Maka Allah pun menurunkan ayat.................

Maksudnya: “...dan janganlah kamu mengira bahawa
mereka yang terbunuh di jalan Allah itu mati...”

Hingga ke penghujung ayat (Ali Imran: 169) (Hadis Sahih.
Dikeluarkan oleh Abu Daud)

Daripada Abu Sa’ed radhiallahu anhu:

—

Maksudnya: “Sesungguhnya roh-roh para syuhada’
berada di dalam tubuh burung berwarna hijau yang
hidup di dalam taman-taman syurga. Kemudian
tempatnya berdiam ialah pada lampu-lampu yang
bergantungan di Arash. Maka Tuhan Azza wa Jalla
berfirman: “Adakah kamu mengetahui akan satu
kemuliaan yang lebih mulia dari kemuliaan yang Daku
telah muliakan kamu dengannya?” Merekapun berkata:
“Tidak, melainkan kami amat suka sekali bahawa
Engkau mengembalikan roh-roh kami ke dalam tubuh
badan mereka agar kami dibunuh di jalanMu.” (Hadis
Sahih Lil-Ghoirihi. Dikeluarkan oleh Hannad
sebagaimana di dalam Kanzul Ummal)

Nota:

Alangkah hinanya dunia ini dalam pandangan seorang mukmin

yang ‘arif dan mempunyai penglihatan mata hati yang bercahaya.
Dunia itu amat rendah dan hina di sisi mereka apabila mereka
melihat syurga dan segala nikmatnya sehingga harga dunia itu
menjadi bertambah rendah dan murah di sisi mereka.

Ini adalah disebabkan apabila para syuhada’ itu melihat ganjaran
mereka di dalam syurga tatkala roh-roh mereka berada di dalam
tubuh seekor burung berwarna hijau yang mempunyai lampu-
lampu yang bergantungan di Arash, di mana mereka bebas
berterbangan di dalam syurga di mana sahaja yang mereka
kehendaki, lalu mereka tidak lagi mempunyai lain-lain daripada
cita-cita atau angan-angan — ketika mereka dipinta olch Allah
swt supaya mengemukakan permintaan sebagai tambahan
kepada apa yang telah dikurniakan oleh Allah swt kepada mereka,
melainkan mereka ingin sekali kembali ke dunia agar dibunuh
di jalanNya sekali lagi.

Tidaklah angan-angan mereka untuk memperolehi kesyahidan
sekali lagi itu hasil dari keghairahan untuk memperolehi
tambahan ganjaran yang mereka belum perolehi atau inginkan
nikmat-nikmat yang belum sampai pada mereka tetapi angan-
angan dan harapan mereka adalah akibat kecintaan mereka untuk
kembali semula mengerjakan asbab yang menyampaikan mereka
kepada segala nikmat dan ganjaran yang mereka sedang nikmati
itu. Asbab itu ialah mati syahid di jalan Allah swt.

Allah swt takjub kepada seorang lelaki yang keluar berjuang
di jalanNya

Daripada Abdullah bin Mas’ud radhiallahu anhu katanya:
“Rasulullah sallallahu ‘alaihe wasallam bersabda:

Maksudnya: “Tuban kita merasa takjub terhadap
seorang lelaki yang berjuang di jalan Allah — lalu
sahabat-sahabatnya tumpas — maka beliau mengetahui
apakah hukuman yang bakal beliau perolehi (dari
Allah swt) jika beliau melarikan diri dari medan
peperangan, lalu beliaupun kembali ke medan
perjuangan itu hinggalah menemui maut. Allah swt pun
berfirman kepada para malaikatNya: “Lihatlah kepada
hambaKu, beliau kembali (ke medan pertempuran)
semata-mata inginkan apa yang ada padaKu (dari
ganjaran) dan takutkan apa yang ada di sisiKu
(hukuman dan azab) sehingga darahnya tumpah
(memperolehi kesyahidan).” (Hadis Hassan. Dikeluarkan

oleh Abu Daud)

Dan daripada Abdullah bin Mas’ud daripada Nabi sallallahu
‘alaihe wasallam, katanya:

Maksudnya: “Tuhan kita Azza wa Jalla merasa takjub
terhadap dua orang lelaki: “Seorang lelaki yang bingkas

bangun dari tempat beliau menyetubuhi isterinya dan
kain selimutnya dan dari kalangan ahli keluarga dan
tempat tinggalnya untuk mengerjakan solatnya. Maka
Tuhan kita berfirman: “Wahai malaikatKu lihatlah
kepada hambaKu, beliau telah bingkas bangun dari
tempat tidur dan isterinya dan tempat tinggalnya demi
mengerjakan solatnya semata-mata inginkan apa yang
ada di sisiKu dan takutkan apa yang ada padaKu (dari
azab). Dan seorang lelaki yang keluar berperang di jalan
Allah Azza wa Jalla, lalu mereka dikalahkan; justeru
beliau mengetahui apakah hukuman yang bakal
diperolehinya jika beliau melarikan diri dan apakah
ganjaran yang bakal dinikmati jika beliau kembali ke
medan peperangan, lantaran itu beliaupun kembali ke
medan pertempuran hinggalah beliau menemui maut
semata-mata inginkan ganjaran yang ada di sisiKu dan
takutkan azab yang ada padaKu. Maka Allah Azza wa
Jalla pun berfirman kepada para malaikatNya:
“Lihatlah oleh kamu kepada hambaKu, beliau kembali
ke medan pertempuran semata-mata inginkan apa yang
ada di sisiKu dan takutkan terhadap apa yang ada
padaKu sehingga menyebabkan beliau terbunuh.”
(Hadis Sahih. Dikeluarkan oleh Ahmad dan Ibnu Hibban)

Allah swt tertawa kepada dua orang lelaki

Daripada Ibnu Mas’ud radhiallah anhu katanya:

Maksudnya: “Dua orang lelaki di mana Allah tertawa
kepada mereka: Seorang lelaki yang berada di atas
seekor kuda yang menyerupai kuda-kuda para
sahabatnya. Lalu mereka bertempur dengan para
musuh dan menemui kekalahan. Dan beliau tetap teguh
hinggalah beliau terbunuh sebagai syahid. Maka itulah
lelaki yang Allah tertawa terhadapnya. Maka Diapun
berfirman: ‘“(Wahai para malaikatKu) Lihatlah kamu
kepada hambaKu, mereka tidak nampak seorangpun
melainkan Daku.” (Hassan Lil-Ghoirihi. Dikeluarkan
oleh Abdul Razak di dalam musannafnya)

Daripada Ibnu Mas’ud radhiallahu anhu juga:

Maksudnya: “Allah Azza wa Jalla tertawa kepada dua
orang lelaki: Seorang lelaki yang berhadapan dengan
musuh sedangkan beliau berada di atas kudanya yang
menyerupai kuda-kuda sahabat-sahabatnya. Sahabat-
sahabatnya itupun tumpas. Jika beliau terbunuh, beliau
telahpun menemui kesyahidan dan jika terus
hidup..maka itulah seorang lelaki yang Allah Azza wa
Jalla tertawa melihatnya. Dan seorang lelaki yang
bangun di waktu tengah malam, tidak ada seorangpun
mengetahuinya. Lalu beliaupun berwudhuk serta
menyempurnakannya, kemudian beliau memuji Allah
swt dan memuliakanNya dan berselawat atas Nabi
sallallahu ‘alaihe wasallam dan memulakan solatnya
dengan membaca Al-Quran. Maka itulah lelaki yang
mana Allah Azza wa Jalla tertawa melihatnya. Allah
Azza wa Jalla berfirman [kepada para malaikatNya]:

“Lihatlah kepada hamba-hambaKu, maka
sesungguhnya tidaklah ada seorangpun yang
melihatnya kecuali Daku.” (Hadis Hasaan Lil Ghoirihi.
Dikeluarkan oleh Ibnu As-Sunni di dalam kitab ‘amalul
yaumi wal lailah.)

Dan daripada Ibnu Mas’ud radhiallahu anhu juga:

Maksudnya: “Dua orang lelakiyang mana Allah tertawa
melihat kedua-dua mereka: Seorang lelaki yang berada
di atas kudanya yang menyerupai kuda-kuda sahabat-
sahabatnya. Musuhpun berhadapanan dengan mereka

lalu merekapun tumpas. Manakala lelaki itu tetap teguh
di atas kudanya. Sekiranya beliau terbunuh maka beliau
telahpun menemui kesyahidan. Maka itulah lelaki yang
mana Allah tertawa melihatnya. Dan seorang lelaki yang
bangun pada waktu malam, tidak ada seorangpun
mengetahuinya, lalu beliau menyempurnakan wudhuk
dan berselawat atas Muhammad sallallahu ‘alaihe
wasallam dan memuji Allah dan memulakan bacaan
Al-Quran. Maka Allah tertawa melihatnya dan berfir -
man kepada para malaikatNya: “Lihatlah kepada
hambaKu. Tidaklah seorangpun melihatnya melainkan
Daku.” (Hasaan Lil-Ghoirihi. Dikeluarkan oleh At-
Tabarani di dalam Al-Mu’jam Al-Kabir)

Dan daripada Ibnu Mas’ud radhiallah anhu juga:

Maksudnya: “Ketahuilah, sesungguhnya Allah tertawa
terhadap dua orang lelaki; Seorang lelaki yang bangun
di waktu malam yang sejuk dengan meninggalkan
tempat tidur dan kain selimutnya. Lalu beliaupun
berwudhuk kemudian bangun mendirikan solat. Allah
Azza wa Jalla berfirman kepada para malaikatNya;
“Apakah yang menyebabkan hambaKu melakukan per-
buatan yang telah dilakukannya itu.” Para malaikatpun
menjawab: “Tuhan kami, beliau melakukan kesemua
nya itu semata-mata mengharapkan apa yang ada di
sisiMu (ganjaran) dan takutkan apa yang ada padaMu
(azab).” Maka Allah swt berfirman; “Sesungguhnya Aku
telahpun mengurniakan apa yang diharapkannya dan
Daku telah amankan beliau dari apa yang ditakutinya.”
(Hadis Hassan. Dikeluarkan oleh At-Tabarani di dalam
Al-Kabir sebagaimana di dalam Majma’ul Zawaid)

Daripada Abu Ad-Darda’ radhiallahu anhu daripada Nabi
sallallahu ‘alaihe wasallam, katanya:

Maksudnya: “Terdapat tiga orang yang dicintai oleh
Allah, Allah tertawa melihat mereka dan bergembira
dengan mereka (iaitu): Seorang lelaki yang apabila satu
golongan (kaum mukmin) berperang lalu kalah namun
beliau tetap meneruskan perjuangan berseorangan
semata-mata kerana Allah Azza wa Jalla, maka samada
beliau terbunuh ataupun Allah Azza wa Jalla
membantunya dan mencukupi baginya sebagai
penolong. Maka Allah berfirman kepada para
malaikatNya; “Lihatlah oleh kamu kepada hambaKu
ini, bagaimana beliau bersabar atas dirinya?” Dan
seorang lelaki yang mempunyai isteri yang cantik dan
tilam yang empuk serta enak, namun beliau bangun
pada sebahagian waktu malam. Allah berfirman:
“Beliau meninggalkan syahwatnya dan mengingati
Daku dan sekiranya beliau ingin beliau akan terus
tidur.” Dan seorang lelaki yang berada di dalam
perjalanan bersama-sama penunggang-penunggang

yang lain, lalu mereka berjaga malam dan kemudian
tidur, namun lelaki itu bangun pada suatu ketika dari
waktu sahur tidak kira dalam waktu susah (sakit atau
fakir) dan waktu senang (sihat dan kaya).” (Hadis
Hassan. Dikeluarkan oleh At-Tabarani di dalam Al-Kabir.
Sebagaimana di dalam At-Targhib wat Tarhib)

Nota:

Cinta Allah dan keredhaanNya adalah maksud yang terbesar yang
mesti dicapai oleh setiap insan mukmin. Allah swt menjadikan
cinta dan redhaNya bagi orang yang mengorbankan dirinya
untukNya. Beliau tidak bakhil terhadap dirinya untuk dikorban
kan di jalan Allah swt. Begitu juga cinta dan redha Allah swt ini
adalah untuk orang yang menjauhkan tempat tidurnya yang
empuk dan selesa serta keenakan tidur demi berdiri malam
mengerjakan solat, berdoa dan berzikir kepada Allah swt. Beliau
menghabiskan waktu malam dengan berzikir dan bersyukur
kepada Allah swt.

Beginilah jalan menuju kepada cinta Allah swt, jihad dan amal
soleh, berusaha di jalan kebaikan dan meninggalkan syahwat.

Allah swt tidaklah membiarkan umat ini dalam keadaan lemah
begitu sahaja jika tidak disebabkan kelemahan umat ini sendiri,
justeru syarat pertolongan Allah swt ini adalah iman yang tulin
denganNya dan melakukan amalan soleh yang telah
diperintahkan atas mereka. Selagi keyakinan yang betul tidak
wujud dalam hati setiap individu dalam umat ini dan selagi
mereka tidak kembali menghidupkan dan mengamalkan semua
perintah Allah swt selagi itu mereka tetap akan hina. Tidaklah

ada gunanya laungan mereka yang menuntut bumi Islam yang
dirampas dikembalikan ke tangan mereka, justeru kelemahan
mereka sendiri yang menyebabkan mereka kehilangan hak itu.
Ingatlah Allah swt itu adalah “As-Salam” (kesejahteraan) dan
Dia amat menyukai kesejahteraan.

Firman Allah swt kepada seorang lelaki penghuni syurga

2o~ o -

Daripada Anas radhiallahu anhu katanya: “Rasulullah
sallallahu ‘alaihe wasallam bersabda:

Maksudnya: “Seorang lelaki penghuni syurga akan
dihadapkan kepada Allah swt, lalu Allah swt bertanya
kepada beliau; “Wahai anak Adam, bagaimanakah yang
kamu dapati tentang tempat kediamanmu?” Lelaki itu
menjawab; “Ya Tuhanku, ianya adalah sebaik-baik
tempat tinggal.” Allah swt berfirman padanya: “Pintalah
dan luahkanlah harapanmu.” Lelaki itupun berkata;
“Tidaklah ada permintaan yang daku ingin pinta dan
tidak ada harapan yang ingin daku Juahkan melainkan
Dikau kembalikan daku ke dunia, agar aku mati
dibunuh di jalanMu sebanyak sepuluh kali.”’ Lelaki itu
berkata sedemikian setelah melihat ganjaran mati
syahid itu (syahadah). Dan kemudian seorang lelaki dari
penghuni neraka dihadapkan ke muka. Allah swt pun
bertanya padanya; “Wahai anak Adam, bagaimanakah
yang kamu dapati tentang tempat kembalimu?” Lelaki
itupun menjawab; “Ya Tuhanku, itu adalah seburuk-
buruk tempat kediaman.” Allah swtpun berfirman pada
nya; “Adakah kamu mahu menebusnya dengan emas
sepenuh bumi?”’ Lelaki itupun menjawab; “Ya Tuhanku,
aku ingin sekali.” Allah swt berfirman; “Kamu berdusta.
Aku telah meminta sesuatu yang lebih sedikit dan lebih
senang dari sedemikian itu [iaitu beriman denganNya]
tetapi kamu tidak melakukannya.” Lalu lelaki itu
dikembalikan ke dalam api neraka.” (Hadis Sahih.

Dikeluarkan oleh Ahmad dan Al-Hakim)

Kelebihan orang yang mati disebabkan taun

Daripada ‘Iybadh bin Sariah bahawa Rasulullah sallallahu
‘alaihe wasallam bersabda:

Maksudnya: “Para syuhada’ (orang-orang yang mati
syahid di jalan Allah swt) dan orang-orang yang mati
di tempat tidur mereka akan bertelingkah di hadapan

Tuhan kita Azza wa Jalla mengenai kedudukan orang-
orang yang mati disebabkan taun. Para syuhada’ itu
berkata; “Saudara-saudara kamu itu terbunuh
sebagaimana kami telah terbunuh.” Orang-orang yang
dimatikan di atas tempat tidur itupun berkata;
“Saudara-saudara kami telah mati di atas tempat-tempat
tidur mereka sebagaimana kami mati di atas tempat-
tempat tidur kami.” Tuhanpun berfirman; “Lihatlah
kepada kecederaan mereka. Jika kecederaan mereka
menyerupai kecederaan orang yang mati dibunuh (di
jalan Allah swt) maka mereka adalah dari kalangan
mereka dan bersama-sama mereka.” Lalu didapati
kecederaan mereka menyerupai kecederaan orang-
o-rang yang mati terbunuh di jalan Allah swt.” (Hadis
Hassan. Dikeluarkan oleh Ahmad dan An-Nasaai)

Daripada ‘Utbah bin Abdul Al-Salmi daripada Nabi sallallahu
‘alaihe wasallam katanya:

Maksudnya: “Para syuhada’dan orang-orang yang mati
akibat taun akan datang. Lalu orang-orang mati
disebabkan taun itu berkata; “Kami adalah para
syuhada’.” Maka dikatakan kepada mereka; “Lihatlah
oleh kamu sekiranya kecederaan mereka seperti
kecederaan para syuhada’, di mana darah mereka
mengalir dan baunya seperti kasturi maka mereka
adalah syuhada’. Lalu didapati mereka itu sedemikian.”
(Hadis Hasaan. Dikeluarkan oleh Ahmad dan At-Tabarani
di dalam Al-Kabir)

Bab. 6

Kitab Larangan-larangan Allah swt

Seorang lelaki datang dengan memegang tangan lelaki yang
telah membunuhnya

Daripada Abdullah bin Mas’ud radhiallahu anhu daripada
Nabi sallallahu ‘alaihe wasallam yang telah bersabda:

Maksudnya: “Seorang lelaki akan datang dengan
memegang tangan seorang lelaki lain. Beliau berkata;
“Ya Tuhanku, beliau telah membunuh daku.” Allah swt
berfirman padanya; “Mengapa kamu membunuhnya?”’
Lelaki itu menjawab; “Aku telah membunuhnya demi
kemuliaan itu menjadi milikMu.” Allah swt berfirman:
“Maka sesungguhnya kemuliaan itu adalah milik
Daku.” Dan seorang lelaki lain datang dengan
memegang tangan lelaki lain seraya berkata; “Beliau
ini telah membunuh daku.” Allah swtpun bertanya
padanya; “Mengapa engkau membunuhnya?” Lelaki
itu menjawab; “Agar kemuliaan itu menjadi milik si
fulan.” Allah swtpun berfirman; “Sesungguhnya
kemuliaan itu bukan milik si fulan...” Maka lelaki itu
mengakui akan dosanya.” (Hadis Sahih. Dikeluarkan
oleh An-Nasaai)

Barangsiapa berjuang di jalan Allah semata-mata menjadikan
kemuliaan itu milik Allah swt maka dia akan bertemu Allah swt
dan Allah swt akan mengurniakan padanya sebaik-baik ganjaran.
Manakala orang yang berjuang bukan kerana kemuliaan Allah
swt bahkan sebaliknya demi kemuliaan orang lain, maka
usahanya itu sia-sia belaka justeru kemuliaan itu hanyalah milik
Allah swt bukan selainNya.

Allahu ‘alam.

Larangan Terhadap Melukis, Membuat Patung dan Gambar

Siapakah yang lebih zalim dari orang yang mencipta
seumpama ciptaan Allah swt?

Daripada Abu Hurairah radhiallahu anhu bahawa beliau telah
memasuki sebuah rumah di Madinah dan beliau melihat di
bahagian atas rumah itu dilukis dengan banyak gambar.
Beliaupun berkata; “Aku telah mendengar Rasulullah
sallallahu wasallam bersabda;

Maksudnya: “Siapakah yang lebih zalim dari orang yang
sengaja mencipta seumpama ciptaanKu, maka hendak-
lah mereka mencipta seekor semut dan hendaklah pula
mereka mencipta sebiji gandum.” (Hadis Sahih.
Dikeluarkan oleh Al-Bukhari)

Daripada Abu Hurairah radhiallahu anhu katanya: “Aku telah
mendengar Nabi sallallahu ‘alaihe wasallam bersabda:

Maksudnya: “Allah Azza wa Jalla berfirman; “Dan
siapakah yang lebih zalim dari orang yang sengaja
mencipta seperti ciptaanKu...maka hendaklah pula
mereka mencipta sebiji gandum (atau barli) atau

mencipta seekor semut ataupun sebiji barli......... ”
(Hadis Sahih. Dikeluarkan oleh Al-Bukhari)

152.

Daripada Abu Hurairah radhiallahu anhu bahawa
sesungguhnya beliau telah memasuki rumah Marwan dan
beliau telah melihat banyak gambar (lukisan) terdapat di
dalam rumah itu. Beliaupun berkata; “Aku telah mendengar
Rasulullah sallallahu ‘alaihe wasallam bersabda:

Maksudnya: “Allah Azza wa Jalla berfirman; “...... dan
siapakah yang lebih zalim daripada orang sengaja
mencipta makhluk seperti ciptaan (makhluk) Daku?”’
Maka hendaklah mereka mencipta sebiji gandum atau
mencipta seekor semut atau sebiji barli.” (Hadis Sahih.
Dikeluarkan oleh Muslim)

Daripada Abu Hurairah radhiallahu anhu bahawa beliau telah
memasuki rumah Marwan bin Al-Hakam lalu beliau telah

melihat gambar-gambar di dalam rumah itu dan gambar-
gambar itu telah dibina. Beliau berkata; “Aku telah
mendengar Rasulullah sallallahu ‘alaihe wasallam bersabda:

Maksudnya: “Allah Azza wa Jalla berfirman: “Siapakah
yang lebih zalim dari orang yang sengaja bermaksud
mencipta makhluk seperti makhluk (ciptaan)
Daku..maka hendaklah mereka pula mencipta sebiji

gandum atau seekor semut atau mencipta sebiji barli...”
(Hadis Sahih. Dikeluarkan Ahmad)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman; “Dan

siapakah yang lebih zalim dari orang yang ingin men-
cipta seperti penciptaanKu?” Maka hendaklah beliau

mencipta sebiji gandum atau seekor semut.” Sekali
Yahya berkata:  “Aku telah mendengar Rasulullah
sal- lallahu ‘alaihe wasallam bersabda: “Dan siapa...”
(Hadis Sahih Lil Ghoirihi. Dikeluarkan oleh Imam
Ahmad)

Peringatan:

Kata-kata: Sekali Yahya berkata: “Aku telah mendengar
Rasulullah sallallahu ‘alaihe wasallam bersabda: “Dan
siapa......... ” di mana Yahya itu adalah Ibnu Ishaq salah seorang
perawi hadis di dalam sanad hadis ini di mana beliau telah
meriwayatkan hadis daripada Abu Hurairah radhiallahu anhu
sekali dengan kata-katanya......... ”Aku telah mendengar
Rasulullah sallallahu ‘alaihe wasallam...... ” sebagaimana telah
diriwayatkan daripada beliau (Abu Hurairah) kata-katanya:
“Rasulullah sallallahu ‘alaihe wasallam telah bersabda.”

Nota:

Siapakah yang lebih zalim dari orang yang sengaja mencipta

seperti ciptaan Allah swt, seperti mengukir patung, gambar-
gambar dan melukisnya.

Yang dimaksudkan dengan lafaz ‘“Zarrah” adalah seekor semut,
manakala yang dimaksudkan dengan “Habbah” adalah biji
gandum berdasarkan petunjuk sebutan lafaz “Sya’ir” (barli)
sebagaimana di dalam hadis.

Maksud disebut kalimah “Zarrah” yang memberi erti sebiji
gandum/barli dan “Habbah” yang membawa erti seekor semut

adalah untuk melemahkan daya usaha pelukis-pelukis itu dengan
mencabar mereka untuk mencipta seekor haiwan yang kecil
sepertl semut itu justeru penciptaan haiwan itu adalah suatu
perkara yang sukar dan mustahil dilakukan oleh makhluk, justeru
makhluk itu tidak boleh menciptakan makhluk walaupun sekecil
mana sekalipun. Begitujuga Allah swt mencabar mereka agar
mencipta sebiji gandum atau barli di mana bijiran gandum atau
barli termasuk jenis yang tidak bernyawa (jamad) dan ianya lebih
mudah dari menciptakan benda yang bernyawa. Namun
demikian, mereka juga tidak mampu melaksanakannya.

Al-Hafiz Ibnu Hajar berkata di dalam kitab Fathul Bari
(penjelasan kepada Sahih Al-Bukhari): “Firman Allah swt:
“.....seperti penciptaanKu...” adalah penyerupaan (tasybih)
dalam perbuatan melukis gambar itu sahaja bukannya dari
segenap aspek dalam penciptaan Allah swt.”

Ibnu Bathaal berkata: “Maka Abu Hurairah mengambil berat
terhadap subjek melukis atau menggambar itu merangkumi
benda-benda yang mempunyai bayang (seperti patung apabila
diletakkan di bawah sinaran cahaya matahari) ataupun benda
yang tidak mempunyai bayang (seperti lukisan di atas dinding),
maka justeru itu beliau mengengkari setiap yang diukir di atas
dinding.”

Sheikh Ahmad Syaakir rahimahullahu berkata: “Dalam zaman
ini kita mendengar dari ramai manusia yang agung yang
menisbahkan diri mereka kepada ilmu di mana kita semahunya
tidak ingin mendengar pendapat mereka yang mengharuskan
semua jenis lukisan atau penggambaran, di mana keseluruhan
lukisan atau penggambaran itu termasuk juga semua ukiran-

ukiran patung yang dilaknat yang dibina demi memperingati
jasa-jasa yang telah dicurahkan oleh pemimpin-pemimpin
tertentu ataupun kepada orang-orang yang terdahulu yang telah
banyak berjasa kepada mereka. Jadi patung-patung tersebut
diukir dan didirikan sebagai tugu peringatan. Oleh yang
demikian, penolong-penolong mereka ini termasuk ke dalam
golongan munafikin dan melampaui batas. Jadilah amalan ini
mendekati amalan keberhalaan sebagaimana yang berleluasa di
Eropah, kemudian menyerang Mesir, Syria, Jordan dan negara-
negara Arab lain yang dungu serta lain-lain negara Islam dengan
gambaran-gambaran luaran keberhalaan. Mereka memuja dan
membesar-besarkannya dengan meletakkan kalungan-kalungan
bunga di kaki patung-patung tersebut serta merenjiskan wangi-
wangian. Ini contoh amalan keberhalaan yang mencapai darjat
kesempurnaan sehinggakan kadang-kadang mereka menyalakan
api di sisi patung-patung tersebut.

Adapun hujjah ahli ilmu yang mula-mula mengharuskan
perbuatan mungkar ini dengan mengeluarkan fatwa-fatwa dusta
serta sesat berdasarkan takwil yang mereka lakukan dengan
menyandarkannya kepada ‘illat (sebab) yang tidak pernahpun
disebutkan oleh syariat Islam yang mulia dan tidak juga ‘illat
ini dijadikan pokok atau sumber pengharaman. Mereka berkata;
“Dari sudut pengharaman patung-patung ini pada masa dahulu
adalah kerana manusia di zaman tersebut hampir kepada zaman
keberhalaan. Manakala sekarang, telah berlalu zaman yang
panjang justeru itu sebab pengharaman tersebut telahpun hapus
dan tidak terdapat ketakutan bahawa manusia akan kembali
kepada peribadatan dan penyembahan berhala!!”

Namun mereka melupakan gambaran-gambaran keberhalaan

yang sebenarnya yang wujud di hadapan mata kepala iaitu
amalan tagarrub melalui kubur-kubur dan orang-orang yang telah
mati yang telah ditanam di dalam kubur-kubur itu yang dilakukan
orang manusia yang jahil. Sewaktu-waktu musibah menimpa,
merekapun segera meluru ke arah kubur-kubur itu meminta
pertolongan dari orang-orang yang telah mati!

Dalam keadaan tersebut, sesungguhnya keberhalaan kembali
mendidih di dalam hati-hati tanpa disedari oleh mereka. Bahkan
mereka melupakan hadis-hadis yang terang-terang
mengharamkan perbuatan melukis, mengukir atau menggambar
tersebut serta hadis-hadis yang menyatakan sebab atau ‘illat
pengharaman itu.

Kita merasa hairan dengan cara pemikiran mereka yang dangkal
dan sakit ini serta ijtihad yang tidak masuk akal dan terkeluar
dari syarat-syarat ijtihad. Kita mengagak bahawa mereka
mencipta atau memberi makna kepada sesuatu yang tidak pernah
dicipta atau diberikan sebelum ini. Hinggalah kita membongkar
bahawa mereka bertaqlid dalam kebatilan dan mencuri dalam
jjtihad dan pengeluaran hukum (instinbad).

Al-Imam Al-Hafiz Ibnu Daqiq Al-‘Eid (wafat dalam tahun 702
Hijrah) telah menukilkan kata-kata mereka yang sesat itu dan
menolak serta membidas hujah-hujah mereka itu dengan sekeras-
kerasnya dan dengan hujah yang paling kuat sebagaimana di
dalam kitab beliau “Thkamul Ahkam fil ‘Umdatul Ahkam,” dalam
menjelaskan hadis Aisyah radhiallahu anha bahawa Rasulullah
sallallahu ‘alaihe wasallam yang bermaksud: “Mereka itu apabila
seorang lelaki yang soleh meninggal di kalangan mereka, lalu
merekapun membina masjid-masjid di atas kubur mereka

kemudian mengukir gambar orang yang telah mati tersebut.
Mereka itu adalah sejahat-jahat makhluk di sisi Allah swt.”

Ibnu Ad-Dagiq Al-‘Eid berkata: “Dalam hadis terdapat dalil
pengharaman seumpama perbuatan ini. Dalil-dalil syariat saling
bantu membantu dalam menghalang perbuatan melukis dan
menggambar/mengukir. Sesungguhnya amat jauh sekali
pendapat yang mengatakan bahawa dalil-dalil tersebut membawa
kepada hukum makruh dan bahawasanya ketegasan tersebut
hanya boleh diamalkan pada zaman itu justeru hampirnya zaman
manusia itu hidup kepada zaman penyembahan berhala. Dan di
dalam zaman ini, sekira-kira di mana agama Islam telah tersebar
luas dan terbentang kaedah-kaedahnya maka pengharaman itu
tidak menyamai makna ini dan tidak menyamai ketegasan ini!!

Di sisi kami pendapat ini adalah batil sebatil-batilnya justeru
telah diriwayatkan di dalam hadis yang menceritakan tentang
alam akhirat dan tentang azab yang menimpa pelukis-pelukis
dan pengukir-pengukir patung. Dan dikatakan kepada mereka;
“Hidupkanlah apa yang telah kamu ciptakan.” Illat ini
bertentangan dengan pendapat yang dikemukakan oleh orang-
orang yang mengharuskan perbuatan melukis dan mengukir itu.
Yang demikian telah dinyatakan terang-terangan di dalam sabda
Rasulullah sallallahu ‘alaihe wasallam yang bermaksud;
“...Orang yang menyerupakan dengan penciptaan Allah....:..”
illat ini berbentuk am, kekal dan sesuai untuk semua zaman. Ia
tidak mengkhususkan satu zaman dan mengecualikan zaman
yang lain. Kita tidak mempunyai hak untuk menukar-nukarkan
dan mempergunakan nas-nas yang saling kuat memperkuatkan
antara satu sama lain serta banyak sekali dengan makna yang

kita sendiri khayalkan.

Larangan membunuh jiwa tanpa hak

Seorang lelaki yang dibunuh datang pada hari kiamat
dengan si pembunuhnya bergantungan pada tangannya

Daripada Jundub radhiallahu anhu:

Maksudnya: “Seorang lelaki yang dibunuh datang pada
hari kiamat dengan bergantungan pada si pem -
bunuhnya. Allah swt berfirman kepadanya: “Mengapa
kamu membunuh lelaki ini?” Maka beliaupun
menjawab; “Kerana milikan (kerajaan) si fulan...... ”
(Hadis Sahih. Dikeluarkan oleh An-Nasaai)

Maksud kerana milikan si fulan, justeru mempertahankan hak
si fulan atau hak ketuanya atau orang yang lebih tinggi kedudukan
darinya. Ataupun demi mempertahankan kerajaan si fulan jika
diandaikan orang yang membunuh orang lain demi
mempertahankan kerusi atau jawatan yang diduduki oleh si fulan.
Allahu ‘alam.

Dan dikeluarkan oleh An-Nasaai di dalam kitab Sunnannya
dengan lafaz yang berbeza. Dan di dalam sunnan An-Nasaai dari
hadis Jundub daripada si fulan dirufu’kannya kepada Rasulullah
sallallahu ‘alaihe wasallam:

Maksudnya: “Seorang lelaki yang telah dibunuh akan
datang pada hari kiamat dan berkata (kepada Allah swt):
“Tanyalah pada lelaki ini mengapa beliau telah
membunuh daku?” Lelaki itu berkata: “Aku telah
membunuhnya kerana kerajaan si fulan...... ”

Daripada Abdullah bin Abbas radhiallah anhuma bahawa
beliau telah ditanya oleh seseorang: “Wahai Abu Abbas,
adakah si pembunuh itu mempunyai taubat?” Lalu Ibnu
Abbas pun berkata seperti seorang yang merasa takjub
dengan keadaannya: “Apakah yang kamu katakan?” Lelaki
itupun mengulangi soalannya dan Ibnu Abbas berkata
padanya; “Apakah yang kamu katakan?”’ (Dua atau tiga kali
soalan diajukan oleh Ibnu Abbas kepada lelaki yang bertanya
itu). Kemudian Ibnu Abbas berkata; “Bagaimanakah taubat
untuknya!! Aku telah mendengar Nabi kamu sallallahu
‘alathe wasallam bersabda:

Maksudnya: “Orang yang kena bunuh akan datang
(pada hari kiamat) dengan kepalanya bergantungan
pada salah satu tangannya dan mencekak si
pembunuhnya dengan sebelah tangannya yang lain
sedangkan darah-darah mengalir dari urat-urat pada
tubuhnya sehingga dengan si pembunuhnya itu sampai
ke Arash. Maka orang yang kena bunuh itu berkata pada
Allah swt; “Tuhanku, lelaki ini telah membunuh daku.”
Allah Azza wa Jalla pun berfirman kepada si pembunuh;
“Celakalah kamu....” Maka lelaki itupun dibawa ke
api neraka jahannam.” (Hadis Hassan. Dikeluarkan oleh

At-Tabarani di dalam Al-Kabir, sebagaimana yang telah
dikeluarkan oleh Ahmad, At-Tirmidzi, An-Nasaai, Ibnu
Majah dan Al-Humaidi secara ringkas dari perkataan Nabi
bukannya dari perkataan Al-Qudsi)

Nota:

Membunuh jiwa atau orang lain tanpa sebarang hak yang
membenarkan berbuat sedemikian adalah satu jenayah yang keji.
Hadis menggambarkan keadaan yang bakal berlaku pada hari
kiamat antara orang yang kena bunuh dan si pembunuhnya. D1
hari itu orang yang kena bunuh akan datang dalam keadaan
kepalanya bergantungan pada salah satu tangannya manakala
beliau mencekak tengkuk si pembunuhnya dengan sebelah
tangannya yang lain sambil mengheretnya untuk bertemu dengan
Tuhannya bagi menuntut haknya dari si pembunuh itu. Adapun
si pembunuh tanpa hak itu diberi ancaman sedemikian rupa
sebagaimana di dalam hadis justeru jenayah yang dilakukannya
akan berkekalan dan tetap sama, dicontohi dan dilakukan oleh
orang lain. Jenayah ini akan menyebabkan nyawa manusia lain
terancam dan kesejahteraan kehidupan dunia mereka tidak lagi
lantaran ketakutan sering menghantui mereka di mana sahaja
mereka berada. Manusia tidak lagi bebas bergerak di dalam

persekitarannya. Pihak kerajaan pula terpaksa berbelanja untuk
mengatasi jenayah ini.

Kata-kata seorang lelaki: “Demi Allah, Allah tidak
mengampuni si fulan.....”

Daripada Jundub bahawa Rasulullah sallallahu ‘alaihe
wasallam telah bersabda:

Maksudnya: “Sesungguhnya seorang lelaki berkata;
“Demi Allah, Allah tidak akan mengampuni si fulan.”
Dan sesungguhnya Allah swt berfirman; “Siapakah
yang bersumpah dengan Namaku bahawa Aku tidak
akan mengampuni si fulan kerana sesungguhnya Daku
telah mengampuni si fulan dan Daku telah menghapus-
kan amalan kamu.” Atau sebagaimana yang telah diper-
katakannya. (Hadis Sahih. Dikeluarkan oleh At-Tabarani
sebagaimana di dalam Kanzul Ummal)

Dan daripada Jundub juga:

Maksudnya: “Seorang lelaki berkata: “Allah tidak
mengampuni si fulan.” Lalu Allah swt mewahyukan
kepada seorang Nabi dari para nabi-nabi: “Sesungguh-
nya ia adalah satu kesilapan (dan Allah swt telahpun
menghapuskan amalan buruknya itu) dan hendaklah
beliau memperbaikkan amalannya pada masa
hadapan....” (Hadis Sahih. Dikeluarkan oleh At-Tabarani
sebagaimana di dalam Kanzul Ummal)

Nota:

Hadis-hadis melarang seorang hamba itu berlagak mengambi
alih tugas Allah swt dalam menentukan nasib seseorang hamba
samaada ia ahli syurga atau neraka, justeru kesemuanya itu adalah
di dalam ilmu Allah swt sahaja. Allah swt Maha Mengampun
dan kuasa untuk memberikan keampunan adalah dikhususkan
oleh Allah swt pada diriNya sahaja, tidak kepada makhlukNya.

Daripada Ibnu Abbas radhiallahu anhuma katanya:
“Rasulullah sallallahu ‘alaihe wasallam telah bersabda:

Maksudnya: “Allah Azza wa Jalla berfirman; “Siapakah
yang bersumpah bahawa hambaKu itu akan Daku
masukkannya ke dalam syurga dan hambaKu yang lain
akan Daku masukkannya ke dalam neraka?” (Sahih
Lil Ghoirihi. Dikeluarkan oleh Al-Musaddad sebagaimana
di dalam Al-Muthaalab Al-°‘Aliah)

Daripada Abu Hurairah radhiallahu anhu dan sesungguhnya
beliau telah berkata kepada Dhamdham bin Jaus- Al-
Yamami: “Wahai Yamami, janganlah kamu berkata kepada
seorang lelaki; “Demi Allah, Allah tidak mengampuni kamu,
atau tidak memasukkan kamu ke dalam syurga untuk
selama-lamanya.” Lelaki itupun berkata kepada Abu
Hurairah; “Wahai Abu Hurairah, sesungguhnya ini adalah
kata-kata yang telah diucapkan oleh salah seorang dari kami

kepada saudaranya dan sahabatnya apabila beliau marah.”
Abu Hurairah berkata; “Maka janganlah kamu
mengucapkannya kerana sesungguhnya aku telah

mendengar Nabi sallallahu ‘alaihe wasallam bersabda:

Maksudnya: “Suatu masa dahulu, di kalangan Bani
Israil terdapat dua orang lelaki. Salah seorang dari
mereka amat tekun dan kuat beribadat manakala yang
seorang lelaki sering melakukan perbuatan melampau
batas terhadap dirinya sendiri. Kedua-duanya telah
bersaudara angkat antara satu sama lain. Si lelaki yang
tekun beribadat itu sering melihat saudaranya yang lain
itu dalam dosa, maka beliaupun berkata kepadanya;
“Wahai kamu, berhentilah dari melakukan dosa....”
Lalu saudaranya itu berkata; “Biarkanlah daku dan
Tuhanku. Adakah kamu telah diutuskan untuk menjaga
dan memerhatikan daku?”’ Sabda Rasulullah sallallahu
‘alaihe wasallam; “Hinggalah pada satu hari beliau
telah melihat saudaranya melakukan dosa dan beliau
merasakan dosa itu amat besar, beliaupun berkata
kepada saudaranya; “Celaka kamu, berhentilah dari
dosa ini.” Saudaranya itupun berkata; “Biarkanlah
daku dengan Tuhanku. Adakah kamu telah diutus untuk
memerhatikan daku?” Lelaki yang tekun beribadat itu
lantas berkata; “Demi Allah, Allah tidak akan
mengampuni kamu untuk selama-lamanya —  atau
Allah tidak memasukkan kamu ke dalam syurga untuk
selama-lamanya [di mana Abu Hurairah ragu-ragu
samada Rasulullah sallallahu ‘alaihe wasallam
mengucapkan Allah tidak mengampuni kamu atau tidak
memasukkan kamu ke dalam syurga untuk selama-

lamanya]. Allah swt telah menghantar malaikat kepada
kedua-dua lelaki itu dan kemudian mencabut roh
mereka dan kedua-dua roh mereka bertemu di sisi
Allah swt. Allah swt berfirman kepada si pendosa;
“Pergilah kamu dan masukkanlah ke dalam syurga
dengan rahmatKu.” Dan berfirman kepada lelaki yang
kedua; “Adakah kamu mengetahui mengenai diriKu?
Adakah kamu menyimpan apa yang ada di dalam
tanganKu? Bawalah beliau ke dalam api neraka.”
Rasulullah sallallahu ‘alaihe wasallam bersabda: “Demi
Dia yang memegang jiwa Abu Qaasim di dalam
tanganNya beliau (lelaki ahli ibadat) itu telah berkata
dengan satu kalimah yang memusnahkan dunia dan
akhiratnya.” (Hadis Hassan. Dikeluarkan oleh Imam
Ahmad)

Nota:

Al-Imam An-Nawawi telah berkata; “Dalam hadis terdapat dalil
bagi mazhab Ahli Sunnah bahawa terdapat dosa yang diampuni
tanpa taubat, jika Allah swt kehendaki Dia akan mengampuni.
Manakala mazhab Muktazilah berhujjah dengan hadis itu
terhadap penghapusan amalan dengan perlakuan maksiat dan
dosa besar. Manakala mazhab Ahli Sunnah maksiat atau dosa
besar tidak menghapuskan amalan kecuali dengan kekufuran.
Ditakwilkan penghapusan amalan itu adalah amalan kebaikan
itu gugur apabila dihadapkan kepada kejahatannya. Penghapusan
ini dinamakan penghapusan majazi (lawan hakiki). Dan
diandaikan terdapat perkara lain yang berlaku pada dirinya yang
mewajibkan kekufuran (selain dari dosa besar itu) dan
diandaikan ini wujud pada syariat umat yang terdahulu sebelum

umat kita (umat Muhammad sallallahu ‘alaihe wasallam) dan
ini adalah hukum bagi mereka.” (Sahih Muslim. Syarah oleh
Imam An-Nawawi)

Diharamkan syurga atas orang yang membunuh diri sendiri

Daripada Jundub bin Abdullah katanya: “Rasulullah
sallallahu ‘alaihe wasallam telah bersabda;

Maksudnya: “Terdapat seorang lelaki dalam umat
sebelum kamu yang mengalami kecederaan. Lalu beliau
merasa ketakutan lantas mengambil sebilah pisau dan
memotong tangannya dengan pisau itu. Beliaupun mati
setelah darah itu berhenti mengalir. Allah swt berfirman;
“Hambaku bersegera (untuk mati) dengan membunuh
dirinya sendiri (bagi membebaskan dirinya dari
kesakitan tersebut). (Justeru itu) Aku mengharamkan

syurga untuknya.” (Hadis Sahih. Dikeluarkan oleh Al-
Bukhari dan Al-Baihaqi)

Daripada Jundub radhiallahu anhu juga daripada Rasulullah
sallallahu ‘alaihe wasallam yang telah bersabda;

Maksudnya: “Sesungguhnya seorang lelaki dari
kalangan umat sebelum kamu telah mengalami
kelukaan. Apabila kelukaan itu menyakitkannya
beliaupun mengeluarkan anak panah dari busarnya lalu
mencucuknya. Apabila darah berhenti mengalir
beliaupun menemui ajalnya. Tuhan kamu berfirman;
“Sesungguhnya Aku telah mengharamkan syurga
untuknya.” (Hadis Sahih. Dikeluarkan oleh Muslim)

Dan daripada Jundub juga:

Maksudnya: “Seorang lelaki telah ditimpa kecederaan.
Lalu beliau diangkat ke rumahnya. Kecederaannya itu
amat menyakitkannya, maka beliapun mengeluarkan
anak panah dari busarnya serta mencucuk bahagian
tekaknya. Kejadian itu telah diceritakan kepada Nabi
sallallahu ‘alaihe wasallam. Maka Nabi sallallahu
‘alaihe wasallam telah bersabda mengenai apa yang
telah diriwayatkannya dari Tuhannya Azza wa Jalla:
“HambaKu mendahuluiKu dengan membunuh
dirinya...... » (Sahih Lil Ghoirihi. Dikeluarkan oleh Imam
Ahmad)

Nota:

Kehidupan adalah nikmat besar yang telah dikurniakan oleh
Allah swt atas setiap insan. Antara hak Allah swt yang menjadi
tanggungjawab seorang insan menyempurnakannya ialah
bersyukur atas nikmat kehidupan ini dan memeliharanya.
Tidaklah patut baginya dalam penyempurnaan tanggungjawab
ini kepada Allah swt, bila sahaja Allah swt mengujinya dengan
kesakitan, kesempitan dan sebagainya maka demi untuk
membebaskan diri dari segala kesakitan dan kemelut ini beliau
bersegera membunuh diri sendiri atau melakukan sesuatu bagi
mempercepatkan maut untuk dirinya sendiri. Sedangkan beliau
tidak mengetahui bahawa perbuatannya yang sedemikian itu pula
mempercepatkan azab Allah swt atas dirinya.

Rasulullah sallallahu ‘alaihe wasallam telah bersabda
sebagaimana yang telah diriwayatkan oleh Abu Hurairah
radhiallahu anhu:

Maksudnya: “Barangsiapa menghumbankan dirinya
sendiri dari puncak sebuah gunung lalu membunuh
dirinya sendiri maka beliau berada di dalam api neraka.
Beliau jatuh ke dalam neraka itu dan kekal tinggal di
dalamnya untuk selama-lamanya. Barangsiapa
membunuh dirinya dengan menelan racun maka racun
itu akan berada di dalam tangannya di mana beliau
menelannya di dalam api neraka, beliau kekal tinggal
di dalam neraka itu untuk selama-lamanya. Dan
barangsiapa membunuh dirinya dengan besi maka besi
itu akan berada di dalam tangannya di mana beliau
memukul-mukul dirinya dengan besinya. Beliau kekal

tinggal di dalam neraka untuk selama-lamanya...”
(Diriwayatkan oleh Al-Bukhari dan Muslim sebagaimana
di dalam At-Targhib)

Antara kerosakan-kerosakan di dalam zaman ini ialah, lemahnya
kesabaran, kurangnya daya untuk menanggung penderitaan,
tumpulnya keinginan dan cita-cita dan sikap lari dari
tanggungjawab di mana kesemuanya menyebabkan pertambahan
bilangan orang yang membunuh diri sendiri cuma disebabkan
oleh alasan-alasan yang lemah sekali. Orang yang membunuh
diri itu adalah seumpama orang yang ingin mengatasi qada’ yang
ditetapkan oleh Allah swt untuk dirinya sendiri. Dalam masa
yang sama beliau tidak redha dengan takdir yang telah ditetapkan
oleh Allah swt untuk dirinya, justeru apa yang menimpa dirinya
sudahpun ditentukan oleh Allah swt.

Pintu-pintu syurga dibuka setiap hari Isnin dan Khamis

Daripada Abu Hurairah radhiallahu anhu katanya:

“Rasulullah sallallahu ‘alaihe wasallam telah bersabda:

Maksudnya: “Pintu-pintu syurga di buka pada setiap
hari Isnin dan Khamis — atau - dihadapkan setiap
amalan pada setiap hari Isnin dan Khamis - maka
Allah Azza wa Jalla mengampuni setiap hamba yang
tidak mempersekutukan sesuatu denganNya melainkan
dua orang yang bertelingkah (bermusuhan), Allah
berfirman kepada para malaikatNya; “Biarkanlah
kedua-duanya sehingga mereka berdamai.” (Hadis

Sahih. Dikeluarkan oleh Imam Ahmad)

165

Daripada Abu Hurairah radhiallahu anhu dan dirufu’kan
kepada Rasulullah sallallahu ‘alaihe wasallam:

Maksudnya: “Semua amalan akan dihadapkan (kepada
Allah swt) pada setiap hari Isnin dan Khamis. Maka
Allah Azza wa Jalla mengampuni pada hari itu setiap
orang yang tidak mempersekutukan sesuatu dengan
Allah kecuali seorang yang mempunyai permusuhan.
Maka dikatakan: “Tinggalkan kedua-dua ini sehingga
mereka berdamai. Tinggalkanlah kedua-dua ini
sehingga mereka berdamai.” (Hadis Sahih. Dikeluarkan
oleh Muslim, Imam Malik di dalam Al-Muwattha’, Abu
Daud, At-Tirmidzi dan Al-Bukhari di dalam Al-Adab Al-
Mufrad)

Dan daripada Abu Hurairah radhiallahu anhu bahawa Nabi

sallallahu ‘alaihe wasallam telah berpuasa pada hari Isnin
dan Khamis. Maka dikatakan kepada baginda sallallahu

‘alaihe wasallam; “Ya Rasulullah, sesungguhnya tuan
berpuasa pada setiap hari Isnin dan Khamis.” Rasulullah
sallallahu ‘alaihe wasallam pun bersabda:

Maksudnya: “Sesungguhnya pada hari Isnin dan
Khamis Allah mengampuni setiap muslim melainkan
dua orang yang saling bermusuhan. Allah swt berfirman
kepada para malaikatNya; “Tinggalkanlah kedua-dua
mereka hingga mereka berdamai.” (Hadis Sahih. Dike-
luarkan oleh Ibnu Majah)

Maksudnya, orang yang bermusuhan tidak akan memperolehi
keampunan pada kedua-dua hari itu dari Allah swt.

Imam Abu Daud telah berkata selepas menukilkan riwayatnya
bagi hadis ini: “Sesungguhnya Nabi sallallahu ‘alaihe wasallam
telah mengasingkan diri dari para isterinya selama empat puluh
hari. Dan Ibnu Umar mengasingkan dirinya dari anak lelakinya
hinggalah beliau meninggal dunia.” Abu Daud berkata:
“Sekiranya pengasingan itu semata-mata kerana Allah swt maka
tidaklah tertakluk kepada hadis ini dan sesungguhnya Umar bin
Abdul Aziz telah menutup wajahnya dari seorang lelaki (justeru
enggan melihatnya).”

Oleh yang demikian, diharuskan mengasingkan diri atau berpisah

dari orang lain sekiranya sebab beliau berbuat demikian dibenar
kan oleh agama dan dilakukan semata-mata kerana Allah swt.

Larangan meminum arak

Ganjaran bagi orang yang tidak minum arak sedangkan
beliau mampu melakukannya

Daripada Anas radhiallahu anhu bahawa Rasulullah sallallahu
‘alaihe wasallam telah bersabda:

Maksudnya: “Barangsiapa meninggalkan meminum
arak sedangkan beliau berupaya melakukannya, Daku
akan memberikan minum arak di dalam syurga. Dan
barangsiapa tidak memakai sutera sedangkan beliau
mampu memakainya, Daku akan memakaikannya
sutera di dalam syurga.” (Hadis Hassan. Dikeluarkan
oleh Al-Bazzar sebagaimana di dalam At-Targhib)

Meninggalkan perkara-perkara dan perbuatan-perbuatan yang
telah diharamkan oleh Allah swt sedang beliau berupaya

melakukannya semata-mata takutkan Allah swt dan semata-mata
untuk memperolehi keredhaanNya memerlukan satu jiwa yang
mulia dan suci serta mujahadah atas nafsu yang besar dan mesti
dilakukan dengan bersungguh-sungguh. Oleh sebab itulah, Al-
lah swt berjanji dengan orang-orang dalam golongan ini bahawa
Dia akan menukarkan ketaatan mereka dengan sesuatu yang lebih
afdal dan baik di dalam alam akhirat.

Kesimpulan, meninggalkan sesuatu yang dilarang oleh Allah swt
semata-mata kerana Allah swt adalah satu ketaatan dan si
pelakunya akan dikurniakan ganjaran pahala oleh Allah swt.
Tetapi jika meninggalkan larangan-larangan Allah swt bukannya
kerana Allah swt tetapi kerana seseorang yang lain atau demi
memperolehi pujian, maka beliau tidak akan memperolehi apa-
apa dari Allah swt.

Larangan berbuat kezaliman

Firman Allah swt (maksudnya): “.....Sesungguhnya Aku
telah mengharamkan kezaliman itu atas diriKu.”

Daripada Abu Dzar radhiallahu anhu daripada Nabi sallallahu
‘alaihe wasallam sepertimana yang telah diriwayatkannya

dari Allah Tabaaraka wa Ta’ala, bahawa Allah swt telah
berfirman;

Maksudnya: “Wahai hamba-hambaKu, sesungguhnya
Daku telah mengharamkan kezaliman atas diriKu dan
Aku telah mengharamkan kezaliman itu di kalangan
kamu maka janganlah kamu saling zalim menzalimi.
Wahai hamba-hambaKu, sesungguhnya kamu sesat
kecuali orang yang telah Daku beri petunjuk, maka
Justeru itu pintalah petunjuk itu dariKu, Aku akan
memberi petunjuk padamu. Wahai hamba-hambaKu,
sesungguhnya semua kamu sesat melainkan orang yang
telah Daku beri makan, maka pintalah makanan dariKu,
Aku akan memberi makanan itu padamu. Wahai hamba-
hambaKu, semua kamu telanjang melainkan orang
yang telah Daku berikan pakaian, maka pintalah
pakaian dariKu Aku akan memberikan pakaian
padamu. Wahai hamba-hambaKu, sesungguhnya kamu
melakukan kesilapan siang dan malam dan Aku
mengampuni kesemua dosa maka pintalah keampunan
dariKu, Aku akan mengampunimu. Wahai hamba-

hambaKu, sesungguhnya kamu tidak akan dapat
memudaratkan Daku maka buatlah kemudaratan itu
pada diriKu. Dan sesungguhnya kamu tidak akan dapat
memberi manfaat kepadaKu maka buatlah kemanfaatan
itu padaKu. Wahai hamba-hambaKu, sekiranya orang
yang awal (terdahulu) dan orang yang terakhir
(terkemudian), manusia dan jin dari kalangan kamu
mereka berada di atas ketakwaan seorang lelaki maka
tidak bertambah akibat yang sedemikian itu sedikitpun
di dalam kerajaanKu. Wahai hamba-hambaKu,
sekiranya yang awal dan akhir di kalangan kamu, jin
dan manusia berada di atas kejahatan hati seorang lelaki
dari kalangan kamu, maka yang sedemikian itu tidak
mengurangkan sedikitpun kerajaanKu.

Wahai hamba-hambaKu, sekiranya yang awal dan
akhir, jin dan manusia di kalangan kamu berdiri di atas
satu dataran maka kesemuanya meminta dengan berdoa
kepadaKu maka Aku akan mengurniakan setiap
permintaan dari setiap insan, maka itupun tidak
mengurangkan sedikitpun khazanah yang ada di sisiKu
melainkan seperti jarum yang dimasukkan ke dalam
lautan. Wahai hamba-hambaKu, sesungguhnya
amalan-amalan kamu Akulah yang menghitungnya
untuk kamu kemudian Aku menyempurnakan
ganjarannya. Maka barangsiapa memperolehi kebaikan
hendaklah beliau memuji Allah dan barangsiapa
memperolehi selain dari itu maka janganlah beliau
mencerca melainkan dirinya sendiri.”” (Hadis Sahih.
Dikeluarkan oleh Muslim dan Al-Bukhari di dalam Al-
Adab Mufrad, Al-Hakim dan Al-Baihag;i)

Daripada Abu Dzar radhiallahu anhu katanya: “Rasulullah
sallallahu ‘alaihe wasallam telah bersabda:

Maksudnya: “Allah swt berfirman: ‘“Wahai hamba-
hambaKu, kesemua kamu sesat melainkan orang yang
telah Daku berikan hidayah justeru itu pintalah hidayah
itu Aku akan mengurniakannya kepadamu. Dan semua
kamu fakir melainkan orang yang telah aku kurniakan
kecukupan (kekayaan) maka pintalah dariKu, Daku
akan mengurniakannya kepadamu. Dan kesemua kamu
berdosa kecuali orang yang telah Aku ampuni maka
sesiapa sahaja di kalangan kamu yang mengetahui
bahawa Aku mempunyai kekuasaan untuk mengampuni

pintalah keampunan itu dariKu, Aku akan mengampuni
nya dan tidaklah Aku peduli. Dan seandainya, orang
yang awal dan yang akhir, yang hidup dan yang mati,
yang basah atau yang kering di kalangan kamu
berkumpul di atas ketakwaan hati seorang hamba dari
kalangan hamba-hambaKu; tidaklah yang sedemikian
itu menyebabkan pertambahan di dalam kerajaanKu
walaupun sekepak nyamuk. Dan seandainya orang
yang awal dan orang yang akhir, orang yang hidup dan
orang yang mati, yang basah dan yang kering
berkumpul di atas kejahatan hati seorang hamba dari
kalangan hamba-hambaKu, maka yang sedemikian itu
tidak mengurangkan walaupun sebesar kepak nyamuk
dari kerajaanKu. Dan seandainya orang yang awal dan
orang yang akhir, orang yang hidup dan orang yang
mati, yang basah dan yang kering berkumpul di atas
satu dataran dan setiap orang meminta dariKu sejauh
mana harapannya itu sampai maka Aku akan
mengurniakan setiap permintaan orang yang berdoa itu,
tidaklah berkurang sedikitpun justeru itu dari
kerajaanKu melainkan sebagaimana sekiranya
seseorang kamu berjalan di atas lautan lalu beliau
memasukkan sebatang jarum ke dalam air lautan itu
dan kemudian mengangkatnya (lihatlah apa yang
tinggal pada jarum itu). Yang sedemikian itu kerana Aku
adalah Maha Pemurah dan Maha Mulia. Aku
melakukan apa yang Daku ingini. KurniaanKu adalah
kata-kata dan azabKu adalah kata-kata. Adapun
sesungguhnya perintahKu terhadap sesuatu itu apabila
Daku inginkan ialah dengan mengucapkan kepadanya;
“Jadi,” maka jadilah ia.” (Hadis Sahih. Dikeluarkan oleh

At-Tirmidzi, Imam Ahmad dan Ibnu Majah seumpama
itu)

Daripada Abu Dzar daripada Nabi sallallahu ‘alaihe wasallam
sebagaimana yang diriwayatkannya dari Tuhannya Tabaaraka
wa Ta’ala:

Maksudnya: “Aku telah mengharamkan kezaliman itu
atas diriKu dan Aku telah mengharamkannya atas
hamba-hambaKu maka janganlah kamu saling zalim
menzalimi. Setiap anak Adam melakukan kesilapan
siang dan malam kemudian beliau meminta ampun
dariKu, maka Aku mengampuninya dan tidaklah Aku
peduli.”’ (Hadis Sahih. Dikeluarkan oleh At-Thayaalisi)

Dan daripada Abu Dzar radhiallahu anhu daripada Nabi
sallallahu ‘alaihe wasallam mengenai apa yang telah diriwa-
yatkannya dari Tuhannya Azza wa Jalla:

Maksudnya: “ Sesungguhnya Aku telah mengharamkan
kezaliman itu atas diriKu dan atas hamba-hambaKu,
maka janganlah kamu saling zalim menzalimi. Setiap
anak Adam melakukan kesilapan siang dan malam
kemudian dia meminta ampun dariKu, Aku akan
mengampuninya dan tidaklah Aku peduli. Allah berfir-
man: Wahai anak Adam semua kamu dahulu sesat
melainkan orang yang telah Aku beri petunjuk dan
kesemua kamu dulu telanjang melainkan orang yang
telah Daku berikan pakaian dan kesemua kamu dulu
lapar melainkan orang yang telah Daku beri makanan.
Dan kesemua kamu dulu dahaga melainkan orang yang
telah Daku berikan minuman maka pintalah hidayah
dariKu; Aku akan memberikannya hidayah, pintalah
pakaian dariKu; Aku akan mengurniakan pakaian
kepadanya dan pintalah makanan dariKu; Aku akan

memberikan makanan kepadanya dan pintalah
minuman dariKu Aku akan memberikannya minuman.
Wahai hamba-hambaKu, sekiranya orang yang awal
dan orang yang akhir, jin dan manusia, yang kecil atau
yang besar, lelaki atau wanita di kalangan kamu — (kata
Abdul Samad: .....dan yang keras dan yang lembut di
kalangan kamu berada di atas ketakwaan hati seorang
lelaki maka semua kamu tidak menambahkan sesuatu
di dalam kerajaanKu. Dan sekiranya yang awal dan
yang akhir di kalangan kamu, jin dan manusia dari
kalangan kamu, yang kecil dan yang besar di kalangan
kamu, lelaki dan wanita di kalangan kamu berada di
atas kekufuran hati seorang lelaki, maka yang
sedemikian itu tidak mengurangkan sesuatupun dari
kerajaanKu kecuali sebagaimana kepala sebatang jarum
mengurangkan air lautan.” (Hadis Sahih. Dikeluarkan
Imam Ahmad, Abdul Razak di dalam Al-Musannaf. Abdul
Samad adalah salah seorang perawi dalam sanad hadis
ini)

Nota:

Maksud sekiranya semua manusia dan jin berkumpul pada
ketakwaan hati seorang lelaki ialah, diandaikan semua manusia
dan jin, yang terawal dan terakhir mempunyai hati yang bertakwa
kepada Allah swt seperti seorang nabi, semua mereka mentaati
perintah Allah swt dan tidak memaksiatiNya, maka ketaatan
mereka ini sedikitpun tidak menambahkan kemuliaan Allah swt,
justeru itu Allah swt Maha Mulia, tidak bergantung kepada apa-
apapun untuk dimuliakan. Andainya, jika tidak ada seorangpun
mentaatiNya, maka itu sedikitpun tidak mengurangkan

kemuliaanNya. Dia Tetap Mulia justeru Dia Maha Mulia,
padaNyalah kemuliaan dan Dia memuliakan sesiapa yang
dikehendakiNya dan menghinakan sesiapa sahaja yang
dikehendaikiNya. Dia berfirman:

Maksudnya: “...sesungguhnya kemuliaan itu hanyalah
bagi Allah, bagi RasulNya dan bagi orang-orang yang
beriman.....” (Al-Munafiqun: 8)

Sebaliknya, jika semua manusia dan jin, yang awal dan terakhir
di kalangan mereka mempunyai hati seorang lelaki yang jahat
yang memaksiati Allah swt seperti Fir’aun, maka kemaksiatan
mereka itu tidak sedikitpun mengurangkan kemuliaan dan
ketinggian Allah swt. Maksiat mereka tidak mempunyai apa-
apa kesan di sisi Allah swt. Allah swt tetap mulia.

Maksud “...... kecuali sebagaimana kepala sebatang jarum
mengurangkan air lautan.” Berkatalah ulama: “Ini adalah
pendekatan yang digunakan dalam menyampaikan kepada
pemahaman dan maknanya tidak berkurang sedikitpun pada
asalnya. Sebagaimana yang dikatakan di dalam hadis lain yang
bermaksud, “.....nafkah itu tidak mengurangkan harta itu
walaupun sedikit....” Ini adalah disebabkan apa sahaja yang
ada di sisi Allah swt tidak berkurang dan tidak mengalami
pengurangan. Adapun pengurangan itu berlaku pada benda-
benda dunia yang sementara dan terbatas. Manakala perum-
pamaan pengurangan air laut dengan sebiji jarum justeru ia
adalah perumpamaan yang paling sesuai bagi mengumpamakan
kekurangan, lantaran apabila sebatang jarum itu dimasukkan ke
dalam air laut kemudian ditarik keluar, lihatlah berapa banyak
air laut yang melekat pada batang jarum yang kecil dan licin itu.

Sebenarnya tidak ada langsung! Maka begitulah khazanah
Allah swt, walau banyak sekalipun yang dikurniakan kepada
makhluk-makhlukNya, hakikatnya tidak berkurang sedikitpun
apa yang ada di dalam khazanah Allah swt. Lihatlah kepada
penciptaan manusia, segala-galanya sempurna. Di dalam
khazanah Allah swt terdapat khazanah mata, khazanah telinga,
kaki, tangan, kepala dan lain-lain lagi. Tidak pernah dan mustahil
bagi hak Allah swt untuk mengistiharkan bahawa mula hari ini
Allah swt mencipta manusia tanpa telinga justeru khazanah
telinga telahpun habis! Itulah kebesaran Allah swt. Dan lautan
itu dibandingkan dengan sebatang jarum terlalu besar
perbezaannya. Justeru lautan adalah sebesar-besar makhluk
Allah swt yang kelihatan oleh mata. Manakala jarum pula
sekecil-kecil benda yang wujud di alam ini, tambahan pula ianya
licin dan air tidak melekat padanya.

Takutilah doa orang yang dizalimi

Daripada Khuzaimah bin Tsabit radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Takutilah doa orang yang dizalimi; kerana
sesungguhnya ia diangkat di atas awan. Allah Jalla
tsanauhu berfirman: “Demi Kemuliaan dan ketinggian
Ku, pasti Daku akan menolongmu walaupun selepas
beberapa lama........” (Hadis Sahih. Dikeluarkan oleh
Ad-Daulabi di dalam Al-Kunya dan Al-Asma’)

Nota:
Kemungkinan maksud doa itu terangkat di atas awan ialah antara
doa orang yang dizalimi itu dan Allah swt tiada hijab (pendin-

ding), maknanya ianya pasti akan dimakbulkan oleh Allah swt
berdasarkan satu hadis lain.

Iblis berputus asa apabila berhala itu tidak disembah

Daripada Ibnu Mas’ud radhiallahu anhu bahawa Rasulullah
sallallahu ‘alaihe wasallam telah bersabda;

Maksudnya: “Sesungguhnya Iblis berputus asa lantaran
berhala-berhala itu tidak disembah di bumi Arab, akan
tetapi beliau akan redha walaupun tanpa perbuatan
sedemikian dilakukan oleh kamu di mana beliau redha
dengan perbuatan-perbuatan keji yang memusnahkan
(dan mencampakkan si pelakunya ke dalam api neraka)
yang dilakukan oleh kamu. Maka takutilah perbuatan-
perbuatan zalim setakat mana yang kamu mampu
kerana sesungguhnya seorang hamba itu akan datang
pada hari kiamat dengan membawa banyak amalan
kebajikan di mana beliau melihat dengan amalan-
amalan yang banyak itu beliau akan berjaya. Maka tidak
putus-putus kedapatan hamba Allah swt bangun
mengadu kepada Allah; “Wahai Tuhanku, sesungguh
nya si fulan telah menzalimiku dengan satu perbuatan
zalim.” Maka dikatakan: “Hapuskanlah dari kebajikan-
kebajikannya sehingga tiada lagi walaupun satu
kebajikan untuknya.” (Hadis Sahih, dikeluarkan oleh
Al-Hakim di dalam Al-Mustadrak)

Daripada Anas radhiallahu anhu:

Maksudnya: “Para hakim akan dihadapkan pada hari
kiamat ada yang meringan-ringankan penghakiman
(tidak menjatuhkan hukuman sebagaimana yang telah
ditetapkan oleh syariat Allah swt) dan ada yang telah
melakukan kezaliman (melampaui batas) dalam peng-
hakiman. Maka Allah swt berfirman: “Kamu adalah
penjaga-penjaga khazanah bumiKu dan pemelihara-
pemelihara (hak-hak) hambaKu dan pada kamulah

terdapat tuntutanKu (agar hak itu didirikan dan
diletakkan pada tempatnya). “ Allah berfirman kepada
hakim yang meringan-ringankan penghakimannya itu;
“Apakah yang menyebabkan kamu melakukan
perbuatan yang telah kamu lakukan itu?” Hakim itu
menjawab; “Aku telah belas kasihan padanya.” Maka
Allah berfirman; “Engkau adalah hambaKu yang pa-
ling pengasih dariKu.” Dan Allah berfirman kepada
hakim yang melampaui batas dalam penghakimannya;
“Apakah yang mendorong kamu melakukan perbuatan
itu?” Maka hakim itu berkata; “Akibat kemarahan yang
wujud dalam diriku.” Allah pun berfirman kepada para
malaikatNya: “Bawalah mereka dan tutuplah satu
rukun dari rukun-rukun neraka dengan mereka.”

(Hadis Hassan. Dikeluarkan oleh Abu Sa’ed An-Niqas di

dalam kitab Al-Qudhat sebagaimana di dalam Kanzul
Ummal)

Daripada Huzaifah radhiallahu anhu:

Maksudnya: “Para pemegang tampuk kuasa [para
pemimpin, raja, ketua dan sebagainya] akan dihadapkan
pada hari kiamat; yang adil di kalangan mereka dan
yang zalim. Hinggalah kesemua mereka berdiri di atas
Jjambatan yang merentangi neraka. Allah Azza wa Jalla
berfirman kepada mereka; “Pada kamu sekalian
terdapat segala tuntutanKu...” Maka tidak tinggallah
seorangpun yang zalim dalam hukumannya dan
mengambil rasuah dalam keputusan yang diambilnya
serta cenderung pendengarannya kepada salah seorang
yang terlibat dalam penghakiman itu melainkan beliau
masuk ke dalam api neraka sedalam tujuh puluh tahun
perjalanan. Dan seorang lelaki yang merotan melebihi
batasanpun dihadapkan ke muka. Maka Allah berfir-
man padanya; “Mengapa kamu merotan melebihi dari
apa yang telah Daku perintahkan?” Lelaki itupun

berkata; “Wahai Tuhanku, justeru kemarahan demi
keranaMu.” Maka Allahpun bertanya; “Adakah kema-
rahanmu lebih dahsyat dari kemarahanKu?” Dan
kemudian seorang penguasa yang meringan-ringankan
hukum Allah dalam menjalankan tugasnya dihadapkan
kepada Allah. Allah berfirman padanya; “Hambaku
mengapa kamu meringan-ringankan hukumanmu?”
“Justeru aku kasihan padanya,” jawab lelaki tersebut.
Maka Allah berfirman, “Adakah sifat belas kasihanmu
itu melebihi dari sifat pengasihKu?” (Hassan Lil-Ghoi
rihi. Dikeluarkan oleh Abu Ya’la sebagaimana di dalam
Kanzul Ummal)

Kutukan atas dunia

Daripada Abu Hurairah radhiallahu anhu katanya: “Nabi
sallallahu ‘alaihe wasallam telah keluar bersama-sama se-
kumpulan sahabat-sahabatnya. Sahabat-sahabat baginda
sallallahu ‘alaihe wasallam telah tertawa sambil berbual-bual.
Maka Rasulullah sallallahu ‘alaihe wasallam pun bersabda:

Maksudnya: “Demi Dia Yang memegang jiwaku di dalam
tanganNya, jikalaulah kamu tahu apa yang aku tahu
sudah pasti kamu akan sedikit ketawa dan banyak
menangis.”” Kemudian Nabi sallallahu ‘alaihe wasallam
pergi dan sabda baginda itu menyebabkan sahabat-
sahabat tersebut menangis. Allah Azza wa Jalla
mewahyukan kepadanya: “Ya Muhammad, mengapa-
kah kamu menjadikan hamba-hambaKu berputus asa?”
Lalu Nabi sallallahu ‘alaihe wasallam pun pulang dan
baginda sallallahu ‘alaihe wasallam telah bersabda:
“Gembiralah dan tuntutlah keistigamahan dalam
amalan-amalan kamu.”” (Hadis Sahih. Dikeluarkan oleh
Al-Bukhari di dalam Al-Adab Al-Mufrad dan Ibnu
Hibban)

Istigamah dalam amalan ialah dengan bersederhana dalam
melakukan amalan, berterusan dan sentiasa berlaku adil terhadap
diri sendiri semasa beramal; iaitu jangan memaksa diri sendiri
untuk melakukan amalan yang tidak mampu dilakukan. Amalan
yang paling disukai oleh Allah swt adalah amalan yang sedikit
tetapi berterusan.

Terdapat banyak ayat-ayat Al-Quran dan hadis-hadis Rasulullah
sallallahu ‘alaihe wasallam yang memperkecil-kecilkan dunia
dan memperhinakannya justeru dunia itu akan binasa berbanding
dengan alam akhirat yang kekal abadi, tiada noktah baginya.
Allah swt berfirman di dalam Al-Quran;

Maksudnya: “dan kehidupan akhirat itu adalah lebih
baik dan lebih kekal........” (Al-A’la: 17)

Jika tidak begitu, maka dunia ini adalah tempat di mana Allah
swt telah melantik Adam sebagai khalifahnya. Allah swt telah
mengutuskan ke dunia para Nabi dan RasulNya. Allah swt telah
menurunkan para malaikatNya kepada mereka serta kitab-
kitabNya. Allah swt juga telah menghidupkan atas dunia itu para
kekasih dan hamba-hamba yang dicintaiNya. Allah swt juga
menjadikan di atas dunia itu Ka’abah beserta Masjid Al-Haram
dan Masjid Al-Aqgsa juga masjid kekasihnya Masjid An-Nabawi.
Di dunia itu terdapat kebaikan dan nikmat. Tetapi dunia itu tidak
hina melainkan apabila ianya dibandingkan kepada tempat yang
lebih mulia dan kekal; iaitu alam akhirat. Justeru itu kehidupan
dunia jika dibandingkan dengan kehidupan akhirat tidaklah ada
apa-apa nilaipun.

Oleh yang demikian, bilakah dunia itu menjadi baik untuk
penghuninya? Dunia akan menjadi tempat yang baik bagi peng-
huninya apabila orang yang tinggal di dalamnya menunaikan
hak-hak Allah swt dan keluar dari alam dunia di waktu kematian
dengan amalan-amalan yang diredhai oleh Allah swt pada hari
kiamat. Lalu di dalam dunia itu, beliau telah menghalalkan apa
yang telah dihalalkan oleh Allah swt dan mengharamkan apa
yang telah diharamkan oleh Allah swt. Beliau telah menunaikan

tugas mengajak kepada kebaikan dan mencegah dari kemung-
karan. Beliau telah berdakwah kepada kebaikan dan membina
manhaj (sistem) dan syariat Allah swt di dalam dunia itu. Beliau
telah memakmurkan dunia itu dengan petunjuk dan kebenaran
dari Allah swt.

Adapun orang yang menjadikan dunia itu sebagai kiblatnya dan
perhiasan dunia itu sebagai maksudnya, lalu beramal untuk dunia
itu serta membelakangkan akhirat sesungguhnya beliau telah
membeli sesuatu yang sedikit dengan sesuatu yang banyak.
Beliau telah menukarkan sesuatu yang kekal dengan benda yang
binasa. Allah swt berfirman;

Maksudnya: “Dan kehidupan akhirat itu adalah lebih
baik bagimu dari kehidupan dunia....... ” (Ad-Dhuha:
4)

Kemakruhan Nazar

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda;

Maksudnya: “Allah Azza wa Jalla telah berfirman;
“Nazar itu tidak akan datang membawa bagi anak Adam
apa-apa pun yang tidak Aku takdirkan untuknya. Akan
tetapi sesuatu yang Daku keluarkan dari seorang yang
bakhil. Beliau memberikannya kepadaKu sesuatu yang
tidak diberikannya akibat kebakhilannya.” (Hadis Sahih.
Dikeluarkan oleh Imam Ahmad dan Al-Humaidi di dalam
musnadnya)

Yang dimaksudkan dengan nazar itu tidak memberi apa-apa yang
tidak ditakdirkan oleh Allah swt untuk anak Adam ialah apa
sahaja yang telah ditakdirkan oleh Allah swt itulah yang
berlaku.Bukanlah disebabkan nazarnya itu. Umpamanya orang
yang bernazar sekiranya beliau sembuh dari penyakit beliau akan
bersedekah. Namun kesembuhan itu adalah dari Allah swt,
bukanlah disebabkan nazarnya. Jika ditakdirkan beliau akan
sembuh maka itu adalah dari Allah swt dan beliau akan ber-
sedekah cuma apabila syarat kesembuhan itu diperolehinya. Jika
tidak sembuh maka beliau tidak akan bersedekah sama sekali.
Begitujuga jika beliau dalam keadaan sihat wal-afiat maka beliau
tidak akan bersedekah sama sekali.

Maksud hadis ialah seorang yang bakhil itu selama-lamanya akan
bersikap bakhil terhadap hartabendanya. Namun beliau akan
memberi apabila bernazar untuk memberi selepas beliau

mencapai apa yang telah dinazarkannya sedangkan dalam waktu-
waktu biasa beliau sama sekali tidak akan bersedekah dengan
hartanya. Contohnya, seorang yang bakhil akan berkata: “Apabila
daku memperolehi keuntungan sekian aku akan bersedekah.”
Beliau akan bersedekah cuma apabila telah memperoleh:
keuntungan. Namun dalam keadaan biasa beliau amat bakhil
dengan hartanya. Beliau tidak bersedekah bahkan takut hartanya
akan berkurangan akibat sedekah itu, sedangkan tidaklah ber-
kurang harta akibat sedekah itu sebagaimana yang diperolehi
dari petunjuk Rasulullah sallallahu ‘alaihe wasallam.

Daripada Abu Hurairah radhiallahu anhu daripada Nabi
sallallahu ‘alaihe wasallam, yang telah bersabda:

Maksudnya: “Nazar anak Adam tidak akan memberi-

kannya apa-apapun yang tidak Aku takdirkan untuknya.
Akan tetapi nazar itu akan memberinya sesuatu yang
Aku takdirkan untuknya, dikeluarkan barang yang
menjadi nazarnya dari seorang yang bakhil. Beliau
memberi padaKu sesuatu yang tidak diberikannya
kepadaKu sebelum itu.” (Hadis Sahih. Dikeluarkan oleh
Ahmad, Al-Bukhari, Muslim dan Ibnu Majah)

Lafaz-lafaz hadis menunjukkan nazar itu tidaklah disyariatkan
pelaksanaannya, bahkan ianya makruh. Dalam firman Allah swt;
“......Akan tetapi sesuatu yang Daku keluarkan dari seorang yang
bakhil,” dapat dirasakan bahawa kemakruhan nazar itu hanyalah
pada nazar “Mujaazaat” atau “Mu’awadhah” iaitu menyempurna-
kan nazar itu sebagai galang ganti setelah memperolehi barang
yang telah dinazarkan bukannya nazar yang dilakukan sebagai
jalan mendekatkan diri kepada Allah swt.

Nazar “Mu’awadhah” di atas adalah seperti nazar yang dilakukan
oleh orang yang sakit. Beliau berkata; “Jika aku sembuh dari
penyakit, aku akan bersedekah kepada masjid ini....... ” Beliau
menggantungkan penyempurnaan nazarnya kepada kesembuhan
dari penyakit. Jika beliau sembuh dari penyakit barulah beliau

menyempurnakan nazarnya, jika tidak, tidak adalah penyem-
purnaan.

Berbanding dengan nazar yang dilakukan sebagai jalan
mendekatkan diri kepada Allah swt (nazar tabarrur) justeru
orang yang bernazar itu mempunyai maksud yang sahih di mana
jika beliau menyempurnakan nazarnya beliau akan dikurniakan
pahala seolah-olah telah menunaikan satu perintah wajib
mengatasi ganjaran pahala ibadat tatauwu’. Ini adalah maksud

firman Allah swt;

Maksudnya: “Mereka menunaikan nazar dan takut akan
suatu hari yang azabnya merata di mana-mana...” (Al-
Insan: 7)

Al-Hafiz Ibnu Hajar telah menukilkan di dalam kitabnya fathul
bari; Telah dikeluarkan oleh At-Tibri dengan sanad yang sahih
daripada Qatadah mengenai firman Allah swt (maksudnya):
“Mereka menunaikan nazar dan takut akan suatu hari yang
azabnya merata di mana-mana...” (Al-Insan: 7)

At-Tibri berkata: “Mereka itu telah bernazar untuk mentaati Allah
swt dengan melakukan solat, puasa, zakat, haji dan umrah dan
perintah-perintah yang telah difardhukan atas mereka. Lalu
Allah swt menamakan mereka sebagai Al-Abrar [orang-orang
yang melakukan kebajikan]. Pujian ini hanyalah pada orang-
orang yang bernazar melakukan ketaatan kepada Allah swt,
bukannya pada orang yang bernazar dengan nazar “Al-Mujaazat.”

At-Tibri telah menegaskan dengan membawa pengertian hadis
kepada larangan bernazar dengan nazar “Al-Mujaazat.” Beliau
berkata: “Larangan ini tempatnya ialah dengan mengatakan
contohnya: “Jika Allah menyembuhkan daku dari penyakit yang
aku hidapi maka aku akan bersedekah sekian sekian.” Aspek
kemakruhan di dalam nazar ini ialah apabila beliau menaklukkan
amalan taqarrub (bersedekah) itu kepada penghasilan maksud
yang telah disebutkannya (iaitu penyembuhan dari penyakit).
Di mana zahir pada kata-katanya beliau tidak memaksudkan
nazarnya semata-mata dengan niat tagarrub (mendekatkan diri
kepada Allah swt) hasil dari apa yang berlaku pada dirinya

bahkan sebaliknya beliau mengambil jalan menggalang ganti
(mu’awadhah); iaitu jika beliau tidak sembuh dari penyakitnya
beliau tidak akan bersedekah justeru penyempurnaan nazarnya
itu dikaitkan kepada penyembuhannya. Dan inilah keadaan
orang yang bakhil justeru beliau tidak akan mengeluarkan
sesuatupun dari hartanya melainkan dengan gantian segera
sebagai tambahan dari apa yang biasa dikeluarkan. Ini adalah
makna bagi firman Allah swt; “....dikeluarkan barang yang
menjadi nazarnya dari seorang yang bakhil,” iaitu barang yang
tidak dikeluarkan oleh orang yang bakhil dalam keadaan biasa
(tanpa nazar).

Begitujuga dengan iktikad orang yang jahil yang menyangka
bahawa nazar itu menyebabkan sesuatu yang dinazarkan itu
berhasil. Contohnya kesembuhan dari penyakit itu terhasil
disebabkan nazar tersebut. Ini adalah apa yang ditunjuki oleh
hadis, maksudnya: “Maka sesungguhnya nazar itu tidak menolak
sesuatupun yang telah ditakdirkan oleh Allah.”

Orang yang beriktikad bahawa nazar itu akan menyebabkan
perkara yang dinazarkan itu terhasil menghampiri pintu
kekufuran. Manakala orang yang beriktikad bahawa nazar itu
menolak apa yang telah ditakdirkan oleh Allah swt adalah satu
kesilapan yang terang-terang dilakukan.

Al-Hafiz Ibnu Hajar Al-‘Asqolani berkata: “Bahkan orang yang
kedua itu juga menghampiri kekufuran.”

Kemudian Al-Qurthubi menukilkan dari ulama dengan
membawa larangan bernazar sedemikian itu [larangan nazar “Al-
Mu’awadhah] sebagaimana yang diriwayatkan di dalam hadis

mengenai kemakruhannya di mana beliau berkata; “Yang nyata
padaku ialah nazar itu diharamkan pada orang yang ditakutkan
akan beriktikad dengan iktikad yang sedemikian maka
tindakannya dengan yang sedemikian itu adalah satu perbuatan
haram. Manakala orang yang bernazar tetapi tidak beriktikad
sedemikian maka hukumnya makruh.” Ini adalah penjelasan
yang baik dan diperkuatkan oleh hadis yang telah diriwayatkan
oleh Ibnu Umar mengenai larangan nazar di mana larangan nazar
itu adalah terhadap nazar Al-Mujaazat (Al-Mu’awadhah).

Cercaan terhadap sifat tamak

Jika anak Adam mempunyai satu wadi emas pasti ia akan
menginginkan yang kedua

Daripada Ubai bin Ka’ab radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Sesungguhnya Allah telah memerintah-
kan daku membacakan Al-Quran kepadamu...” Lalu
baginda allallahu ‘alaihe wasallam membacakan:

Maksudnya: “...orang-orang yang kafir......... ” (Al-
Baiyinnah: 1)

Dan antara sifat orang-orang yang kufur itu
ialah:“Sekiranya anak Adam itu meminta satu wadi yang
dipenuhi harta maka Aku akan mengkabulkan
permintaannya itu [maka setelah permintaannya
dikabulkan] dan pasti beliau akan meminta wadi yang
kedua, jika Aku mengurniakan permintaannya yang kedua
itu pasti beliau akan meminta wadi yang ketiga. Dan
tidaklah memenuhi perut anak-anak Adam itu melainkan
tanah. Allah menerima taubat orang yang bertaubat. Dan
sesungguhnya agama di sisi Allah adalah Al-Hanifiah
(agama Islam yang lurus) bukannya Yahudi dan Nasrani.
Dan barangsiapa melakukan kebaikan maka tidaklah

beliau dikufurkan...” (Hadis Sahih. Dikeluarkan oleh Al-
Hakim)

Firman Allah swt; “Tidaklah dipenuhi perut anak-anak Adam
itu melainkan tanah,” bermaksud, ketamakan mereka akan
berhenti apabila mereka dikebumikan di dalam kubur selepas
kematian berlaku pada dirinya.

Amaran justeru tidak membaca Basmalah ketika menikmati
makanan

Daripada Ibnu Abbas radhiallahu anhuma daripada Nabi
sallallahu ‘alaihe wasallam katanya:

Maksudnya: “Iblis berkata; “Wahai Tuhanku, tidaklah
ada seorangpun dari kalangan makhlukMu melainkan
Dikau memberikan rezeki dan kehidupan untuknya.
Maka apakah rezekiku pula?”’ Allah berfirman: “Setiap

apa yang tidak dibacakan namaKu (ketika memakan

nya).” (Hadis Sahih. Dikeluarkan oleh Abu Nu’aim di

dalam Al-Hilyah)

Sumpah palsu dan bakhil dengan kurniaan Allah swt

Daripada Abu Hurairah radhiallahu anhu daripada Nabi
sallallahu ‘alaihe wasallam, sabdanya;

Maksudnya: “Tiga orang yang mana Allah tidak akan
berkata-kata dengannya pada hari kiamat dan tidak juga
Ia akan melihat ke arah mereka: Seorang lelaki yang
bersumpah atas barang-barang jualan di mana beliau
telah membeli barangan itu lebih melebihi harga yang
diberikan, dan seorang lelaki yang bersumpah palsu
selepas waktu asar demi memperolehi harta seorang
muslim (dengan jalan haram) dan seorang lelaki yang
menghalang memberi kelebihan air. Maka pada hari
kiamat Allah berfirman: “Pada hari ini, Daku
menghalang kelebihanKu sebagaimana kamu
menghalang kelebihan yang bukan hasil tangan kamu.”
(Hadis Sahih. Dikeluarkan oleh Al-Bukhari, Muslim, Abu
Daud, An-Nasaai dengan maknanya dari hadis An-
Nabawi)

Mengenai lafaz-lafaz “Allah tidak berkata-kata dengan mereka
dan tidak melihat ke arah mereka....” Kata Al-Imam An-
Nawawi: “Makna Allah tidak berkata-kata kepada mereka ialah
tidak berkata-kata sebagaimana Dia berkata-kata dengan orang-
orang yang melakukan kebaikan dengan menzahirkan
keredhaanNya bahkan sebaliknya Dia akan berkata-kata dengan
mereka dengan kata-kata sebagaimana Dia berkata kepada
orang-orang yang dimurkaiNya.”

Berkatalah jumhur ahli tafsir: Maksudnya, Allah tidak akan
berkata-kata dengan mereka perkataan yang memberi manfaat
kepada mereka serta menggembirakan mereka.

Allah swt tidak melihat ke arah mereka bermaksud Dia berpaling
dari mereka dan penglihatan Allah swt kepada hamba-hambaNya
ialah rahmat dan kelembutanNya dengan mereka.

Larangan menjalankan hukuman berlebih-lebihan

Daripada Abu Hurairah radhiallahu anhu katanya: “Aku telah
mendengar Rasulullah sallallahu ‘alaihe wasallam bersabda:

Maksudnya: “Seekor semut telah mengigit seorang Nabi
dari kalangan para Nabi, lalu beliau memerintahkan
agar dibakar tempat tinggal semut-semut itu, maka
Allah mewahyukan kepadanya; “Apabila engkau digigit
oleh seekor semut, dikau membakar satu umat dari
kalangan umat-umat yang bertasbih (kepada Allah
swt).” (Hadis Sahih. Dikeluarkan oleh Al-Bukhari dan
Muslim dan selain dari keduanya)

Daripada Abu Hurairah radhiallahu anhu katanya: “Aku telah
mendengar Rasulullah sallallahu ‘alaihe wasallam bersabda:

Maksudnya: “Seorang Nabi dari kalangan para Nabi
telah singgah di bawah sebatang pokok, lalu beliau
disengat oleh seekor semut. Beliaupun memerintahkan
agar dibawa kelengkapannya lalu dikeluarkan semut
itu dari bawah pokok itu kemudian beliau memerintah-
kan rumah kediaman semut itu dibakar. Maka Allah
telah mewahyukan kepadanya; “Mengapa tidak kamu
membunuh hanya seekor semut sahaja?” (Hadis Sahih.
Dikeluarkan oleh Al-Bukhari dan Muslim)

Daripada Abu Hurairah radhiallahu anhu daripada Rasulullah
sallallahu ‘alaihe wasallam, yang telah bersabda;

Maksudnya: “Seorang Nabi dari kalangan para Nabi
telah singgah di bawah sebatang pokok lalu beliau telah
disengat oleh seekor semut. Beliaupun memerintahkan
agar di bawa kepadanya peralatannnya kemudian beliau
mengeluarkan semut itu dari bawah batang pokok
tersebut dan memerintahkan agar semut-semut itu di
bakar. Kata Rasulullah: “Maka Allah telah mewahyu
kan kepada Nabi itu: “Mengapa tidak seekor semut
sahaja yang dibunuh?” (Hadis Sahih. Dikeluarkan oleh
Muslim dan Ahmad)

Nota:

Adalah tidak difahami dari hadis ini terdapatnya larangan dari
membunuh semut secara mutlak berdasarkan lafaz di dalam
beberapa riwayat maksudnya: ” Mengapa tidak seekor semut
sahaja yang dibunuh?” Ini menunjukkan keharusan membunuh
semut akan tetapi larangan itu ditujukan kepada membunuh
dengan melampau batasan dan zalim melebihi dari kesakitan
yang diperolehi. Allahu ‘alam. Bagaimana pula dengan keadaan
para pemerintah yang menjalankan hukuman dengan melampau
batas ke atas pesalah-pesalah terutama para tahanan politik,
justeru kesalahan yang sedikit cuma, lalu mereka dipenjarakan
bertahun-tahun lamanya.

Amaran terhadap perbuatan menipu dan khianat

Firman Allah swt: “Tiga orang di mana Aku adalah lawan
nya pada hari kiamat.”

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Allah swt berfirman: “Tiga orang di mana
Aku adalah lawan mereka pada hari kiamat: Seorang
lelaki yang diberikan sesuatu dengan nama Daku
kemudian beliau menipu daya, dan seorang lelaki yang
menjual orang yang merdeka kemudian memakan
harga jualannya dan seorang yang mengupah seorang
upahan lalu beliau mempergunakannya sehabis-
habisnya tetapi tidak memberikan upah kepadanya.”
(Hadis Sahih. Dikeluarkan oleh Al-Bukhari, Imam
Ahmad, Ibnu Majah dan Al-Baihaqji)

Bab. 7

Majlis-majlis Zikir dan Zikrullah

Daripada Abu Hurairah radhiallahu anhu katanya: Rasulullah
sallallahu ‘alaihe wasallam telah bersabda:

Maksudnya: “Sesungguhnya Allah mempunyai para
malaikat yang berputar-putar (bertawaf) di jalan-jalan
mencari ahli zikir (orang-orang yang berzikir). Apabila
mereka menemui satu kaum yang sedang berzikir
mengingati Allah, merekapun saling panggil memanggil
antara satu sama lain; “Marilah kamu ke semua kepada
hajat kamu (apa yang dicari oleh kamu).” Sabda
Rasulullah sallallahu ‘alaihe wasallam: “Lalu mereka pun
meliputi mereka dengan sayap-sayap mereka (dalam
keadaan bertindan-tindan atas satu sama lain)
hinggalah ke langit dunia.” Sabda Rasulullah sallallahu
‘alathe wasallam; “Maka merekapun ditanya oleh Tuhan
mereka sedangkan Dia lebih mengetahui dari mereka;
“Apakah yang diucapkan oleh hamba-hambaKu?”
Mereka menjawab; “Mereka menyucikanMu (bertas
bih), membesar-besarkanMu (bertakbir), memuji-muji
Mu (bertahmid) dan memuliakanMu (tamjid).” Kata
Rasulullah sallallahu ‘alaihe wasallam; “Allah bertanya;
“Adakah mereka melihat Daku?” Kata Rasulullah
sallallahu ‘alaihe wasallam; “Merekapun menjawab;
“Tidak. Demi Allah, mereka tidakpun melihat Dikau.”
Kata Rasulullah sallallahu ‘alaihe wasallam; “Allahpun
bertanya; “Jadijika mereka melihat Daku, bagaimana-
kah keadaan mereka?’’ Kata Rasulullah sallallahu ‘alaihe
wasallam; “Malaikat-malaikat itupun menjawab; “Jika
mereka melihatMu syurga itu pasti mereka lebih banyak

mengerjakan ibadat untukMu dan lebih banyak
memuliakanMu dan lebih banyak menyucikanMu.”
Sabda Rasulullah sallallahu ‘alaihe wasallam; “Allah
bertanya; “Apakah yang dipinta oleh mereka dariKu?”
Kata Rasulullah sallallahu ‘alaihe wasallam; “Mereka
menjawab; “Meminta syurga dariMu.” Sabda Ra-
sulullah sallallahu ‘alaihe wasallam; “Allah bertanya;
“Dan adakah mereka telah melihat syurga itu?”’ Sabda
Rasulullah sallallahu ‘alaihe wasallam; “Malaikat-
malaikat itupun menjawab; “Tidak. Demi Allah, ya
Tuhan kami mereka tidak melihatnya.” Sabda Rasulullah
sallallahu ‘alaihe wasallam; “Allah bertanya; “Bagai-
mana sekiranya mereka melihat syurga itu?” Sabda
Rasulullah sallallahu ‘alaihe wasallam; “Malaikat-
malaikat pun menjawab; “Sudah tentu mereka akan
menjadi lebih ghairah (tamak) untuk mendapatkannya
dan lebih cenderung terhadapnya.” Allah bertanya;
“Untuk apakah perlindungan itu dipinta oleh mereka?”
Sabda Rasulullah sallallahu ‘alaihe wasallam; “Mereka
meminta perlindungan dari api neraka.” Sabda
Rasulullah sallallahu ‘alaihe wasallam; “Allah pun
bertanya; “Adakah mereka telah melihat neraka itu?”
Sabda Rasulullah sallallahu ‘alaihe wasallam; *“‘Para
malaikat itupun menjawab; “Tidak. Demi Allah, mereka
tidak melihatnya.” Sabda Rasulullah sallallahu ‘alaihe
wasallam; “Allah bertanya kepada mereka; “Bagai-
mana jika sekiranya mereka telah melihat neraka itu?”
Kata Rasulullah sallallahu ‘alaihe wasallam; ‘“Para
malaikat itupun menjawab; “Jika mereka telah melihat
syurga itu sudah pasti mereka lebih ingin menyelamat-
kan diri darinya dan lebih takut terhadapnya.” Sabda

Rasulullah sallallahu ‘alaihe wasallam; “Allahpun
berfirman; “Maka Daku bersaksikan kamu bahawa
sesungguhnya Aku telah mengampuni mereka.” Kata
Rasulullah sallallahu ‘alaihe wasallam; “Seorang
malaikat dari para malaikat itupun bertanya; “Di ka-
langan mereka terdapat si fulan. Si fulan itu bukanlah
dari kalangan mereka. Adapun sesungguhnya beliau
datang ke mayjlis itu kerana sesuatu hajat.” Allah berfir-
man: “Mereka adalah orang-orang yang duduk
(peserta-peserta majlis zikir) di mana tidak celakalah
orang yang turut duduk bersama-sama mereka justeru
telah duduk bersama-sama mereka itu.” (Hadis Sahih.
Dikeluarkan oleh Al-Bukhari)

Daripada Abu Hurairah radhiallahu anhu daripada Abu Sa’ed
kata mereka; “Rasulullah sallallahu ‘alaihe wasallam telah

bersabda;

Maksudnya: “Sesungguhnya Allah mempunyai para
malaikat yang sentiasa berlegar-legar di atas mukabumi
iaitu para malaikat selain malaikat-malaikat yang men-
catit amalan manusia. Apabila mereka menemui satu
kaum yang sedang berzikir mengingati Allah swt, mere-
kapun saling berteriak antara satu sama lain; “Marilah
semua kepada apa yang kamu tuntut.”’ Lalu merekapun
datang lalu mengerumuni peserta-peserta majlis itu
hinggalah ke langit dunia. Maka Allah pun berfirman;
“Apakah yang dilakukan oleh para hambaKu semasa
kamu meninggalkan mereka itu?”’ Para malaikat itupun
menjawab; “Kami meninggalkan mereka yang sedang
memujiMu, memuliakanMu dan mengingatiMu.” Sabda
Rasululullah sallallahu ‘alaihe wasallam; “Allahpun
bertanya; “Adakah mereka telah melihat Daku?”’ Sabda
Rasulullah sallallahu ‘alaihe wasallam; “Para malaikat
itupun menjawab; “Tidak.”” Rasulullah sallallahu ‘alaihe
wasallam pun bersabda; “Allah bertanya; “Bagaimana
sekiranya mereka telah melihat Daku?” Sabda
Rasulullah sallallahu ‘alaihe wasallam; “Para malaikat
itupun berkata; “Sekiranya mereka telah melihat Dikau
sudah pasti lebih banyak lagi mereka akan memuji,
memuliakan dan mengingati Mu.”

Sabda Rasulullah sallaliahu ‘alaihe wasallam; “Allahpun
bertanya kepada para malaikat itu; “Apakah yang
mereka tuntut (ingini)?” Sabda Rasulullah sallallahu
‘alaihe wasallam bersabda; “Para malaikatpun menja-
wab; “Mereka mengingini syurga.” Sabda Rasulullah




MUSTIKA HADIS-HADIS AL-QUDSI SAHIH

sallallahu ‘alaihe wasallam; “Allah berfirman; “Adakah
mereka telah melihat syurga itu?” Sabda Rasulullah
sallallahu ‘alaihe wasallam; “Para malaikat menjawab;
“Tidak.” Maka Allah bertanya; “Bagaimanakah keada-
an mereka sekiranya mereka telah melihat syurga itu?”
Sabda Rasulullah sallallahu ‘alaihe wasallam; “Para
malaikat itu menjawab; ‘‘Jika mereka sudah melihatnya
sudah pasti lebih ingin lagi mereka kepada syurga itu
dan lebih tamak pula.”

Sabda Rasulullah sallallahu ‘alaihe wasallam; “Allah
bertanya; “Mereka meminta perlindungan dari apa?”’
Para malaikat itupun menjawab; “Mereka meminta per-
lindungan dari api neraka.” Sabda Rasulullah sallallahu
‘alaihe wasallam; “Allah bertanya; “Adakah mereka
telah melihat neraka itu?” Para malaikat itupun
menjawab; “Sekiranya mereka telah melihat neraka itu
sudah pasti mereka lebih kuat lagi berusaha untuk
menjauhkan diri dari api neraka itu, lebih takut kepada-
nya dan lebih banyak lagi memohon perlindungan.”

Sabda Rasulullah sallallahu ‘alaihe wasallam; “Allah
berfirman; “Maka sesungguhnya Aku menjadikan
kamu saksi-saksi bahawa sesungguhnya Daku telah
mengampuni mereka.” Para malaikat itupun berkata;
“Sesungguhnya si fulan telah tersilap, adapun beliau
datang bukanlah untuk menyertai mereka tetapi kerana
sesuatu hajat”’ Maka Allah pun berfirman; “Mereka
adalah satu kaum di mana orang yang duduk bersama-
sama mereka tidak akan celaka.” (Hadis Sahih.
Dikeluarkan oleh At-Tirmidzi)

Daripada Abu Hurairah radhiallahu anhu daripada Nabi
sallallahu ‘alaihe wasallam di mana baginda telah bersabda;

Maksudnya: “Sesungguhnya Allah Tabaaraka wa Ta’ala
mempunyai malaikat-malaikat yang sentiasa berke-
liaran selain malaikat-malaikat pencatat amalan;
mereka sentiasa mencari-cari majlis-majlis zikir. Maka
apabila mereka menemui majlis yang terdapat di
dalamnya zikir mereka duduk bersama-sama mereka
dan bertindan-tindan antara satu sama lain dengan
sayap-sayap mereka sehingga memenuhi apa yang di
antara mereka dan langit dunia. Apabila peserta-peserta
majlis itu berpisah, merekapun naik ke langit. Sabda
Rasulullah sallallahu ‘alaihe wasallam; “Maka Allah
bertanya pada mereka - sedang Dia lebih mengetahui
dari mereka - ; “Dari mana kamu datang?’’ Maka para
malaikat itupun menjawab; “Kami datang dari sisi
hamba-hambaMu di bumi. Mereka menyucikanMu,
membesar-besarkanMu, bertahlil padaMu (mengucap
kan La Ilaha Ilallah), memujiMu dan meminta dariMu
(berdoa).” Allah berfirman; “Apakah yang dipinta oleh

mereka dariKu?” Mereka menjawab; “Mereka meminta
syurgaMu.” Allah bertanya; “Dan adakah mereka telah
melihat syurgaKu?” Mereka menjawab; “Tidak, wahai
Tuhan kami.” Allah berfirman; “Maka bagaimana
sekiranya mereka telah melihat syurgaKu?” Mereka
menjawab; “Mereka memohon perlindunganMu.”

Allah bertanya; “Mereka memohon perlindungan dari
apa?” Mereka menjawab; “Mereka meminta perlin
dungan dari api nerakaMu wahai Tuhan kami.” Allah
bertanya; “Adakah mereka telah melihat nerakaKu?”
Mereka menjawab; “Tidak.” Allah pun bertanya; ‘Jadi
bagaimana sekiranya mereka telah melihat nerakaKu?”
Mereka menjawab; “Mereka akan meminta keampunan
Mu.” Sabda Rasulullah sallallahu ‘alaihe wasallam;
“Maka Allah berfirman; “Sesungguhnya Aku telah
mengampuni mereka dan Aku telah mengurniakan
mereka apa yang telah dipinta oleh mereka dan Aku
telah memberikan perlindungan bagi apa jua
perlindungan itu telah dipinta oleh mereka.” Sabda
Rasulullah sallallahu ‘alaihe wasallam; “Maka para
malaikat itupun berkata; “Tuhan kami, di kalangan
mereka terdapat si fulan. Seorang hamba yang tidak
bermaksud untuk duduk bersama-sama mereka, adapun
beliau melewati mereka dan terus duduk di kalangan
mereka (tetapi bu kanlah niatnya untuk duduk berzikir
mengingati Allah swt).” Sabda Rasulullah sallallahu
‘alaihe wasallam; “Maka Allah berfirman; “Beliau juga
telah Aku ampunkan. Mereka adalah satu kaum orang
yang duduk bersama mereka tidak akan mengalami
kecelakaan.” (Hadis Sahih. Diriwayatkan oleh At-

Tirmidzi)

Daripada Abu Hurairah radhiallahu anhu katanya;
Rasulullah sallallahu ‘alaihe wasallam telah bersabda;

Maksudnya; “Sesungguhnya Allah mempunyai
malaikat-malaikat selain malaikat-malaikat pencatat
amalan yang sentiasa berkeliaran mencari-cari majlis-
mayjlis zikir. Apabila mereka datang kepada satu kaum
yang mengingati Allah Azza wa Jalla merekapun duduk
bersama-sama mereka lalu menaungi kaum tersebut
dengan sayap-sayap mereka barang apa antara langit
dan tempat di mana majlis itu diadakan. Apabila peserta-
peserta majlis itu bangun merekapun naik menemui
Tuhan mereka. Maka Allah Tabaaraka wa Ta’ala
bertanya - sedangkan Dia Lebih Mengetahui — dari
manakah kamu datang?” Para malaikat itupun
menjawab; “Kami datang dari sisi hamba-hambaMu
yang sedang menyucikanMu, memuliakanMu, memuji
Mu, bertahlil untukMu, membesar-besarkanMu dan
memohon perlindunganMu dari azabMu dan meminta
syurgaMu.” Maka Allah Tabaaraka wa Ta’ala berfir -
man; “Adakah mereka telah melihat syurga dan neraka
Ku?” Maka para malaikat itupun menjawab; “Tidak.”
Maka Allah bertanya; “Bagaimana sekiranya mereka
telah melihat kedua-duanya?” Rasulullah sallallahu
‘alaihe wasallam pun bersabda; “Allah berfirman,; “Aku
bersaksi dengan kamu bahawa sesungguhnya Daku
telah mengurniakan perlindungan untuk mereka dari
apa yang telah mereka pinta perlindungan itu dan Aku
telah kurniakan apa yang mereka telah pinta dariKu.”
Maka dikatakan; “Sesungguhnya di kalangan mereka
(peserta-peserta majlis itu) seorang lelaki yang melewati




MUSTIKA HADIS-HADIS AL-QUDSI SAHIH

mereka lalu duduk bersama-sama mereka.”  Maka
Allah berfirman; “Aku juga telah ampunkan beliau.
Sesungguhnya mereka adalah satu kaum di mana se-
siapa yang duduk bersama-sama mereka tidak akan
celaka.” (Hadis Sahih. Dikeluarkan oleh Abu Daud At-
Thayaalisi)

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda;

Maksudnya: “Sesungguhnya Allah Azza wa Jalla
mempunyai para malaikat selain dari para malaikat
pencatat amalan yang sentiasa mencari-cari majlis-
mayjlis zikir dan berkumpul ketika zikir. Apabila mereka
melewati satu majlis (zikir) maka sebahagian mereka
akan bertindan atas sebahagian yang lain hingga
sampai ke arash. Maka Allah Azza wa Jalla berfirman
kepada mereka — sedangkan Dia Maha Mengetahui -
Dari manakah kamu datang?” Maka para malaikat
itupun menjawab; “Kami telah datang dari sisi hamba-
hambaMu yang meminta syurgaMu dan yang meminta
perlindungan dari nerakaMu serta memohon keam-
punanMu.” Maka Allah berfirman; “Mereka meminta
syurgaKu, adakah mereka telah melihat syurga itu?
Bagaimanakah sekiranya mereka telah melihat syurga
itu? Mereka memohon perlindungan dari api neraka,
maka bagaimanakah sekiranya mereka telah melihat
apineraka itu? Sesungguhnya Aku telah mengampuni
mereka.” Para malaikat pun berkata; “Tuhan kami
sesungguhnya terdapat di kalangan mereka si fulan
hambaMu yang tidak bermaksud untuk duduk berzikir
bersama-sama mereka. Adapun beliau melewati mereka
kerana sesuatu hajat, lalu duduk bersama-sama

mereka.”’ Maka Allah Azza wa Jalla berfirman; “Mereka
adalah orang-orang yang tidak celaka orang yang
duduk bersama-sama mereka.” (Hadis Sahih.
Dikeluarkan oleh Imam Ahmad)

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda;

Maksudnya: “Sesungguhnya Allah mempunyai para
malaikat selain dari para malaikat pencatat amalan yang
mulia yang sentiasa berkeliaran mencari-cari majlis-
mayjlis zikir di bumi. Maka apabila mereka mendatangi
majlis-majlis zikir itu, merekapun bertindan-tindan atas
satu sama lain hinggalah ke langit. Maka Allah Tabaara
ka wa Taala bertanya pada mereka; “Dari manakah
kamu datang?” Sedangkan Dia Lebih Mengetahui dari
mereka. Maka para malaikat itupun menjawab; “Tuhan
kami, kami telah datang dari sisi hamba-hambaMu yang
duduk menyucikanMu, bertasbih kepadaMu, membesar
-besarkanMu, memujiMu dan bertahlil untukMu dan
meminta dariMu dan meminta perlindungan dariMu.”
Maka Allah bertanya; “Apakah yang dipinta oleh
mereka?’’ Sedangkan Dia Lebih Mengetahui. Para ma-
laikat itupun berkata; “Tuhan kami, mereka meminta
syurgadariMu.” Allah bertanya; “Adakah mereka telah

melihat syurga itu?”’ Merekapun menjawab; “Tidak ya
Tuhan.” Allah pun bertanya; “Bagaimana sekiranya
mereka telah melihat syurga itu?” Maka Allah bertanya;
“Dari apakah perlindungan itu dipinta oleh mereka?”
Sedangkan Dia Lebih Mengetahuinya. Para malaikat
itupun menjawab; “Mereka meminta perlindungan dari
api neraka.” Allah pun bertanya; “Adakah mereka telah
melihat neraka itu?” Para malaikat itupun menjawab;
“Tidak.” Allah pun berfirman; “Bagaimana sekiranya
mereka telah melihatnya.” Kemudian Allah berfirman,
“Bersaksilah kamu sekalian bahawa sesungguhnya
Daku telah mengampuni mereka dan Daku telah
mengurniakan apa yang telah dipinta oleh mereka dan
Daku telah memperlindungi mereka dari apa yang telah
mereka pinta perlindungan itu.” Para malaikat itupun
berkata; “Tuhan kami, sesungguhnya di kalangan
mereka terdapat seorang hamba yang tidak sengaja
duduk bersama-sama mereka sedangkan beliau
bukanlah dari kalangan mereka.” Maka Allah pun
berfirman; “Beliau juga telah Daku ampuni. Mereka
adalah satu kaum di mana orang yang duduk bersama-
sama mereka tidak akan celaka.” (Hadis Sahih.
Dikeluarkan oleh Al-Hakim)

Daripada Abu Hurairah radhiallahu anhu juga:

Maksudnya: “Sesungguhnya Allah mempunyai para
malaikat selain dari malaikat-malaikat pencatat amalan
yang sentiasa mencari majlis zikir, mereka berkumpul
pada halqah zikir, apabila mereka melewati satu majlis
zikir merekapun bertindan-tindan antara satu sama lain
hinggalah mencapai Arash. Lalu Allah berfirman kepa-
da mereka — sedangkan Dia Lebih Mengetahui — Dari
manakah kamu datang?” Maka para malaikat itupun
menjawab; “Kami telah datang dari hamba-hambaMu
yang meminta syurga dariMu dan memohon perlin-

dunganMu dari api neraka. Mereka memohon keam-
punanMu.” Allah berfirman; “Mereka meminta dariKu
syurga, bagaimana jika mereka telah melihatnya? Mere-
ka telah meminta perlindunganKu dari api neraka,
maka bagaimana jika mereka telah melihatrya?
Sesungguhnya Daku telah mengampuni mereka.” Para
malaikat itupun berkata; “Wahai Tuhan kami,
sesungguhnya berada di kalangan mereka hambaMu
yang tidak sengaja duduk, sedangkan beliau cumalah
melewati mereka kerana sesuatu hajat dan bukanlah
beliau dari kalangan mereka itu.”’ Allah Azza wa Jalla
berfirman; “Mereka adalah peserta-peserta majlis di
mana orang yang duduk bersama-sama mereka tidak
akan celaka.” (Hadis Hassan. Dikeluarkan oleh [bnu
Shahiin di dalam At-Targhib bab zikir, sebagaimana di
dalam Kanzul Ummal)

Orang yang menyibukkan diri dengan zikir tanpa meminta-
minta

o e

192 (b i () plr (85 b ot B VA
nguéd;:u;;L; me\ ijw\
‘_,\.L.\..J\ gh.c\ Yt 4..1=.cs

Juil gl 3 g ybedt ax 5 = (0 i ()

o gty o Jl g b A G ol ol g O

o8 ol oF QWYY i 3 gl ) 3



MUSTIKA HADIS-HADIS AL-QUDSI SAHIH

JLall 38 J WS plr o anlt 3 B3N A g
(YAVE/N =)

Daripada Ibnu Umar dan Jabir radhiallahu anhum:

Maksudnya: “Allah Ta’ala berfirman; ‘“Barangsiapa
disibukkan dengan mengingati Daku dari meminta-
minta kepadaKu, maka Aku kurniakan padanya
melebihi apa yang Daku kurniakan kepada orang yang
meminta-minta (di dalam doa).” (Hadis Hassan Lil
Ghoirihi. Dikeluarkan oleh Al-Bukhari di dalam bab
“Penciptaan amalan hamba-hamba.” Ibnu Shaahiin di
dalam At-Targhib fi Al-Zikir”, Abu Nu’aim di dalam Al-
Ma’rifah, Al-Baihagi di dalam “Syubul Iman,” daripada
Ibnu Umar dan Abdul Razak di dalam Al-Jami’ daripada
Jabir sebagaimana di dalam Kanzul Ummal.)

Nota:

Hadis di atas (no. 192) tidaklah memberikan isyarat pengabaian
doa dan hanya menyibukkan diri dengan zikir. Begitu juga
bukanlah ia dari bab zikir itu melebihi dari doa-doa khusus
justeru doa itu juga adalah dari bahagian zikir dan doa itu adalah
otak ibadat. Hadis ini bermaksud di dalam keadaan di mana
kemungkinan seorang hamba itu sibuk dengan jenis-jenis zikir
seperti membaca Al-Quran, tasbih, tahmid, bersyukur, atau takbir
lalu luput dari diri beliau waktu untuk mengkhususkan diri dari
doa meminta Allah swt menyempurnakan hajatnya, maka Allah

swt akan mengurniakan kepadanya anugerah yang lebih baik
dari yang dipinta oleh orang-orang yang berdoa; lantaran beliau
menyibukkan diri dengan amalan-amalan kebaikan yang
merupakan salah satu pintu dari pintu-pintu kebaikan. Allahu
‘alam.

Firman Allah swt; “Siapa yang mengingati Daku di dalam
dirinya, Daku mengingatinya di dalam diriKu.....”

Daripada Abu Hurairah radhiallahu anhu daripada Nabi
sallallahu ‘alaihe wasallam mengenai apa yang telah
diriwayatkannya dari Tuhannya Azza wa Jalla;

Maksudnya: “Barangsiapa mengingati Daku di dalam
dirinya, Daku mengingatinya di dalam diriKu. Dan
barangsiapa mengingati Daku di dalam satu
perkumpulan manusia, maka Daku mengingatinya di

dalam perkumpulan yang lebih ramai dan lebih baik.”
(Hadis Sahih. Dikeluarkan oleh Imam Ahmad)

Daripada Ibnu Abbas radhiallahu anhuma;

Maksudnya: “Allah Ta’ala berfirman; “HambaKu,
apabila kamu mengingati Daku di kala berseorang diri,
Daku mengingati kamu di waktu berseorangan dan jika
kamu mengingati Daku di dalam satu perkumpulan,
Daku mengingatimu di dalam satu perkumpulan yang
lebih baik dari mereka dan lebih ramai.”” (Hadis Sahih.
Dikeluarkan oleh Al-Baihaqi di dalam Syubul Imam,
sebagaimana di dalam Kanzul Ummal)

Daripada Ibnu Abbas juga daripada Nabi sallallahu ‘alaihe
wasallam sabdanya; “Allah Tabaaraka wa Ta’ala berfirman;

Maksudnya: “Wahai anak Adam, jika kamu mengingati
Daku, Daku akan mengingatimu di waktu bersendirian
dan apabila kamu mengingati Daku di dalam satu
perkumpulan Daku mengingatimu di dalam
perkumpulan yang lebih baik dari orang-orang yang
kamu mengingati Daku di kalangan mereka.” (Hadis
Sahih. Dikeluarkan oleh Al-Bazzar sebagaimana di dalam
Majmaul Zawaid. Dan seumpama itu daripada At-
Tabarani di dalam Al-Kabir daripada Ibnu Abbas
sebagaimana di dalam Al-Kanz)

Daripada Mu’az bin Anas Al-Juni Al-Ansari:

Maksudnya: “Allah Ta’ala berfirman; “Tidaklah seo-
rang hamba mengingati Daku di dalam dirinya
melainkan Daku mengingatinya di dalam perkumpulan
para malaikatKu. Dan tidaklah beliau mengingati Daku
di dalam satu perkumpulan melainkan Daku mengingati
nya di kalangan Ar-Rafiqul Al-A’la.”” (Hadis Sahih.
Dikeluarkan oleh At-Tabarani di dalam Al-Kabir
sebagaimana di dalam Majmaul Zawaid)

Nota:

Majlis-majlis zikir yang dimaksudkan ialah majlis-majlis yang
disebut di dalamnya nama-nama Allah swt dan diucapkan di
dalamnya selawat atas Rasulullah sallallahu ‘alaihe wasallam.

Majlis-majlis zikir seumpama itu bukanlah majlis-majlis zikir
yang dilakukan dengan cara bid’ah di mana terdapat zikir-zikir
yang diamalkan sambil menari-nari, terdapatnya percampuran
lelaki dan wanita, perlunya menghadirkan dalam kotak fikiran
rupa sheikh (yaqazah) yang merupakan satu perbuatan syirik
terkutuk dan lain-lain tidak disyariatkan oleh agama Islam yang
mulia.

Adapun majlis-majlis zikir yang disyariatkan adalah seperti yang
telah ditunjuki oleh hadis-hadis sahih, seperti membaca Al-
Quran dan mendengar kepada pembacaan Al-Quran dalam
keadaan khusyuk dan tawadhuk, bertasbih (menyucikan Allah
swt), memuji-mujiNya (tahmid), tahlil, takbir, berzikir
mengingatiNya sebagaimana yang diriwayatkan di dalam As-

Sunnah, dengan tenang (sakinah) dan damai, dengan
mempelajari hukum-hakam Islam dan mengajar manusia agar
mengetahui Tuhan mereka dan syariat agama mereka. Begitujuga
majlis yang tazkir, iaitu ingat memperingati antara satu sama
lain tentang iman dan amal. Dan di dalam majlis tersebut
dipelihara hukum-hakam syariat, contohnya tidak berlaku
percampuranlelaki dan wanita dengan bebas sekali dan tidak
ada kesempatan bagi mereka untuk pandang memandang antara
satu sama lain.

Allah swt —]ah petunjuk kepada jalan yang lurus.

Firman Allah swt: “‘Aku bersama-sama hambaku jika beliau
mengingati Daku....... >

1

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda;

Maksudnya: “Sesungguhnya Allah Azza wa Jalla

berfirman; “Aku bersama-sama hambaKu apabila dia
mengingati Daku dan bergerak kedua-dua bibir
nya...... ”” (Hadis Sahih. Dikeluarkan oleh Imam Ahmad

dan Ibnu Majah dan Al-Baghawi)

Daripada Abu Hurairah radhiallahu anhu sesungguhnya
beliau telah mendengar Rasulullah sallallahu ‘alaihe
wasallam meriwayatkan dari Tuhannya Azza wa Jalla bahawa

Dia telah berfirman;

Maksudnya: “Aku bersama-sama hambaKu ketika Dia
mengingati Daku dan bergerak kedua-dua
bibirnya....... ” (Hadis Sahih. Dikeluarkan oleh Ahmad

dan Ibnu Hibban)

Daripada Abu Ad-Darda’ radhiallahu anhu katanya; “Aku
telah mendengar Rasulullah sallallahu ‘alaihe wasallam
bersabda;

Maksudnya; “Sesungguhnya Allah berfirman; “Daku
bersama-sama hambaKu apabila beliau mengingati
Daku dan bergerak kedua-dua bibirnya kerana (berzikir
mengingati)Ku.” (Hadis Sahih. Dikeluarkan oleh Al-
Hakim)

Nota:

Ibnu Bathaal berkata; Makna hadis “Daku bersama-sama
hambaKu...... ,” adalah waktu hambaKu mengingati Daku, iaitu
Aku bersama-samanya dengan penjagaan dan pemeliharaan
Ku....bukannya ia bermaksud Aku bersama-samanya dengan
zatKu. Jika maksudnya Aku bersama-samanya maka zat Allah
bersatu dengan diri makhluk yang dinamakan “hulul’ dan ini
mustahil bagi hak Allah swt.

Dan maksud bergerak-gerak kedua-dua bibirnya keranaKu, iaitu
bergerak kedua-dua bibirnya dengan menyebut namaKu,

bukannya kedua-dua bibir si hamba itu bergerak dengan zat Allah
swt kerana ia mustahil.

Al-Hafiz Ibnu Hajar menukilkan di dalam fathul Bari dengan
ringkas di mana beliau berkata; “Al-Kirmani berkata:
“Kebersamaan di sini maknanya kebersamaan rahmat (rahmat
Allah swt bersama-sama dengan si hamba) dan adapun di dalam

firman Allah swt;
Maksudnya: “dan Dia bersama-sama kamu di mana
sahaja kamu berada dan sesungguhnya Allah Maha
Melihat apa yang kamu kerjakan....” (Al-Hadid: 4)
Maka kebersamaan di dalam ayat itu adalah kebersamaan ilmu
Allah swt. Jaitu Allah swt Maha Mengetahui apa yang dilakukan
oleh hambaNya.

Kedudukan Si Mukmin di sisi Allah swt adalah pada
kedudukan kebaikannya

20043\4‘/“ J\sa;s;.sr,s —Yuu
J,a;y’,}’;w\u\ J o “wwssu

(AEVY/AN =) ua Ar.,r'\—(c.-’w)




MUSTIKA HADIS-HADIS AL-QUDSI SAHIH

Daripada Abu Hurairah radhiallahu anhu katanya: “Aku telah
mendengar Rasulullah sallallahu ‘alaihe wasallam bersabda:
“Sesungguhnya Allah Azza wa Jalla berfirman; “Sesungguh
nya hambaKu yang mukmin di sisiKu adalah pada
kedudukan setiap kebaikan (yang dilakukannya), beliau
memujiKu dan Aku mencabut rohnya (ketika maut)...”
(Hadis Sahih. Dikeluarkan oleh Ahmad)

201. ww‘ygj\fa}:}ar_du_ﬁ —Y
suu»,m u\ Jr}‘}di‘ Jé :J}‘”r\—:‘}

°
or o 2 g A

u‘uﬁw /Jﬁ f l/c/ ’ 545

9/0/

'u.'
-

el ar = (0 ) e

Daripada Abu Hurairah radhiallahu anhu daripada Nabi
sallallahu ‘alaihe wasallam yang bersabda:

Maksudnya: “Allah Azza wa Jalla berfirman; “Sesung-
guhnya orang mukmin di sisiKu adalah pada kedudukan
setiap kebaikan, beliau memuji Daku dan Aku mencabut
roh dari tubuhnya (ketika maut).” (Hadis Sahih Lil
Ghoirihi. Dikeluarkan oleh Imam Ahmad)

Daripada Ibnu Abbas dan Abu Hurairah radhiallahu anhuma:

Maksudnya: “Allah Ta’ala berfirman; “Sesungguhnya
orang mukmin itu adalah dariKu, beliau datang dengan
setiap kebaikan apabila Daku mencabut roh dari
tubuhnya sedang beliau memuji Daku.” (Hadis Sahih.
Dikeluarkan oleh Al-Hakim At-Tirmidzi sebagaimana di
dalam Kanzul Ummal)

Nota:

Sesungguhnya kedudukan orang mukmin itu di sisi Allah swt
adalah di waktu beliau mengakhiri hayatnya samada di dalam
keadaan mentaati Allah swt atau mengengkariNya. Ini adalah
sebagaimana di dalam hadis yang bermaksud bahawa keadaan
dir1 insan mukmin itu adalah sebagaimana amalan-amalan yang
dikerjakannya sewaktu dia mengakhiri hidupnya.

Maknanya si hamba mukmin berhak memperolehi kedudukan
yang baik di sisi Allah dan kurniaan kemuliaan dariNya justeru
keistigamahannya dalam memuji Tuhannya, walaupun dalam

hadis ditujukan kepada si mukmin yang memperolehi kedudukan
pada setiap kebaikan yang dilakukannya ketika Allah swt
mencabut rohnya.

Ganjaran bagi orang yang banyak memuyji Allah swt

Daripada Anas radhiallahu anhu bahawa Rasulullah sallallahu
‘alaihe wasallam telah bersolat dan baginda sallallahu ‘alaihe
wasallam telah mendengar seorang lelaki mengucapkan:
“Segala puji bagi Allah dengan banyak-banyak pujian dan

diberkati di dalamnya...... ”” Apabila baginda selesai menger
jakan solatnya bagindapun bertanya; “Siapakah di kalangan
kamu yang mengucapkan kalimah itu....” Lalu para sahabat
yang ada di situ diam hinggalah baginda mengulangi
pertanyaannya sebanyak tiga kali. Berkatalah seorang lelaki;
“Akulah yang mengucapkannya wahai Rasulullah, dan
tidaklah aku inginkan darinya melainkan kebaikan sahaja.”
Maka Rasulullah sallallahu ‘alaihe wasallam pun bersabda:
“Sesungguhnya aku telah melihat dua belas malaikat
bersegera menyambut kalimah itu (untuk menulisnya)
hinggalah mereka mengangkatnya (kepada Allah swt). Maka
Allah Tabaaraka wa Ta’ala berfirman; “Tuliskanlah kalimah-
kalimah itu....” Kecuali para malaikat itu bertanyakan Tuhan
mereka bagaimana mereka patut menulisnya. Lalu Allah
berfirman; “Tuliskanlah ia sebagaimana yang diucapkan oleh
hambaKu.” (Hadis Sahih. Dikeluarkan oleh At-Thayaalisi)

Daripada Anas radhiallahu anhu katanya: “Seorang lelaki
telah datang menemui Rasulullah sallallahu ‘alaihe wasallam
di waktu solat seraya berkata; “Segala puji bagi Allah
dengan banyak-banyak pujian dan diberkati di
dalamnya...... ” Apabila Nabi sallallahu ‘alaihe wasallam
selesai bersolat bagindapun bertanya; “Siapakah di kalangan
kamu yang mengucapkan kalimah itu...” Kata Anas; “Ma-
ka mereka yang hadir terdiam...... ” Kata Anas; “Maka
Rasulullah sallallahu ‘alaihe wasallam pun mengulangi per-
tanyaannya sebanyak tiga kali. Lalu berkatalah seorang lelaki;
“Akulah yang mengucapkannya dan tidaklah aku
menginginkan dengan ucapan itu melainkan kebaikan.” Lalu
Nabi sallallahu ‘alaihe wasallam pun bersabda;
“Sesungguhnya dua belas malaikat bersegera (untuk menulis
kalimah-kalimah itu) dan tidaklah mereka mengetahui
bagaimana untuk menuliskannya sehingga mereka bertanya
kepada Tuhan mereka Azza wa Jalla dan Allah berfirman:
“Tuliskan sebagaimana yang diucapkan oleh hambaKu.”
(Hadis Sahih. Dikeluarkan oleh Imam Ahmad)

Daripada Anas radhiallahu anhu katanya; “Aku duduk
bersama-sama Rasulullah sallallahu ‘alaihe wasallam di
dalam satu halqah (perkumpulan) apabila datang seorang
lelaki lalu mengucapkan salam kepada Nabi sallallahu ‘alaihe
wasallam dan kepada mereka yang hadir di situ. Lelaki itu
berkata: “Asalamu ‘alaikum...... [kesejahteraan atas kamu]”
Maka Nabi sallallahu ‘alaihe wasallam mengucapkan; “Wa

‘alaikummussalam wa rahmatullahi wabarakatu-
hu...... [dan kesejahteraan untukmu jua beserta rahmat dan
keberkatan Allah]. Setelah lelaki itu duduk, beliaupun
mengucapkan...... hamdan, kathiran, taiyibban, mubara
kaan fiihi kama yuhibbu robana wa yardha.....[“Segala puji
bagi Allah dengan banyak-banyak pujian dan diberkati di
dalamnya sebagaimana yang dicintai oleh Tuhan kami dan
diredhaiNya...... ] Maka Nabi sallallahu ‘alaihe wasallam
pun bersabda;

Maksudnya: “Demi dia yang menggenggam jiwa
Muhammad di dalam tanganNya, sesungguhnya dua
belas malaikat bersegera dan mereka amat ghairah
sekali untuk menulisnya dan tidaklah mereka mengeta
hui bagaimana untuk menulisnya. Lalu mereka pun
kembali kepada Yang Maha Mulia dan Maha Tinggi
sebutan Namanya. Dan berfirmanlah Allah swt;
“Tuliskanlah sebagaimana yang diucapkan oleh
hambaKu....” (Hadis Hassan. Dikeluarkan oleh Ibnu
Hibban di dalam kitab sahihnya.)

Kalimah dari simpanan syurga dari bawah Arash

” ~
w02 0 £

N /‘o}/’;z}o/'\a - - o

&\Jﬁ)d\&&dﬂ\;@)éﬁ}h@\aﬁ—"u'\
S P P P i BPRPPay
X P RO (BRI ROW R I ERIUE:
BN U 3038 i 58 e gl 25

2

Py ot Il 10 56 i 0 G )
22

206.



MUSTIKA HADIS-HADIS AL-QUDSI SAHIH

207.

.(Y\uo\_’,-)‘.ft}uzf'-f—(@a.p)

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda;

Maksudnya: “Mahukah kamu andainya aku
mengajarkan kamu atau- baginda mengucapkan:
“Mahukah kamu andainya aku menunjukkan kepada
kamu satu kalimah dari bawah Arash dari simpanan
(khazanah) syurga?” Ucapkanlah: La Haula wa la
Quwwata Illa Billahi [tiada keupayaan mentaati
perintahMu dan tiada kekuatan untuk menjauhi
laranganMu melainkan dengan izinMu].” Maka Allah
Azza wa Jalla berfirman; “HambaKu menyerahkan
dirinya dan tunduk.” (Hadis Sahih. Dikeluarkan oleh
Al-Hakim)

Daripada Abu Hurairah radhiallahu anhu bahawa beliau telah




MUSTIKA HADIS-HADIS AL-QUDSI SAHIH
mendengar Nabi sallallahu ‘alaihe wasallam bersabda:

Maksudnya: “Barangsiapa mengucapkan: “Maha Suci
Allah dan segala pujian bagi Allah dan Tiada Tuhan
melainkan Allah dan Allah Maha Besar dan tiada
keupayaan mentaati perintahMu dan tiada kekuatan untuk
menjauhi laranganMu melainkan dengan izinMu...”
Maka Allah berfirman: “HambaKu menyerahkan dirinya
dan tunduk.” (Hadis Sahih dikeluarkan oleh Al-Hakim)

Nota:

Hadis ini menjelaskan kelebihan zikir bahawasanya ia sebab
terhasilnya keredhaan Allah swt. Dan sesungguhnya firman
Allah swt di dalam hadis yang bermaksud...... ”HambaKu
menyerahkan diri serta tunduk....,” menunjukkan keredhaan
Allah swt terhadap hambaNya. Dan hadis ini mengaitkan antara
ucapan seorang hamba, “Lau Haula........” dengan makna Is-
lam (penyerahan) justeru keluarnya seseorang hamba dari segala
kekuatan dan keupayaan kepada kekuatan dan keupayaan Allah
swt, adapun sesungguhnya ia adalah ketundukan dan penyerahan
yang hakiki kepada Allah Azza wa Jalla.

Zikir apabila menaiki kenderaan

208. Daripada Ali radhiallahu anhu di mana beliau telah
mendatangi tungganggannya untuk menungganginya.
Apabila beliau meletakkan kakinya di atas tempat
meletakkan kaki di atas binatang tungganggannya itu
beliau mengucapkan:

“Dengan nama Allah..”

Dan apabila beliau telah duduk betul-betul di atasnya beliau
pun mengucapkan;

“Segala puji bagi Allah yang telah mempermudahkan
kenderaan ini untuk kami dan tidaklah kami berkuasa

mengendalikannya dan kepada Tuhan kamilah kami
akan kembal...... »

Kemudian beliau memuji (tahmid/subhanallahi) Allah swt
sebanyak tiga kali dan bertakbir (Allahu Akbar) sebanyak
tiga kali. Kemudian beliau mengucapkan;

fy

ssifu‘-\swwlbud AJ\Y;LGJL,

“Maha Suci Engkau. Tiada Tuhan melainkan Dikau.
Sesungguhnya daku telah menzalimi diriku maka
ampunilah aku...... »

Kemudian beliau tersenyum. Akupun bertanya; “Kamu telah

tersenyum wahai amirul mukminin.” Belia pun berkata: “Aku
telah melihat Rasulullah sallallahu ‘alaihe wasallam

melakukan sebagaimana yang telah daku lakukan kemudian
baginda tersenyum. Akupun bertanya; “Kenapa tersenyum
ya Rasulullah?” Baginda sallallahu ‘alaihe wasallam
bersabda; “Tuhan berasa gembira dengan hambaNya apabila
si hamba itu mengucapkan; “Tuhanku, ampunilah daku.”
Allah pun berfirman; “HambaKu mengetahui bahawa tiada
yang mengampuni dosa selain Daku.” (Hadis Sahih.

Dikeluarkan oleh Ahmad, At-Thayaalisi, At-Tirmidzi dan
Ibnu Hibban)

Kalimah-kalimah yang dibaca di dalam solat

Daripada Anas bin Malik radhiallahu anhu: Maksudnya:
“Sesungguhnya Ummu Sulaim telah pergi menemui Nabi
sallallahu ‘alaihe wasallam seraya berkata kepada baginda
sallallahu ‘alaihe wasallam; “Ajarilah daku beberapa kalimah
untukku mengucapkannya di dalam solatku.” Rasulullah
sallallahu ‘alaihe wasallam pun bersabda; “Bertakbirlah

(Allah Akbar) sebanyak sepuluh kali, bertasbihlah
(subhanallah) sebanyak sepuluh dan bertahmidlah (Al-
Hamdulillah) sebanyak sepuluh, kemudian pintalah apa
sahaja yang kamu kehendaki. Allah berfirman; “Ya. Ya (daku
kurniakan permintaanmu).” (Hadis Hassan. Dikeluarkan oleh
At-Tirmidzi dan Al-Hakim)

Daripada Anas bin Malik katanya; “Ummu Sulaim telah
datang menemui Rasulullah sallallahu ‘alaihe wasallam
seraya berkata kepada baginda; ““Ya Rasulullah, ajarilah daku
beberapa kalimah yang daku berdoa dengannya.” Rasulullah
sallallahu ‘alaihe wasallam bersabda:

Maksudnya: “Bertasbihlah kepada Allah Azza wa Jalla

sebanyak sepuluh, bertahmidlah sebanyak sepuluh kali
dan bertakbirlah sebanyak sepuluh kali kemudian
pintalah hajatmu kerana sesungguhnya Allah
berfirman; “Sesungguhnya Daku telah kurniakan
permintaannya. “Sesungguhnya Daku telah kurniakan
permintaannya.” (Hadis Hassan. Dikeluarkan oleh Imam
Ahmad, An-Nasaai dan Al-Hakim)

Ganjaran bagi orang yang mengucapkan “La Ilaha Ilallahu

wallahu Akbar” [tiada Tuhan melainkan Allah dan Allah

Maha Besar]

211.Daripada Abu Sa’ed dan Abu Hurairah radhiallahu anhuma
bahawa beliau telah bersaksi atas Nabi sallallahu ‘alaihe
wasallam yang telah bersabda;

Maksudnya: “Barangsiapa mengucapkan:
FSTaAly Al YAy

“Tiada Tuhan melainkan Allah dan Allah Maha Besar.”

Tuhannya membenarkannya seraya berfirman; “Tiada Tuhan
melainkan Daku dan Akulah Yang Paling Besar.”

Dan apabila si hamba mengucapkan:

“Tiada Tuhan melainkan Allah Yang Maha Esa.”

Allah berfirman; “Tiada Tuhan melainkan Daku Yang Maha
Esa.”

Dan apabila beliau mengucapkan:

-

“Tiada Tuhan melainkan Allah Yang Maha Esa dan
tiada sekutu bagiNya....”

Allah berfirman: “Tiada Tuhan melainkan Daku Yang Maha Esa
dan tiada sekutu bagiKu.”

Dan apabila si hamba mengucapkan;

“Tiada Tuhan melainkan Allah milikNyalah segala

kerajaan dan pujian...”

Maka Allah berfirman; “Tiada Tuhan melainkan Daku, milik
Dakulah segala kerajaan dan pujian.”

Dan apabila beliau mengucapkan:

“Tiada Tuhan melainkan Allah, tiada keupayaan untuk
mentaati perintahMu dan tiada kekuatan untuk
menjauhi laranganMu melainkan dengan izin Allah....”

Maka Allah berfirman; “Tiada Tuhan melainkan Daku, tiada
keupayaan dan tiada kekuatan melainkan dariKu.” Dan
Rasulullah sallallahu bersabda: “Barangsiapa mengucapkannya
ketika sakitnya kemudian mati, neraka tidak akan merasainya
(selamat dari neraka itu).” (Hadis Sahih. Dikeluarkan oleh At-

Tirmidzi)

Daripada Abu Hurairah radhiallahu anhu dan Abu Sa’ed
radhiallahu anhu bahawa kedua-duanya telah bersaksi bahawa
Rasulullah sallallahu ‘alaihe wasallam telah mengucapkan;
Maksudnya: “Apabila hamba itu mengucapkan;*“Tiada Tuhan
melainkan Allah dan Allah Maha Besar...”

Allah Azza wa Jalla berfirman; “HambaKu telah bercakap benar,
Tiada Tuhan melainkan Aku dan Aku Yang Maha Besar.”Dan si
hamba itu mengucapkan; “Tiada Tuhan melainkan Allah Yang
Maha Esa.” Allah berfirman; “HambaKu telah berkata benar,
tiada Tuhan melainkan Daku Yang Maha Esa.” Dan apabila si
hamba mengucapkan; “Tiada Tuhan melainkan Allah, tiada
sekutu bagiNya.....” Allah berfirman; “‘HambaKu telah bercakap
benar, tiada tuhan melainkan Daku dan tiada sekutu bagiKu.”
Dan apabila si hamba mengucapkan; “Tiada Tuhan melainkan
Allah, milikNyalah segala kerajaan dan segala pujian....” Al-
lah pun berfirman; “HambaKu telah berkata benar, tiada Tuhan
melainkan Daku, dan bagiKulah segala kerajaan dan segala
pujian...” Dan apabila si hamba mengucapkan; “Tiada Tuhan

melainkan Allah, tiada keupayaan untuk mentaati perintah
Allah dan tiada kekuatan untuk menjauhi laranganNya
melainkan dengan izin Allah.....” Allah berfirman;
“HambaKu telah berkata benar, tiada Tuhan melainkan Daku,
tiada keupayaan untuk mentaati perintahKu dan tiada
kekuatan untuk menjauhi laranganKu melainkan dengan
izinKu.”

Kata Abu Ishaq: Kemudian Al-Aghor berkata sesuatu yang
tidak daku fahami.” Kata Abu Ishaq; “Aku berkata kepada
Abu Ja’far; “Apa yang dikatakan oleh beliau (Al-Aghor)?”
Abu Ishaq berkata; “Siapa sahaja yang dikurniakan dengan
kalimah-kalimah itu (dan mengucapkannya ) di ketika ia mati,
beliau tidak akan disentuh oleh api neraka.” (Hadis Sahih.
Dikeluarkan oleh Ibnu Majah dan Abdul Razak. Abu Ishaq,
Al-Aghor dan Abu Ja’far adalah perawi-perawi hadis ini)

Satu untuk Allah swt dan satu untuk si hamba

Daripada Sulaiman radhiallahu anhu katanya;

Maksudnya: “Tatkala Allah Azza wa Jalla menciptakan
Adam ‘alaihe salam, Dia berfirman; “Satu untukKu dan
satu untuk kamu dan satu antaraKu dan kamu.” Maka
adapun untukKu (ialah): Hendaklah kamu menyembah
Daku dan jangan mempersekutukan Daku dengan
sesuatu apapun. Dan adapun untuk kamu; Maka
tidaklah kamu mengamalkan sesuatu apapun
melainkan Daku membalasnya dan Aku mengampuni
dan Aku Maha Pengampun dan Maha Pengasih. Dan
adapun satu antara Daku dan kamu ialah; Dari kamu
permintaan dan doa manakala tanggungjawabKu
adalah mengkabulkan permintaan itu dan
mengurniakan apa yang dipinta.” (Hadis Sahih.
Dikeluar kan oleh Ahmad di dalam Az-Zuhd)

Nota:

Doa adalah simbol pengharapan dan pergantungan seorang
hamba kepada Tuhannya Azza wa Jalla. Justeru itu, doa adalah
satu ibadat yang diperintahkan oleh Allah swt kepada
makhlukNya dan Allah swt berjanji akan menerima doa mereka
dan mengkabulkannya. Doa adalah satu ibadat yang tersendiri
dan merupakan otak ibadat. Orang yang tidak berdoa, maka
beliau akan dimurkai oleh Allah swt, lantaran beliau berpada

dengan keupayaan dirinya sendiri dan tidak mengharapkan apa-
apa kepada Allah swt. Sedangkan Allah swt adalah “As-Somad”
bermaksud tempat pergantungan segala sesuatu. Allah Maha
Kaya dan mempunyai khazanah setiap sesuatu.Berdoa dan
kemudiannya bertawakal kepada Allah swt adalah satu sifat
terpuji. Namun tawakalnya itu dilakukan setelah berusaha atas
asbab dan kemudian berdoa kepada Allah swt agar usahanya itu
dijadikan asbab oleh Allah swt bagi mencapai apa yang
dimaksudkannya.

Allah swt tidak membebankan hamba melainkan dalam
kemampuan si hamba

Daripada Abu Hurairah radhiallahu anhu katanya: “Tatkala
Allah menurunkan ayat yang berikut ini kepada Rasulullah
sallallahu ‘alaihe wasallam:

Maksudnya: “Kepunyaan Allahlah segala apa yang ada
di langit dan apa yang ada di bumi. Dan jika kamu
melahirkan apa yang ada di dalam hatimu atau kamu
menyembunyikannya, nescaya Allah akan membuat
perhitungan dengan kamu tentang perbuatanmu itu.
Maka Allah mengampuni siapa yang dikehendakiNya
dan menyiksa siapa yang dikehendakiNya dan Allah
Maha Kuasa atas segala sesuatu....... ” (Al-Baqarah:
284)

Kata Abu Hurairah: “Para sahabat Rasulullah sallallahu
‘alaihe wasallam merasa terbeban dengan ayat tersebut, lalu
mereka datang menemui Rasulullah sallallahu ‘alaihe
wasallam. Kemudian sambil duduk di atas tungganggan,
mereka berkata; “Ya Rasulullah, kami telah dibebankan
dengan amalan-amalan yang tidak mampu kami laksanakan:
Solat, puasa, jihad, sedekah dan sesungguhnya ayat ini telah
diturunkan kepadamu dan kami tidak mampu
melaksanakannya.” Rasulullah sallallahu ‘alaihe wasallam
pun bersabda: “Adakah kamu mahu berkata sebagaimana
yang diperkatakan oleh ahli kedua-dua kitab (Yahudi dan
Nasrani) sebelum kamu? (mereka berkata): “Kami
mendengar dan kami engkar.” Bahkan ucapkanlah oleh kamu;
“Kami mendengar dan kami taat, keampunanMu Tuhan kami

yang kami harapkan dan kepadaMulah tempat kembali.”

Para sahabat itupun berkata; “Kami mendengar dan kami taat,
keampunanMu Tuhan kami yang kami harapkan dan
kepadaMulah tempat kembali.” Apabila ianya dibaca oleh
para sahabat itu, lidah-lidah mereka segera mengucapkan
kata-kata yang mengistiharkan bahawa mereka telah
mendengar dan taat. Maka Allah swt menurunkan ayat ini
selepas ayat tersebut;

Maksudnya: “para Rasul telah beriman kepada Al-
Quran yang diturunkan kepadanya dari Tuhannya, demi
kian pula orang-orang yang beriman....” (Al-Baqarah:
285)

Apabila mereka telah melakukan yang sedemikian itu
(mendengar dan taat) maka Allah swt pun memansuhkan
hukum ayat tersebut (Maksudnya: “Dan jika kamu
melahirkan apa yang ada di dalam hatimu atau kamu
menyembunyikannya, nescaya Allah akan membuat
perhitungan dengan kamu tentang perbuatanmu itu. Maka
Allah mengampuni siapa yang dikehendakiNya dan
menyiksa siapa yang dikehendakiNya dan Allah Maha
Kuasa atas segala sesuatu....... ” (Al-Baqarah: 284)

[dan tinggal hanya bacaan] Maka Allah swt menurunkan ayat:

Maksudnya: “Allah tidak membebani seseorang
melainkan sesuai dengan kemampuannya. la mendapat
pahala (dari kebajikan) yang diusahakannya dan ia
mendapat siksa (dari kejahatan) yang dikerjakannya.

(Mereka berdoa); “Wahai Tuhan kami, janganlah Eng-
kau hukum kami jika kami lupa atau kami ter-
salah....... ” (Al-Baqarah: 286)

Allah berfirman (kepada doa mereka itu): “Ya.”
[mereka berdoa]

Maksudnya: “Ya Tuhan kami, janganlah Engkau
bebankan kepada kami beban yang berat sebagaimana
Engkau bebankan kepada orang-orang yang sebelum
kami....... ” (Al-Baqarah: 286)

Allah berfirman (menjawab doa mereka itu): “Ya.”

[mereka berdoa]

Maksudnya: “Ya Tuhan kami, janganlah Engkau
pikulkan kepada kami apa yang kami tak sanggup
memikulnya....” ( Al-Baqarah: 286)

Allah berfirman (menjawab doa mereka itu); “Ya.”

[mereka berdoa]

Maksudnya: “Beri maaflah kepada kami, ampunilah
kami dan rahmatilah kami. Engkau penolong kami,
maka tolonglah kami terhadap kaum yang kafir...... ”
(Al-Bagarah: 286)

Allah berfirman (menjawab doa merekaitu): “Ya....” (Hadis
Sahih. Dikeluarkan oleh Imam Muslim dan Abu ‘Awanah di

dalam musnadnya)

Daripada Ibnu Abbas radhiallahu anhuma katanya: ‘““Tatkala
ayat yang berikut ini diturunkan:

Maksudnya: “......... Dan jika kamu melahirkan apa
yang ada di dalam hatimu atau kamu menyembunyi
kannya, niscaya Allah akan membuat perhitungan
dengan kamu tentang perbuatan mu itu. Maka Allah
mengampuni siapa yang dikehendakiNya dan menyiksa
siapa yang dikehendakiNya dan Allah Maha Kuasa atas
segala sesuatu....... ” (Al-Baqgarah: 284)

Kata Ibnu Abbas: “Telah masuk ke dalam mereka (para
sahabat radhiallahu anhum) sesuatu yang tidak pernah
memasuki hati-hati mereka. Maka Nabi sallallahu ‘alaihe
wasallam pun bersabda: ‘“Katakanlah oleh kamu, “Kami
mendengar dan kami taat dan kami menerimanya (bulat-
bulat).” Allah swt pun mencampakkan keimanan ke dalam
hati-hati mereka, lalu Allah menurunkan ayat yang berikut
ini;

Maksudnya: “Allah tidak membebani seseorang melain-
kan sesuai dengan kemampuannya. Ia mendapat pahala
(dari kebajikan) yang diusahakannya dan ia mendapat
siksa (dari kejahatan) yang dikerjakannya. (Mereka
berdoa); “Wahai Tuhan kami, janganlah Engkau
hukum kami jika kami lupa atau kami tersalah....... ”
(Al-Baqarah: 286)

Allah berfirman (menjawab doa mereka): “Sesungguhnya
Daku telah melakukannya (menerima doa mereka).”
Kemudian;

Maksudnya: “Ya Tuhan kami, janganlah Engkau
bebankan kepada kami beban yang berat sebagaimana

Engkau bebankan kepada orang-orang yang sebelum
kami....... ” (Al-Bagarah: 286)

Allah berfirman: “Sesungguhnya Daku telah lakukannya
(menerima permintaan doa mereka).” Kemudian ayat;

Maksudnya: “Beri maaflah kepada kami, ampunilah
kami dan rahmatilah kami. Engkau penolong kami,

maka tolonglah kami terhadap kaum yang kafir......

bed

(Al-Bagarah: 286)

Allah berfirman: “Sesungguhnya Daku telah melakukannya
(menerima permintaan doa mereka itu).” (Hadis Sahih. Dike-
luarkan oleh Muslim dan Abu ‘Awanah di dalam musnadnya)

Daripada Ibnu Abbas radhiallahu anhuma juga katanya:
Ketika diturunkan ayat:

Maksudnya: “Para Rasul telah beriman kepada Al-
Quran yang diturunkan kepadanya dari Tuhannya,
demikian pula orang-orang yang beriman....” (Al-
Baqarah: 285)

Rasulullah sallallahu ‘alaihe wasallam telah membacanya.
Apabila baginda membacakan:

Maksudnya: “....keampunanMu yang kami harapkan
wahai Tuhan kami.”

Allah berfirman: “Sesungguhnya Daku telah mengampuni
kamu.” Rasulullah sallallahu kemudian membacakan;

Maksudnya: “Wahai Tuhan kami, janganlah Engkau

hukum kami jika kami lupa atau kami tersalah.......”
(Al-Baqarah: 286)

Allah berfirman: “Aku tidak menghukum kamu....” Apabila
baginda membacakan,;

Maksudnya: “Ya Tuhan kami, janganlah Engkau
bebankan kepada kami beban yang berat sebagaimana
Engkau bebankan kepada orang-orang yang sebelum
kami....... ” (Al-Baqgarah: 286)

Allah berfirman: “Daku tidak membebankan kamu.” Apabila
baginda membacakan;

Maksudnya: “Ya Tuhan kami, janganlah Engkau
pikulkan kepada kami apa yang kami tak sanggup
memikulnya....” ( Al-Bagarah: 286)

Allah berfirman: “Daku tidak membebankan kamu.....”
Dan apabila baginda mengatakan:

Maksudnya: “....... rahmatilah kami............ ” (Al-
Bagqarah: 286)

Allah berfirman; “Sesungguhnya Daku telah merahmati
kamu.” Dan Rasulullah berkata;

Maksudnya: “...... dan bantulah kami terhadap orang-
orang kafir....” (Al-Bagarah: 286)

Allah berfirman; “Sesungguhnya Daku telah membantu
kamu...” (Hadis Sahih Lil Ghoirihi. Dikeluarkan oleh Abu
‘Awanah di dalam musnadnya)

Nota:

Kesemua hadis memperjelaskan kepentingan kepatuhan dan
penyerahan terhadap perintah Allah swt sebagaimana yang telah
diperintahkanNya. Sehubungan dengan itu Allah swt berfirman;

Maksudnya: “Dan tidak patut bagi laki-laki yang
beriman dan tidak (pula) bagi perempuan yang beriman,
apabila Allah dan RasulNya telah menetapkan sesuatu
ketetapan, akan ada bagi mereka pilihan (yang lain)
tentang urusan mereka. Dan barangsiapa menderhakai
Allah dan RasulNya maka sungguhlah dia telah sesat,
sesat yang nyata.” (Al-Ahzab: 36)

Tiga orang doa mereka tidak tertolak

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda;



MUSTIKA HADIS-HADIS AL-QUDSI SAHIH

Maksudnya: “Tiga golongan orang yang mana doa
mereka tidak tertolak (doa mereka dimakbulkan oleh
Allah swt): Orang yang berpuasa hinggalah beliau
berbuka, imam yang adil dan doa dari orang yang
dizalimi. Allah mengangkat doa mereka hingga ke atas
awan, dibukakan untuknya pintu-pintu langit. Tuhan
berfirman; “Demi kemuliaanKu, pasti Daku
menolongmu walaupun selepas beberapa ketika...... ”
(Hadis Hassan. Dikeluarkan oleh At-Tirmidzi)

Daripada Abu Hurairah radhiallahu anhu katanya;
“Rasulullah sallallahu ‘alaihe wasallam telah bersabda:

Maksudnya: “Tiga orang di mana doa mereka tidak
tertolak: Imam yang adil, orang yang berpuasa

hinggalah berbuka dan doa orang yang teraniaya,
Allah mengangkat doa mereka ke atas langit pada hari
kiamat. Pintu-pintu langit dibukakan untuk doa-doa itu
dan Allah berfirman; “Demi kemuliaanKu, pasti daku
akan menolongmu walaupun selepas beberapa
ketika....... »” (Hadis Hassan. Dikeluarkan oleh Ibnu
Majah, Imam Ahmad, Al-Baghowi dan Ibnu Hibban serta
selain mereka)

Daripada Abu Hurairah radhiallahu anhu katanya; “Ya
Rasulullah, kami telah berkata apabila kami melihat tuan,
kami mendapati hati-hati kami menjadi lembut dan kami di
kalangan ahli akhirat dan setelah kami berpisah darimu, dunia
telah mempersonakan kami dan kami dilalaikan oleh isteri-
isteri dan anak-anak kami apabila kami bergaul dengan
mereka.” Rasulullah sallallahu ‘alaihe wasallam bersabda;

Maksudnya: “Jikalau kamu menjadi — atau baginda
bersabda - jika kamu menjadi sepertimana kamu berada
di sisiku di dalam setiap keadaan , pasti para malaikat
akan bersalam-salaman denganmu dengan tapak-tapak
tangan mereka dan sudah pasti mereka akan menziarahi
kamu di dalam rumah-rumah kamu. Dan sekiranya
kamu tidak melakukan dosa pasti Allah akan
mendatangkan satu kaum yang melakukan dosa agar

Dia mengampuni mereka.”

Kata Abu Hurairah; “Kami berkata; “Ya Rasulullah,
ceritakanlah kepada kami tentang syurga. Apakah
binaannya?” Rasulullah sallallahu ‘alaihe wasallam bersabda;
“(Binaannya) dari batu-bata dari emas dan batu-bata dari
perak, lantainya ialah dari kasturi yang tersangat baunya,
batu-batu kecilnya ialah Lu’lu dan Yaqut. Dan tanahnya
zakfaran. Barangsiapa memasukinya akan merasa nikmatnya
dan tidak akan menyesal sama sekali. Beliau akan kekal
tinggal di dalamnya dan tidak akan mati. Pakaiannya tidak
akan menjadi usang dan tidak akan kendur kemudaannya.
Tiga orang yang tidak tertolak doanya ialah; Imam yang adil,
orang yang berpuasa sehingga berbuka dan doa orang yang
dizalimi. Doa mereka akan dibawa melebihi awan dan
dibukakan untuknya pintu-pintu langit dan Tuhan Azza wa
Jalla akan berkata; “Demi kemuliaanKu, pasii aku akan
menolongmu walaupun selepas beberapa ketika.” (Hadis
Hassan. Dikeluarkan oleh Ahmad, Ibnu Hibban dan At-
Thayaalisi)

Daripada Khuzaimah bin Tsabit radhialahu anhu katanya:
“Rasulullah sallallahu ‘alaihe wasallam telah bersabda;

Maksudnya: “Takutilah doa orang yang dizalimi kerana
ia diangkat melebihi awan. Allah berfirman; “Demi
kemuliaanKu dan ketinggianKu, Aku pasti akan
menolongmu walaupun selepas beberapa ketika.”
(Hadis Hassan Lil Ghoirihi. Dikeluarkan oleh At-Tabarani
di dalam At-Targhib)

Bab. 8

Kelebihan Malam

Berdoa di waktu sepertiga terakhir waktu malam

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Tuhan kita Tabaaraka wa Ta’ala turun
pada setiap malam hingga ke langit dunia di waktu
sepertiga terakhir dari waktu malam, seraya berfirman,
“Siapakah yang berdoa kepadaKu, maka Daku akan
mengkabulkannya? Siapa yang meminta dariKu, pasti
Daku mengurniakannya? Siapa yang memohon
keampunan dariKu pasti Daku mengampuninya.”’
(Dikeluarkan oleh Al-Bukhari)

Daripada Abu Hurairah radhiallahu anhu daripada Rasulullah
sallallahu ‘alaihe wasallam, baginda telah bersabda:;

Maksudnya: “Allah turun ke langit dunia pada setiap
malam ketika berlalunya sepertiga yang pertama dari
waktu malam. Dia berfirman; “Aku adalah Raja. Aku
adalah Raja. Siapakah yang berdoa kepadaKu, Daku
akan mengkabuli doa itu untuknya? Siapakah yang
meminta dariKu, maka Aku akan mengurniakan apa
yang dipinta olehnya itu? Siapakah yang memohon
keampunan dariKu, maka Aku akan mengampuninya?
Maka berterusan sedemikian hinggalah cahaya fajar
bersinar.” (Hadis Sahih. Dikeluarkan oleh Muslim, At-
Tirmidzi, Imam Ahmad dan selain mereka)

Nota:

Hadis-hadis di atas mengenai kelebihan malam terutamanya
sebagai waktu untuk mendekatkan diri kepada Allah swt.

Al-Imam An-Nawawi (syarah Sahih Muslim); “Sabda Rasulullah
sallallahu ‘alaihe wasallam: “Allah turun setiap malam ke langit
dunia,” hadis ini adalah dari hadis-hadis yang berkaitan dengan
sifat-sifat Allah swt. Berkaitannya terdapat dua mazhab ulama’
yang masyhur. Salah satu mazhab tersebut ialah mazhab jumhur
(ulama’) salaf dan beberapa ulama’ mutakallimin (falsafah dan
mantiq) — bahawa (wajib) beriman dengan turunnya Allah swt
adalah hak (benar) sesuai dengan apa yang layak bagi Allah
swt. Dan zahir (dari lafaz turun) itu adalah sebagaimana yang
diketahui pada hak kita, bukanlah sebagaimana yang
dimaksudkan (di dalam hadis). Mazhab ini tidak mentakwilkan
(makna lafaz turun itu kepada makna lainnya) beserta iktikad
menyucikan Allah swt dari sifat-sifat yang dimiliki oleh makhluk
dan menyucikan Allah swt dari bersifat dengan wujudnya



MUSTIKA HADIS-HADIS AL-QUDSI SAHIH
pergerakan dan perpindahan (dari satu tempat ke tempat yang
lain) dan menyucikan Allah swt dari lain-lain sifat yang dipunyai
oleh makhluk.

Mazhab yang kedua pula ialah mazhab kebanyakan ulama’
mutakallimin dan jemaah dari ulama’ salaf — sebagaimana yang
diceritakan dari Imam Malik dan Al-Auza’ei — bahawa (lafaz
turun) itu ditakwilkan maknanya dengan apa yang layak bagi
Allah swt bersesuaian dengan kedudukan-kedudukan lafaz itu.
Justeru itu mereka mentakwilkan hadis ini kepada dua takwil;
pertama: Takwil yang dilakukan oleh Malik bin Anas dan
selainnya di mana maknanya ialah; “Turun rahmat Allah swt,
perintah dan para malaikatNya. Sebagaimana yang dikatakan:
Sultan melakukan demikian ini, jika ianya dilakukan oleh para
pengikutnya dengan perintah si Sultan.” Dan kedua; Bahawa
ianya dalam bentuk kiasan, maknanya mara kepada orang yang
berdoa dengan pengkabulan dan penerimaan. Allahu ‘alam.”

Manakala lafaz; “...Maka berterusan sedemikian hinggalah
cahaya fajar bersinar,” padanya terdapat dalil yang
menunjukkan berlanjutnya waktu rahmat dan kelembutan
Allah swt yang sempurna hinggalah terbitnya fajar. Padanya juga
terdapat dorongan agar berdoa dan beristighfar di sepanjang
tempoh waktu yang telah disebutkan iaitu hingga terbitnya fajar.
Padanya juga terdapat peringatan bahawa solat, doa, istighfar
dan lain-lain amalan yang dilakukan pada bahagian malam
terakhir adalah lebih afdal dari bahagian malam yang pertama.
Allahu ‘alam.

Daripada Abu Hurairah radhiallahu anhu katanya: Rasulullah
sallallahu ‘alaihe wasallam telah bersabda;

Maksudnya: “Allah Azza wa Jalla turun pada setiap
malam ke langit dunia ketika pertengahan malam
terakhir atau sepertiga terakhir (dari waktu malam itu).
Maka Dia bertanya; “Siapakah yang berdoa kepadaKu,
maka Daku menerima doanya? Siapakah yang
mengajukan permintaan dariKu, maka Daku akan
mengurniakan permintaannya? Siapakah yang
memohon keampunan dariKu, maka Daku akan meng
ampuninya? Hinggalah terbit fajar atau ketika si
pembaca (Al-Quran) keluar dari solat subuh (setelah
selesai mendirikannya).” (Hadis Sahih. Dikeluarkan oleh

Imam Ahmad)

Daripada Abu Hurairah radhiallahu anhu katanya;
“Rasulullah sallallahu ‘alaihe wasallam telah bersabda;
Maksudnya: “Apabila separuh malam telah berlalu atau
sepertiganya; Allah Tabaarakata wa Ta’ala turun ke
langit dunia. Maka Dia berfirman: “Adakah sesiapa
yang meminta, beliau akan dikurniakan dengan
permintaannya itu? Adakah sesiapa yang berdoa, maka
doanya akan diterima? Adakah sesiapa meminta ampun,
maka beliau akan diampunkan?” (Hadis Sahih.
Dikeluarkan oleh Muslim)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda;

Maksudnya: “Allah turun ke langit dunia pada waktu
pertengahan malam atau sepertiga malam yang terakhir.
Maka Dia bertanya; “Siapakah yang berdoa, maka Aku
menerima doanya? Atau siapakah yang meminta, maka
Daku akan mengurniakan apa yang dimintanya?”
Kemudian Dia berfirman; “Siapakah yang memberi
pinjaman kepada yang tidak fakir dan tidak zalim?”
(Hadis Sahih. Dikeluarkan oleh Muslim)

Nota:

Berkata Al-Imam An-Nawawi di dalam memperjelaskan hadis
no. 225 di atas; “........ ‘adiim bermaksud orang yang fakir iaitu
orang yang tidak mempunyai apa-apa dan berhajat kepada
o-rang lain. Maksud memberi pinjaman kepada yang tidak fa-
kir dan tidak zalim adalah memberi pinjaman kepada Allah swt
sendiri. Maksud memberi pinjaman kepada Allah swt, ialah
melakukan amalan-amalan ketaatan; samada ianya dalam bentuk
sedekah, solat, puasa, zikir dan lain-lain bentuk ketaatan. Allah
swt menamakannya sebagai pinjaman, guna berlembut kepada

hamba-hambaNya (agar mentaatiNya) dan sebagai dorongan
kepada mereka agar bersegera melakukan amalan-amalan
ketaatan. Ini adalah kerana sesungguhnya pinjaman itu dipinta
dari orang yang diketahui oleh si peminta pinjaman dan wujud
kasih sayang di antara orang yang meminta pinjaman dan
yang memberi pinjaman. Dan apabila si peminta pinjaman
meminta diberikan pinjaman kepadanya maka orang yang
dipinta itupun bersegera menunaikannya justeru kelayakan si
peminta pinjaman untuk memperolehi pinjaman darinya, juga
keyakinan terhadapnya dan ingatan terhadapnya.”

Di dalam riwayat-riwayat tersebut dinukilkan bahawa Allah swt
turun setiap tahun di tika separuh malam telah berlalu dan juga
riwayat bahawa Allah swt turun setiap malam setelah sepertiga
malam berlalu dan ada juga dinukilkan pada sepertiga terakhir
dari waktu malam. Mengenai perkara ini Al-Imam An-Nawawi
telah berkata di dalam kitab syarah Sahih Muslim; “Al-Qadhi
‘Iyadh berkata: “Riwayat yang sahih adalah “... ketika sepertiga
malam terakhir. Begitulah yang dikatakan oleh ulama’-ulama’
hadis dan itulah yang diperlihatkan atau disokong oleh hadis-
hadis tersebut dengan lafaz dan maknanya. Kemungkinan
turunnya. Allah swt dengan makna yang dimaksudkan ialah
selepas sepertiga yang pertama dari waktu malam. Dan
pertanyaan Allah swt; “Siapakah yang berdoa kepadaKu,” pada
selepas sepertiga malam terakhir.” Itulah yang diperkatakan oleh
Al-Qadhi ‘Iyadh.

Kata Imam An-Nawawi; “Kemungkinan Nabi sallallahu ‘alaihe
wasallam diberitahu tentang salah satu dari perkara (waktu
turunnya Allah swt) itu pada suatu waktu, kemudian baginda
diberitahu oleh Allah swt tentang perkara (waktu turunnya

Allah swt) itu berlaku pada waktu yang lain. Dan Abu Hurairah
radhiallahu anhu telah mendengar kedua-dua perkhabaran ini
(dari Rasulullah sallallahu ‘alaihe wasallam, iaitu Allah swt turun
pada sepertiga yang pertama dan sepertiga terakhir) lalu beliau
meriwayatkan kedua-duanya. Dan Abu Sa’ed Al-Khudry telah
mendengar mengenai turunnya Allah swt pada sepertiga malam
yang pertama sahaja, lalu beliau meriwayatkannya seperti yang
diriwayatkan oleh Abu Hurairah radhiallahu anhu, sebagaimana
yang diriwayatkan oleh Muslim. Inilah yang zahir. Padanya juga
terdapat bantahan sebagaimana yang ditunjuki oleh Al-Qadhi
‘Iyadh yang melemahkan riwayat tentang turunnya Allah swt
pada sepertiga malam yang pertama dan bagaimana beliau
melemahkan (mendhaifkan) riwayat ini telahpun diriwayatkan
oleh Muslim di dalam kitab sahihnya dengan isnad yang tidak
dicela daripada kedua-dua orang sahabat itu iaitu Abu Sa’ed
Al-Khudry dan Abu Hurairah radhiallahu anhuma.

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda:

Maksudnya: “Jikalau tidak menyusahkan umatku, pasti
aku memerintahkan mereka bersiwak pada setiap kali
berwudhuk dan pasti aku menangguhkan solat Isyak
hingga ke bahagian sepertiga malam atau pertengahan
malam. Maka apabila telah berlalu sepertiga malam
atau separuh dari malam Allah Azza wa Jalla turun ke
langit dunia dan berfirman; “Adakah sesiapa yang
meminta maka Aku akan mengurniakannya? Adakah
sesiapa yang memohon keampunan, maka Daku akan
mengampuninya? Adakah sesiapa yang bertaubat, maka
Daku akan menerima taubatnya? Adakah sesiapa yang
berdoa, maka Daku menerima doanya?”’ (Hadis Sahih.
Dikeluarkan oleh Imam Ahmad)

Di dalam hadis, menunjukkan keutamaan bersiwak di waktu
berwudhuk dan sebelum mengerjakan solat. Hukumnya ialah
sunnah muakkad.

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Apabila tinggal sepertiga malam, turunlah
Allah Azza wa Jalla ke langit dunia lalu berfirman;
“Siapa yang berdoa kepadaKu, Daku mengkabulkan
doanya? Siapakah yang memohon ampun dariKu, maka
Daku mengampuninya? Siapakah yang meminta rezeki
dariKu, maka Daku akan mengurniakannya rezeki?
Siapakah yang meminta agar kemudaratan diangkat
darinya, maka Daku akan mengangkatnya?” Hinggalah
terbit fajar.”’ (Hadis Hassan. Dikeluarkan oleh Ahmad)

Dalam hadis menunjukkan bahawa amalan doa itu boleh
menolak bala dan kemudaratan.

Daripada Abu Sa’ed dan Abu Hurairah radhiallahu anhuma
katanya: “Rasulullah sallallahu ‘alaihe wasallam telah
bersabda;

Maksudnya: “Sesungguhnya Allah menangguhkan
hinggalah berlalunya sepertiga malam yang pertama,
Dia pun turun ke langit dunia dan berfirman; “Adakah
sesiapa yang memohon ampun? Adakah sesiapa yang
bertaubat? Adakah sesiapa yang meminta? Adakah
sesiapa yang berdoa?” hinggalah terbit fajar.”” (Hadis
Sahih. Dikeluarkan oleh Muslim)

Daripada Abu Hurairah radhiallahu anhu dan Abu Sa’ed
bahawa kedua-duanya telah bersaksi atas Nabi sallallahu
‘alaihe wasallam bahawa baginda telah bersabda:

Maksudnya: “Sesungguhnya Allah Azza wa Jalla me-
nangguhkan hinggalah berlalunya sepertiga dari waktu
malam kemudian Dia turun dan berfirman; “Adakah
si peminta? Adakah orang yang bertaubat? Adakah
o-rang yang memohon keampunan? Adakah orang yang
berdosa?” Kata Abu Hurairah; “Lalu seorang lelaki
berkata kepada baginda sallallahu ‘alaihe wasallam;
“Hinggalah terbit fajar?”’ Sabda Rasulullah sallallahu
‘alaihe wasallam; “Ya.” (Hadis Sahih. Dikeluarkan oleh
Ahmad dan Abu ‘Awanah di dalam musnadnya)

Daripada Rifa’ah Al-Juhni radhiallahu anhu katanya:

Maksudnya: “Kami telah mara bersama-sama Rasulullah
sallallahu ‘alaihe wasallam hinggalah kami sampai di
Kudaid — atau di Qudaid, lalu kaum lelaki dari kalangan
kami meminta keizinan baginda sallallahu ‘alaihe
wasallam untuk kembali kepada ahli keluarga masing-
masing. Rasulullah sallallahu ‘alaihe wasallam telah
memberikan keizinan kepada mereka. Lalu Rasulullah
sallallahu ‘alaihe wasallam berdiri, seraya memuji dan
menyanjung Allah swt kemudian baginda bersabda:
“Apakah yang menimpa kaum lelaki di mana sebelah
bahagian pokok yang bersentuhan dengan tubuh
Rasulullah sallallahu ‘alaihe wasallam lebih dibenci



MUSTIKA HADIS-HADIS AL-QUDSI SAHIH

oleh mereka dari bahagian sebelah yang lain.” Maka
kami tidak melihat seorangpun dari yang hadir melainkan
kesemuanya menangis. Berkatalah seorang lelaki;
“Sesungguhnya selepas ini siapa yang meminta izin (untuk
kembali ke pangkuan keluarganya) adalah seorang yang
bodoh.” Maka Rasulullah sallallahu ‘alaihe wasallam telah
memuji Allah dan bersabda ketika itu; “Aku bersaksi di
sisi Allah, tidak mati seorang hamba yang bersaksi
bahawa tiada Tuhan melainkan Allah dan bahawasanya
aku adalah pesuruh Allah dengan jujur dari hatinya,
kemudian beliau beristigamah melainkan beliau akan
masuk ke dalam syurga.”

Sabda Rasulullah sallallahu ‘alaihe wasallam; “Dan
sesungguhnya Tuhanku Azza wa Jalla telah berjanji
akan memasukkan tujuh puluh ribu dari umatku ke
dalam syurga tanpa penghisaban dan tanpa azab. Dan
sesungguhnya aku berharap tidak akan masuk ke
dalamnya seorangpun hinggalah kamu dan orang-
orang yang soleh di kalangan bapa-bapa kamu, isteri-
isteri kamu dan zuriat kamu menempati tempat-tempat
tinggal mereka di dalam syurga.”

Dan baginda sallallahu ‘alaihe wasallam telah bersabda:
“Apabila berlalu separuh dari malam atau — baginda
bersabda: Sepertiga dari waktu malam, turunlah Allah
Azza wa Jalla ke langit dunia dan berfirman; “Aku tidak
bertanya sesiapa tentang hamba-hambaKu melainkan
Daku. Siapakah yang meminta ampun kepadaKu maka
Aku mengampuninya? Siapakah yang berdoa, maka
aku menerima doanya? Siapakah yang meminta dariKu




MUSTIKA HADIS-HADIS AL-QUDSI SAHIH
maka Daku mengurniakan apa yang dipintanya?”
Hinggalah terbit fajar subuh.” (Hadis Sahih.
Dikeluarkan oleh Ahmad, At-Thayaalisi dan Ibnu Hibban)

Kudaid atau Qodaid adalah satu tempat yang terletak antara
Mekah dan Madinah.

Maksud sabda Rasulullah sallallahu ‘alaihe wasallam; *“..sebelah
bahagian pokok yang bersentuhan dengan tubuh Rasulullah
sallallahu ‘alaihe wasallam lebih dibenci oleh mereka dari
bahagian sebelah yang lain...” ialah berada di sisi ahli keluarga
itu adalah lebih mereka sukai dari waktu-waktu mereka berada
bersama-sama Rasulullah sallallahu ‘alaihe wasallam itu ?

Daripada Abdullah bin Mas’ud radhiallahu anhu bahawa

Rasulullah Rasulullah sallallahu ‘alaihe wasallam telah
bersabda:

Maksudnya: “Tatkala sepertiga terakhir dari waktu
malam, Allah Azza wa Jalla turun ke langit dunia.
Kemudian dibukakan pintu-pintu langit, kemudian Dia
mendepakan tanganNya dan berfirman; “Adakah
sesiapa yang meminta maka dikurniakan apa yang
dipintanya?” Maka berterusanlah sedemikian
hinggalah terbit fajar”’ (Hadis Sahih. Dikeluarkan oleh
Ahmad)

Nota:

Imam An-Nawawj; “Maksud dari sabda Rasulullah sallallahu
‘alaihe wasallam; maka berterusanlah sedemikian hinggalah
terbit fajar, ialah dalil berlanjutan waktu rahmat dan kasih sayang
Allah swt yang sempurna hingga terbitnya fajar.” Padanya
terdapat dorongan kepada si hamba agar berdoa dan meminta
keampunan di dalam tempoh waktu yang telah disebutkan
hinggalah terbitnya fajar. Begitu juga padanya terdapat
peringatan bahawa waktu akhir malam adalah lebih afdal untuk
melakukan solat, berdoa, meminta keampunan dan lain-lain
amalan ketaatan. Allahu ‘alam.

Daripada Jubair daripada Nabi Rasulullah sallallahu
‘alaihe wasallam:

Maksudnya: “Allah Azza wa Jalla turun pada setiap
malam ke langit dunia. Maka Dia berfirman; “Adakah
sesiapa yang meminta maka Daku akan mengurnia-
kannya? Adakah sesiapa yang meminta ampun, Daku
mengampuninyd....... ” Hinggalah terbit fajar.”” (Hadis
Sahih. Dikeluarkan oleh Ahmad)

Nota:

Siapakah kita sebagai seorang hamba hingga enggan untuk
menadahkan kedua-dua tapak tangan meminta dan merayu
kepada Allah swt? Sedangkan Allah swt bertanya-tanya adakah
sesiapa di kalangan makhlukNya, yang ingin berdoa dan
meminta kepadaNya? Orang yang tidak berdoa dan meminta
kepada Allah swt ibarat seorang yang tidak memerlukan apa-
apa dari Allah swt sedangkan beliau fakir dan Allah swt Maha
Kaya. Seorang yang tidak berusaha memperolehi manfaat dari
orang yang kaya adalah seorang yang rugi khususnya apabila
orang yang kaya itu sendiri menawarkan pengurniaannya.

Daripada Ali bin Abu Talib radhiallahu anhu bahawa
Rasulullah sallallahu ‘alaihe wasallam telah bersabda:

Maksudnya: “Jikalau tidak menyusahkan umatku, pasti
Daku akan memerintahkan mereka bersiwak pada
setiap waktu solat dan pasti daku menangguhkan solat
Isyak hingga ke sepertiga waktu malam. Kerana
sesungguhnya apabila berlalu sepertiga pertama waktu
malam, Allah Tabaaraka wa Ta’ala turun ke langit
dunia. Maka berterusanlah Dia di sana hinggalah
terbitnya fajar. Dia berfirman; “Adakah sesiapa yang
meminta, maka Daku mengurniakannya? Adakah
sesiapa yang berdoa maka aku menerima doanya?
Adakah sesiapa yang meminta syafaat maka Daku
mensyafaatinya? Adakah sesiapa yang bertaubat dan
memohon ampun? Maka diampunkan untuknya.”
(Hadis Hassan. Dikeluarkan oleh Al-Bazzar)

Daripada Usman bin Abu Al-‘As As-Thasaqafi daripada
Rasulullah sallallahu ‘alaihe wasallam yang bersabda:

Maksudnya: “Dibukakan pintu-pintu langit dunia pada
pertengahan waktu malam maka berserulah si penyeru:
“Adakah sesiapa yang berdoa maka dikabulkan
untuknya? Adakah sesiapa yang meminta maka
dikurniakan permintaannya? Adakah sesiapa yang di
dalam kesempitan maka dilapangkan untuknya?’’ Maka
tidaklah seorang muslim berdoa dengan satu doa
melainkan Allah Azza wa Jalla mengkabulkan doanya
melainkan wanita penzina yang mencari rezeki dengan
menjual kemaluannya dan (Hadis Sahih. Dikeluarkan
oleh At-Tabarani)

Amalan-amalan Taqarrub (Mendekatkan
Diri) kepada Allah swt

Daripada Abu Hurairah radhiallahu anhu — kemungkinan
beliau menyatakan Nabi sallallahu ‘alaihe wasallam -

katanya;

Maksudnya: “Apabila hambaKu mendekatkan dirinya
kepada Ku sejengkal maka Aku menghampirinya
sehasta dan apabila hambaKu mendekatkan dirinya
kepadaKu sehasta Daku menghampirinya sedepa.”

(Hadis Sahih. Dikeluarkan oleh Al-Bukhari)

Abu Hurairah radhiallahu anhu daripada Nabi sallallahu
‘alaihe wasallam yang telah bersabda:

Maksudnya: “Allah Azza wa Jalla berfirman; “Apabila
hambaKu menghampiriKu sejengkal, Daku mengham-
pirinya sehasta dan apabila dia menghampiri Ku sehasta
Daku menghampirinya sedepa dan apabila beliau

datang kepadaKu dengan berjalan Daku menghampiri
nya dengan berlari”’ (Hadis Sahih. Dikeluarkan oleh
Muslim dan Imam Ahmad)

Daripada Abu Hurairah radhiallahu anhu daripada Rasulullah
sallallahu ‘alaihe wasallam yang bersabda:

Maksudnya: “Sesungguhnya Allah berfirman; “Apabila
hambaKu menemuiKu sejengkal, Daku menemuinya
sehasta dan apabila hambaKu menemuiKu sehasta
Daku menemuinya sedepa. Dan apabila hambaKu
menemuiKu sedepa Daku datang kepadanya dengan
lebih cepat lagi.” (Hadis Sahih. Dikeluarkan oleh Mus-
lim)

Daripada Anas radhiallahu anhu daripada Nabi sallallahu
‘alaihe wasallam sebagaimana yang diriwayatkannya
daripada Tuhannya katanya;

Maksudnya: “Apabila hambaKu menghampiri
kepadaKu sejengkal, Daku menghampiri kepadanya
sehasta. Dan apabila hambaKu menghampiri kepadaKu
sehasta, Daku menghampiri kepadanya sedepa. Dan
apabila hambaKu datang kepadaKu dengan berjalan,
Daku mendatanginya dengan berlari.” (Hadis Sahih.
Dikeluar- kan oleh Al-Bukhari)

Daripada Anas, katanya: Rasulullah sallallahu ‘alaihe
wasallam telah bersabda:

S\

Maksudnya: “Allah berfirman; “Wahai anak Adam, jika
kamu mengingati Daku di dalam dirimu, Daku
mengingatimu di dalam diriKu. Dan jika kamu
mengingatiKu di dalam satu perkumpulan, Daku
mengingatiMu di dalam perkumpulan para malaikat -
atau (perawi syak antara dua lafaz ini) - di dalam per-
kumpulan yang lebih baik dari perkumpulan mereka
(manusia). Dan jika kamu mendekatiKu dengan
sejengkal, Daku mendekati kamu sehasta, dan jika kamu
mendekatiKu sehasta, Daku mendekatimu sedepa. Dan
Jika kamu mendatangiKu dengan berjalan, Daku
mendekatimu dengan berlari.””’Kata Qatadah: “Maka
Allah lebih cepat untuk memberi pengampunan.” (Hadis
Sahih. Dikeluarkan oleh Imam Ahmad)

Nota:

Ini adalah dari rahmat Allah swt ke atas hamba-hambaNya dan
kemurahanNya kepada hamba-hambaNya mengatasi kebajikan
yang dilakukan oleh si bapa kepada anaknya dan kasihsayang
ibu terhadap anaknya. Apakan tidak, kasihsayang yang wujud
di dalam hati si ibu juga dikurniakan oleh Allah swt!

Maka sesungguhnya Allah swt membentangkan jalan kepada
para hambaNya untuk mentaatiNya serta mempermudahkan
jalan itu bagi melakukan ibadat untukNya. Apabila seorang
hamba melakukan dosa, Allah swt mengurniakan peluang
kepada beliau untuk kembali dan bertaubat kepadaNya dengan
berdoa dan kembali kepadaNya. Apabila si hamba
menghampirkan dirinya kepada Allah swt, Allah swt juga turut
menghampirinya. Apabila seorang hamba bertaubat kepada
Allah swt, Allah menerima taubatnya. Dan sesungguhnya Allah
swt lebih cepat menghampiri hambaNya dengan memberikan
keampunan dengan taubat yang sebenar-benarnya.

Firman Allah swt;

Maksudnya: “...... Sesungguhnya Allah swt Maha
Pengasih dan Penyayang terhadap manusia....” (Al-
Hajj: 65)

Setiap kebaikan akan diganjari dengan sepuluh pahala
A A I R T T T

Daripada Abu Dzar radhiallahu anhu katanya: *

Rasulullah sallallahu ‘alaihe wasallam telah bersabda:

Maksudnya: Allah Azza wa Jalla berfirman;
“Barangsiapa datang dengan melakukan satu kebaikan
maka beliau memperolehi sepuluh kebaikan seperti itu
dan Aku menambahnya. Dan barangsiapa melakukan
satu kejahatan, maka balasannya satu kejahatan seperti
itu atau Aku mengampuninya. Dan barangsiapa
menghampiri Daku sejengkal Daku menghampirinya
sehasta dan barangsiapa menghampiri Daku sehasta
Daku menghampirinya sedepa. Dan barangsiapa datang
kepadaKu dengan berjalan maka Daku datang
kepadanya dengan berlari. Dan barangsiapa
menemuiKu dengan hampir sepenuh bumi dengan dosa
tanpa mempersekutukan Daku dengan sesuatu, Aku
menemuinya hampir sepenuh bumi dengan keampunan
Jjuga.”’ (Hadis Sahih. Dikeluarkan oleh Muslim, Ibnu
Majah dan Imam Ahmad)

Daripada Abu Dzar radhiallahu anhu katanya: “Rasulullah
sallallahu ‘alaihe wasallam telah bersabda:

Maksudnya: “Allah Azza wa Jalla berfirman; “Anak
Adam, jika kamu menghampiri Daku sejengkal, Daku
menghampirimu sehasta. Dan jika kamu menghampiri
Daku sehasta, Daku menghampirimu sedepa. Anak
Adam, jika kamu menginginkan satu kebaikan atas
dirimu namun kamu tidak melakukannya maka
dituliskan untukmu satu kebaikan dan jika kamu
melakukannya dituliskan untuknya sepuluh kebaikan.
Dan jika kamu bercita-cita ingin melakukan satu
kejahatan maka kamu dihalang oleh kehebatanKu (yang
kamu geruni) maka Aku tuliskan bagimu satu kebaikan

dan jika kamu melakukannya maka Aku tuliskan

untukmu satu kejahatan (sahaja, yang seumpamanya).”
(Hadis Sahih. Dikeluarkan oleh Al-Hakim)

Daripada Abu Dzar juga katanya: “Rasulullah sallallahu
‘alaihe wasallam telah bersabda:

Maksudnya: “Tuhan kamu Azza wa Jalla telah
berfirman; “Satu kebaikan diganjari dengan sepuluh
(kebaikan seumpamanya) dan satu kejahatan dibalas
dengan satu kejahatan (iaita ditulis sebagai satu
kejahatan seumpamanya) dan Aku mengampuninya.
Dan barangsiapa bertemu denganKu dengan membawa
hampir sepenuh bumi dengan dosa tanpa

mempersekutukan Daku maka Aku menemuinya
dengan hampir sepenuh bumi keampunanKu. Dan
barangsiapa bercita-cita untuk melakukan satu
kebaikan tetapi beliau tidak mengerjakannya Daku
tuliskan untuknya satu kebaikan dan barangsiapa
bercita-cita untuk melakukan satu kejahatan tetapi tidak
mengerjakannya, tidaklah Daku tuliskan untuknya apa-
apa. Dan barangsiapa menghampiri Daku sejengkal,
Daku menghampirinya sehasta. Dan barangsiapa
menghampiri Daku sehasta, Daku menghampirinya
sedepa.” (Hadis Sahih. Dikeluarkan oleh At-Thayaalisi)

Daripada seorang lelaki dari kalangan sahabat-sahabat Nabi

sallallahu ‘alaihe wasallam beliau berkata: “Telah bersabda
Nabi sallallahu ‘alaihe wasallam: “Allah swt telah berfirman,;

Maksudnya: “Wahai anak Adam, bangunlah untuk
menuju kepadaKu, Aku akan berjalan padamu dan
berjalanlah padaKu, Daku akan berlari ke arahmu.”
(Hadis Sahih. Dikeluarkan oleh Ahmad)

Allah swt mengampuni selagi mana hamba meminta ampun

Daripada Abu Sa’ed Al-Khudry radhiallahu anhu daripada
Nabi salallahu ‘alaihe wasallam bahawa baginda telah
bersabda;

Maksudnya: “Kata Iblis; “Wahai Tuhanku, aku akan
berterusan menyesatkan anak-anak Adam selagi mana
roh-roh mereka berada di dalam jasad-jasad mereka.”
Berkatalah Tuhan Azza wa Jalla; “Aku akan berterusan
mengampuni mereka selagi mana mereka memohon
keampunan Daku.” (Hadis Hassan. Dikeluarkan oleh
Ahmad dan Al-Baghawi di dalam syarah Al-Sunnah)

Daripada Anas bin Malik beliau berkata: “Daku mendengar
Rasulullah sallallahu ‘alaihe wasallam bersabda;

Maksudnya: “Allah berfirman; “Wahai anak Adam,
selagi mana engkau berdoa kepadaku dan
mengharapkan Daku, Aku akan mengampunimu bagi
setiap kesalahanmu dan tidaklah Aku peduli. Wahai
anak Adam, sekiranya dosa-dosamu mencapai awan di
langit kemudian engkau memohon keampunanKu, Aku
akan mengampunimu dan tidaklah Aku peduli. Wahai
anak Adam sesungguhnya kamu jika datang kepadaKu
hampir sepenuh bumi dengan dosa kemudian kamu
menemuiKu tanpa mempersekutukan Daku dengan
sesuatu apapun, Daku akan mendatangimu dengan

hampir sepenuh bumi keampunan.” (Hadis Hassan.
Dikeluarkan oleh At-Tirmidzi)

Daripada Ibnu Abbas katanya: “Rasulullah sallallahu ‘alaihe
wasallam telah bersabda:

Maksudnya: “Allah Azza wa Jalla berfirman; “Wahai
anak Adam, bahawasanya engkau jika kamu berdoa dan
mengharapkan kepadaKu, Daku mengampunimu bagi
setiap kesalahan yang telah kamu lakukan. Dan jika
kamu datang kepadaKu dengan dosa sepenuh bumi, Aku
akan menemuimu dengan keampunan sepenuh bumi
Juga selagi mana kamu tidak mempersekutukan Daku
dengan sesuatu. Dan jikalau dosa-dosamu mencapai

awan di langit kemudian kamu memohon keampunan
dariKu, pasti Daku mengampunimu.” (Hadis Hassan
Lil Ghoirihi. Dikeluarkan oleh At-Tabarani di dalam As-

Soghir)

Daripada Abu Dzar katanya: “Aku telah mendengar

Rasulullah sallallahu ‘alaihe wasallam bersabda:

Maksudnya: “Allah Azza wa Jalla berfirman; “Satu
kebaikan (ditulis menyamai) sepuluh (ganjaran pahala)
atau Aku akan menambahinya dan satu kejahatan (ditu-
lis menyamai) satu (kejahatan) atau Daku mengam-
puninya. Maka barangsiapa menemuiKu dengan
hampir sepenuh bumi dosa tanpa mempersekutukan
Daku dengan sesuatu, maka Aku jadikan keampunan
untuknya seperti itu juga.” (Hadis Hassan. Dikeluarkan

oleh Ahmad dan Al-Hakim)

Daripada Ibnu Abbas radhiallahu anhuma daripada Nabi
sallallahu ‘alaihe wasallam baginda telah bersabda:

Maksudnya: “Sesungguhnya Allah Tabaaraka wa Ta’ala
berfirman; “Siapakah di kalangan kamu mengetahui
bahawa Aku Maha Berkuasa mengampuni dosa-dosa,
Daku mengampuninya dan tidaklah Daku peduli selagi
mana beliau tidak mempersekutukan Daku dengan
sesuatu.” (Hadis Hassan lil Ghoirihi. Dikeluarkan oleh
Al-Hakim)

Daripada Abu Hurairah radhiallahu anhu katanya; “Aku telah
mendengar Nabi sallallahu ‘alaihe wasallam bersabda;

Maksudnya: “ Bahawasanya seorang hamba ditimpa
oleh satu dosa dan kemungkinan baginda mengatakan;
melakukan satu dosa. Maka beliau berkata; “Wahai
Tuhanku, aku telah melakukan dosa.” Atau kemung-
kinan baginda mengatakan; “Aku telah jatuh ke dalam
dosa, maka ampunilah daku.” Maka Tuhannya pun
berkata; “Adakah hambaKu mengetahui bahawa beliau
mempunyai Tuhan yang mengampuni dosa dan
menghukum lantaran dosa itu? Aku telah mengampuni
hambaKu itu.” Kemudian si hamba itupun dalam kea-
daan sedemikian sebagaimana yang dikehendaki oleh
Allah, kemudian sekali lagi beliau terjatuh ke dalam

dosa atau melakukan satu dosa, maka beliau berkata;
“Tuhanku, aku telah melakukan dosa atau terjatuh ke
dalam dosa yang lain, maka ampunilah daku.” Maka
Allah berfirman; “Adakah hambaKu mengetahui
bahawa beliau mempunyai Tuhan yang mengampuni
dosa dan menghukum lantaran dosa itu? Sesungguhnya
Daku telah mengampuni hambaKu itu.” Kemudian si
hamba itupun berada di dalam keadaan sedemikian
sebagaimana yang dikehendaki oleh Allah, kemudian
sekali lagi beliau terlibat dengan dosa. Atau
kemungkinan baginda bersabda; “Beliau terjatuh ke
dalam dosa.” Beliaupun berkata; “Tuhanku, daku telah
terjatuh ke dalam dosa atau melakukan dosa yang lain,
maka ampunilah daku.” Maka Allah pun berfirman;
“Adakah hambaKu mengetahui bahawa beliau
mempunyai Tuhan yang mengampuni dosa dan
menghukum lantaran dosa itu? Aku telahpun
mengampuninya.” (Tiga kali). Maka lakukanlah amalan
sebagaimana yang dikehendakinya.” (Hadis Sahih.
Dikeluarkan oleh Al-Bukhari)

Daripada Abu Hurairah radhiallahu anhu daripada Nabi
sallallahu ‘alaihe wasallam mengenai apa yang
diriwayatkannya dari Tuhannya Azza wa Jalla;

Maksudnya: “Seorang hamba telah melakukan satu
dosa, lalu beliau berkata; “Wahai Allah, ampunilah dosa
ku.” Maka Allah Tabaaraka wa Ta’ala pun berfirman;
“HambaKu telah melakukan dosa dan beliau
mengetahui bahawa beliau mempunyai Tuhan yang
mengampuni dosa dan menghukum lantaran dosa itu,

kemudian beliau kembali melakukan dosa dan berkata;
“Wahai Tuhanku, ampunilah daku.” Maka Allah
Tabaaraka wa Ta’ala pun berfirman; “ “HambaKu telah
melakukan dosa dan beliau mengetahui bahawa beliau
mempunyai Tuhan yang mengampuni dosa dan
menghukum lantaran dosa itu, kemudian beliau kembali
melakukan dosa dan berkata; “Wahai Tuhanku,
ampunilah daku.” Maka Allah Tabaaraka wa Ta’ala:
“Hambaku melakukan dosa dan beliau mengetahui
bahawa beliau mempunyai Tuhan yang mengampuni
dosa dan menghukum lantaran dosa itu, maka
beramallah dengan apa sahaja amalan yang kamu
kehendaki, sesungguhnya Daku telah mengampuni
kamu.”

Abdul Al-’Ala berkata: “Aku tidak tahu samaada Rasulullah
mengatakan pada kali yang ketiga atau kali yang keempat;
“.....maka beramallah dengan apa sahaja amalan yang kamu
kehendaki....” (Hadis Sahih. Dikeluarkan oleh Muslim dan
Ahmad)

Abdul Al-’ Ala adalah salah seorang perawi di dalam sanad hadis.
Nota:

Al-Hafiz Al-Mudziri telah berkata mengenai firman Allah swt
yang bermaksud; “....maka beramallah dengan apa sahaja
amalan yang kamu kehendaki....”’ Bahawa setiap kali si hamba
itu melakukan dosa, beliau memohon ampun dan bertaubat dari
melakukan dosa tersebut dan beliau tidak kembali semula
melakukannya dengan berdalilkan firmanNya; “....kemudian

beliau terjatuh ke dalam dosa yang lain......” [tanpa
disengajakan] Maka lakukan amalan sebagaimana yang
dikehendakinya, jika beginilah perlakuannya justeru setiap kali
beliau melakukan dosa, maka istighfar dan taubatnya menjadi
kaffarah (penghapus) dosanya, maka tidaklah memudaratkannya.
Ini tidak bermakna bahawa beliau melakukan dosa kemudian
memohon ampun dari Allah swt dengan lidahnya tanpa
meninggalkan langsung perbuatan dosa itu, kemudian kembali
semula melakukannya. Maka taubat seperti ini adalah taubat
orang-orang yang berdusta.”

Firman Allah swt (maksudnya): “Demi kemuliaanKu, Daku
tidak menyatukan dua ketakutan atas hambaKu......”

Daripada Abu Hurairah radhiallahu anhu, mengenai apa yang

telah diriwayatkannya dari Tuhannya Azza wa Jalla, baginda
telah bersabda;

Maksudnya: “Demi kemuliaanKu, daku tidak menya -

tukan (mengumpulkan) atas hambaKu dua ketakutan
dan dua keamanan, apabila beliau takutkan Daku di
dalam kehidupan dunia, Daku amankannya di hari
kiamat. Dan apabila beliau merasa aman (tidak takut
kepada azabKu) di dalam kehidupan dunia, maka Daku
takutkannya di hari kiamat.”’ (Hadis Hassan. Dikeluarkan
oleh Ibnu Hibban)

Daripada Syadad bin Aus radhiallahu anhu bahawa Rasulullah
sallallahu ‘alaihe wasallam telah bersabda;

Maksudnya: “Allah Azza wa Jalla berfirman; “Demi

kemuliaanKu, Daku tidak mengumpulkan dua
ketakutan dan tidak juga dua keamanan atas hambaKu.

Sekiranya beliau merasa aman terhadapKu di dalam
kehidupan dunia maka Aku akan mempertakutkannya
di hari di mana Daku mengumpulkan semua hambaKu
dan sekiranya beliau takutkan Daku di dalam kehidupan
dunia maka Daku amankannya di hari di mana Daku
mengumpulkan hamba-hambaKu.” (Hadis Hassan lil
Ghoirihi. Dikeluarkan oleh Abu Nu’aim di dalam Al-
Hilyah)

Daripada Syadad bin Aus juga katanya; “Rasulullah sallallahu

‘alaihe wasallam telah bersabda:

Maksudnya: “Sesungguhnya taubat menyucikan dosa
dan sesungguhnya kebaikan-kebaikan menghapuskan
kejahatan-kejahatan. Dan apabila seorang hamba
mengingati Tuhannya di waktu beliau senang,
Tuhannya akan menyelamatkannya sewaktu beliau di
timpa oleh bala (musibah), yang demikian kerana
Allah Ta’ala berfirman; “Aku tidak mengumpulkan dua
keamanan selama-lamanya dan tidak juga Aku
mengumpulkan dua ketakutan. Jika beliau merasa
aman terhadapKu di dalam dunia, maka beliau akan
takutkan Daku pada hari Aku mengumpulkan hamba-
hambaKu. Dan jika beliau takutkan Daku di dalam
dunia, Daku amankannya pada hari di mana Aku
mengumpulkan hamba-hambaKu di dalam syurga.
Maka keamanannya berkekalan dan Aku tidak murka
kepadanya sebagaimana Daku murka kepada orang
yang Daku murkai.” (Hadis Hassan Lil Ghoirihi.
Dikeluarkan oleh Abu Nu’aim di dalam Al-Hilyah)

Nota:

Hendaklah orang yang beriman sentiasa berada di dalam
ketakutan kepada Allah swt; di mana beliau tidak merasa aman
terhadap hukumanNya dan tidak meringan-ringankan
penghisabanNya sebagaimana patut baginya untuk tidak
berputus asa dari rahmat Allah swt dan tidak berputus harapan
dari keluasan keampunanNya. Kedua-dua makna ini tsabit di
dalam Al-Kitab dan As-Sunnah. Keadaan ini beginilah yang

dilalui oleh ulama’ salaf dan ahli ilmu.

Telah diriwayatkan oleh Imam Al-Bukhari daripada Abu
Mulaikah katanya: “Aku telah menemui tiga orang dari sahabat-
sahabat Rasulullah sallallahu ‘alaihe wasallam, kesemua mereka
takutkan nifak atas diri mereka. Tidak ada seorangpun di
kalangan mereka yang mengatakan; “Bahawa beliau mempunyai
iman seperti iman Jibrail dan Mikail.”

Telah diriwayatkan daripada Al-Hassan (Hassan Al-Basri)
rahimahullah: “Tidaklah takutkanNya melainkan orang yang
beriman dan tidaklah yang merasa aman terhadapNya melainkan
orang munafik.”

Imam Al-Bukhari telah membuat satu bab di dalam kitab
sahihnya yang dinamakannya; “Bab harap beserta takut.” Bab
ini terletak di dalam kitab Iman. Di dalam bab ini terdapat sabda
Rasulullah sallallahu ‘alaihe wasallam:

Maksudnya: “Sekiranyalah orang kafir itu mengetahui bahawa
setiap rahmat yang ada di sisi Allah, maka beliau tidak akan
berputus asa terhadap syurga dan sekiranyalah seorang mukmin
itu mengetahui setiap azab yang ada di sisi Allah, maka beliau
tidak akan berasa aman dari api neraka.”

Maka renungilah wahai saudara muslim, bagaimanakah engkau
ingin mewujudkan perasaan takut kepada Allah swt di dalam
hatimu dan di dalam masa yang sama dikau mengharapkan
rahmatNya, justeru iman itu adalah antara takut dan harap.

Ketakjuban Allah swt terhadap hamba yang mengakui
dosanya

Daripada Ali bin Rabi’ah - beliau adalah salah seorang
tabi’ein radhiallahu anhum - bahawa beliau telah
membonceng Ali bin Abu Talib radhiallahu anhu. Apabila
Ali telah meletakkan kakinya di atas tungganggannya beliau
membaca: “Bismillah.” Dan apabila beliau telah duduk
dengan tetap di atas belakang binatang itu, beliaupun
mengucapkan: “Segala pujian bagi Allah.....” (Tiga kali)
dan; “Allah Maha Besar.......”" (Tiga kali) “Maha Suci
Allah Yang telah mempermudahkan kenderaan ini untuk
kami dan tidaklah kami berupaya mengendalikannya.”
(Az-Zukhruf: 13)

Kemudian beliau mengucapkan; “Tiada Tuhan melainkan
Dikau, Maha Suci Engkau. Sesungguhnya daku telah
menzalimi diriku, maka ampunilah bagi dosa-dosaku,
sesungguhnya tiadalah yang mengampuni dosa-dosa
melainkan dikau.”

Kemudian beliau condong ke arah salah satu sisi tubuhnya
dan tersenyum. Maka akupun bertanya; “Wahai amirul
mukminin, apakah yang menyebabkan dikau ketawa?”” Beliau
berkata; “Sesungguhnya daku telah membonceng di
belakang Rasulullah sallallahu ‘alaihe wasallam, maka
Rasulullah sallallahu ‘alaihe wasallam telah melakukan
sebagaimana yang daku telah lakukan tadi. Maka aku telah
bertanya kepada baginda sebagaimana kamu telah bertanya

kepadaku. Rasulullah sallallahu ‘alaihe wasallam pun
bersabda kepadaku; “Sesungguhnya Allah merasa takjub
kepada seorang hamba yang mengucapkan; “Tiada Tuhan
melainkan Dikau, Maha Suci Engkau. Sesungguhnya daku
telah menzalimi diriku, maka ampunilah bagi dosa-dosaku,
sesungguhnya tiadalah yang mengampuni dosa-dosa
melainkan dikau.”

Allah berfirman; “HambaKu mengetahui bahawa beliau
mempunyai Tuhan yang mengampuni dosa dan menjatuhkan
hukuman akibat dosa itu.” (Hadis Sahih. Dikeluarkan oleh
Al-Hakim)

Peluang beriman yang diberikan kepada orang-orang kafir

Daripada Ibnu Abbas katanya: “Kaum Quraish telah berkata
kepada Nabi sallallahu ‘alaihe wasallam: “Berdoalah kepada
Tuhan kamu agar Dia menjadikan gunung Safa itu emas untuk
kami dan kami akan beriman denganmu.”

Rasulullah sallallahu ‘alaihe wasallam bersabda: “Kamu akan
beriman (selepas Allah menukarkan Safa kepada emas)?
Mereka menjawab; “Ya.” Kata Ibnu Abbas; Maka baginda
pun berdoa. Lalu Jibrail datang menemuinya seraya berkata
padanya; “Sesungguhnya Tuhan kamu Azza wa Jalla
mengirimkan salam padamu dan berfirman; “Jika kamu
mahu, gunung Safa itu akan menjadi emas. Maka
barangsiapa yang kafir selepas itu di kalangan mereka,
Daku akan mengazabnya dengan azab yang tidak pernah
Aku jalankan pada seseorangpun di seluruh alam. Dan
Jika kamu mahu, daku bukakan untuk mereka pintu rahmat
dan taubat”’ Rasulullah sallallahu ‘alaihe wasallam pun
bersabda: “Bahkan pintu taubat dan rahmat.” (Hadis Sahih.
Dikeluarkan oleh Ahmad)

Daripada Ibnu Abbas, katanya:

Maksudnya: “Kaum Quraish berkata kepada Nabi
sallallahu ‘alaihe wasallam: “Berdoalah untuk kami agar
Dia menukarkan Safa itu kepada emas. Maka sekiranya
gunung itu bertukar kepada emas, kami akan mengikuti
kamu dan kamipun mengetahui bahawa apa yang telah
kamu ucapkan itu adalah benar (tentang keEsaan dan
ketuhanan Allah swt).” Maka Rasulullah pun meminta
kepada Tuhannya Azza wa Jalla, lalu Jibrail
mendatanginya seraya berkata; “Jika kamu mahu agar
Safa itu bertukar kepada emas untuk mereka maka
barangsiapa yang kufur di kalangan mereka selepas itu,
daku mengazabnya dengan azab yang tidak Daku
mengazab dengannya seseorangpun di seluruh alam.
Dan jika kamu mahu, kami akan membukakan
untuknya pintu-pintu taubat.” Rasulullah sallallahu

‘alaihe wasallam pun bersabda: “Wahai Tuhanku,
bahkan bukakanlah untuk mereka pintu taubat.” (Hadis
Sahih. Dikeluarkan oleh Ahmad dan Al-Hakim)

Firman Allah swt (maksudnya): “Aku berada di dalam
sangkaan hamba-hambaKu.”

Daripada Abu Hurairah radhiallahu anhu bahawa Rasulullah
sallallahu ‘alaihe wasallam telah bersabda:

Maksudnya: “Allah berfirman: “Aku adalah
sebagaimana sangkaan hambaKu terhadapKu.” (Hadis
Sahih. Dikeluarkan oleh Al-Bukhari dan Ahmad)

Daripada Abu Hurairah radhiallahu anhu daripada Nabi
sallallahu ‘alaihe wasallam:

Maksudnya: “Allah Azza wa Jalla befirman; “Aku
berada pada sangkaan hambaKu terhadapKu dan Aku
bersama-samanya sekira-kiranya dia mengingati
Daku.” (Hadis Sahih. Dikeluarkan oleh Ahmad)

Daripada Abu Hurairah radhiallahu anhu katanya: “Nabi

sallallahu ‘alaihe wasallam telah bersabda;

Maksudnya: “Allah Ta’ala berfirman; “Aku pada
sangkaan hambaKu terhadapKu dan Aku bersama-
samanya apabila dia mengingati Daku. Maka sekiranya
beliau mengingati Daku di dalam dirinya, Daku
mengingatinya di dalam diriKu. Dan jika beliau
mengingati Daku di dalam satu perkumpulan, Daku
mengingatinya di dalam perkumpulan yang lebih baik
dari perkumpulan mereka. Dan jika beliau menghampiri
Daku sejengkal Daku menghampirinya sehasta dan jika
beliau menghampiri Daku sehasta Daku menghampiri
nya sedepa dan jika beliau datang kepadaKu dengan
berjalan Daku mendatanginya dengan berlari.” (Hadis
Sahih. Dikeluarkan oleh Al-Bukhari, Muslim seumpama
itu dan selain dari keduanya)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda:

Maksudnya: “Sesungguhnya Allah Azza wa Jalla
berfirman; “Aku adalah pada sangkaan hambaKu
terhadapKu dan Aku bersama-samanya ketika dia
mengingatiKu. Jika beliau mengingati Daku di dalam
dirinya, Daku mengingatinya di dalam diriKu. Dan jika
beliau mengingati Daku di dalam satu perkumpulan,
Daku akan mengingatinya di dalam perkumpulan yang
lebih baik dari perkumpulan yang mana beliau
mengingati Daku di dalamnya. Dan jika hambaKu
menghampiri Daku sejengkal Daku menghampirinya
sehasta dan jika beliau menghampiri Daku sehasta,
Daku menghampirinya sedepa. Dan jika beliau datang
kepadaKu dengan berjalan, Daku datang kepadanya
dengan berlari. Maka baginya kurniaan dan kelebihan.”
(Hadis Sahih. Dikeluarkan oleh Ahmad)

Daripada Abu Hurairah radhiallahu anhu daripada Nabi
sallallahu ‘alaihe wasallam yang telah bersabda;

Maksudnya: “Allah Azza wa Jalla berfirman; “Hamba
ku berada di dalam sangkaannya terhadapKu dan Aku
bersama-samanya apabila beliau berdoa kepadaKu. Dan
Jika beliau mengingati Daku di dalam dirinya maka
Daku mengingatinya di dalam diriKu. Dan jika beliay
mengingati Daku di dalam satu perkumpulan, maka
Daku mengingatinya di dalam perkumpulan yang lebih
baik dan mulia dari perkumpulan mereka. Dan jika
beliau mendekatiKu sejengkal Daku mendekatinya
sehasta dan jika beliau mendekatiKu sehasta Daku
mendekatinya sedepa. Dan jika beliau datang kepadaKu
berjalan Daku datang kepadanya dengan berlari.”
(Hadis Sahih. Dikeluarkan oleh Ahmad)

Daripada Abu Hurairah radhiallahu anhu daripada Rasulullah
sallallahu ‘alaihe wasallam bahawa baginda telah bersabda;

Maksudnya: “Allah Azza wa Jalla berfirman; “Aku
berada pada sangkaan hambaKu terhadapKu. Dan aku
bersama-samanya sekira-kira beliau mengingati Daku.”
(Baginda bersabda): “Sesungguhnya Allah lebih
gembira dengan taubat seorang hamba dari kegembi-
raan salah seorang dari kamu yang menemui semula
tungganggannya yang hilang di bumi yang lapang.”

Allah berfirman; “Barangsiapa menghampiriKu
sejengkal Daku menghampirinya sehasta dan
barangsiapa menghampiriKu sehasta Daku mengham-
pirinya sehasta dan barangsiapa menghampiriKu
sehasta Daku menghampiri sedepa. Dan apabila dia
datang kepadaKu dengan berjalan, Daku mara




MUSTIKA HADIS-HADIS AL-QUDSI SAHIH

kepadanya dengan berlari.” (Hadis Sahih. Dikeluarkan
oleh Muslim dan Ahmad seumpama itu)

Daripada Abu Hurairah radhiallahu anhu katanya:
“Rasulullah sallallahu ‘alaihe wasallam telah bersabda;

Maksudnya: “Sesungguhnya Allah berfirman; “Aku
pada sangkaan hambaKu terhadapKu. Dan Aku
bersama-samanya apabila beliau berdoa kepadaKu.”
(Hadis Sahih. Dikeluarkan oleh Muslim dan Al-Bukhari
sebagaimana di dalam Al-Adab Al-Mufrad dan seumpama
itu sebagaimana yang diriwayatkan oleh selain mereka
berdua)

Daripada Anas bin Malik radhiallahu anhu katanya:
“Rasulullah sallallahu ‘alaihe wasallam telah bersabda;

Maksudnya: “Allah Azza wa Jalla berfirman;
“HambaKu, Aku adalah pada sangkaanmu terhadapKu
dan Aku bersama kamu apabila kamu mengingati
Daku.” (Hadis Sahih. Dikeluarkan oleh Al-Hakim)

Daripada Waasilah bin Al-Asqa’ radhiallahu anhu -
diriwayatkannya daripada Abu An-Nadhar, katanya;

Maksudnya: “Aku telah masuk bersama-sama Waasilah
bin Al-Asqa’ menemui Abu Al-Aswad Al-Jarsyi sewaktu
beliau sedang sakit yang mengakibatkan kematiannya.
Wasilah memberi salam lalu duduk. Kata Hayyan: “Maka
Abu Al-Aswad memegang tangan kanail Waasilah lalu
menyapu kedua-dua matanya dan wajahnya dengan tangan
itu lantaran Waasilah telah membai’ati Rasulullah
sallallahu ‘alaihe wasallam. Lalu Waasilah berkata pada
nya; “Satu soalan yang daku ingin bertanyakan padamu.”
Abu Aswad berkata; “Apakah dia?” Waasilah berkata;
“Apakah sangkaanmu terhadap Tuhanmu?” Abu Aswad

pun berkata dan memberi isyarat dengan kepalanya
bahawa sangkaannya terhadap Allah swt adalah sangkaan
yang baik. Lalu Waasilah berkata; “Bergembiralah kamu,
sesungguhnya daku telah mendengar Rasulullah sallallahu
‘alaihe wasallam bersabda:

Maksudnya; “Allah Azza wa Jalla berfirman; “Aku
adalah pada sangkaan hambaKu terhadapKu, maka
hendaklah beliau menyangka apa sahaja yang
dikehendakinya terhadapKu.” (Hadis Sahih. Dikeluarkan
oleh Ahmad, Al-Hakim, Ad-Darami dan Ibnu Hibban)

Daripada Hayyan Abu An-Nadhar - beliau adalah dari
kalangan Tabi’ein, katanya: “Aku telah keluar menziarahi
Zaid bin Al-Aswad yang sedang sakit. Daku telah bertemu
dengan Waasilah bin Al-Asqa’ radhiallahu anhu di mana
beliau juga ingin menziarahi Zaid. Lalu kamipun masuk
menziarahi Zaid. Apabila Zaid melihat kedatangan Waasilah,
beliaupun mendepakan tangannya dan memberi isyarat
kepada Waasilah agar datang menghampirinya. Waasilahpun
menghampirinya hingga duduk berhampirannya. Zaidpun
memegang tapak tangan Waasilah dan menyapukan kedua-
duanya pada mukanya. Waasilah pun berkata padanya;
“Bagaimana sangkaan kamu terhadap Allah?” Zaid
menjawab; “Sangkaanku terhadap Allah bahawa Allah itu
baik.” Kata Waasilah; “Gembiralah kamu kerana
sesungguhnya daku telah mendengar Rasulullah sallallahu
‘alaihe wasallam bersabda;

Maksudnya: “Allah Azza Jalla wa ‘Alaa berfirman; “Aku
di dalam sangkaan hambaKu terhadapKu. Jika beliau
bersangka baik terhadapKu, maka itu adalah untuknya
dan jika beliau bersangka buruk terhadapKu maka itu
Jjuga adalah untuknya.” (Hadis Sahih. Dikeluarkan oleh
Ibnu Hibban di dalam kitab sahihnya dan Abu Nu’aim di

dalam Al-Hilyah)

Nota:

Al-Hafiz Ibnu Hajar berkata di dalam Fathul Baari; “Sabda
Rasulullah sallallahu ‘alaihe wasallam: “Allah berfirman; “Aku
berada di dalam sangkaan hambaKu terhadapKu....” l1aitu
beliau mempunyai sangkaan bahawa Daku berkuasa untuk
melakukan apa sahaja atasnya berdasarkan sangkaannya
terhadapKu bahawa Daku akan melakukannya terhadap dirinya.”
Maksudnya, beliau berserah bulat-bulat kepada Allah swt dengan
sangkaan yang baik bahawa Allah swt akan melakukan kebaikan
terhadap dirinya.

Al-Karmani berkata; “Berdasarkan turutan kata-kata di dalam
hadis itu, ianya adalah satu isyarat bagi mentarjihkan
(memberatkan) harapan (raja’) ke atas ketakutan (khauf). Dan
seolah-olah beliau menyamakan antara harapan dan takutnya
(1aitu harapkan rahmat dan keampunan Allah swt serta takutkan
azab dan hukumannya). Justeru seorang yang berakal apabila
beliau mendengar yang demikian itu, beliau tidak akan berpaling
kepada sangkaan bahawa ancaman Allah swt itu pasti berlaku
pada dirinya di mana ianya adalah dari aspek takut. Namun beliau
tidak memilih ketakutan itu untuk dirinya, bahkan beliau
berpaling untuk memilih untuk menyangka akan tercapainya
janji Allah swt yang merupakan satu harapan kepada Allah swt.
Ini adalah keadaan seseorang yang berada di dalam sakaratul
maut.” Jaitu di dalam ertikata yang lain beliau berharap bahawa
Allah swt akan mengampuninya dan mematikannya di dalam
husnul khotimah.

Keadaan yang sedemikian diperkuatkan oleh hadis yang
bermaksud; “Janganlah seseorang kamu mati melainkan
beliau bersangka baik dengan Allah.” Hadis ini adalah
diriwayatkan oleh Muslim daripada Jabir. Di mana seorang
hamba yang berada di dalam sakratul maut berpaling dari
takutkan azab Allah swt kepada mengharapkan rahmat dan
keampunanNya. Abu Hamzah berkata: “Yang dimaksudkan
dengan sangkaan itu ialah ilmu seperti kata-kata Allah swt;
....... dan mereka menyangka bahawa tiada tempat untuk
menyelamatkan diri dari hukuman Allah hanyalah kepadaNya
sahaja.”

Al-Qurthubi berkata di dalam kitab Al-Mufhim; “Dikatakan;
“Makna; Aku berada di dalam sangkaan hambaKu...” 1alah
sangkaan terhadap penerimaan Allah swt ketika berdoa,
sangkaan terhadap penerimaan taubat apabila bertaubat,
sangkaan terhadap keampunanNya ketika beliau memohon
ampun (beristighfar) dan sangkaan terhadap penerimaan
ganjaran ketika melakukan ibadat dengan menyempurnakan
syarat-syaratnya beserta berpegang kepada kebenaran janjiNya.”
Ianya diperkuatkan dengan hadis yang lain yang bermaksud;
“Berdoalah kepada Allah dalam keadaan kamu yakin akan
penerimaannya.” Oleh yang demikian, hendaklah seseorang itu
berusaha keras untuk melaksanakan apa sahaja amalan yang
beliau yakin bahawa Allah menerimanya serta mengampuninya
justeru Dia berjanji sedemikian, dan sesungguhnya Allah swt
tidak memungkiri janji.

Siapa sahaja yang beriktikad atau menyangka bahawa Allah tidak
menerima amalan-amalannya itu dan doa serta amalan-amalan
itu tidak memberi manfaat kepadanya; maka ini adalah sikap

berputus asa dari rahmat Allah. Berputus asa dari rahmat Allah
swt adalah dari dosa-dosa besar. Barangsiapa mati dalam kea-
daan sedemikian, beliau akan diserahkan kepada sangkaannya
sebagaimana di dalam hadis yang diriwayatkan dari beberapa
galur sanad seperti yang disebutkan; “Maka hendaklah si
hamba itu menyangka terhadapKu apa sahaja yang
dikehendakinya.” Kata Imam Al-Qurthubi lagi; “Dan adapun
sangkaan terhadap keampunan Allah swt beserta dengan
melakukan dosa dengan berterusan, maka itu terhasil dari sifat
jahil dan dusta, dan 1anya menyeret seseorang itu kepada mazhab
Marji’ah.” "

Al-Imam Abu ‘Isa At-Tirmidzi mengenai makna firman Allah
swt di dalam hadis; “Barangsiapa menghampirkan dirinya
kepadaKu sejengkal, Daku menghampirinya sehasta......”:
Maka telah diriwayatkan daripada Al-’ Aqmash mengenai tafsir
hadis itu, iaitu barangsiapa mendekatkan dirinya kepadaKu
sejengkal, Daku menghampirinya sehasta, iaitu Allah swt
menghampiri makhlukNya itu dengan keampunan dan rahmat
Nya. Beginilah yang telah ditafsirkan oleh sebahagian ahli ilmu.
Mereka berkata; “Adapun sesungguhnya maknanya ialah:
“Apabila hambaKu mendekatkan dirinya kepadaKu dengan
melakukan ketaatan (terhadapKu) dan melakukan apa yang Daku
perintahkan, maka Daku lebih cepat menghampirinya dengan
keampunan dan rahmatKu.” Sunnan At-Tirmidzi. Allahu ‘alam.







